
St.prp. nr. 1 (2004-2005) frå Miljøverndepartemen­
tet består av 3 delar: 

Del 1 presenterer hovedprioriteringar innanfor 
Miljøverndepartementet sitt budsjett i 2005, og 
hovedutfordringane i miljøvernpolitikken. Vidare 

blir det gitt eit kort oversyn over miljøvernpolitiske 
satsingar i andre departement. Del 1 gir og ei 
omtale av organisasjonsendring, fornyingsarbeid 
og likestilling. 

Del 2 presenterer mål, status og verkemiddel 
for dei 11 resultatområda i miljøvernforvaltninga. 

Del 3 presenterer budsjettframlegget frå Miljø­

verndepartementet fordelt på programkategoriar, 
kapittel og postar. 

Inndelinga av miljøvernpolitikken på resultat­
område slik det er presentert i del 2, heng saman 
med at miljøvernproblema er komplekse og at 
årsakene til miljøproblema er samansette. Dei 
omfattar ofte meir enn ein sektor i samfunnet, og 

kjeldene til ei miljøbelastning kan vere mange. Av 
dei 11 områda utgjer resultatområda 1-8 dei miljø­
vernpolitiske resultatområda med utgangspunkt i 
miljøutfordringane. Resultatområda 9 og 10 hand­
lar om det for valtningsansvar miljøvernfor valt­
ninga har for plandelen av plan- og bygningslova 
og kart- og geodatapolitikken på nasjonalt nivå. 

Under resultatområde 11 er omtalt fellesoppgåver 
og miljøvernpolitisk arbeid som går på tvers av 
resultatområda. Dei 11 resultatområda er som føl­
gjer: 
1.	 Berekraftig bruk og vern av biologisk mangfald 
2.	 Friluftsliv 
3.	 Kulturminne og kulturmiljø 

4.	 Overgjødsling og oljeforureining 
5.	 Helse- og miljøfarlege kjemikaliar 
6.	 Avfall og gjenvinning 
7.	 Klimaendringar, luftforureining og støy 
8.	 Internasjonalt miljøvernsamarbeid og miljøvern 

i polarområda 
9.	 Regional planlegging 

10. Kart og geodata 
11. Områdeovergripande verkemiddel og felles­

oppgåver 

Inndelinga i resultatområde gjer det mogleg å sor­
tere og samle alle dei ulike problemstillingane i 
ulike typar kategoriar eller temaområde på ein 
praktisk måte. Kvart resultatområde inneheld der-
med anten eitt miljøvernpolitisk tema eller eit 

knippe av tema som står så nær kvarandre at dei 
bør omtalast i samanheng. Inndelinga i resultatom­
råde legg òg til rette for ein effektiv struktur for 
formuleringar av mål og resultatoppfølging, både i 
forhold til andre sektorar og internt i miljøvernfor­
valtninga. Samtidig skal inndelinga i resultatom­
råde sikre konsistens gjennom klare definisjonar 

og tydelege avgrensingar mellom dei ulike tema­
områda. Det er gitt ein definisjon og ei avgrensing 
av kvart resultatområde i del 2. 

Det enkelte resultatområdet rettar fokus mot 
dei viktigaste miljøutfordringane og synleggjer 
Regjeringa si miljøvernpolitiske satsing. Dette 
speglar seg i strategiske mål, nasjonale mål og sek­

torvise arbeidsmål. 
–	 Strategiske mål uttrykkjer ein ønskt tilstand på 

overordna nivå i eit langsiktig perspektiv 
–	 Nasjonale resultatmål er fastsette på bakgrunn 

av dei strategiske måla, og skal vere meir kon­
krete, tidfesta og moglege å etterprøve, og vise 
kva slags resultat ein skal oppnå på nasjonalt 

nivå. Dei nasjonale resultatmåla representerer 
dermed det øvste operative nivået i målhier­
arkiet. 

–	 Dei sektorvise arbeidsmåla er avleidde frå dei 
nasjonale måla, og vil saman med desse danne 
ein heilskapleg struktur ved at ein skal kunne 
aggregere arbeidsmåla i dei ulike sektorane til 

nasjonale mål. 

13 2004-2005	 St.prp. nr. 1 
Miljøver npar tementet 
1 Hovudprioriteringar og hovudutfordringar 

1.1 Hovudprioriteringar 
innanfor MD sitt budsjett 

Grunnlag og rammer for budsjettet 

Kvar generasjon har eit ansvar for å ta vare på og 

forvalte naturen til gagn for sine etterkommarar. I 
sin Human Development Report har FN i fleire år 
på rad framheva Noreg som det beste landet i 
verda å bu i. Som eitt av dei rike landa har Noreg 
eit særskilt ansvar for å delta aktivt i arbeidet med 
globale utfordringar knytte til miljø, ressursutnyt­
ting og kamp mot fattigdom. 

FN sitt toppmøte i Johannesburg hausten 2002 
framheva særskilt miljø og utvikling som store glo­
bale utfordringar. Semja om FN sine tusenårsmål og 
oppfølginga av desse representerer eit globalt 
partnarskap for utvikling som forpliktar både fattige 
og rike land til betydelege reformer. Regjeringa vil 
bidra til ein klarare samanhang og betre samsvar 

mellom dei internasjonale miljø- og utviklingsmåla 
som er sette opp og rammeverket for utvikling. 

I møte med utfordringar knytte til naturen sine 
tolegrenser og fordeling av ressursar, vil vidareut­
vikling av velferd og livskvalitet i rike land, i større 
grad enn dei materielle verdiane, måtte dreie seg 
om å utvikle dei ikkje-materielle og mellommen­

neskelege verdiane og kvalitetane i samfunnet 
vårt. Samarbeidsregjeringa vil føre ein offensiv 
miljø- og ressurspolitikk basert på målet om bere­
kraftig utvikling. Dette krevjer at globalt ansvar 
blir omsette i lokal handling. Regjeringa legg stor 
vekt på det lokale miljøvernet. 

Miljøvernpolitikken er basert på desse viktige 

prinsippa: Vi må respektere tolegrensa i naturen. Vi 

må vere føre var og ikkje bruke kunnskapsmangel 

som grunn til ikkje å handle. Vi må la forureinaren 

betale og ikkje akseptere at rekninga blir send til 

naboar, til fellesskapen og til kommande generasjonar. 

Miljøverndepartementet sitt budsjett finansi­
erer mange av dei mest sentrale verkemidla og til-

taka i miljøvernpolitikken. Dette kapitlet omtaler 
dei viktigaste prioriteringane for 2005. Det gir 
vidare ein kort gjennomgang av hovudutfordrin­
gane i miljøvernpolitikken, og hovudtrekka i Regje­
ringa sin politikk også utover dei konkrete bud­
sjettsatsingane for neste år. 

Miljøvernpolitikken byggjer på at alle sam­
funnssektorar og aktørar har eit sjølvstendig 
ansvar for å leggje miljøomsyn til grunn for verk­
semda si. Prinsippet om sektoransvar har lenge 
vore sentralt i norsk miljøvernpolitikk, og er vida­
reutvikla i stortingsmeldingane om Regjeringa sin 

miljøvernpolitikk og riket sin miljøtilstand. Det er 
derfor òg gitt ein omtale av miljøsatsingar på bud­
sjetta til andre departement. 

Budsjettforslaget for Miljøverndepartementet 
for 2005 er på 2 705,5 mill. kroner. Satsingane føl­
gjer opp hovudområde som er omtalte i sentrale 
meldingar og proposisjonar som Regjeringa har 

lagt fram: 
–	 St.meld. nr. 12 (2001-2002) Rent og rikt hav 

–	 St.meld. nr. 15 (2001-2002) Tilleggsmelding til 

St.meld. nr. 54 (2000-2001) Norsk klimapolitikk 

–	 St.meld. nr. 23 (2001-2002) Bedre miljø i byer og 

tettsteder 

–	 St.prp. nr. 79 (2001-2002) Om nasjonale lak­

sevassdrag og laksefjorder 

–	 St.prp. nr. 49 (2001-2002) Om samtykke til ratifi­

kasjon av Kyotoprotokollen av 11. desember 1997 

til FNs rammekonvensjon om klimaendring av 9. 

mai 1992 

–	 St.meld. nr. 25 (2002-2003) Regjeringens miljø­

vernpolitikk og rikets miljøtilstand 

–	 St.meld. nr. 30 (2002-2003) «Norge digitalt» – et 

felles fundament for verdiskaping 

–	 St. meld. nr. 40 (2002-2003) Nedbygging av funk­

sjonshemmende barrierer 

–	 St. meld. nr. 15 (2003-2004) Rovvilt i norsk natur 

Hovudprioriteringane i 2005-budsjettet 

Trusselen om menneskeskapte klimaendringar er 
den største globale miljøutfordringa vi står overfor. 
Regjeringa vil derfor føre ein offensiv klimapolitikk 
og arbeide aktivt internasjonalt og nasjonalt for å 
redusere klimagassutsleppa. 

I 2005 vil Regjeringa styrkje arbeidet med å 

utforme og gjennomføre ein heilskapleg nasjonal 
klimapolitikk. Det blir lagt opp til at eit kvotesys­
tem for klimagassar skal vere på plass frå og med 
2005, og Regjeringa vil løyve pengar til eit kvotere­
gister. Regjeringa vil vidare prioritere arbeidet med 
å få på plass eitt meir ambisiøst globalt klima­

regime etter 2012. Det vil òg bli lagt auka vekt på 

det langsiktige arbeidet knytt til klima, med særleg 
fokus på dei arktiske områda. 

God miljøfor valtning er avgjerande for velferd 
og verdiskaping både i i-land og u-land. Miljøvern­
politikken er derfor ein avgjerande føresetnad for 
ein heilskapleg og langsiktig utviklingspolitikk. 
For Noreg er det ei sentral utviklingspolitisk opp­

gåve å arbeide for miljømessig berekraftig utvik­
ling. Det blir lagt vekt på at dette perspektivet blir 
teke opp i utviklingsdialogen og innarbeidd i utvi­
klingslanda sine fattigdomsstrategiar. Integrering 
av miljøomsyn i bistanden vil derfor stå sentralt for 
departementet framover. 

Den nasjonale miljøvernpolitikken skal med­

verke til ei berekraftig utvikling, i tråd med hand­
lingsplanen for Nasjonal Agenda 21 som Regje­
ringa la fram i 2004. Regjeringa vil leggje særlig 
vekt på å følgje opp Noreg sine plikter i høve til 
vedtaka frå verdstoppmøtet i Johannesburg i 2002. 

2005 er Friluftslivets år. Dette er òg Miljøvern­
departementet sitt hovudbidrag til hundreårsmarke­

ringa 1905-2005. Regjeringa fremjar forslag om å 
auke løyvingane til friluftsføremål med 13,7 mill. 
kroner, og vil bl.a. stø friluftslivsorganisasjonane og 
deira arbeid med å gjennomføre dette temaåret. 
Barn og unge og deira høve til å utvikle gode miljø­
haldningar, gode livsstilsvanar og dugleik i å ferdast 
i naturen er hovudtema for Friluftslivets år 2005. 

Friluftsliv er ei viktig kjelde til livskvalitet. 
Regjeringa prioriterer arbeidet med å sikre nye fri­
luftslivsområde, i første rekkje strandperler og 
grøntområde i dei store byane. Bl.a. er det viktig å 
sikre allmenta tilgang til dei strandområda som 
Forsvaret og andre statlege institusjonar ikkje len-
ger har trong for som følgje av omstillingar. Løyvin­

gane til forvaltning og tiltak i skjergardsparkane vil 
òg bli auka. 

Regjeringa prioriterer høgt å ta vare på norsk 
natur. Auke i tilsegnsfullmaktene knytte til nasjo­
nalparkplanen og nytt skogvern gjer det mogleg å 
halde oppe framdrifta i vernearbeidet. Arbeidet 
med dei fylkesvise, tematiske verneplanane vil, 

med unnatak for to område, bli avslutta i 2005. Det 
er fremja forslag om budsjettauke i 2005 for å styr­
kje for valtning og skjøtsel i verneområda. Regje­
ringa går òg inn for at nasjonalparkar og andre ver­
neområde skal kunne brukast i lokal næringsutvik­
ling og verdiskaping. 

Regjeringa vil halde fram med å auke skogvernet 

i tråd med Stortinget si behandling av St.meld. nr. 25 
(2002-2003) Regjeringens miljøvernpolitikk og rikets 

miljøtilstand. Regjeringa føreslår å auke løyvinga i 
2005 med 39,2 mill. kroner, slik at ein har rom for ei 
offensiv vidareføring av nytt skogvern, bl.a. ved vern 
av område og midlar til å gjennomføre nye vernepro­

sessar. Samtidig fremjar Regjeringa forslag om ei til­

segnsfullmakt på 47,7 mill. kroner som i første 
rekkje gjer det mogleg å fatte vernevedtak for dei 
såkalla meldepliktsområda på privat grunn. 

Det er viktig å ta vare på det biologiske mang­
faldet også utanom verneområda. Regjeringa vil 
styrkje arbeidet med å bevare dei ville laksestam­
mene ytterlegare. Kampen mot lakseparasitten 

Gyrodactylus salaris vil halde fram gjennom ulike 
bevaringstiltak, forsking og over vaking og løy­
vinga blir føreslått auka. Ein stortingsproposisjon 
om ferdigstilling av nasjonale laksevassdrag og lak­
sefjordar vil bli fremja mot slutten av 2005. Oppføl­
ging av St.meld. nr. 15 (2003-2004) Rovvilt i norsk 

natur er høgt prioritert. 

Arbeidet med å redde fjellreven frå utrydding 
vil halde fram i 2005. Viktige tiltak er innfanging og 
avl av fjellrev for seinare utsetjing i naturen, raud­
revkontroll, over vaking av fjellrevbestanden og 
identifisering av viktige leveområde. Gjennom­
føringa av nasjonalparkplanen er med på å sikre 
leveområda til fjellreven. 

Satsinga på kulturminneområdet held fram for 
å ta vare på kulturminna som bruksressursar og 
som grunnlag for oppleving. Regjeringa ønskjer 
med satsinga å stimulere til ytterlegare privat inn­
sats og gi eigarane betre høve til å ta vare på verdi­
fulle kulturminne. Det skjer bl.a. ved forslag om at 
tilskotsposten til vern og sikring av freda og beva­

ringsverdige bygningar og anlegg skal auke med 
3,5 mill. kroner samanlikna med 2004. Regjeringa 
har også føreslått å setje av 3 mill. kroner meir til 
styrkt innsats for istandsetjing og vedlikehald av 
stavkyrkjene og til sikring av verdifull kyrkjekunst 
i desse kyrkjene. Vidare prioriterar Regjeringa 
ytterlegare opptrapping av brannsikringstiltaka i 

stavkyrkjene og føreslår ein auke på 2 mill. kroner 
til dette føremålet. Den samla innsatsen til dei nor­
ske verdsar vområda er foreslått auka med 1 mill. 
kroner samanlikna med 2004. Innsatsen for å sikre 
nasjonalt viktige ruinar blir òg trappa opp i 2005, 
og tilskotsmidla til dette føremålet aukar med 3,5 
mill. kroner. Regjeringa vil òg løyve meir midlar til 

dekning av kostnader til arkeologiske utgravingar 
grunna mindre private tiltak og har sett av 1,5 mill. 
kroner meir til dette føremålet for 2005. Regjeringa 
styrkjer arbeidet med istandsetjing av faste kultur­
minne langs kysten og vil leggje til rette for at bruk 
og vern av mangfaldet av kulturminne i kystsona 
skal medverke til verdiskaping. Det blir i denne 

samanhengen føreslått ein auke på 6 mill. kroner. 
Regjeringa styrkjer satsinga for å redusere 

miljøbelastninga frå helse- og miljøfarlege kjemika­
liar. Midlane til opprydding i forureina grunn og 
sediment og kartlegging av miljøgifter er auka 
monaleg frå 2001 til 2004. Arbeidet på dette områ­

det er framleis høgt prioritert, og løyvingane på fel­

tet er auka med 15 mill. kroner, inkludert innsat­
sen for Vansjø. Midlane skal bl.a. nyttast til å følgje 
opp strategien for forureina grunn, der naudsynte 
oppr yddingstiltak skal vere gjennomførte for om 
lag 100 prioriterte lokalitetar i løpet av 2005. Om 
lag 500 andre lokalitetar skal undersøkjast innan 
den same tidsfristen. 

Regjeringa har varsla ei meir heilskapleg og 
økosystembasert forvaltning av hav-, kyst- og vass­
dragsområde. Det skal bl.a. lagast forvaltningspla­
nar for alle norske havområde, og EU sitt ramme­
direktiv for vatn skal gjennomførast. Regjeringa 
har styrkt dette arbeidet med 3 mill. kroner for 
2005. Saman med andre departement utviklar Mil­

jøverndepartementet no ein heilskapleg for valt­
ningsplan for Lofoten-Barentshavet. Arbeidet med 
naudsynte utgreiingar og ferdigstilling av planen 
vil bli prioritert. I samband med oppfølginga av 
rammedirektivet skal alle vassførekomstane i lan­
det vere kartlagde og vurderte i 2005. Regjeringa 
vil prioritere arbeidet med å betre vasskvaliteten i 

Vansjø i Østfold, og har derfor sett av midlar til 
gjennomføring av ekstraordinære tiltak og til naud­
synte utgreiingar i vassdraget. 

Regjeringa ønskjer å leggje til rette for styrkt 
utvikling og bruk av miljøteknologi og medverke 
til at dette blir eit sentralt element for å møte vik­
tige miljøutfordringar. Det blir føreslått å styrkje 

fokuset på miljøteknologi gjennom å satse på tiltak 
knytte til auka samarbeid med og informasjon til 
næringsliv og forsking, meir miljømedvitne offent­
lege innkjøp, kompetanseoppbygging og interna­
sjonalt samarbeid. 

Regjeringa styrkjer satsinga i polare strøk. Mel­
lom anna vil forskingsstasjonen Troll i Antarktis frå 

2005 bli oppgradert til heilårsstasjon. Vidare vil 
Svalbard miljøvernfond bli oppretta i 2005, med 
midlar frå gebyr, miljøerstatningar og tvangsmulkt. 
Kapitalen og avkastninga skal gå til miljøverntiltak 
på Svalbard. Inntekta er venta å bli om lag 5,4 mill. 
kroner i 2005, og auke året etter. 

Miljøverndepartementet skal samordne oppføl­

ginga av Regjeringa sin handlingsplan for univer­
sell utforming, 2005 – 2009. Målet for handlingspla­
nen er at personar med nedsett funksjonsevne skal 
få auka tilgjenge innafor transport, bygg og uteom­
råde, informasjon og andre viktige samfunnsom­
råde. Dei fleste tiltaka skal finansierast over sektor­
budsjetta, og den årlege ramma vil være på meir 

enn 100 mill. kroner i handlingsplanperioden. I til­
legg er det frå 2005 oppretta ein særskilt post på 
Miljøverndepartementets budsjett, kap. 1400, post 
80 for å følgje opp sektorovergripande tiltak i pla­
nen. Ramma på denne posten er 19,4 mill. kroner i 
2005. 

1.2 Berekraftig utvikling og hovudfelt 
innanfor miljøvernpolitikken 

Politikk for berekraftig utvikling 

I Nasjonal strategi for bærekraftig utvikling, som 
Regjeringa la fram i juni 2002, er det overordna 
målet formulert slik: 

«Den overordnede målsetningen for det nor­
ske samfunnet, og for verdenssamfunnet, er at 
utviklingen skal være økologisk, økonomisk og 
sosialt bærekraftig. Grunnlaget for vedvarende 
bruk av naturen og dens ressurser skal bevares. 
Innenfor disse rammene skal vi fremme en sta­
bil og sunn økonomisk utvikling og et samfunn 

med høy livskvalitet, og bidra til at også verdens 
fattige får mulighet til materiell velferd og økt 
livskvalitet.» 

Politikk for ei berekraftig utvikling er å for valte dei 
menneskelege ressursane, dei menneskeskapte 
ressursane og natur- og miljøressursane slik at 
kommande generasjonar skal ha eit minst like godt 

grunnlag for framtidig velferd som vi har. 
Dei største miljøtruslane verda står overfor i 

dag er: 
–	 Aukande konsentrasjon av klimagassar i atmo­

sfæren. Vitskapen finn stadig sterkare indika­
sjonar på aukande temperatur og endringar i kli­
maet som følgje av menneskeleg aktivitet og 

særleg bruk av fossilt brensel. 
–	 Rask reduksjon i det biologiske mangfaldet på 

jorda som følgje av avskoging, ørkenspreiing, 
innføring av framande arter, skadelege land­
bruksmetodar og press på nøkkelområde for 
biologisk mangfald. Det biologiske mangfaldet 
er grunnlaget for produksjon av mat, klede, 

medisinar og andre livsnødvendige produkt. 
Biologisk mangfald styrkjer òg motstandskrafta 
i økosystema mot bråe endringar. 

–	 Stadig veksande bruk og aukande utslepp av 
helse- og miljøfarlege kjemikaliar, som berre 
svært sakte let seg bryte ned i naturen og der-
for hopar seg opp i næringskjedene. Dette tru­

gar både det biologiske mangfaldet, matforsy­
ninga og helsa til kommande generasjonar. 

Regjeringa følgjer no opp den nasjonale strategien 
med ein handlingsplan for berekraftig utvikling – 
Nasjonal Agenda 21 – som var eit eige kapittel i 
Nasjonalbudsjettet for 2004. Regjeringa har opp­

retta eit fast statssekretærutval leia av Finansde­
partementet, og eit eige utval for å vidareutvikle eit 
sett indikatorar for berekraftig utvikling, og har 
styrkt og vidareutvikla samarbeidet med alle sek­
torar og samfunnsaktørar, som næringsliv, lokalfor­
valtning og frivillige organisasjonar. 

Kampen mot menneskapte klimaendringar 

Klimaproblemet er den største miljøutfordringa 
verda står overfor i dag. Regjeringa baserer den 
nasjonale klimapolitikken på arbeidet til FNs 
Klimapanel (Intergovernmental Panel on Climate 
Change – IPCC). Rapportane frå IPCC blir stadig 
tydelegare når det gjeld menneskeskapte klima­

endringar: Spørsmålet er ikkje lenger om klima­
endringar vil finne stad, men kvar dei finn stad, kor 

store dei vil vere, og kor raskt dei skjer. 
Det langsiktige målet i Klimakonvensjonen er å 

stabilisere konsentrasjonen av klimagassar på eit 
nivå som vil hindre farleg menneskeskapt påverk­
nad av klimasystemet. Kyotoprotokollen frå 1997 

er eit viktig første steg mot dette målet. Som eitt av 
dei første industrilanda ratifiserte Noreg Kyotopro­
tokollen i mai 2002. Russland må ratifisere proto­
kollen for at den skal tre i kraft. Noreg arbeider 
aktivt for å starte prosessen for ytterlegare reduk­
sjonar og eit meir globalt klimaregime etter 2012. 
Det har så langt synt seg vanskeleg å få i gang slike 

diskusjonar under Klimakonvensjonen. 
Regjeringa gir høg prioritet til arbeidet med å 

redusere klimagassutslepp både globalt og nasjo­
nalt, og det er teke betydelege steg framover i den 
nasjonale klimapolitikken. Det kan bl.a. visast til 
Tilleggsmeldingen om klima og tidleg norsk ratifi­
kasjon av Kyotoprotokollen i 2002. Vidare vart det 

innført avgift på dei sterke klimagassane HFK og 
PFK frå 1. januar 2003 og ei refusjonsordning for 
dei same gassane frå 1. juli i år. 

Det vart i mars i år oppnådd semje med proses­
sindustrien om eit opplegg for betydelege utslepps­
reduksjonar for perioden fram til 2007. Regjeringa 
vil i haust leggje fram for Stortinget lovforslag om 

kvotehandel med klimagassar for perioden 2005 – 
2007. Vidare er omlegginga av sluttbehandlingsav­
gifta for avfall ein viktig del av klimapolitikken. For­
målet med denne omlegginga, som vart starta i 
samband med 2003-budsjettet og sluttført i Revi­
dert nasjonalbudsjett for 2004, er å stimulere til 
energigjenvinning og reduserte utslepp av bl.a. kli­

magassar i samband med sluttbehandling av avfall. 
Regjeringa arbeider vidare med omlegging av 

energiproduksjon og energibruk gjennom satsing 
på Energifondet og Enova. Eit mål er at bruken av 
mineraloljer til oppvarming skal reduserast med 25 
prosent i den første Kyotoperioden, 2008-2012, 
jamført med gjennomsnittet for perioden 1996­

2000. Regjeringa satsar òg på utvikling av tekno­
logi for CO2-handtering, og fekk Stortinget si til­
slutning til å opprette eit fond på 2 milliardar kro­
ner for utvikling av miljøvennlege gassteknologiar 
i samband med Revidert Nasjonalbudsjett i vår. 

Klimapolitiske tiltak er såleis spreidde på fleire 

departement utanom Miljøverndepartementet, i 

første rekke Olje- og energidepartementet (omleg­
ging av energiproduksjon og energibruk) og Sam­
ferdsledepartementet (mellom anna kollektivtran­
sport). Over Utanriksdepartementet sitt budsjett 
blir det løyvd midlar til internasjonale klima- og 
miljøtiltak. 

Biologisk mangfald og vern 

Mangfaldet av liv i naturen er grunnlaget for vår 
eksistens og avgjerande for verdiskaping, velferd 
og livskvalitet. I følgje FN er det globale tapet av 
biologisk mangfald no så høgt og omfattande at det 
vil undergrave ei berekraftig utvikling. På toppmø­

tet i Johannesburg vart det vedteke å redusere 
tapet av biologisk mangfald monaleg innan 2010. 
Vern av naturområde er eit viktig verkemiddel for å 
stanse tapet av biologisk mangfald i Noreg. Per 1. 
september 2004 er 11,3 pst. av fastlandsarealet i 
Noreg verna etter naturvernlova. I tillegg er om 
lag 2002 km2 av sjøarealet vårt verna. 

I 2004 er det per 1. september oppretta to nye 
nasjonalparkar, 14 landskapsvernområde og 40 
naturreser vat. Ein nasjonalpark er utvida. 

I 2005 er det lagt opp til vern av følgjande 
område: Varangerhalvøya, Reinheimen, Øvre Divi­
dal nasjonalpark (utviding), Naustdal/Gjengedal, 
Folgefonna, Hallingskarvet, Hyllingsdalen, Sørda-

len/Isdalen, Visten/Lomsdal og Sylane. Statens 
naturoppsyn (SNO) er no til stades i mange av dei 
store nasjonalparkane og landskapsvernområda. 
Dette er særs viktig bl.a. for å sikre ein berekraftig 
bruk av verneområda. Med unntak for to område 
vil resten av dei fylkesvise verneplanane bli gjen­
nomførte i 2005. 

Det er stipulert at om lag halvparten av artane i 
Noreg lever i skog. I tillegg gjer store geografiske 
og klimatiske forskjellar at ein har stor variasjon i 
skogtypar, også skogtypar som er sjeldne interna­
sjonalt. Den gamle barskogplanen er no gjennom­
ført i tråd med Stortinget si behandling av St.meld. 
nr. 40 (1994-95) Opptrapping av barskogvernet fram 

mot år 2000. I St.meld. nr. 25 (2002-2003) Regjerin­

gens miljøvernpolitikk og rikets miljøtilstand som 
vart lagt fram våren 2003, la Regjeringa fram ein 
strategi for framtidig vern av skog. Regjeringa 

aukar midlane til skogvern betydeleg i 2005. Det er 
planlagt vernevedtak i 2005 for 16 skogområde 
som har vore på sentral høyring. Dette er område 

med store naturkvalitetar som er viktige for beva­
ring av biologisk mangfald. Og av omsyn til grunn­
eigarane er det viktig med snarleg sluttbehandling 
av desse områda som har vore bandlagde i lang tid. 
Pilotprosjektet for frivillig vern i samarbeid med 
Noregs Skogeigarforbund har høg prioritet, og ein 

planlegg vernevedtak for aktuelle område i 2005. I 

2005 vil ein òg gjere dei første vedtaka om utvida 
skogvern på Statskog SF sitt areal. Vidare har 
departementet starta ein prosess for å vurdere 
vern av Trillemarka-Rollag Østfjell, i nært samar­
beid med aktuelle partar. 

Arbeidet med å utvikle eit nytt forvaltningssys­
tem for biologisk mangfald, jf. St.meld. nr. 42 

(2000-2001) vil halde fram. Ein artsdatabank vart 
etablert i januar 2004, og det nasjonale program-
met for kartlegging og over vaking av biologisk 
mangfald har komme godt i gang. Det regjerings­
oppnemnde Biomangfaldlovutvalet vil leggje fram 
si innstilling i løpet av 2004. I rovdyrforvaltninga vil 
ein føre vidare arbeidet med tiltak innan førebyg­

ging og konfliktdemping med utgangspunkt i Stor­
tinget si behandling av St.meld. nr. 15 (2003-2004) 
Rovvilt i norsk natur. Midlar til førebygging blir 
vidareførte på same nivå som i 2004. Ei for valt­
ningsforskrift om dei regionale nemndene si 
mynde og fordeling av nasjonale bestandsmål på 
dei fastsette regionane og ei erstatningsforskrift vil 

bli sende på høyring i løpet av hausten 2004. 

Kampen mot helse- og miljøfarlege kjemikaliar 

Arbeidet med helse- og miljøfarlege kjemikaliar er 
eit satsingsområde for Regjeringa. Fordi problema 
knytte til helse- og miljøfarlege kjemikaliar i stor 

grad er internasjonale, er det internasjonale arbei­
det på kjemikalieområdet særleg viktig. Regjeringa 
vil påverke utviklinga av kjemikalieregelverket i 
EU, og vere pådrivar for styrkte internasjonale 
avtaler om miljøgifter regionalt og globalt. 

Samtidig er det viktig også å redusere utslepp 
og bruk av helse- og miljøfarlege kjemikaliar nasjo­

nalt. Regjeringa vil derfor gi høg prioritet til innsat­
sen mot helse- og miljøfarlege kjemikaliar i 2005. 
Det blir særleg lagt vekt på å auke kartlegginga av 
miljøgifter, både i naturen og i produkt. Det vil bli 
laga ytterlegare handlingsplanar for å auke innsat­
sen mot utslepp av miljøgifter som utgjer særlege 
utfordringar, som f. eks. kvikksølv. 

Forureina sediment og forureina grunn 

Det vart i St.meld. nr. 12 (2001-2002) Rent og rikt 

hav lagt fram ein heilt ny heilskapleg strategi for 
det vidare arbeidet med opprydding i forureina 
sediment. Strategien er utforma med tre parallelle 

løp: 1) å hindre spreiing av miljøgifter frå høgrisi­
koområde og hamner med spreiingsfare, 2) å sikre 
heilskaplege grep regionalt gjennom fylkesvise til­
taksplanar, og 3) å skaffe auka kunnskap gjennom 
pilotprosjekt, forsking, overvaking og etablering av 
eit nasjonalt råd. Denne politikken blir følgt opp 

aktivt og vil vere høgt prioritert i 2005, saman med 

arbeidet med forureina grunn. Det viktigaste ver­
kemiddelet er pålegg etter forureiningslova til den 
ansvarlege forureinaren. Staten vil medverke med 
midlar til opprydding der det ikkje er mogleg å 
identifisere dei ansvarlege, eller der det ikkje er 
rimeleg å påleggje dei ansvarlege dei fulle kostna­
dane, og til kunnskapsoppbygging og nødvendig 

over vaking på feltet. 

Reint og rikt hav 

I St.meld. nr. 12 (2001-2002) Rent og rikt hav fore­
slo Regjeringa ein ny og meir heilskapeleg havmil­
jøpolitikk. Regjeringa sitt forslag om å utvide terri­

torialgrensa frå 4 til 12 nautiske mil, som vart ved­
teke i Stortinget i 2003 og trådde i kraft 1. januar 
2004, gir høve til å føre skipstrafikken lenger ut frå 
kysten enn i dag. Regjeringa ser dette som eit vik­
tig tiltak, særleg i lys av den auka oljetransporten 
frå Russland. Regjeringa varsla i havmiljømeldinga 
at det vil bli etablert heilskaplege, økosystemba­

serte forvaltningsplanar for alle norske havom­
råde. Formålet med desse forvaltningsplanane er å 
etablere rammevilkår som gjer det mogleg å balan­
sere næringsinteressene knytte til fiskeri, sjøtran­
sport og petroleumsverksemd innanfor ramma av 
ei berekraftig utvikling. 

Introduksjon av framande og skadelege orga­

nismar via utslepp av ureinsa ballastvatn frå skip 
nær kysten kan gi store skadar på marine økosys­
tem og næringar. Den internasjonale konvensjo­
nen om ballastvatn vart vedteken av FN sin skips­
fartsorganisasjon IMO i februar 2004. Regjeringa 
vil leggje vekt på rask ratifikasjon og gjennomfø­
ring av konvensjonen i norsk rett. 

Ei viktig utfordring i våre havområde er trusse­
len om radioaktiv forureining. Utsleppet av det 
radioaktive stoffet technetium-99 frå Sellafield er 
no kraftig redusert, og nivåa i norske far vatn vil 
venteleg minke tilsvarande i løpet av få år. Noreg 
vil framleis arbeide for å avgrense radioaktive 
utslepp og faren for ulukker som kan føre til foru­

reining i norske havområde, bl.a. gjennom atom­
samarbeidet med Russland, OSPAR-konvensjonen 
og arbeidet innanfor det internasjonale atomener­
gibyrået IAEA. 

Det reine og fiskerike Barentshavet er under 
press, særleg frå den aukande oljetransporten. I 
det bilaterale miljøvernsamarbeidet med Russland 

vil Noreg særleg arbeide for å sikre ei berekraftig 
forvaltning av Barentshavet. 

I samband med utvidinga av territorialgrensa 
frå 4 til 12 nautiske mil, har vernegrensa for dei 
store naturvernområda på Svalbard auka tilsva­
rande. Eit unntak er verneområdet på Bjørnøya, 

der ei utviding av grensa i sjø vil bli vurdert sær­

skilt. Miljøverndepartementet har òg starta opp eit 
planarbeid med sikte på å opprette eit verneom­
råde på Jan Mayen. Framlegget om vern av Jan 
Mayen vil bli sendt på høyring i 2005. 

Arbeidet med bevaring av det marine biolo­
giske mangfaldet må òg få auka merksemd, bl.a. 
ved oppretting av marine beskytta område. 

Heilskapleg forvaltningsplan for Barentshavet 

Utviklinga av ein heilskapleg forvaltningsplan for 
Barentshavet er høgt prioritert av Regjeringa. Hav­
området Lofoten – Barentshavet er blant dei 
reinaste og rikaste i verda. Forvaltningsplanen for 

Barentshavet skal leggje rammer slik at miljøet i 
Lofoten – Barentshavet blir sikra for kommande 
generasjonar, samtidig som det blir lagt til rette for 
ei berekraftig utnytting av ressursar i havområdet. 
Erfaringane frå arbeidet med forvaltningsplanen 
vil vere viktige for utvikling av tilsvarande forvalt­
ningsplanar for andre norske havområde. 

Dei sentrale elementa i ei ny heilskapleg og 
økosystembasert forvaltning av Barentshavet er å: 
Etablere mål for ønskt miljøtilstand, vurdere dei 
samla konsekvensane av menneskelege aktivitetar 
på miljøet, avvege dei ulike brukarinteressene og 
fastsetje rammer for total påverknad frå menneske­
lege aktivitetar, slik at ikkje miljøet sine tolegren­

ser bli overskridne. I tillegg er eit viktig moment å 
involvere ulike interessegrupper i utviklinga av for­
valtningsplanen. 

Avfall 

Regjeringa vil vidareføre ein aktiv og ambisiøs 

avfallspolitikk. Det har skjedd store endringar 
innan avfallsfeltet dei seinare åra, og det kan visast 
til ei svært positiv utvikling. Utsleppa er betydeleg 
reduserte, og attvinninga aukar. I dag blir opp mot 
70 pst. av avfallet anten gjenvunne som material 
eller utnytta til energi. Likevel gjenstår det viktige 
utfordringar. Farleg avfall utgjer ei særleg utfor­

dring, både i forhold til å redusere mengda farleg 
avfall som oppstår, og ikkje minst i forhold til å 
redusere mengda farleg avfall som blir dumpa eller 
behandla utanom styresmaktene sin kontroll. 
Regjeringa vil derfor forsterke innsatsen knytt til 
farleg avfall. 

Ei anna hovudutfordring er å medverke til at 

avfallsstraumane i endå større grad blir kanaliserte 
vekk frå deponia og over til material- og energiatt­
vinning. På denne måten blir miljøbelastningane 
reduserte, samtidig som avfallet kan utnyttast som 
dei ressursane det faktisk består av. Framleis blir 
det deponert om lag 1 million tonn nedbryteleg 

avfall, og det skaper store utslepp av klimagassen 

metan. Regjeringa vil bl.a. arbeide for at avfallet 
skal spele ei meir sentral rolle i klima- og energipo­
litikken. Avfall som blir nytta til energi kan erstatte 
fossilt brensel og samtidig redusere klimagassut­
slepp frå deponering. 

Bruk og bevaring av kulturminne 

Kulturminne og kulturmiljø representerer store 
verdiar både for den enkelte og for samfunnet. Eit 
viktig mål for Regjeringa er å redusere tapet av kul­
turminne og å ta kulturminna i bruk som bidrag til 
kunnskap og opplevingar for den enkelte, og som 
ressurs i samfunnsutviklinga. Regjeringa tek sikte 

på å leggje fram ei melding om kulturminnepolitik­
ken tidleg i 2005. Her vil Regjeringa komme nær­
are tilbake til korleis utfordringane innan kultur­
minnepolitikken skal løysast i eit lengre perspektiv 
og korleis verkemidla vil bli innretta i denne 
samanhengen. Viktige satsingsområde i den nye 
kulturminnepolitikken vil bli utvikla i samarbeid 

mellom Miljøverndepartementet, Kultur- og kyrkje­
departementet, Utdannings- og forskingsdeparte­
mentet, Kommunal- og regionaldepartementet, 
Nærings- og handelsdepartementet, Landbruks­
og matdepartementet, Fiskeri- og kystdepartemen­
tet og Utanriksdepartementet. 

Dei økonomiske verkemidla i kulturminnepoli­

tikken vil Regjeringa komme tilbake til i dei årlege 
budsjettframlegga for Stortinget. I 2005-budsjettet 
blir satsinga på kulturminna ført vidare og styrkt, 
og det er starta ei opptrapping som vil vere viktig i 
den nye kulturminnepolitikken. 

For å styrkje verneinnsatsen og skape meir 
effektive samarbeidsformer mellom offentleg og 

privat sektor, vart det i 2002 oppretta eit kulturmin­
nefond. Midlar frå fondet skal utløyse midlar til 
kulturminnevern også frå privatpersonar, nærings­
liv og andre. Erfaringane frå tildelingane frå fondet 
i 2003 og 2004 viser at fondet har utløyst monaleg 
meirinnsats frå private aktørar. 

Friluftsliv 

Friluftsliv er eit fellesgode som er kjelde til god 
livskvalitet, auka trivsel, betre folkehelse og bere­
kraftig utvikling. Forsking tyder på at nordmenn 
har eit sterkt forhold til friluftsliv. Regjeringa legg 
stor vekt på å sikre friluftsområde og verne natur­

område for å gi allmenta sjansen til rike naturopp­
levingar, og for at eit friluftsliv basert på allemanns­
retten skal haldast i hevd i alle lag av folket. 

No er det særleg viktig å sikre område i kyst­
sona for friluftsfolket, bl.a. dei eigedomane som 
forsvaret og andre statlege eigarar ikkje lenger har 

trong for. Dette er eit positivt verkemiddel som er 

konfliktdempande. 
2005 er Friluftslivets år. Friluftslivets fellesorga­

nisasjon (FRIFO) skal koordinere innsatsen og vil 
setje friluftslivet på dagsorden i alle lokalmiljø. 
Barn og unge er den primære målgruppa i Frilufts­
livets år. Dette er i tråd med Friluftslivsmeldinga 
som legg opp til å styrkje innsatsen overfor barn 

og barnefamiliar, med særleg fokus på dei som sjel­
dan eller aldri tek del i friluftsliv og fysiske aktivite­
tar. Ein viktig føresetnad for dette er gode høve til 
trygg ferdsel, leik og annan aktivitet i varierte og 
samanhengande grønstrukturar ved bustader, sku­
lar og barnehagar. 

Betre miljø i byar og tettstader 

St.meld. nr. 23 (2001-2002) om betre miljø i byar og 
tettstader blir følgt opp gjennom pilotprosjekt på 
sentrale område. Arbeidet omfattar  byomforming, 
utvikling av sentrumsområde og miljøsoner i 
større byar og utvikling av miljøvennlege og attrak­

tive tettstader i distrikta. Det skjer i samarbeid 
med kommunar, lokalt næringsliv og befolkninga. 
Regjeringa legg opp til å auke innsatsen, bl.a. i Gro­
ruddalen som er definert som miljøsone. 

Likeverd og tilgjenge, ein del av eit 
berekraftig samfunn. 

Miljøverndepartementet vil følgje opp stortings­
vedtaket om utforming av ein handlingsplan for 
betre tilgjenge i samband med St.meld. nr. 40 
(2002-2003) Nedbygging av funksjonshemmende bar­

rierer. Likeverd for alle grupper i samfunnet er ein 
viktig dimensjon i eit berekraftig og demokratisk 

samfunn. Handlingsplanen skal byggje på strate­
gien om universell utforming som den viktigaste 
vegen til betre tilgjenge. 

Handlingsplanen blir koordinert av Miljøvern­
departementet i samråd med Arbeids- og sosialde­
partementet, og innanfor rammer gitt av Statsse­
kretærutvalet for den sameinte politikken for funk­

sjonshemma. Planen inneheld ulike tiltakstypar og 
vil rette seg mot ulike forvaltningsnivå, offentlege 
og private instansar og organisasjonar. Enkelte til­
tak vil bli knytte til internasjonalt arbeid. 

Innanfor Miljøverndepartementet sine resultat­
område er det framlegg om å fremje betra tilgjenge 
gjennom: 

–	 Styrking av kommunal planlegging og lokalt 
arbeid med berekraftig utvikling 

–	 Pilotprosjekt innanfor by- og tettstadutviklinga 
–	 For valtning og utvikling av kulturminne, kultur­

miljø, natur- og friluftsområde 

–	 Utvikling av regelverk, standardar og data­

grunnlag 
–	 Rettleiing og opplæring i bruk av plan- og byg­

ningslova. 

Internasjonal innsats for miljøvern 

Stadig fleire avgjerder som er viktige for den nor­

ske miljøtilstanden og den norske miljøvernpolitik­
ken, blir tekne utanfor landets grenser. Samtidig er 
dei alvorlegaste miljøutfordringane globale, og for 
å løyse dei er det naudsynt å styrkje det forplik­
tande internasjonale samarbeidet. Regjeringa vil 
leggje vekt på å sjå dei internasjonale utfordrin­
gane samla. Frå norsk side vil det bli fokusert på 

gjennomføringa av Johannesburg-planen og FN 
sine tusenårsmål gjennom oppfølginga av det nor­
ske formannskapet i FN sin kommisjon for bere­
kraftig utvikling (CSD). 

Omsynet til å oppfylle internasjonale plikter i 
miljøvernavtaler skal ha høg prioritet. Dette gjeld 
særleg innanfor klima, biologisk mangfald og mil­

jøgifter. Det er vidare strategisk viktig å bruke dei 
internasjonale miljøfora til identifisering av mål og 
verkemiddel. Noreg vil arbeide for å styrkje miljø­
programmet i FN (UNEP). Dette er viktig bl.a. for 
å gjere UNEP betre i stand til å ha ei sterkare poli­
tisk rolle i det internasjonale miljøsamarbeidet. 

EU er vår viktigaste samarbeidspartnar på mil­

jøområdet. Noreg tek om lag 80 pst. av EU si miljø­
lovgjeving gjennom EØS-avtala. Miljøverndeparte­
mentet legg derfor vekt på å kunne påverke regel­
verk som er under utvikling i EU. Miljø er òg eit 
satsingsområde i EØS-finansieringsordningane og 
Regjeringa ønskjer gode miljøprogram i avtalene 
med mottakarlanda. Det er vidare viktig å sikre at 

andre internasjonale avtalar utanfor miljøfeltet 
ikkje avgrensar våre plikter og mogelegheiter til å 
setje i verk nasjonale miljøtiltak. 

Regjeringa vil arbeide for å styrkje satsinga på 
miljø i norsk utviklingssamarbeid og betre integre­
ring av miljø i all norskfinansiert bistand. 

Den norske satsinga på miljø i nordområda vil 

framleis stå sentralt. 

Rett til miljøinformasjon 

Rett til miljøinformasjon er gitt eit særskilt vern i 
grunnlova. For å styrkje denne retten er det ved­
teke ei ny samla lov om rett til miljøinformasjon og 

deltaking i offentlege avgjerdsprosessar med inn­
verknad på miljøet (miljøinformasjonslova), som 
trådde i kraft 1. januar 2004. Lova inneber ei plikt 
for både offentlege styresmakter og offentlege og 
private verksemder til å gi ut miljøinformasjon. 

For å bidra til å sikre at lova blir overhalden har 

Regjeringa oppnemnt ei eiga uavhengig klage­
nemnd som trådde i funksjon 1. januar 2004. Klage­
nemnda for miljøinformasjon behandlar klager 
over avslag på innsyn hos private verksemder. 
Klage over avslag på miljøinformasjon frå offent­
lege organ følgjer offentleglova sitt system med 
klage til overordna organ. 

Kunnskapsbasert miljøvernpolitikk 

Arbeidet for berekraftig utvikling krev eit godt 
kunnskapsgrunnlag om naturressursar og miljø. 
Kartlegging, overvaking og forsking gir ny kunn­
skap, samtidig som ulike aktørar må dele kunn­

skap om samanhengar og trugsmål. Oppbygging 
av kunnskap gjennom forsking og overvaking har 
vore viktig for mange nyvinningar på miljøområ­
det, f.eks. for det forpliktande internasjonale sam­
arbeidet for reduksjon av sur nedbør. 

Miljøforskinga gjer oss merksame på nye miljø­
trugsmål og set søkjelyset på samanhengar mel­

lom menneskeleg aktivitet og miljøtilstanden. For­
skingsresultat er derfor viktige for utviklinga av 
miljøvernpolitikken, så vel nasjonalt som interna­
sjonalt. Forskinga er òg eit viktig fundament for å 

utvikle miljøovervakinga, ved at denne kan skje 

målretta og kostnadseffektivt. 

Miljøverndepartementet si rolle 
i miljøvernpolitikken 

Miljøverndepartementet si rolle som sektorover­
gripande samordnar av Regjeringa sin miljøvern­

politikk skal vidareførast og styrkjast. Dette er vik­
tig for å medverke til legitimitet og tillit til avgjerds­
prosessar der sterke særinteresser er involverte. 
Utforming av sektorovergripande miljøkvalitets­
mål, og avveging og samordning av ulike interes­
ser innanfor rammene av desse miljømåla, er ei 
nøkkelrolle. For havområda er denne rolla til f.eks. 

tydeleggjort ved at Miljøverndepartementet er til­
lagt hovudansvaret for utarbeidinga av heilskap­
lege forvaltningsplanar, i første omgang heilskap­
leg forvaltningsplan for Barentshavet. Sentrale og 
sektorovergripande verkemiddel for å gjennom­
føre miljømåla er viktig for å kunne sjå miljøtiltaka i 
dei ulike sektorane i samanheng. Slike overgri­

pande verkemiddel er eksempelvis tillagt miljø­
vernstyresmaktene gjennom ansvaret for forurei­
ningslova, natur vernlova, for utarbeiding av ei ny 
biomangfaldlov og for ei lov om kvotesystem for 
klimagassar. 

2 Budsjettvise satsingar på andre departement sine område 


For å oppnå ei berekraftig utvikling må miljøomsyn 
integrerast i alle delar av samfunnet. Dette stiller 
krav både til utforminga av den overordna økono­
miske politikken og til politikken i dei enkelte sek­
torane. Samtidig må ein samordne tiltak og verke­
middel i sektorane slik at dei kan gi lågare miljøbe­
lastning og redusert ressursbruk. Alle departe­

ment har ansvar for at aktiviteten på deira område 
ikkje gir unødige miljøbelastningar, og for å drive 
miljøarbeid i tråd med Regjeringa sine overordna 
miljøvernpolitiske mål. 

Tabellen nedanfor viser utgifter til miljøverntil­
tak i statsbudsjettet for 2005, fordelt på departe­
ment. Regjeringa har lagt følgjande kriterier til 

grunn for å avgrense miljøverntiltak: 
–	 utgiftene må i sin heilskap nyttast til miljøforbe­

tringar, eller 
–	 miljøomsynet må vere avgjerande for at tilta-

ket/prosjektet blir gjennomført, eller 
–	 utgiftene skal motverke negative miljøeffektar 

av sektorpolitiske tiltak elles (førebyggjande til­

tak) 

Det vil alltid vere eit betydeleg innslag av skjønn i 
slike oppstillingar. Mange tiltak har fleire grunngi­
vingar og skal medverke til å nå ulike mål, noko 
som kan gjere det vanskeleg å skilje ut miljødelen 
på ein eintydig måte. Endra definisjonar eller 

omorganiseringar i departementa kan òg føre til at 
tala ikkje fullt ut kan jamførast frå eitt år til det 
neste. Dei tala som her er presenterte må derfor 
tolkast med varsemd. 

På dette grunnlaget er dei samla utgiftene til 
miljøtiltak på statsbudsjettet for 2005 berekna til 
omlag 17 256 mill. kroner. 

Dette er ein monaleg auke frå 2004, då dei til­
svarande løyvingane utgjorde omlag 16 128 mill. 
kroner. 

Kvart departement gjer òg greie for sine miljø­
satsingar i 2005 i deira eigne budsjettproposisjonar. 
For nærare omtale blir det vist til desse. 

Det er viktig å vere merksam på at miljøvernpo­

litikken ikkje berre kjem til uttrykk gjennom løy­
vingar og budsjettpostar. Arbeid for eit betre miljø 
omfattar òg avgjerder som ikkje har direkte bud­
sjettkonsekvensar. Dette kan vere å hindre miljøs­
kadelege inngrep i naturen, innføring av reformer 
og regelendringar som skal gjere det lettare å ta 

miljøomsyn i offentleg og privat planlegging, og 
skattar og avgifter på miljøskadeleg produksjon og 
forbruk. 

Fiskeri- og kystdepartementet har sett av 584,9 
mill. kroner til miljøtiltak i 2005. Dette er ein auke 
på 17 mill. kroner i høve til 2004. Det vil bli lagt 
vekt på kartlegging og overvaking av biologisk 

mangfald. Dette er ei oppfølging av Regjeringa sin 
handlingsplan for biologisk mangfald, jf. St. meld. 
nr. 42 (2000-2001) og EU sitt rammedirektiv for 
vatn. Fiskeri- og kystdepartementet vil samarbeide 
med Miljøverndepartementet om å gjere ferdig 
ordninga med nasjonale laksevassdrag og lakse­
fjordar. Arbeidet med for valtningsplanen for 

Barentshavet blir ført vidare, bl.a. i form av å 
førebu miljøkvalitetsmål og fastsetje miljøindika­
torar. 

Landbruks- og matdepartementet aukar miljø­
innsatsen i budsjettet for 2005 til 4 335 mill. kroner. 
I 2004 var tilsvarande tal 3 111 mill. kroner. Største­
delen av desse løyvingane (over 85 pst.) går over 

Jordbruksavtala. Av dette igjen utgjer areal- og kul­
turlandskapstilskotet det største enkelttiltaket. 
Den sterke auken frå 2004 heng i stor grad saman 
med at heile areal- og kulturlandskapstilskotet frå 
2005 er rekna som miljøtiltak. Men det er òg vekst 
i løyvingane til areal- og ressursregistrering i jord­
og skogbruket og til miljøover vaking av skogska­

dar. 
Samferdsledepartementet nytter 5 215 mill. kro­

ner til miljørelaterte tiltak i 2005, mot 5 890 mill. 
kroner i 2004. Den største enkeltposten er Vedlike­
hald og investeringar i jernbanenettet der det i 
2005 blir brukt 2 450 mill. kroner. Det nye dobbelt­
sporet for jernbana på strekninga Sandvika-Asker 

skal etter planen takast i bruk hausten 2005. Jern­
baneverket får ein nominell budsjettreduksjon på 
600 mill. kroner i 2005. Dette har samanheng med 
at jernbanen sin infrastruktur er føreslått inkludert 
i meirverdiavgiftssystemet, noko som er berekna å 
gi ein vinst på 600 mill. kroner på heilårsbasis. Løy­
vingane er derfor tilsvarande redusert. Korrigert 

for den venta vinsten av meirverdiavgiftsreformen 
i jernbanesektoren medfører løyvingsforlaget 
same nivå på jernbaneinvesteringane som i 2004. 
Det er ein auke i løyvingane til forsking (bl.a. 
hydrogen som drivstoff) og til belønning til stor­
byar med vellukka satsing på kollektivtrafikktiltak. 

Justisdepartementet proioriterer arbeidet med å 

avdekkje og å motverke miljøkriminalitet. For 2005 
er det berekna at om lag 73 mill. kroner går til 
miljørelaterte tiltak. Alvorleg miljøkriminalitet skal 
ha høg prioritet i politiet sitt arbeid. Politidirektora­
tet skal i 2005 bl.a. utarbeide ein tiltaksplan for 
arbeidet mot miljøkriminalitet. Dei ulike politidis­
trikta skal utarbeide eller revidere sårbarheitsana­

lysar. Politiet skal setje i verk tiltak for å avgrense 
ulovleg snøskuter- og barmarkskøyring, som er eit 
aukande miljøproblem. På Svalbard driv Syssel­
mannen inspeksjonsarbeid som grunnlag for å 
gripe inn overfor konkrete miljøtrugsmål og for å 
overvake aktivitetar, slitasje og liknande. 

Olje- og energidepartementet har sett av vel 459 

mill. kroner til miljøtiltak i 2005, som er ein auke på 
83 mill. kroner frå året før. Denne auken kjem bl.a. 
av ei sterkt utvida satsing på forsking i skjærings­
feltet mellom energi og miljø, der forsking på 
hydrogen som energikjelde står sentralt. Energi­
fondet (som blir forvalta av Enova) får ei netto inn­
tektsauke på 95 mill. kroner i 2005. Dette skjer ved 

at påslaget på nettariffen blir sett opp. Samtidig fell 
løyvingane over statsbudsjettet bort. I samsvar 
med ny avtale mellom departementet og Enova 
skal Enova medverke til ny miljøvennleg energi­
produksjon og energisparing tilsvarande 12 TWh 
innan utgangen av 2010. Dette er ein auke på 2 
TWh i høve til den tidligare avtalen. 

Det blir og føreslått større løyvingar til Investe­
ringsfondet for klimatiltak i Austersjø-området. Til 
dette føremålet blir det sett av 7,6 mill. kroner i 
2005, noko som er ein auke på 3,6 mill. kroner frå 
året før. 

Forsvarsdepartementet har berekna sine miljø­

relaterte utgifter til 475 mill. kroner i 2005. Dei 
største løyvingane, og den største veksten kjem på 
Kystvakten sitt budsjett. 

Nærings- og handelsdepartementet aukar dei 
miljørelaterte løyvingane frå vel 202 mill. kroner i 
2004 til nærare 241 mill. kroner i 2005. Det er i før­
ste rekkje løyvingane til Noregs forskingsråd som 

veks, frå 73 mill. kroner i 2004 til 99 mill. kroner i 
2005. 

Utanriksdepartementet har sett av 1 997 mill. 
kroner til miljørelarerte tiltak i 2005. Tilsvarande 
tal for 2004 var 1 666 mill. kroner. Den sterke 
auken kjem i hovudsak frå finansieringsordningar i 
det utvida EØS, der miljøtiltak inngår som ein vik­

tig del. Til slike tiltak blir det løyvd 228 mill. kroner 
i 2005. Miljøretta bistand får òg ein betydeleg vekst 
i 2005, frå 1 334 mill. kroner i 2004 til 1 451 mill. 
kroner. 

Utdannings- og forskingsdepartementet aukar sin 
miljøinnsats frå 448,5 mill. kroner i 2004 til 485 
mill. kroner i 2005. Denne auken kjem først og 

fremst frå løyvingar til Noregs forskingsråd (frå 67 
til 77 mill. kroner) og til større miljørelaterte 
avsetjingar til Fondet for forsking og nyskaping. 

Finansdepartementet legg fram ein stortings­
proposisjon om skatte- og avgiftsopplegget. I 2005 
blir det blant anna fremja forslag om eit ekstra 
avgiftsincentiv på 4 øre per liter for svovelfri bensin 

og 5 øre per liter for svovelfri autodiesel, for å sti­
mulere til tidleg innføring av slikt drivstoff. Regje­
ringa vil òg frita hydrogenbilar utan miljøskade­
lege utslepp for eingongs- og årsavgift. 

Tabell 2.1 Miljøverntiltak i statsbudsjettet 2005 

(i mill. kroner) 

Departement: Budsjett 2004 *) Forslag 2005 

Arbeids- og sosialdepartementet 1  ­ -

Barne- og familiedepartementet  4,0  4,0 

Finansdepartementet  18,2  7,1 

Fiskeri- og kystdepartementet  567,8  584,9 

Forsvarsdepartementet  458,8  475,0 

Helse- og omsorgsdepartementet  107,9  103,0 

Justisdepartementet  55,3  73,3 

Kommunal- og regionaldepartementet  73,5  63,0 

Kultur- og kyrkjedepartementet 526,9  546,9 

Landbruks- og matdepartementet  3 111,0  4335,0 

Miljøverndepartementet 2  2 465,9  2506,5 

Moderniseringsdepartementet 3, 4  156,0  160,0 

Nærings- og handelsdepartementet  202,4  240,8 

Olje- og energidepartementet  375,9  459,1 

Samferdsledepartementet  5 890,0  5215,0 

Utanriksdepartementet 5  1 666,0  1 997,0 

Utdannings- og forskingsdepartementet  448,5  485,0 

Sum alle departementa  16 128,1  17 255,6 

*	 Denne kolonnen inneheld tal både frå budsjettproposisjonen 2004 og saldert budsjett. For dei fleste departementa er det bra 
samsvar mellom desse tala. For nokre departement er det imidlertid visse avvik. 

1 Arbeids- og sosialdepartementet har ikkje budsjettpostar som fell inn under miljøomgrepet slik det her er definert 
2 Miljøverndepartementet sine budsjettal omfattar i denne samanhengen i vel halvdelen av utgiftene til Statens kartverk. 

Årsaka til dette er at denne etaten tener ei rekkje føremål i tillegg til dei miljøfaglege. 
3 Tala omfattar ikkje Statsbygg/rehabilitering av verneverdige statlege bygningar. Enøk-tiltak i regi av Statsbygg er tekne 

med. 
4 Omfattar òg utgifter til drift av fylkesmannen si miljøvernavdeling 
5	 Norsk bistandspolitikk byggjer på standardar som er fastsette i OECD/DAC. Definisjonen av miljøverntiltak avvik noko frå 

Miljøverndepartementet sin definisjon. 

For ei meir detaljert beskriving av miljøverntil- – ei beskriving av mål for departementet sitt 
tak på andre departement sine budsjett, blir det arbeid med desse utfordringane 

vist til omtale i budsjettproposisjonane frå dei – ein rapport om oppnådde resultat i 2003 
enkelte departementa. Denne omtalen omfattar: – ei beskriving av ressurs- og miljøtiltak i bud­
–	 ei beskriving av utfordringar knytte til miljø- og sjettforslaget for 2005. 

ressursforvaltninga på departementet sitt 
ansvarsområde 

3 Organisasjonsendring, fornyingsarbeid og likestilling 

3.1 Organisering 

Miljøverndepartementet er overordna styresmakt 
for Statens kartverk, Statens forureiningstilsyn, 
Direktoratet for naturfor valtning, Riksantikvaren, 
Norsk Polarinstitutt, Produktregisteret og Norsk 

kulturminnefond. Det statlege miljøvernarbeidet 
blir regionalt ivareteke av miljøvernavdelingane 
hos Fylkesmannen og sysselmannen på Svalbard. 
Etatar som Statens strålevern, Sjøfartsdirektoratet 
og Innovasjon Noreg har oppgåver innanfor miljø­
vernområdet som Miljøverndepartementet styrer. 

Det har ikkje vore store endringar i organise­

ringa av miljøvernfor valtninga i perioden, men 
organisasjonen til Statens kartverk har hatt ei stor 
omlegging frå hausten 2003 fram til våren 2004, jf. 
St.meld. nr. 30 (2002-2003) Norge digitalt – et felles 

fundament for verdiskapning. Konsekvensane for 
økonomi og personell er gjort greie for under pro­
gramkategori 12.50 om Kart og geodata. 

I St.prp. nr. 63 (2003-2004) Tilleggsbevilgninger 

og omprioriteringer i statsbudsjettet medregnet folke­

trygden, foreslo Miljøverndepartementet å endre 
nemninga på styret i produktregisteret til «råd» for 
å få betre samsvar med styret si faktiske rolle. Som 
følgje av dette vart instruksen for Produktregiste­
ret oppheva og styret nedlagt med verknad frå 1. 

august 2004. 

Årsverksoversikt 

Ei samla årsverksoversikt per 1. mars 2004, fordelt 
på Miljøverndepartementet og underliggjande eta-
tar, finst i tabell 4.1 under kap. 4. 

3.2 Oversikt over fornyingsarbeidet 

Enklare regelverk 

Rydding og samordning av regelverk gjer det meir 
tilgjengeleg for den enkelte brukar, noko som igjen 

kan medføre spart tids og vinst for miljøet. Miljø­
verndepartementet har gjennomført eit omfat­
tande forenklingsarbeid innanfor sitt eige regel­
verk ved at det 1. juli 2004 trådde i kraft tre forskrif­

ter om forureining, produkt og avfall. Forskriftene 
erstattar 50 tidlegare forskrifter på området. 

Miljøverndepartementet arbeider med å utar­
beide generelle forureiningskrav til industrien som 
skal erstatte fleire hundre enkeltløyve. Det vil bli 
stilt krav til støy, støv og lukt, og spesifikke bran­

sje- og prosesskrav. Arbeidet er svært omfattande 
og er av den grunn forseinka. Det er teke sikte på 
at høyring av føresegnene kan skje i løpet av 2004. 

Forslag til ny forskrift om utslepp frå avløpsan­
legg var på høyring hausten 2003. For å oppnå eit 
endå meir standardisert og heilskapleg regelverk, 
er forslaget vidareutvikla. Miljøverndepartemen­

tet tek sikte på å sende forslag til ny og meir heil­
skapleg regulering av utslepp av avløpsvatn på høy­
ring i løpet av hausten 2004. Som ledd i gjennomfø­
ringa av EU-forordninga om ozonreduserande stoff 
(forordning (EF) 2037/2002), nytta Miljøvernde­
partementet høvet til å samle regelverket om slike 
stoff, slik at talet på forskrifter kunne reduserast 

frå sju til ei. For brukarane av regelverket repre­
senterer derfor den nye forskrifta ei forenkling. I 
samband med reduksjonen av forskriftene under 
forureiningslova er det òg gjort framlegg om å leg­
gje ozonforskrifta under den nye produktforskrifta. 

Regjeringa har i løpet av perioden redusert 
talet på råd og utval på departementet sine område 

frå 16 til 10. 

Enklare planlegging 

Ved endring av plan- og bygningslova er det med 
verknad frå 1. juli 2003 innført nye reglar om fristar 
i planlegginga når det gjeld motsegn til og behand­

ling av reguleringsplanar. Det er utarbeidd for­
skrift om redusert gebyr dersom ikkje kommunen 
held fristen for behandling av private regulerings­
planar. Forslag om lovendringar slik at ein berre 
kan fremje motsegn eller klage på same forholdet 
ein gong vart vedteke av Stortinget våren 2004. 
Lovendringane er sette i verk frå 1. juli 2004. Det er 

også fremja endringar i føresegnene om konse­
kvensutgreiingar som følgje av EU-direktiv på 
området. Lovendringane og nye forskrifter vil bli 
sette i verk i 2005. Det vil bli lagt fram forslag om å 
avvikle den sentrale godkjenninga av fylkesplanar. 

Byggsøk Plan 

Arbeidet med å leggje til rette for elektronisk plan­
saksbehandling både hos private planleggjarar og i 
kommunane er godt i gang. I 2004 vil det bli utvikla 
prototypar for saksbehandling, som vil medverke 
til meir effektiv kommunikasjon mellom planleg­
gjarar og kommunen som forvaltningsorgan. Det 

vil òg bli lagt vekt på å få fram rettleiing om innhald 
og utforming av planar i digital form. Når desse 
hjelpemidla blir tekne i bruk, vil dei nye reglane 
om tidsfristar lettare kunne følgjast opp. 

Omstrukturering av Statens kartverk 

Statens kartverk har fått eit hovudansvar for å gjen­
nomføre dei fleste tiltaka som er foreslått i kartmel­
dinga. Eit hovudgrep er å etablere Noreg digitalt 

som driftsløysing, der datainnhald, medverkande 
partar, økonomi og avtaler blir avklarte, slik at 
Noreg digitalt er fullt ut operativt og inne i bud­
sjetta til medverkande etatar frå 2005. Kartverket 

har følgt opp St.meld. nr. 30 (2002-2003) om norsk 
kartpolitikk ved å effektivisere verksemda, bl.a. 
ved å redusere talet på distriktskontor frå 18 til 12 
og redusere bemanninga sentralt og regionalt frå 
600 til 450. Dette skal etter kvart gi rom for auka 
kjøp av tenester og større fleksibilitet i arbeidet 
med produksjon av data. 

Arbeidet med innføringa av tinglysinga i Sta­
tens kartverk blir ført vidare. 

Vidareutvikling av produktregisteret 

Produktregisteret, Giftinformasjonen og GRIP 
(Senter for berekraftig produksjon og forbruk) 

samarbeider om ein felles internettportal for for­
midling av informasjon om kjemikaliar (Produktin­
formasjonsbanken). I tillegg samarbeider Produkt­
registeret og Giftinformasjonen om å utarbeide 
elektronisk deklarering av farlege kjemikaliar. 
Vidare samarbeider dei nordiske produktregistra 
om deklarering og formidling av data. 

Grøn stat 

Grøn stat er eit prosjekt for å integrere miljøomsyn 
i drifta av statlege verksemder gjennom eit enkelt 
system for miljøleiing, integrert i det generelle sty­
ringssystemet. Fire hovudsatsingsområde er : inn­

kjøp, transport (IKT), energi og avfallshandtering. 
Tilsvarande prosjekt er sette i gang i fleire OECD-

land. Miljøleiing blir i aukande grad brukt også i 

det private næringslivet. 
Målet er at innan utgangen av 2005 skal alle 

statlege etatar og verksemder ha innført miljølei­
ing som ein integrert del av styringssystemet. 
Gjennom prosjektet skal verksemdene enklare 
kunne ta miljøomsyn i eiga drift og oppfylle plik­
tene sine etter lov om offentlege kjøp og ny lov om 

miljøinformasjon. 

Forenkling av rovviltforvaltninga 

Rovviltforvaltninga skal forenklast og effektivise­
rast med sikte på å halde ved lag levedyktige 
bestandar av store rovdyr og redusere tapa for 

landbruket. Miljøverndepartementet er i gang med 
å utarbeide ei samordna forskrift om forvaltning av 
rovvilt. Det er lagt opp til ein overgang til ny erstat­
ningsmodell for beitesesongen 2006. Departemen­
tet tek sikte på å heimle erstatning etter ny modell i 
ei forskrift. Erstatningsordninga består i dag av ei 
forskrift retta mot husdyr og ei retta mot tamrein. 

Forenkling og effektivisering i forvaltninga av 
vilt- og innlandsfiskeressursar som kan haustast 

Målet er at forvaltninga av desse ressursane i 
størst mogleg grad skal utøvast lokalt, slik at retts­
havarane får eit større ansvar for for valtninga av 

vilt- og fiskeressursar innanfor rammer som sikrar 
nasjonale målsetjingar. Forskriftene på dette områ­
det skal bli færre, enklare og kortare og skal i 
større grad fokusere på overordna mål som bere­
kraftig hausting, fordelingspolitikk, kultur- og 
næringsutvikling. Som del av omlegginga skal den 
offentlege forvaltninga i større grad drive med 

målstyring, kvalitetssikring og kontroll i forhold til 
oppsette mål. 

Forsøk med kommunal oppgåvedifferensiering 
på kulturminneområdet 

Forsøk med kommunal oppgåvedifferensiering er 

sette i gang i kommunane Bergen, Stavanger og 
Kristiansand. Tiltaket skal gi meir og betre kultur­
minneforvaltning for tilsvarande ressursbruk som 
i dag. Forvaltningssystemet skal forenklast, ansvar 
skal gjerast tydeleg og det skal bli betre serviceyt­
ing overfor brukarane. Frå 1. januar 2004 er det 
overført ansvar og oppgåvemynde frå fylkeskom­

munen og staten til dei tre utvalde forsøkskommu­
nane på heile kulturminneområdet. Forsøksord­
ninga varer til 31. desember 2007. 

3.3 Rapport om likestilling 
i miljøvernforvaltninga 

Miljøvernforvaltninga er gjennom likestillingslova 
pålagt ei målretta og planmessig rolle for likestil­
ling. 

Likestilling internt i Miljøverndepartementet 

Fordeling kvinner og menn 

Kjønnsfordelinga i Miljøverndepartementet er 59 
pst. kvinner og 41 pst. menn. Kjønnsfordelinga i 
avdelingane er stort sett jamn, men innan enkelte 
fagområde er det eine kjønnet overrepresentert. Ei 
forklaring kan vere at enkelte fagområde tradisjo­

nelt er kvinne- eller mannsdominerte. 
Det er noko fleire menn i leiarstillingar i depar­

tementet. På toppleiarnivå (departementsråd og 
ekspedisjonssjefar) er det tre (43 pst.) kvinner og 
fire (57 pst.) menn. På mellomleiarnivå (avdelings­
direktør og underdirektør) er det 47 pst. kvinner 
og 53 pst. menn. I gruppa høgtlønte rådgivarar 

(spesialrådgivar og seniorrådgivar) er det 40 pst. 
kvinner og 60 pst. menn. På saksbehandlarnivå 
(rådgivar, førstekonsulent og arkivleiar) er det 64 
pst. kvinner og 36 pst. menn. For kontorstillingar 
er fordelinga 85 pst. kvinner og 15 pst. menn. 

Rekruttering og omorganisering er viktige ver­
kemiddel for å få jamnare fordeling av kjønn på 

ulike fagområde og nivå i organisasjonen. 

Rekruttering 

Ein gjennomgang av alle eksternt kunngjorde stil­
lingar i 2003 viser at 54 pst. av den totale søkjar­
massen var kvinner og 46 pst. av søkjarmassen var 

menn. Av desse vart det tilsett ni kvinner og fem 
menn. 

Lønn 

Leiarar på ekspedisjonssjef- og avdelingsdirektør­
nivå har jamn fordeling av lønn mellom kvinner og 

menn. Tilsvarande jamn fordeling finn vi for høgt­
lønte rådgivarar og saksbehandlarnivå. Det er hel­
ler ikkje lønnsforskjellar mellom kvinner og menn 
på kontornivå. 

Totalt i departementet har menn ei gjennom­
snittlig årslønn som er noko høgare enn kvinnene. 
Differansen i lønn mellom kvinner og menn skul­

dast hovudsakleg at det er fleire kvinner enn menn 

i lågare lønte stillingar, på kontornivå, og at det er 

fleire menn i høgtlønte seniorrådgivarstillingar. 
I dei lokale lønnsforhandlingane etter hovudta­

riffavtala pkt. 2.3.3, har det dei siste åra vore ei 
jamn fordeling av forhandlingspotten. I siste for-
handling gjekk 60,1 pst. av potten til kvinnene. 

Hovudtyngda av forhandlingane etter hovudta­
riffavtala pkt. 2.3.4 var omgjeringar til høgare stil­

lingskode. 71 pst. av omgjeringane gjaldt kvinner. 

Arbeidstid 

Dei fleste som arbeider deltid er kvinner, men 
desse har mellombels redusert si fulltidsstilling. 

Overtidsbruken fordeler seg jamnt mellom 

kvinner og menn. 

Tiltak som er sette i verk 

Eit hovudmål i lønns- og personalpolitikken er å 
medverke til likestilling mellom kjønna. 

Under dei lokale lønnsforhandlingane er det 

prioritert å skape jamn lønnsfordeling mellom 
kvinner og menn. 

Rekruttering er det viktigaste verkemiddelet 
for jamnare fordeling av kjønn på ulike nivå i orga­
nisasjonen. Rekrutteringspolitikken er tilpassa 
målet om balanse mellom kvinner og menn på 
ulike stillingsnivå. I utlysingstekst som gjeld leiar­

stillingar blir kvinner oppmoda til å søkje dersom 
kvinner er i mindretal. 

Miljøverndepartementet deltek i mentorpro­
gram for yngre kvinnelege leiarar i regi av Stats­
konsult. Programmet tek sikte på å utvikle unge 
leiarar gjennom ein dialog med ein meir erfaren 
leiar. Metoden legg vekt på rettleiing og vekst gjen­

nom diskusjon og samtale om leiarutfordringar. 

Planlagde tiltak 

Vi vil vidareføre og utvikle dei tiltaka som er sette i 
verk og som er nemnde ovanfor. 

Likestilling i Miljøverndepartementet sine 
underliggjande etatar 

Miljøverndepartementet sine underliggjande eta-
tar har likestillingskrav i sine tildelingsbrev med 
tilhøyrande rapportering, bl.a. på sine måltal for 
kvinner i leiande stillingar. 

4 Oversiktstabellar 

4.1 Merknader til budsjettframlegget 

Regjeringa foreslår ei samla løyving til Miljøvern­
departementet på 2 705,5 mill. kroner. Nominelt er 
budsjettet auka med om lag 3,5 pst. 

4.2 Utgifter: 

Utgifter under programkategori 12.10 fordelte på kapittel 

(i 1 000 kr) 

Kap. Nemning 

Rekneskap 

2003 

Saldert 

budsjett 2004 

Forslag 

2005 

Pst. endr. 

04/05 

1400 Miljøverndepartementet 
(jf. kap. 4400) 375.170 311.235 334.667 7,5 

1410 Miljøvernforsking og miljøover vaking 
(jf. kap. 4410) 329.400 318.943 315.412 -1,1 

Sum kategori 12.10 704.569 630.178 650.079 3,2 

Utgifter under programkategori 12.20 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1425 Vilt- og fisketiltak (jf. kap. 4425) 62.648 67.500 70.200 4,0 

1426 Statens naturoppsyn (jf. kap. 4426) 87.300 92.545 100.656 8,8 

1427 Direktoratet for naturfor valtning 
(jf. kap. 4427) 436.904 514.423 517.772 0,7 

Sum kategori 12.20 586.851 674.468 688.628 2,1 

Utgifter under programkategori 12.30 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1429 Riksantikvaren (jf. kap. 4429) 236.069 223.280 237.313 6,3 

1432 Norsk kulturminnefond (jf. kap. 4432) 6.553 13.000 13.000 0,0 

Sum kategori 12.30 242.622 236.280 250.313 5,9 

Utgifter under programkategori 12.40 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1441 Statens forureiningstilsyn (jf. kap. 
4441) 589.036 603.834 605.213 0,2 

1444 Produktregisteret 14.971 14.203 14.637 3,1 

1445 Miljøvennlig skipsfart 2.000 

2422 Statens miljøfond 62.310 200 -100,0 

Sum kategori 12.40 666.317 618.237 621.850 0,6 

Utgifter under programkategori 12.50 fordelte på kapittel 

(i 1 000 kr) 

Kap. Nemning 

Rekneskap 

2003 

Saldert 

budsjett 2004 

Forslag 

2005 

Pst. endr. 

04/05 

1465 Statens kjøp av tenester 
i Statens kartverk 354.883 321.323 336.323 4,7 

2465 Statens kartverk (jf. kap. 5491 
og 5603) 7.270 12.000 12.000 0,0 

Sum kategori 12.50 362.153 333.323 348.323 4,5 

Utgifter under programkategori 12.60 fordelte på kapittel 

(i 1 000 kr) 

Kap. Nemning 

Rekneskap 

2003 

1471 Norsk Polarinstitutt (jf. kap. 4471) 114.753 

1472 Svalbard miløvernfond (jf. kap. 4472) 

Sum kategori 12.60 114.753 

Saldert 

budsjett 2004 

Forslag 

2005 

Pst. endr. 

04/05 

120.320 140.912 17,1 

5.400 

120.320 146.312 21,6 

4.3 Inntekter: 

Inntekter under programkategori 12.10 fordelte på kapittel 

Kap. Nemning 

Rekneskap 

2003 

4400 Miljøverndepartementet (jf. kap. 
1400) 5.902 

4410 Miljøvernforsking og miljøover vaking 
(jf. kap. 1410) 4.000 

Sum kategori 12.10 9.902 

(i 1 000 kr) 

Saldert 

budsjett 2004 

Forslag 

2005 

Pst. endr. 

04/05 

1.425 1.473 3,4 

4.000 4.000 0,0 

5.425 5.473 0,9 

Inntekter under programkategori 12.20 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

4425 Refusjonar frå Viltfondet og Statens 
fiskefond (jf. kap. 1425) 61.510 67.500 70.200 4,0 

4426 Statens naturoppsyn (jf. kap. 1426) 393 114 118 3,5 

4427 Direktoratet for naturforvaltning (jf. 
kap. 1427) 19.449 11.665 10.983 -5,8 

Sum kategori 12.20 81.352 79.279 81.301 2,6 

Inntekter under programkategori 12.30 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

4429 Riksantikvaren (jf. kap. 1429) 7.345 4.194 4.337 3,4 

4432 Norsk kulturminnefond (jf. kap. 1432) 6.553 13.000 13.000 0,0 

Sum kategori 12.30 13.898 17.194 17.337 0,8 

Inntekter under programkategori 12.40 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

4441 Statens forureiningstilsyn 
(jf. kap. 1441) 77.064 58.146 59.407 2,2 

4444 Produktregisteret (jf kap 1444) 177 

5322 Statens miljøfond, avdrag 33.262 14.000 10.300 -26,4 

5621 Statens miljøfond, renteinntekter 7.042 7.000 3.500 -50,0 

Sum kategori 12.40 117.546 79.146 73.207 -7,5 

Inntekter under programkategori 12.60 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

4471 Norsk Polarinstitutt (jf. kap. 1471) 33.526 34.593 35.769 3,4 

4472 Svalbard miljøvernfond (jf. kap. 4472) 5.400 

Sum kategori 12.60 33.526 34.593 41.169 19,0 

Utgifter fordelte på postgrupper 

(i 1 000 kr) 

Rekneskap Saldert Forslag Pst. endr. 

Post-gr. Nemning 2003 budsjett 2004 2005 04/05 

01-01 Driftsutgifter 695.139 693.343 717.285 3,5 

11-23 Varer og tenester 589.134 530.699 557.225 5,0 

24-24 Driftsresultat -4.000 

30-49 Nybygg, anlegg m.v. 197.540 278.385 294.673 5,9 

50-59 Overføringar til andre 
statsrekneskaper 264.305 230.102 230.102 0,0 

60-69 Overføringar til kommunar 28.267 6.000 5.500 -8,3 

70-89 Overføringar til private 880.380 874.277 900.720 3,0 

90-99 Utlån, avdrag m.v. 26.500 

Sum under departementet 2.677.265 2.612.806 2.705.505 3,5 

Inntekter fordelte på postgrupper 

(i 1 000 kr) 

Rekneskap Saldert Forslag Pst. endr. 

Post-gr. Nemning 2003 budsjett 2004 2005 04/05 

01-29 Sal av varer og tenester m.v. 139.665 107.837 109.787 1,8 

50-91 Skattar, avgifter og andre 
overføringar 114.637 107.800 108.700 0,8 

Sum under departementet 254.302 215.637 218.487 1,3 

Oversikt over bruk av stikkordet «kan overførast» 

Det er foreslått å knyte stikkordet «kan overførast» 
til dei postane som er viste i tabellen nedanfor. 
Dette er postar der det knyter seg stor uvisse til 

utbetalingsår, og for å kunne sikre utbetaling av til­

segn om tilskot gitt i 2004 og tidlegare år, må post­
ane tilføyast stikkordet «kan overførast». 

Under Miljøverndepartementet blir stikkordet 
foreslått knytta til desse postane utanom post­

gruppe 30-49 

(i 1 000 kr) 

Kap. Post Nemning 

Overført 

til 2004 

Forslag 

2005 

1400 72 Miljøverntiltak i nordområda 300 7.000 

1400 73 Tilskot til kompetanseformidling og informasjon 
om miljøvennleg produksjon og forbruk 23.713 

1400 74 Tilskot til AMAP 2.200 

1400 75 Miljøvennleg byutvikling 1.532 5.000 

1400 76 Støtte til nasjonale og internasjonale miljøtiltak 8.371 

1400 78 Miljøtiltak til nikkelverka på Kola 99.800 

1400 80 Tilskot til universell utforming og tilgjenge for alle 19.400 

(i 1 000 kr) 

Overført Forslag 

Kap. Post Nemning til 2004 2005 

1425 61 Tilskot til kommunale vilttiltak 806 5.500 

1425 70 Tilskot til fiskeformål 606 8.500 

1425 71 Tilskot til viltformål 988 29.335 

1426 30 Tiltak i nasjonalparkane 208 10.391 

1426 31 Tiltak i natur vern-, kulturlandskaps- og friluftsområde 24 21.171 

1426 32 Skjergardsparkar o.a. 408 13.195 

1427 30 Statlege tileigningar, bandlegging av friluftsområde 18.216 34.405 

1427 32 Statlege tileigningar, fylkesvise verneplanar 9.758 19.450 

1427 33 Statlege tileigningar, barskogvern 100.956 56.868 

1427 34 Statlege tileigningar, nasjonalparkar 1.889 5.100 

1427 35 Statlege tileigningar, nytt skogvern 57.213 

1427 70 Tilskot til kalking og lokale fiskeføremål 1.347 80.200 

1427 73 Førebyggjande og konfliktdempande tiltak 
i rovviltforvaltninga 1.891 32.000 

1427 74 Tilskot til friluftslivstiltak 5 15.520 

1427 77 Tilskot til nasjonalparksenter 11.400 

1427 78 Friluftsrådas landsforbund og interkommunale friluftsråd 5.300 

1429 72 Vern og sikring av freda og verneverdige kulturminne 
og kulturmiljø 110.230 

1429 73 Brannsikring og beredskapstiltak 1.055 10.953 

1429 74 Fartøyvern 590 14.004 

1429 75 Internasjonalt samarbeid 115 900 

1441 39 Oppryddingstiltak 1.871 64.880 

1441 65 Tilskot til heilskapleg vassfor valtning 1.445 

1465 21 Betaling for statsoppdraget 8.525 336.323 

1471 21 Spesielle driftsutgifter 25.635 

1472 70 Tilskot 5.400 

2465 45 Større utstyrsinnkjøp og vedlikehald 4.230 12.000 

Tabell 4.1  Oversikt over talet på årsverk per 1. mars 2004 under Miljøverndepartementet 

Kapittel Nemning Tal årsverk 

1400 Miljøverndepartementet 224 

1427 Direktoratet for naturfor valtning 184 

1429 Riksantikvaren 128 

1441 Statens forureiningstilsyn 251 

1444 Produktregisteret 19 

2465 Statens kartverk 575 

1471 Norsk polarinstitutt 110 

1432 Norsk kulturminnefond 1 

Sum 1 492 



Del II

Omtale av Miljøverndepartementet 


sine mål og verkemiddel 

5 Innleiing til del II


Tabell 5.1 viser planlagt disponering av Miljøvern­
departementet sitt budsjett innanfor det enkelte 
resultatområde på tvers av ulike programkatego­
riar og kapittel. Tabellane inneheld rekneskapstal 
for 2003 og planlagt disponering av budsjetta for 
2004 og 2005. Dei endringane som går fram av 
tabellen er ikkje berre eit resultat av opp- eller ned­

prioritering, men skuldast òg tekniske endringar. 
Dette vil gå fram av omtalen nedanfor der det både 
er fokusert på budsjettvise endringar og større tek­
niske omleggingar av budsjettet. 

Miljøverndepartementet sitt budsjett aukar 
med 3,5 pst. samanlikna med saldert budsjett 2004. 
Regjeringa sine største satsingar på Miljøvern­
departementet sitt budsjett for 2005 er innanfor 
områda friluftsliv, kulturminne og kulturmiljø, 
klima og regional planlegging. Auka på klima kjem 
som følgje av heilårlig verknad av refusjonsord­

ninga knytte til HFK/PFK og auka på regional 
planlegging gjeld universell utforming. 

Tabell 5.1  Miljøverndepartementet sin rekneskap og budsjett fordelt på resultatområde 
i åra 2003, 2004 og 2005. 

(i 1000 kr) 

Resultatområde Rekneskap Saldert Budsjett- Endring 
2003 budsjett 2004 forslag 2005 siste år i pst. 

1. Berekraftig bruk og vern av biologisk 
mangfald 543 770 625 882 625 473 -0,1 pst. 

2. Friluftsliv 69 910 83 500 97 170 16,4 pst. 

3. Kulturminne og kulturmiljø 222 976 201 359 215 345 7,0 pst. 

4. Overgjødsling, oljeforureining 
og akutte utslepp 69 237 41 306 48 986 18,6 pst. 

5. Helse- og miljøfarlege kjemikal 155 462 151 468 160 783 6,2 pst. 

6. Avfall og gjenvinning 398 346 395 874 359 084 -9,3 pst. 

7. Klimaendringar, luftforureining og 
støy 186 108 149 028 171 881 15,3 pst. 

8. Internasjonalt miljøvernsamarbeid 

og miljøvern i polarområda 184 089 175 492 195 017 11,1 pst. 

9. Regional planlegging 42 548 35 133 57 881 64,8 pst. 

10. Kart og geodata 301 640 279 914 280 624 0,3 pst. 

11. Områdeovergripande verkemiddel 
og felleoppgåver 503 178 473 850 493 261 4,1 pst. 

Sum 2 677 264 2 612 806 2 705 505 3,5 pst. 

6 Resultatområde 1: 

Berekraftig bruk og vern av biologisk mangfald


Definisjon og avgrensing 

Resultatområdet omfattar bevaring av biologisk 
mangfald gjennom berekraftig bruk, vern og 
restaurering. Hovudårsakene til tap av biologisk 

mangfald er knytte til tap av biologiske nøkkelom­
råde og endringar i arealbruk, forureining, sprei­
ing av framande arter og overutnytting. Resultat­
området omfattar derfor òg arbeidet med å mot­
verke negative miljøeffektar på det biologiske 
mangfaldet av desse påverknadene, med unntak av 
forureining som blir dekt av resultatområde 4-8. 

Bevaring av verdifulle geologiske førekomstar og 
ulike landskapskvalitetar inngår òg i resultatområ­
det. I tillegg dekkjer resultatområdet internasjonalt 

arbeid, bl.a. oppfølging av konvensjonar og andre 
internasjonale prosessar og avtaler for å sikre bere­
kraftig bruk, vern og rettferdig fordeling av biolo­
gisk mangfald. 

Strategisk mål 

Naturen skal forvaltast slik at arter som finst natur­
leg blir sikra i levedyktige bestandar, og slik at vari­
asjonen av naturtypar og landskap blir halden ved 
lag og gjer det mogleg å sikre at det biologiske 
mangfaldet får halde fram med å utvikle seg. 

Noreg har som mål å stanse tapet av biologisk 
mangfald innan 2010. 

Nasjonale resultatmål, miljøvernforvaltninga sine 

arbeidsmål og resultatindikatorar samt statusbeskriving 

Tabell 6.1 Mål- og indikatortabell for resultatområde 1 Berekraftig bruk og vern av biologisk mangfald 

Nasjonale resultatmål Miljøvernfor valtninga Miljøvernfor valtninga 

sine arbeidsmål sine resultatindikatorar 

1. Eit representativt utval av 
norsk natur skal vernast for 
kommande generasjonar. 

1.1. Implementere arbeids­
program om områdevern frå 
konvensjonen om biologisk mang­
fald (vedteken på COP7 

i 2004) ved å etablere nettverk 
av terrestriske verneområde 
innan 2010. 

1.2. Sluttføre fylkesvise/ tema­
tiske verneplanar i løpet av år 
2006. 

1.3. Auke skogvernet i tråd 

med Stortingets behandling av 
St.meld. nr. 25 (2002-2003) 
Regjeringens miljøvernpolitikk 

og rikets miljøtilstand, jf. Innst. 
S. nr. 46 (2003-2004). 

1.4. Gjennomføre nasjonalpark­
planen gjennom å opprette 

36 nye og utvide 14 eksisterande 
verneområde innan 2010. 

Kvalitativ vurdering av arbeidet. 

Talet på vedtekne fylkesvise 
verneplanar. 

Sum verna areal produktiv skog 

fordelt på naturgeografiske 
regionar. 
Talet på nye skogvernområde 
som er vedtekne (etter 2002). 

Sum verna areal fordelt på 
naturgeografiske regionar. 

Talet på nye verneområde som 
er vedtekne. 

Tabell 6.1 Mål- og indikatortabell for resultatområde 1 Berekraftig bruk og vern av biologisk mangfald 

Nasjonale resultatmål Miljøvernfor valtninga Miljøvernfor valtninga 

sine arbeidsmål sine resultatindikatorar 

1.5. Etablere eit nettverk av 
marine område og andre marine 
område som er verna innan dei 
ulike biogeografiske regionane i 
kyst- og havområda innan 2012. 

1.6. Sikre at naturverdiane 

i verneområda blir opprett­
haldne. 

Talet på representative, særeigne, 
truga og sårbare naturtypar som 
inngår i dei marine verna områda 
i kvar biogeografiske region. 

Del av nasjonalparkar og store ver­

neområde som har forvaltningsplan. 
Del av verneområde med 
tilfredsstillande skjøtsel. 

2. I truga naturtypar skal ein 
unngå inngrep, og i omsyns­
krevjande naturtypar skal ein 
halde oppe viktige økologiske 
funksjonar. 

2.1. Leggje til rette for kart-
legging og over vaking av svært 
viktige område (A-område) og 
viktige område (B-område) for 
biologisk mangfald. 

2.2. Sikre at dei naturområda 
med urørt preg som er att blir 
tekne vare på. 

2.3. Medverke til å halde ved 
lag truga, sårbare og omsyns­
krevjande marine naturtypar. 

2.4. I samarbeid med aktuelle 
partar leggje til rette for at for valt­
ninga av vassdrag tek vare på 
omsynet til biologisk mangfald. 

2.5. Avgrense motorferdsel i 

utmark og vassdrag med sikte 
på å minimalisere påverknaden 
på naturmiljø, ved at ferdsla i 
større grad blir kanalisert til 
bestemte trasear og område. 

Areal og talet på A- og B-område 
for biologisk mangfald som er kart­
lagde. 
Areal av A- og B-område fordelt på 
naturgeografisk variasjon. 

Areal av inngrepsfrie naturområde. 

Talet på truga, sårbare og omsyns­
krevjande naturtypar som er blitt 
kartlagde. 
Omfang av marine naturtypar som 

er dokumentert skadde eller øyde­
lagde (kvalitativ vurdering). 

Kvalitativ vurdering av arbeidet. 

Talet på dispensasjonar som er gitt. 

3. Forvalte kulturlandskapet slik 3.1. Medverke til at verdifulle Tilstand og utvikling for dei nasjo­
at kulturhistoriske og estetiske kulturlandskap blir tekne vare nalt prioriterte kulturlandskapa. 

verdiar, biologisk mangfald og til­ på og haldne ved lag. Tilstand og utvikling i kulturland­
gjenge blir halde ved lag. skapet innan jordbruket. 

4. Hausting og annan bruk av 
levande ressursar skal ikkje føre 
til at arter eller bestandar blir 
utrydda eller truga. 

4.1. Sikre at fastsetjing av for­
svarlege nasjonale, regionale 
og lokale rammer for hausting 
av vilt- og fiskeressursane blir 
baserte på best mogeleg kunn­

skap om arter og bestandar. 

4.2. Sikre at for valtninga av vilt- 
og fiskeressursar som kan 
utnyttast innan 2006 som hovud­
regel blir basert på driftsplanar 
utarbeidde i samarbeid med retts­
havarar, kommunar og brukarar. 

Omfanget av bestandar som er 
truga av overutnytting. 

Delen av hjortevilt felt på vald med 
driftsplan/ bestandsplan. 
Talet på driftsplanar for laksefisk 
som er lagt til grunn for forvalt­
ninga. 

Tabell 6.1 Mål- og indikatortabell for resultatområde 1 Berekraftig bruk og vern av biologisk mangfald 

Nasjonale resultatmål Miljøvernfor valtninga Miljøvernfor valtninga 

sine arbeidsmål sine resultatindikatorar 

5. Menneskeskapt spreiing av 
organismar som ikkje høyrer 
naturleg heime i økosystema skal 
ikkje skade eller avgrense økosys­
tema sin funksjon. 

5.1. Førebyggje utilsikta introduk- Talet på kjende introduksjonar 
sjonar av framande artar og nega­ som er årsak til skade på miljøet. 
tive effektar av tilsikta introduk­
sjonar gjennom meir dekkjande 
regelverk, informasjon og sektor­
samarbeid. 

5.2. Handtere reguleringa av Kvalitativ vurdering av arbeidet. 
utsetjing, under dette omsetning 
av genmodifiserte organismar, 
slik at det ikkje oppstår skade på 
helse og miljø. 

6. Halde oppe eller byggje opp att 
truga arter og ansvarsarter til livs­
kraftige nivå. 

6.1. Medverke til å redusere pres-
set på truga arter og ansvarsarter 
gjennom samarbeid med andre 

involverte partar. 

6.2. Sikre levedyktige bestandar 
av rovvilt gjennom målet om 65 
årlege ynglingar av gaupe, 39 
årlege ynglingar av jer v, 15 årlege 

ynglingar av bjørn, 3 årlege yng­
lingar av ulv og 850-1200 årlege 
hekkingar av kongeørn. 

6.3. Byggje opp at bestanden av 
fjellrev til eit livskraftig nivå. 

6.4. Sikre dei ville laksebestan­

dane. 

Talet på raudlistearter totalt og 
raudlistearter som endrar raudlis­
tekategori i utvalde naturtypar. 

Talet på truga arter med utarbeidd 
handlingsplan. 
Inngrep i villreinområde. 

Talet på faktiske ynglingar av 
gaupe, jer v, bjørn og ulv siste år 
fordelt på dei åtte rovviltregionane. 
Talet på hekkingar av kongeørn 

siste år fordelt på dei åtte rovvilt­
regionane. 
Talet på ulovlege fellingar av 
rovvilt fordelt på rovviltart. 

Talet på vaksne individ av fjellrev. 
Talet på ynglingar av fjellrev. 

Endringar i bestandstilstand etter 

kategorisystemet for laksevassdrag. 

7. Arbeidsmål som dekkjer alle 
dei nasjonale resultatmåla 1-6 

7.1. Etablere eit nytt for valtnings­
system for biologisk mangfald i 
samarbeid med sektorane innan 
2007, jf. St.meld. nr. 42 (2000-2001) 
Biologisk mangfold ved å: – gjen­
nomføre eit nasjonalt program for 

kartlegging og overvaking av bio­
logisk mangfald, – vidareutvikle 
dei juridiske og økonomiske verke­
midla, – sikre god informasjon. 

7.2. Medverke til sektordeparte­
menta sitt arbeid med vern og bere­
kraftig bruk av biologisk mangfald 

7.3. Leie og samordne det norske 
arbeidet med Konvensjonen om 
biologisk mangfald og andre inter­
nasjonale konvensjonar og proses-
sar som er relevante for å ivareta 
biologisk mangfald. 

Kvalitativ vurdering av arbeidet. 

Kvalitativ vurdering av arbeidet. 

Kvalitativ vurdering av arbeidet. 

Tabell 6.1 Mål- og indikatortabell for resultatområde 1 Berekraftig bruk og vern av biologisk mangfald 

Nasjonale resultatmål Miljøvernfor valtninga Miljøvernfor valtninga 

sine arbeidsmål sine resultatindikatorar 

8. Disponere dei jordressursane 
som har potensial for produksjon 
av matkorn slik at ein tek omsyn 
til framtidige generasjonar sine 
behov. 

Statusbeskriving 

Tabell 6.2 Oversikt over område verna etter naturvernlova per 1. januar 2004. 

Tal Areal km2 (inkl. ferskvatn) Pst av landarealet i Noreg (*) 

Nasjonalparkar 21 18 395 5.7 

Landskapsvernområde 133 12 284 3.8 

Naturreservat 1 659 3 286 1.0 

Naturminne 1011 2  0.00

Andre fredingsområde 2 98 124 0.0 

Sum 2 012 34 091 10.5 

* Fastlandet ekskl. Svalbard (verneområde på Svalbard er oppretta i medhald av svalbardmiljølova). 
1 99 av desse naturminna er geologiske. I tillegg er ca. 180 tre/tregrupper freda som botaniske naturminne. 
2 Gjeld plante-, fugle- og dyrefredingsområde (med biotopvern). Artsfreding utan biotopvern er innført på enkelte andre lokalitetar. 

Per 1. september 2004 er 11,3 pst. av Noregs 
fastlandareal verna etter naturvernlova. I tillegg er 
ca. 2002 km2 av Noregs sjøareal verna. I 2004 er 
det per 1. september oppretta to nye nasjonalpar­
kar og 14 landskapsvernområde. I tillegg er ein 
nasjonalpark utvida. 

Arbeidsmål 1.1. Implementere arbeidsprogram 
om områdevern frå konvensjonen om biologisk 
mangfald (vedteke på COP7 i 2004) ved å etablere 
nettverk av terrestriske verneområde innan 2010. 

Arbeidsprogrammets overordna mål er å etablere 
og halde ved lag effektivt forvalta og økologisk 
representative nasjonale og regionale system av 
verneområde. Dette skal vere på plass innan 2010 
for landlege (terrestre) område og innan 2012 for 
marine område. Systema av verneområde er sen­
trale i arbeidet for å nå målet om stans i tapet av 
biologisk mangfald innan 2010. 

Partslanda er bedne om å utarbeide måltal som 
kan etterprøvast. Biologisk mangfald må bevarast, 
både innanfor og utanfor verneområda, ved å 
fremje berekraftig bruk av naturressursar. Etable­
ring, forvaltning og over vaking av verneområde 
bør skje med full og effektiv deltaking og respekt 
for urfolk og lokale samfunn. 

Ei rekkje tiltak står sentralt i Noreg si oppføl­
ging av vedtaket om områdevern, ikkje minst knytt 
til gjennomføring og evaluering av dei fylkesvise/ 
tematiske verneplanane, gjennomføring av auka 
skogvern, gjennomføring av nasjonalparkplanen, 
arbeidet med marint vern og sikring av natur ver­
diane i verneområda. Denne oppfølginga er omtalt 
under arbeidsmåla 1.2 – 1.6. 

Internasjonale plikter i andre konvensjonar står 
òg sentralt for å følgje opp dette arbeidsprogram­
met, bl.a. Ramsarkonvensjonen om våtmarker, 
Bernkonvensjonen om vern av europeisk natur og 
konvensjonen om vern av det marine miljø i det 
nordlege Atlanterhavet (OSPAR). Direktoratet for 
naturfor valtning står sentralt i dette arbeidet i 
Noreg. 

Det er brei europeisk semje om å opprette eit 
paneuropeisk nettverk av verneområde. Under 
Bernkonvensjonen om vern av europeisk natur er 
dette følgt opp gjennom at partane skal utpeike 
område til eit europeisk nettverk av verneområde 
kalla Emerald Network. Noreg starta i 2003 eit sys­
tematisk arbeid med dette, bl.a. ved å gjennomgå 
aktuelle norske arter og naturtypar, med sikte på 
innmelding av norske område. Nettverket har 
mykje til felles med EUs nettverk av verneområde 
kalla Natura 2000, som er viktig for oppfølging av 
deira habitat- og fugledirektiv. 

Innan PEBLDS pågår arbeid for å etablere eit 
nettverk av viktige verneområde (PEEN, Pan 
European Ecological Network). Det skal på nasjo­
nalt nivå bl.a. gjerast analysar av kva slags natur­
typar som er mangelfullt dekte opp av vern, og rap­
porterast på dette i 2006. 

Arbeidsmål 1.2. Sluttføre fylkesvise/tematiske 
verneplanar i løpet av år 2006. 

I 2003 vart det fatta vernevedtak for verneplan for 
edellauvskog i Møre og Romsdal og verneplan for 
sjøfugl i Nord-Trøndelag, samt at verneplan for 
Jærstrendene vart revidert. I tillegg vart Amdam 
naturreservat i Møre og Romsdal revidert. 

For 2004 er det fram til 1. september fatta ver­
nevedtak for verneplan kyst i Troms og verneplan 
for myr i Sogn og Fjordane. 

I løpet av hausten 2004 tek ein sikte på at det 
blir fatta vernevedtak for følgjande område: Verne-
plan for sjøfugl i Sør-Trøndelag, supplerande vern i 
Oslofjorden (delplanar for Vestfold og Telemark) 
og enkeltområda Kvitsanden (Sør-Trøndelag), Slev­
dalsvatn (Vest-Agder) og Nord-Talgje (Rogaland). 
For 2005 er følgjande fylkesvise verneplanar plan­
lagt etablerte: Supplerande vern for Oslofjorden 
(delplanar for Østfold, Buskerud, Oslo og Akers-
hus), verneplan for rike lauvskogar i Troms, verne-
plan for rike lauvskogar i Finnmark og verneplan 
for sjøfugl i Møre og Romsdal. I tillegg tek ein sikte 
på at det blir fatta vernevedtak for verneplan Smøla 
(Møre og Romsdal), Hasseltangen-Ruakerkilen 
(Aust-Agder) og Vikanbukta (Nord-Trøndelag). 

Målet om gjennomføring av fylkesvise verne-
planar er blitt utsett eitt år frå 2005 til 2006. 
Utsetjinga skuldast to område – verneplan for myr 
i Finnmark og verneplan for edellauvskog Sogn og 
Fjordane – som er planlagt vedtekne i 2006. I 2005 
er det elles planlagt vernevedtak for dei andre 
gjenståande fylkesvise verneplanane. Då vil ein ha 
nådd målet i St.meld. nr. 68 (1980-81) om gjennom­
føring av fylkesvise, tematiske verneplanar for 

tema edellauvskog, myr, våtmark og sjøfugllokali­
tetar. I medhald av St.meld. nr. 42 (2000-2001) Bio­

logisk mangfold og St.meld. nr. 25 (2002-2003) 
Regjeringens miljøvernpolitikk og rikets miljøtilstand 

skal det i 2005 setjast i gang ei evaluering av kor­
leis ulike naturtypar er fanga opp i det tematiske 
vernearbeidet. Evalueringa vil gi grunnlag for 
internasjonal rapportering m.a. til Konvensjonen 
om biologisk mangfald, til Bern-konvensjonen og 
PEBLDS (Pan-european biodiversity and lands­
cape diversity strategy)(jf. arbeidsmål 1.2). 

Arbeidsmål 1.3. Auke skogvernet i tråd med 
Stortinget si behandling av St.meld. nr. 25 
(2002-2003) Regjeringens miljøvernpolitikk og rikets 
miljøtilstand, jf. Innst. S. nr. 46 (2003-2004). 

To nye skogvernområde, Skjellingshovde (Opp­
land) og Fugglia (Hedmark), er vedtekne i 2004. 

Hovudstrategien i arbeidet for auka skogvern 
er å sikre kvalitet i vernearbeidet. I dette arbeidet 
blir dialog og samhandling med skogeigare i stor 
grad vektlagt. For 2005 vil følgjande bli prioritert: 
–	 Vernevedtak for 16 «meldepliktsområde» som 

har vore bandlagde i lang tid. 
–	 Vernevedtak for område i pilotprosjektet 

Frivillig vern. I 2004 er det òg starta opp nye 
frivillig vern-prosjekt for kystgranskog i Midt-
Noreg og for andre akuttsaker og enkelt­
område. Desse sakene vil bli vidareførte i 2005. 

–	 Vernevedtak for Statskog-areal. 
–	 Oppstart/vidareføring av andre frivillig vern­

prosessar og andre verneprosessar på Statskog­
areal. 

–	 Vidareføring av verneprosessen for Trille-
marka-Rollag Østfjell, med sikte på vernevedtak 
tidleg i 2006. 

Det er verna ca. 800 km2 produktiv skog i Noreg. 
For talet på produktiv skog fordelt på naturgeo­
grafiske regionar, sjå tabellen under. 

Tabell 6.3 Verna produktiv skog fordelt på regionar og vegetasjonssoner (jf. Moen 1998) Tal i km 2 

Aust-Noreg Vest-Noreg Midt-Noreg Nord-Noreg Finnmark 

Nemoral og boreonemoral 98 18 2 

Sørboreal 15 6 15 0 

Mellomboreal 132 44 71 30 

Nordboral og alpin 51 18 16 126 100 

Samla 296 86 104 156 100 

Arbeidsmål 1.4. Gjennomføre nasjonalparkplanen 
gjennom å opprette 36 nye og utvide 14 eksisterande 
verneområde innan 2010. 

Per 1. september 2004 er 23 av i alt 50 vernefram­
legg i nasjonalparkplanen gjennomførte. I 2003 
vart det fatta vernevedtak for Femundsmarka, 
Øvre Pasvik, Møysalen, Børgefjell, Rondane/ 
Dovre og Frafjordheiane. 

I 2004 er følgjande verneområde oppretta per 1. 
september: Junkerdal nasjonalpark, Skar van og 
Roltdalen nasjonalpark, Lyngsalpan landskaps­
vernområde, Nordkvaløya – Rebbenesøy landskap­
vernområde og utviding av Ånderdalen nasjonal­
park (dei to sistnemnde som del av kystvernepla­
nen for Troms). I tillegg er følgjande verneplanar 
planlagt sluttførte i 2004: Blåfjella-Skjækerfjella 
(Verdal/Snåsa/Lierne), Lierne (Hartkjølen), Geir-
anger/Herdal, Bleia, Gutulia (utviding av nasjonal­
parken), Ytre kystsone Flekkefjord og Ytre kyst­
sone Kristiansand-Mandal, Ålfotbreen og Seiland 
(dei to siste kan bli overførte til 2005). 

Størst del av alt verna areal i Noreg finn vi i 
fjellområda. Verna areal i Noreg utgjer ca. 22 pst. 
av alpin sone og ca. 9 pst. av nordboreal sone. 
Minst verna areal finn vi i låglands- og skogsom­
råde. Delen verna areal i nemoral sone er 2,8 pst., i 
boreonemoral sone 1,8 pst., i sørboreal sone 1,6 
pst. og i mellomboreal sone 3,3 pst.. 

I 2005 er det lagt opp til vern av følgjande 
område: Varangerhalvøya, Reinheimen, Øvre Divi­
dal (utviding av nasjonalpark), Naustdal/Gjengedal 
(desse fire første er overførte frå 2004 grunna ulike 
forseinkingar i saksbehandlinga), Folgefonna, Hal­
lingskarvet, Sørdalen/Isdalen, Visten/Lomsdal, 
Hyllingsdalen og Sylane. Statens naturoppsyn 
(SNO) er no tilstades i mange av dei store nasjonal­
parkane og landskapsvernområda i Sør-Noreg. SNO 
har i 2004 oppretta stillingar i følgjande område: 
Dovrefjell og Sunndalsfjella nasjonalpark (NP), 
Dovre NP, Rondane NP, Forollhogna NP og Nærøy­
fjorden landskapsvernområde (LVO). Oppsynet er 
òg styrkt i Børgefjell NP, Junkerdalen NP og i Møy­
salen NP gjennom tenestekjøp frå Statsskog Fjellte­
nesta. Det blir òg kjøpt oppsynstenester frå fjellopp­
synet til fjellstyra. Per 1. september 2004 er det auto­
risert ti nasjonalparksenter, av desse har Reisa 
nasjonalparksenter (Halti) mellombels autorisa­
sjon. Etter den nasjonale gjennomføringsplanen står 
det att å etablere slike senter i Saltdal, Lierne, 
Røros/Elgå og Rosendal. Styrkinga av budsjettet i 
2004 har gjort det mogleg å betre framdrifta i arbei­
det med å etablere nye senter. Det vil bli utarbeidd 
ein ny strategi for staten sin medverknad i utbyg­
ging og drift av nasjonalparksenter. 

Arbeidsmål 1.5. Etablere eit nettverk av marine 
område og andre marine område som er verna 
innan dei ulike biogeografiske regionane i kyst- 
og havområda innan 2012. 

Arbeidet med ein marin verneplan vart sett i gang i 
2001. Det nasjonale rådgivande utvalet la fram ei 
førebels tilråding om område og restriksjonsnivå i 
februar 2003, og si endelege tilråding i juni 2004. 
Endeleg framlegg til verneplan skal utarbeidast av 
Direktoratet for naturforvaltning i samarbeid med 
bl.a. Fiskeridirektoratet, og det er teke sikte på fer­
digstilling i 2006/2007. 

Arbeidsmål 1.6. Sikre at naturverdiane i verneområda 
blir haldne ved lag. 

Område verna i medhald av naturvernlova skal for­
valtast i tråd med verneformålet slik at verneverdi­
ane blir haldne ved lag. Alle kommunar i landet har 
tidlegare fått tilbod om å overta forvaltningsansvar 
for naturreservat, naturminne og landskapsvern­
område. Fram til mai 2004 hadde Direktoratet for 
naturforvaltning delegert forvaltningsansvar for 
verneområde i om lag 50 kommunar som utan 
atterhald hadde takka ja til tilbodet. I tillegg er det 
som eit prøveprosjekt delegert for valtningsmynde 
til kommunar for nokre område i nasjonalparkpla­
nen. Til saman er det om lag 70 kommunar som har 
fått delegert for valtningsmynde for verneområde. 

Regjeringa viser òg til omtalen av bruk av ver­
neområda i lokal næringsutvikling og verdiskaping 
i St.prp. nr. 65 (2002-2003). Regjeringa går inn for at 
desse områda skal kunne nyttast meir i turistutvik­
ling. For valtningsplanar for nasjonalparkar og 
andre verneområde skal leggje grunnlaget for 
dette. Forbodet mot kommersiell aktivitet i verne­
vedtektene for nasjonalparkane Saltfjellet-Svartisen, 
Reisa og Jotunheimen vart oppheva i oktober 2003. 
Det er òg i gang naturbruksprosjekt med utgangs­
punkt i vern i nokre fylke. Det gjeld bl.a. Sogn og 
Fjordane, der ein tek for seg slike utfordringar med 
eigne prosjekt i Veitastrond og Hyen. Departemen­
tet har støtta desse prosjekta økonomisk. 7 av 23 
nasjonalparkar har godkjent forvaltningsplan, og 
fleire er under utarbeiding. Det eksisterer for valt­
ningsplanar for 10 andre store verneområde og ver­
neområde som ligg inntil nasjonalparkar. I løpet av 
2004 vil det vere starta arbeid med forvaltningspla­
nar for ytterlegare 10-15 store verneområde eller 
verneområdekompleks. I 2004 blir det utført 
naturoppsyn av SNO eller gjennom tenestekjøp av 
Fjelltenesta og andre i 1 325 verneområde. Av 
desse blir det gjennomført skjøtsel i 284 område. I 
tillegg kjem oppsyn og skjøtsel organisert gjennom 
fylkesmennene og kommunane. 

Arbeidsmål 2.1. Leggje til rette for kartlegging og 
overvaking av svært viktige område (A-område) og 
viktige område (B-område) for biologisk mangfald. 

I St.meld. nr. 42 (2000-2001) Biologisk mangfold. 

Sektoransvar og samordning, er det lagt opp til å 
etablere eit nytt kunnskapsbasert forvaltningssys­
tem for biologisk mangfald. Systemet inneber ei 
statleg samordning av juridiske og økonomiske 
verkemiddel, der desse er retta mot dei viktigaste 
områda for biologisk mangfald. 

Område med stor verdi for biologisk mangfald 
blir identifiserte gjennom det tverrsektorielle 
arbeidet i Nasjonalt program for kartlegging og 
overvaking. I tillegg kjem den løpande kartleg­
gings- og over vakingsaktiviteten. 

Utdannings- og forskingsdepartementet eta­
blerte i januar 2004 ein artsdatabank i samarbeid 
med aktuelle departement. 

I løpet av 2004 vil nesten alle kommunar vere i 
gang med eller ha avslutta første gongs kartleg­
ging av dei viktigaste områda for biologisk mang­
fald i kommunane. Til no har naturtypekartlegging 
vore prioritert. Det står enno att mykje kartleg­
gingsarbeid på lokalitetar for raudlistearter, i salt­
vatn og i ferskvatn, før målsetjinga er nådd. Data 
frå kartlegginga skal inngå i nasjonale fagsystem 
og vere offentleg tilgjengelege. Det blir viktig i tida 
framover å få kvalitetssikra desse data. Utviklinga 
av det nye forvaltningssystemet vil leggje til rette 
for at kommunane blir endå meir sentrale i for valt­
ninga av biologisk mangfald i Noreg, bl.a. gjennom 
behandlinga av planar og enkeltsaker etter plan- og 
bygningslova. 

Når kommunane er ferdige med kartlegginga 
si, blir områda lagt inn i Naturbasen. Det er føre­
bels lagt inn naturtypedata for ca. 1/4 av kommu­
nane i Naturbasen. Per august 2004 ligg det inne i 
alt 18 880 A- og B-område frå den kommunale kart­
legginga av biologisk mangfald. Naturtypeområda 
dekkjer 5 pst. av totalt areal i dei kartlagde kom­
munane. Spennvidda i prosentdekninga i dei ulike 
kommunane er stor, bl.a. fordi det varierar i kva 
grad kommunane har kartlagt heile arealet sitt. 
Datagrunnlaget er for lite til å vise fordeling av A­
og B-område på naturgeografiske regionar. I kart­
legginga er areal som er truga av inngrep priori­
terte, og det er derfor kartlagt lite i fjellområda. 
Etter planen skal naturtype- og artsdata for dei 
fleste kommunane i landet vere lagt inn i Naturba­
sen i løpet av 2005. Det vil då vere mogleg å angi 
korleis dei kartlagde områda fordeler seg på natur­
geografiske regionar. 

Arbeidsmål 2.2. Sikre at gjenverande naturområde 
med urørt preg blir tekne vare på. 

Status for inngrepsfrie naturområde (område som 
ligg meir enn ein kilometer unna tyngre tekniske 
inngrep) i Noreg (INON) er oppdatert per januar 
2003, og ajourførte kart og statistikk blir lagt ut på 
nettet i 4. kvartal 2004 (www.dirnat.no/inon). 
Denne oversikta blir ajourført med jamne mellom­
rom, og viser blant anna utviklinga for desse 
områda frå 1998 til 2003, og kva for sektorar som er 
ansvarlege for bortfall av desse områda. 

Arbeidsmål 2.3. Medverke til å halde ved lag truga, 
sårbare og omsynskrevande marine naturtypar. 

Kartlegging av marine naturtypar etter handbok 
for kommunane er starta. Handboka omfattar 17 
naturtypar. Kartlegginga vil medverke til at kom­
munane kan ta omsyn til disse naturtypane. Så 
langt er kartlegginga starta gjennom pilotprosjekt i 
nokre kommunar. 

Det er gjort lite kartlegging av skadar på marine 
naturtypar. Havforskingsinstituttet arbeider med 
kartlegging av korallrev langs norskekysten. Ut frå 
kunnskap innhenta gjennom denne kartlegginga er 
det estimert at 30-50 pst. av Lophelia-reva i norske 
far vatn er øydelagt av fiskeriaktivitetar. 

Arbeidsmål 2.4. I samarbeid med aktuelle partar 
leggje til rette for at forvaltninga av vassdrag tek vare 
på omsynet til biologisk mangfald. 

I samarbeid med relevante sektorar skal miljøsty­
remaktene ta vare på omlegging av Samla plan for 
vassdrag og utveljing av nasjonale laksevassdrag 
og nasjonale laksefjordar. Ved oppfølging gjennom 
planrettleiing både ved kommuneplanlegginga og 
den regionale planlegginga, er det eit mål at verne­
verdiane i verna vassdrag blir tekne omsyn til. 
Gjennom konsesjonssystemet vil miljøstyremak­
tene både sentralt og regionalt arbeide for at biolo­
gisk mangfald blir teke omsyn til i ulike former for 
bruk av vassressursane. Dette gjeld òg ved revi­
sjon av eldre konsesjonar. 

Gjennom arbeidet med karakterisering av vass­
førekomstar i EU sitt rammedirektiv for vatn vil ein 
få fram mykje god kunnskap om biologisk mang­
fald knytt til vatn. Dette arbeidet tok til i 2002. I 
2003 vart det gjennomført karakterisering av åtte 
vassområde, som eit prøveprosjekt. I 2004 har ein 
starta opp ei grovkarakterisering av alle vassføre­
komstar, med utgangspunkt i nasjonale datasett. 
Departementet legg til grunn at karakteriserings­
arbeidet fullførast i 2005. 

Arbeidsmål 2.5. Avgrense motorferdsel i utmark og 
vassdrag med sikte på å minimalisere påverknaden 
på naturmiljø ved at ferdsla i større grad blir 
kanalisert til bestemte trasear og område. 

Det totale talet på snøskuterar per 31. desember 
2002 var 52 200. Per 31. desember 2003 hadde talet 
stige til 53 599. Talet på barmarkkøyretøy (All Ter­
rain Vehicles – ATV) har  auka kraftig, frå 295 nyre­
gistrerte køyretøy i 1995 til 1773 i 2003 (alle tal frå 
Opplysningsrådet for vegtrafikk). Dette indikerer 
at omfanget av motorferdsel i utmark har auka. 

Talet på dispensasjonar gitt i medhald av mot­
orferdselslova og den nasjonale forskrifta er til­
gjengeleg som KOSTRA-rapportering. 

Åtte kommunar deltek i ei forsøksordning som 
skal gi grunnlag for betre styring av motorferdsel i 
utmark. Ved å kople kommunale planprosessar og 
planvedtak saman med lokal politikk for motor­
ferdsel vil Regjeringa prøve om formålet med mot­
orferdsellova kan bli betre oppfylt. Dette vil auke 
medvitet rundt dei verdiane som bruk av motork­
øyretøy i utmark kan komme i konflikt med. Norsk 
institutt for naturforsking (NINA) følgjer gjennom­
føringa i dei enkelte kommunane med tanke på å 
bringe fram ei evaluering av prosessane og i kva 
grad målsetjingane blir oppfylte. Departementet 
har forlenga forsøket til 1. mai 2005 for å få eit best 
mogeleg grunnlag for evalueringa som blir slutt­
ført i 2005. 

Statens naturoppsyn har gjennomført målretta 
oppsyns- og kontrolltiltak, oftast i samhandling 
med lokalt politi. Barmarkskjøring har hatt særleg 
prioritet. I 2003 vart 169 tilfelle av ulovleg motor­
ferdsel meldt til politiet, etter kontrollar av SNO. 

Det er god grunn til å gi barmarkkjøringa 
større merksemd framover. Det blir registrert eit 
stadig større tal terrenggåande køyretøy, og det 
kan vere naudsynt å gjennomføre ein informasjons­
kampanje for å klargjere regelverket, og vurdere 
presiseringar i det same regelverket. 

Arbeidsmål 3.1. Medverke til at verdifulle 
kulturlandskap blir tekne vare på og haldne ved lag 

Ei oppdatert oversikt over dei høgast prioriterte 
områda (ca. 300) i Nasjonal registrering av verdi­
fulle kulturlandskap er gjort lettare tilgjengeleg for 
andre sektorar gjennom Internett og Naturbasen. I 
2004 er det arbeidd vidare med å avklare ansvaret 
mellom Riksantikvaren, Direktoratet for naturfor­
valtning og Statens landbruksforvaltning for 
områda, og for å få gjort område av meir regional 
verdi tilgjengelege på Internett. Det har vore sterkt 
fokus på den supplerande kartlegginga av biolo­
gisk mangfald i kulturlandskapet (Nasjonalt pro­

gram for kartlegging og overvaking) i 2004. Dette 
vil halde fram i 2005. Mykje av arbeidet knytt til å 
halde ved lag verdifulle kulturlandskap er elles 
integrert i andre resultatmål og oppgåver. 

Arbeidsmål 4.1. Sikre at fastsetjing av forsvarlege 
nasjonale, regionale og lokale rammer for hausting 
av vilt- og fiskeressursane er baserte på best mogeleg 
kunnskap om arter og bestandar. 

Vilt- og fiskeressursane i Noreg er forvalta etter 
føre var-prinsippet og ut frå eit berekraftperspektiv. 
Det er få, om nokon, av dei artene som det blir 
hausta av som er truga av overutnytting. 

Gebyr på manglande rapportering frå jegerar, 
innført i 2001, har hatt positiv effekt. Rapporte­
ringa ligg no på 95 pst., noko som er med på å 
betre kunnskapsgrunnlaget. 

Gjennom nasjonalt over vakingsprogram for 
hjortevilt og helseovervakingsprogram for hjorte­
vilt følgjer ein den kontinuerlege bestandsutvik­
linga i eit representativt utval av bestandar. I tillegg 
er hjorteviltregisteret eit viktig verkemiddel for dei 
som skal ta avgjerder. 

Reguleringar av laksefisket er i dag baserte på 
vitskapeleg rådgiving, kunnskap om tilstanden til 
bestandane, fagleg skjønn og erfaringar. I 2003 
vart det innført eit nytt reguleringsregime som 
skal gjelde for fem år. Det vart berre gjennomført 
mindre justeringar i 2004. 

Arbeidsmål 4.2. Sikre at forvaltninga av vilt- og 
fiskeressursar som kan utnyttast innan 2006 som 
hovudregel blir basert på driftsplanar utarbeidde i 
samarbeid mellom rettshavarar, kommunar og 
brukarar. 

Den driftsplanbaserte forvaltinga av vilt- og fiske­
ressursane krev at rettshavarane er organiserte i 
høvelege einingar som kan ivareta interessene 
deira. Slike einingar må vere juridisk og økono­
misk forpliktande, slik at styresmaktene kan opp­
tre formelt i høve til eit driftsplanområde. Det er 
sett ned ei arbeidsgruppe som skal sjå på desse til­
høva når det gjeld anadrom laksefisk. Innstillinga 
kjem mot slutten av 2004. 

I 2002 var det utarbeidd driftsplanar for ca. 60 
pst. av vassdraga med årleg fangst over 100 kg. 
Talet har truleg auka, men det er ikkje henta inn 
nye data etter dette. 

I jaktåret 2003/2004 var det når det gjeld elg 
1 000 vald av totalt 2 278 som hadde driftsplanar. 
Driftsplanbasert elgforvaltning skjer først og 
fremst innan dei store valda, dvs. vald med fellings­
kvote over 20 dyr. 

Arbeidsmål 5.1. Førebyggje utilsikta introduksjonar 
av framande arter og negative effektar av tilsikta 
introduksjonar gjennom meir dekkjande regelverk, 
tiltak, informasjon og sektorsamarbeid. 

Vi står overfor store utfordringar knytte til introduk­
sjon og spreiing av framande arter. Auka handel, 
turisme, reising og nedbygging av grensekontroll 
mellom land og kontinent gjer at mange artar blir 
spreidd til nye område der dei ikkje høyrer heime. 
Globalt er menneskeskapt spreiing av arter i dag ein 
av dei største truslane mot mangfaldet i naturen. 
FN-konvensjonen om biologisk mangfald pålegg 
oss, så langt det er mogleg og føremålstenleg, å hin­
dre innføring av og kontrollere eller utr ydde arter 
som trugar økosystem, leveområde eller arter. 

Det regjeringsoppnemnde lovutvalet for biolo­
gisk mangfald vil i løpet av 2004 bl.a. utgreie nytt 
regelverk på dette området. 

Framande arter kan ha effektar som grip over 
mange sektorar. Samarbeid mellom sektorstyres­
maktene for å handtere problema med framande 
artar vil bli vidareført. I tillegg vil det bli lagt auka 
vekt på tiltak og informasjon til allmenta om kva 
reglar som gjeld ved innførsel av dyr og planter til 
Noreg, og kva for konsekvensar innførsel og sprei­
ing kan føre med seg. 

Utslepp av ureinsa ballastvatn frå skip nær kys­
ten utgjer ein særleg stor risiko for introduksjon og 
spreiing av framande arter som kan skade dei 
marine økosystema og næringane våre. Ein ny 
konvensjon om kontroll og behandling av ballast­
vatn i skip og sediment vart vedteken av IMO 13. 
februar 2004. Konvensjonen krev at skip skal gjen­
nomføre utskifting av ballastvatn for å redusere 
risikoen for introduksjon av framande organismar. 
Utskifting av ballastvatn er berre eit mellombels til­
tak, og alle skip skal frå eit gitt tidspunkt oppfylle 
krav til reinsing av ballastvatn etter ein nærare 
definert standard. Krav til slik reinsing av ballast­
vatn vil bli fasa inn i perioden frå 2009 til 2016. 
Noreg vil ratifisere IMO-konvensjonen så raskt 
som mogleg, og arbeide for at konvensjonen snart 
trer i kraft internasjonalt. Noreg deltek òg aktivt i 
samarbeidet for å lage ein regional strategi for 
behandling av ballastvatn for området Nordsjøen/ 
Vest-Europa. 

Miljøverndepartementet fekk i 2003 utarbeidd 
ein rapport med oversikt over introduserte arter 
med fokus på problemarter (NINA Oppdragsmel­
ding 772, 2003). Rapporten omtalar ei mengd ulike 
arter som gjer meir eller mindre skade eller kan 
komme til å utvikle seg til problemarter økologisk 
og/eller økonomisk. I ferskvatn har Gyrodactylus 

salaris, furunkulose, krepsepest, pungreke, vass­
pest og ørekyte gjort stor skade. Marint er konge­

krabbe, amerikansk hummar og japansk drivtang 
eksempel på problemarter. På land er canadagås, 
mårhund, bisamrotte, mink, tromsøpalme/kjempe-
bjørnekjeks, platanlønn og lupinar eksempel på 
problemartar der ein må følgje med utviklinga og 
setje inn tiltak om naudsynt. 

Arbeidsmål 5.2. Handtere reguleringa av utsetjing og 
omsetning av genmodifiserte organismar, slik at det 
ikkje oppstår skade på helse og miljø. 

Av 42 omsøkte produkt i EU/EØS under direktivet 
om utsetjing av GMO i miljøet (tidlegare 90/220/ 
EØF nå 2001/18/EF) er 16 godkjende i EU. Noreg 
har gjennom ei tilpassing i EØS-avtala sagt nei til 
åtte produkt. Produkta er forbodne hovudsakleg 
fordi dei inneheld genar som kan gi resistens mot 
antibiotika. Ein type tobakksplante og tre typar nel­
lik er tilletne omsett i Noreg, men er lite aktuelle å 
dyrke. 

I andre saker ventar ein på fleire opplysningar 
før behandling. EU har no godkjent ein av dei 
omsøkte GMO for utsetjing, og vil truleg i løpet av 
dei næraste månadene godkjenne fleire GMO etter 
fleire års stillstand. Noreg må då ta stilling til om 
desse skal vere forbodne eller ikkje i Noreg etter 
genteknologilova. 

EU har vedteke nye reglar om utsetjing i mil­
jøet av GMO, bruk av GMO til mat og fôr, merking 
og høve til sporing av GMO og høve til sporing av 
genmodifisert mat og fôr. EU-reglane har nærma 
seg dei norske i vesentleg grad. Regjeringa går inn 
for å forhandle med EU om å innlemme desse 
reglane i EØS-avtala med ei vidareføring av EØS­
tilpassinga vi har i dag. Tilpassinga gir oss rett til å 
forby GMO som EU godkjenner, dersom vi meiner 
det er nødvendig ut frå genteknologilova. 

Globalt er Cartagena-protokollen om GMO det 
sentrale verkemiddelet for å sikre at handel med 
og bruk av levande GMO ikkje skader biologisk 
mangfald eller helse. Sjå òg omtale under arbeids­
mål 7.3. 

Arbeidsmål 6.1. Medverke til å redusere presset på 
truga arter og ansvarsarter gjennom samarbeid med 
andre involverte partar. 

I den nasjonale raudlista blir det ført oversikt over 
arter som er truga av utr ydding, arter som er sår­
bare eller som krev omsyn og arter som er i ein 
slik situasjon at dei bør over vakast. Artsdataban­
ken, som vart etablert i januar 2004, vil vere viktig i 
raudlistearbeidet framover. Neste revisjon av raud­
lista er planlagt ferdig i 2006. Organiseringa av 
arbeidet med ny raudliste er starta opp i Artsdata­
banken. 

Gjennom den gradvise utbygginga av Statens 
naturoppsyn er kontrollen med ulovleg jakt på sår­
bare og truga arter blitt stadig betre. 

Det nasjonale programmet for kartlegging, 
overvaking og etablering av artsdatabank er eit til­
tak i St.meld. nr. 42 (2000-2001) Biologisk mangfold. 

Eit slikt system vil betre leggje til rette for at arts­
mangfald og viktige naturtypar blir tekne vare på, 
under dette raudlisteartene og levestadene deira. 
Truga og omsynskrevjande arter og naturtypar 
skal kartleggjast, og kunnskapen gjerast tilgjenge­
leg for forvaltningsstyresmaktene på alle nivå. 
Dette systemet er ein parallell til Natura 2000-pro-
gramet i EU som skal ta vare på levestadene for til­
svarande arter etter dei såkalla habitat- og fugledi­
rektiva. System i Noreg tek i tillegg sikte på å sam­
ordne dei økonomiske og juridiske verkemidla slik 
at alle sektorar og styresmakter må ta ansvaret på 
sine område. 

Det er laga ein handlingsplan for fjellrev og det er 
sett av midlar til oppfølging av overvaking og tiltak i 
tråd med denne, sjå omtale under 6.3. For rovvilt og 
laks viser ein til eigne omtaler. Det blir elles drive ei 
minimumsovervaking av dverggås (på viltfondsmid­
lar), ferskvasskreps og elvemusling. Ferskvass­
krepsen er lista som omsynskrevjande i den norske 
raudlista, og den er på liste III i Bern konvensjonen. I 
1998 utarbeidde Østlandsforskning eit forslag til for­
valtningsplan for kreps. Dette forslaget ligg til grunn 
for for valtninga av bestandane våre av ferskvass­
kreps, og det er utarbeidd eit forslag til over vaking 
av 27 representative krepsebestandar. 

Elvemuslingen er lista som sårbar i den norske 
raudlista, og den er på liste III i Bern konvensjo­
nen. Bortsett frå tre–fire elvar i Skottland og eit par 
i Russland er Noreg det einaste landet i verda som 
har igjen gode, livskraftige bestandar av elvemus­
ling. 

Over vakinga har som mål å kartleggje/over-
vake 16 vassdrag i utval kvart femte år. Det blir 
teke sikte på å få gjennomført første gongs kartleg­
ging av dei 16 lokalitetane i løpet av 2005. 

Noreg er det einaste landet i Europa som fram­
leis har intakte høgfjellsøkosystem med bestandar 
av villrein. Villrein hadde opphavleg ei meir eller 
mindre samanhengande utbreiing i Sør-Noreg. I 
dag blir villreinen forvalta i 23 avgrensa villreinom­
råde. Ulike arealinngrep, men først og fremst 
vegar, jernbane og kraftutbyggingar, har medverka 
til fragmenteringa av villreinen sitt leveområde. 
Dei største utfordringane i dag er knytte til inngrep 
i randsonene til fleire av villreinområda. Vidare er 
ferdsel inn i områda ein avgrensande faktor for vill­
reinen si utnytting av beiteressursane. 

Villreinen skal ha ein sentral plass i norsk fjell­
fauna også i framtida. 

På oppdrag frå Direktoratet for naturforvalt­
ning blir det i 2004 gjennom prosjektet Villrein og 

Samfunn gjennomført ein brei gjennomgang av 
kunnskapsstatus og eksisterande tiltak og verke­
middel i villreinforvaltninga, i eit nært samspel 
mellom forsking, forvaltning og brukarar. Formå­
let er å leggje grunnlaget for å tryggje framtida for 
villreinen. 

I regi av Direktoratet for naturfor valtning er 
det i 2004 starta eit arbeid med å digitalisere infor­
masjon om villreinen sitt leveområde. 

Statens naturoppsyn samarbeider med villrein­
utvala og lokalt politi om kompetansebygging og 
gjennomføring av oppsynet, slik at dette kan bli 
gjennomført på ein effektiv og einsarta måte i alle 
område. 

Plan- og bygningslova vil vere eit sentralt ver­
kemiddel for å ta vare på leveområda til arter som 
ikkje er sikra i eigne verneområde. Både kommu­
nar og sektorar er usikre på korleis dei kan bruke 
den lova vi har i dag. Mange kommunar har hausta 
erfaringar med dette arbeidet, og ved å overføre 
dei gode erfaringane kan ein i større grad oppnå at 
kommunane legg kartlegginga til grunn for sine 
vedtak og planar. 

Arbeidsmål 6.2. Sikre levedyktige bestandar av rovvilt 
gjenom målet om 65 årlege ynglingar av gaupe, 
39 årlege ynglingar av jerv, 15 årlege ynglingar av 
bjørn, 3 årlege ynglingar av ulv og 850–1200 årlege 
hekkingar av kongeørn 

Bestandsregistreringar viser at det i 2003 var to 
ynglingar av ulv i Noreg, av totalt elleve i Skandina­
via. Det nasjonale målet er sett til tre årlege ynglin­
gar i Noreg innanfor eit nærare definert for valt­
ningsområde for ynglande ulv i Hedmark, Akers-
hus, Østfold og Oslo. Grensebestandar kjem i 
tillegg. Dei norske ynglingane skjedde i 2003 i Grå­
fjell og i Julussa. Tre av dei elleve ynglingane 
skjedde i grensebestandar mot Sverige med 
hovudvekt på svensk side, i Nyskoga, Djurskog og 
i Dals Ed-Halden. For 2004 er det venta 11-15 yng­
lingar i Skandinavia. Det er allereie påvist tre yng­
lingar av ulv i Noreg i 2004. Desse er Gråfjell og 
Julussa innanfor det fastsette forvaltningsområdet, 
og Koppangskjølen utanfor forvaltningsområdet. 
Det vil bli vurdert felling av revirmarkerande ulv 
utanfor forvaltningsområdet til vinteren, dersom 
bestandssituasjonen tillet dette. Ei totalvurdering 
gjer at den skandinaviske ulvebestanden si utvik­
ling best kan karakteriserast som nær stagnasjon 
sidan 2000. Til samanlikning hadde den skandina­
viske ulvestamma på 1990-talet ein gjennomsnitt­
leg årleg bestandsvekst på omlag 25 pst.. 

Eit overslag over talet på bjørn i Noreg i 2003 
viser tre–seks ynglingar, mens det nasjonale målet 
er sett til 15 årlege ynglingar. Registreringar tyder 
på ein viss vekst i bestanden. Reproduktive binner 
er påviste i Finnmark (Sør-Varanger), Nord-Trøn-
delag (Lierne) og Hedmark (Trysil). 

For jer v viser bestandsregistreringane at det i 
2003 vart dokumentert 30 ynglingar i Nord-Noreg 
og 17 i Sør-Noreg, til saman 47 ynglingar, mens det 
nasjonale målet er sett til 39 årlege ynglingar. Tala 
tyder på ei relativt stabil utvikling når det gjeld jerv 
i Nord-Noreg gjennom dei siste åra, og ein klar 
auke i bestanden av jerv i Sør-Noreg. Førebelse tal 
for 2004 viser pr august 21 ynglingar i Nord-Noreg 
og 26 ynglingar i Sør-Noreg. 

For gaupe viser registreringane at det i 2003 
var 45 ynglingar før gaupejakta starta i februar, 
mens det nasjonale målet er sett til 65 årlege yng­
lingar. Gjennomsnittet for åra 2000-2002 var på 57 
familiegrupper. Det er særleg regionane i Midt-
Noreg og Sørvest-Noreg som har hatt nedgang i 
talet på familiegrupper. For 2004 er bestanden for 
kvotejakt på om lag same nivå som i 2003. 

Bestanden av kongeørn er på landsbasis rekna 
for å vere stabil rundt 850-1200 hekkande par. Frå 
og med 2004 inngår kongeørn i det nasjonale over­
vakingsprogrammet for rovvilt. 

Arbeidsmål 6.3. Byggje opp att bestanden 
av fjellrev til eit livskraftig nivå. 

Fjellreven sin situasjon i Noreg er svært alvorleg. I 
Noreg (utanom Svalbard) er det færre enn 50 
vaksne fjellrevar att, og arta er klassifisert som 
«direkte truga» på raudlista. 

Regjeringa har sett i gang tiltak for å hindre at 
fjellreven blir borte frå den norske fjellnaturen. Frå 
2003 til 2004 er midlane til fjellrevarbeidet dobla, 
og i 2004 blir det brukt om lag 4,9 mill. kroner til 
formålet. Arbeidet med fjellreven skjer med 
utgangspunkt i ein handlingsplan som er utarbeidd 
av Direktoratet for naturforvaltning. Handlingspla­
nen vart sett i gang i 2003. 

Eitt av tiltaka som er sette i verk, er eit prosjekt 
med innfanging og avl av fjellrev for seinare 
utsetjing i naturen. Dei eldste dyra vart fanga inn i 
2001. Det blir arbeidd med å få fjellrevane til å 
reprodusere i fangenskap. Arbeidet har i 2004 
resultert i fjellrevkvelpar på Langedrag. 

Eit anna tiltak er eit prosjekt med raudrevkon­
troll og fôring av fjellrev. I 2004 vart det sett i gang 
planlegging av eit fleirårig forsøk med raudrevkon­
troll på Varangerhalvøya. Den praktiske delen av 
dette forsøket vil starte opp i 2004/2005. Prosjektet 
har som målsetjing å få redusert raudrevbestanden 
slik at raudreven sin konkurranse med fjellreven 

på Varangerhalvøya blir mindre. Ei målsetjing i 
prosjektet er også at uttak av raudrev som metode 
kan bli grundig evaluert. Det vil òg bli gjennomført 
ei spesiell kartlegging av førekomsten av raudrev i 
Børgefjellområdet. 

Over vaking av fjellrevbestanden blir gjennom­
ført årleg. Ein nasjonal database over hi for fjellrev 
vart oppretta i 2004. Miljøverndepartementet legg 
vinn på samarbeid med frivillige organisasjonar i 
arbeidet med fjellreven. 

Arbeidsmål 6.4. Sikre dei ville laksebestandane. 

Laksefisket dei siste åra har totalt sett vore betre 
enn på mange år, som følgje av betre temperatur­
forhold i havet og gode føresetnader for oppvand­
ring i elvane i fiskesesongen. Sesongen 2004 gjev 
likevel inntrykk av at den positive utviklinga har 
stogga, men dette vil bli klårare dei nærmaste åra. 
Det er i all hovudsak dei bestandane som har vore i 
rimeleg god forfatning også i dei seinare åra som 
har gitt grunnlag for auka fangst. Omlag ein tredel 
av bestandane er framleis truga eller sårbare. 

Kategorisystemet for laks er revidert, og det er 
laga eit opplegg for registrering som i større grad 
fangar opp dei reelle endringane i situasjonen for 
laksebestandane. Resultatet av kategoriseringa for 
2003 kan derfor ikkje samanliknast med tidlegare 
års kategorisering. Neste kategorisering vil bli 
gjennomført i oktober 2004. Dette vil gi grunnlag 
for å skilje mellom endringar i bestandssituasjonen 
som anten skuldast ny kunnskap om bestandane 
eller reelle endringar i tilstanden årsaka av nega­
tive menneskeskapte påverknadsfaktorar. 

Regjeringa sitt forslag til nasjonale laksevass­
drag og laksefjordar vart med visse endringar ved­
teke av Stortinget i februar 2003. Stortingsvedta­
ket, som gir ein vesentleg del av den norske vil­
laksressursen særskilt vern og prioritet, er ein 
milepæl i det nasjonale og internasjonale arbeidet 
med å ta vare på den nordatlantiske villaksen. Eit 
forslag til ferdigstilling av ordninga er planlagt lagt 
fram mot slutten av 2005. Fiskeri- og veterinærsty­
resmaktene vil prioritere tiltak mot rømming frå 
oppdrettsanlegg og kamp mot lakselus. Arbeidet 
med å utr ydde Gyrodactylus salaris held fram i 
2005 i samsvar med Handlingsplanen til Direktora­
tet for naturforvaltning og Mattilsynet. I 2004 vart 
det gjennomført utryddingsaksjonar i vassdrag i 
Rana-regionen i Nordland. Lærdalselva og Rauma 
med nabovassdrag står no for tur. Samtidig går det 
føre seg eit arbeid med å utvikle aluminiumstil­
setjing som utr yddingsmetode, slik at bruken av 
rotenon kan reduserast i utryddingsaksjonar i 
framtida. Statens naturoppsyn er i ferd med å styr­
kje lakseoppsynet gjennom organisatoriske endrin­

gar og effektivisering. Gjennom samarbeid og sam­
ordning med politiet, Kystvakta og andre aktørar 
vil utviklingstrekk i viktige lakseområde bli fanga 
betre opp, og kontrollen med ulovleg fiske bli 
styrkt. Totalt vart det av SNO i 2003 meldt til poli­
tiet 362 tilfelle av brot på laks- og innlandsfisklova. 

Arbeidsmål 7.1 Etablere eit nytt forvaltningssystem 
for biologisk mangfald i samarbeid med sektorane 
innan 2007. 

Eit nytt forvaltningssystem for biologisk mangfald 
byggjer på at stadfesta kunnskap om førekomsten, 
samt verdien av mangfaldet ligg til grunn for bruk 
av juridiske og økonomiske verkemiddel. Eit nasjo­
nalt program for kartlegging og over vaking av bio­
logisk mangfald er etablert. Programmet initierer 
kartleggingsaktivitetar både på land, i ferskvatn og 
i saltvatn. Programmet blir finansiert av dei depar­
tementa som har areal- og ressursbaserte ansvars­
område. Resultata frå kartleggingsaktivitetane vil 
bli lagra i databasar som er offentleg tilgjengelege 
over Internett. Artsdatabanken, som vart etablert i 
januar 2004, vil spele ei sentral rolle i arbeidet med 
å samordne og gjere dei viktigaste data om biolo­
gisk mangfald tilgjengelege for brukarar i areal- og 
ressursforvaltninga. 

Gjennom overvaking av naturtypar og viktige 
areal for truga arter vil styresmaktene få eit bilete 
av utviklinga i det biologiske mangfaldet, om ver­
kemidla fungerer etter føremålet, og om Noreg 
klarer å ivareta målet om å stoppe tapet av biolo­
gisk mangfald innan 2010. 

Arbeidsmål 7.2 Medverke til sektordepartementa 
sitt arbeid med vern og berekraftig bruk av biologisk 
mangfald. 

Miljøverndepartementet har ei viktig oppgåve i å 
medverke til dei andre departementa sitt arbeid 
med vern og berekraftig bruk av biologisk mang­
fald. Hovuddelen av det biologiske mangfaldet finst 
utanfor verneområda og blir forvalta av andre sek­
torar enn miljøvernfor valtninga. Bevaring av biolo­
gisk mangfald er derfor ei sektorovergripande 
utfordring som krev samordning og forpliktande 
samarbeid på tvers av sektorane. Dei siste åra har 
fleire sektorar gjort viktige framsteg for å med­
verke til ei berekraftig for valtning av det biolo­
giske mangfaldet. Bl.a. er departementa si delta-
king i det nasjonale programmet for å kartleggje 
og overvake verdifulle naturtypar og truga arter 
særs verdifull. Miljøverndepartementet vil halde 
fram med arbeidet for betre samordning av bl.a. 
verkemiddelbruk og kunnskap i arbeidet med å ta 
vare på det biologiske mangfaldet. Når det regje­

ringsoppnemnde Biomangfaldlovutvalet avsluttar 
sitt arbeid i slutten av 2004, vil vi få eit konkret 
grunnlag for å utvikle eit samlande regelverk der 
lovgivinga innan dei ulike sektorane stør opp om 
mål og plikter på ein betre måte enn i dag. 

Arbeidsmål 7.3 Leie og samordne Noreg sitt arbeid 
med Konvensjonen om biologisk mangfald, samt 
sikre at Noreg følgjer opp sine nasjonale plikter under 
denne og andre internasjonale konvensjonar og 
avtaler som er relevante for ivaretaking av biologisk 
mangfald. 

Konvensjonen om biologisk mangfald (CBD) har 
tre målsetjingar; bevaring av biologisk mangfald, 
berekraftig bruk av biologisk mangfald og rettfer­
dig fordeling av utbyttet av genetiske ressursar. 
CBD har 188 partar. Partsmøtet i 2004 vedtok eit 
nytt arbeidsprogram for vern av område, som bl.a. 
seier at partane skal ha eit representativt og effek­
tivt forvalta system av verneområde innan 2010 på 
land, og innan 2012 i marine område. Partsmøtet 
vedtok òg eit nytt arbeidsprogram for overføring 
av teknologi til oppbygging av kapasitet i utvi­
klingsland, og dette inneheld mange av konklusjo­
nane frå Trondheimskonferansen i 2003 (sjå 
under). Det vart vidare vedteke eit nytt arbeidspro­
gram for fjelløkosystem, mens arbeidsprogramma 
for ferskvatn og marint/kyst vart reviderte. Parts­
møtet drøfta òg konvensjonen si leiande rolle for å 
nå målet om ein betydeleg reduksjon i tapet av bio­
logisk mangfald innan 2010, jf. også semje om 
dette på verdstoppmøtet i Johannesburg i 2002 
(WSSD) om berekraftig utvikling. 

Som ei viktig oppfølging av WSSD, vart det 
oppretta ei arbeidsgruppe som skal forhandle fram 
eit internasjonalt regime for tilgang til og rettferdig 
utbyttefordeling av genetiske ressursar. Noreg vil 
delta aktivt i arbeidet med å utvikle ordningar som 
kan sikre ei meir rettferdig fordeling av goda frå 
utnyttinga av genressursar, med særleg sikte på å 
støtte velferdsutviklinga i fattige land. 

Cartagena-protokollen om genmodifiserte orga­

nismar (GMO) skal sikre at handel og bruk av 
levande GMO ikkje skader biologisk mangfald eller 
helse. Protokollen trådde i kraft 11. september 2003. 
Noreg ratifiserte protokollen som tredje land 10. 
mai 2001. Protokollen har no over 100 partar. Det 
første partsmøtet for protokollen vart halde i 
februar 2004. Partsmøtet styrkte globale reglar for 

korleis GMO skal merkjast og identifiserast ved 
transport over landegrensene. Endeleg vedtak om 
detaljerte merkjereglar vil bli fatta av det andre 
partsmøtet i juni 2005. Partsmøtet har òg oppretta ei 
arbeidsgruppe som skal forhandle fram internasjo­
nale reglar om ansvar og erstatning for skadar som 

skuldast GMO. Det er òg sett ned ein komité som 

skal kontrollere at protokollen blir etterlevd i prak­
sis. Noreg er valt inn som medlem av denne komi-
teen for perioden 2005-2006. Noreg vil i samarbeid 
med EU halde fram med å vere pådrivar for å styrkje 
protokollen, mellom anna gjennom særeigen mer-
king og identifikasjon av GMO og reglar om ansvar 
og erstatning. 

Noreg har medverka aktivt til ei operasjonalise­
ring og vidareutvikling av CBD, bl.a. gjennom 
Trondheimskonferansane. Regjeringa tek sikte på 
å halde ein ny Trondheimskonferanse om biolo­
gisk mangfald i 2006/2007, med tema innan biolo­
gisk mangfald, fattigdomsreduksjon og oppfølging 
av FNs tusenårsmål. Noreg arbeider for å knyte 
desse tema tettare saman på den internasjonale 
dagsordenen, jf. St.meld. nr. 35 (2003 –2004) Felles 

kamp mot fattigdom, der det bl.a. blir vist til at 
negative endringar i naturtilhøva er ein trussel mot 
redusert fattigdom. Noreg prioriterer arbeidet 
med å betre det vitskapelege grunnlaget for kon­
vensjonen. Dette må òg sjåast i samanhang med 
det norske initiativet for å opprette eit vitskapspa­
nel under FNs miljøprogram ( UNEP). Det er fram­
leis ei hovudutfordring å samordne arbeidet mel­
lom relevante internasjonale fora og konvensjonen 
om biologisk mangfald. 

Verkemiddel 

Resultatområdet er planlagt finansiert med totalt 
625,5 mill. kroner. Finansieringa er i hovudsak 
dekt av budsjettramma for Direktoratet for natur­
forvaltning, jf. kap. 1427, og fagkapitla 1425 og 
1426, men òg kapitla 1400, 1410, 1429 og 1441 inne­
held budsjettmidlar som medverkar til finansier­
inga av resultatområdet i år 2005. Fylkesmannen 
har òg ansvar for store oppgåver under resultatom­
råde 1. Ein viser til nærare omtale av desse under 
resultatområde 11. Midlar til lønn og drift for desse 
oppgåvene er budsjetterte på kap. 1510 Fylkes­
mannsembeta, under Arbeids- og administrasjons­
departementet sitt budsjett. 

Naturvernlova, viltlova, laks- og innlandsfisk­
lova, genteknologilova og plan- og bygningslova er 
dei viktigaste juridiske verkemidla for miljøvern­
forvaltninga innan resultatområdet. Friluftslova 
har innverknad på arealforvaltning og naturbruk. 
Vernearbeidet etter naturvernlova skjer i det alt 
vesentlege gjennom tematiske fylkesvise vernepla­
nar, nasjonalparkplanen, marin verneplan og fram­
tidige verneplanar for utvida skogvern. Område 
med særleg store natur- og kulturverdiar kan òg 
fredast etter kulturminnelova, eventuelt i kombina­
sjon med natur vernlova og plan- og bygningslova. 
Plan- og bygningslova vil vere det viktigaste gene­

relle verkemidlet for å ta vare på omsynskrevjande 
naturtypar på dei ca. 85 pst. av areala som ikkje blir 
omfatta av vern. Det er derfor viktig å ta i bruk og 
utvikle dette verkemidlet, slik at kommunane og 
sektorane har grunnlag for ei meir kostnadseffek­
tiv ivaretaking av biologisk mangfald. Lov om stat-
leg naturoppsyn har som mål å ivareta nasjonale 
miljøverdiar og førebyggje miljøkriminalitet. Lova 
har lagt grunnlaget for etablering av Statens 
naturoppsyn. Statens naturoppsyn skal utviklast 
vidare, med spesiell vekt på etablering i nye store 
verneområde. 

Administrasjonen av storviltjakt i statsallmen­
ning vart overført frå Statsskog SF til fjellstyra i 
2004. 

Motorisert ferdsel i utmark og vassdrag er 
regulert av motorferdsellova og nasjonal forskrift 
for bruk av motorkøyretøy i utmark. Også her er 
det stort behov for målretta og samordna oppsyns-, 
kontroll- og førebyggingstiltak. 

Framstilling og bruk av genmodifiserte orga­
nismar (GMO) er regulert i genteknologilova, i 
samsvar med prinsippet om berekraftig utvikling. 
Forvaltninga i Miljøverndepartementet skjer i sam­
råd med andre aktuelle departement. 

Som ei oppfølging av plikta til å utvikle ein nasjo­
nal handlingsplan for konvensjonen om biologisk 
mangfald, vart St.meld. nr. 42 (2000-2001) Biologisk 

mangfold. Sektoransvar og samordning lagt fram 
våren 2001. I meldinga foreslo Regjeringa at det blir 
etablert eit nytt forvaltningssystem for biologisk 
mangfald, som Stortinget har gitt tilslutning til. 

I dette arbeidet står etableringa av eit nasjonalt 
program for kartlegging og overvaking (under 
dette etablering av ein artsdatabank) sentralt. Mil­
jøverndepartementet leier arbeidet med det nasjo­
nale programmet som starta i 2003. Eit lovutval er 
nedsett for å vurdere lovverk om biologisk mangfald 
og relevant sektorlovgiving (Biomangfaldlovutva­
let). Utvalet vil òg vurdere erstatningsordningar for 
vern etter naturvernlova. Ei eventuell innføring av 
ny erstatningsordning for nasjonalparkar og land­
skapsvernområde vil òg gjelde for område der ver­
nevedtak allereie er fatta, men der fristen for krav 
om erstatning enno ikkje har gått ut. Dette vil i så 
fall innebere at ei slik overgangsordning òg vil 
omfatte område der fristen ikkje er gått ut 1. januar 
2002. Innstillinga blir lagt fram i 2004. 

For rovviltartene gaupe, jer v, bjørn, ulv og kon­
geørn blir det lagt vekt på å gjennomføre ei balan­
sert og differensiert forvaltning i tråd med Stortin­
get sine føresetnader i Innst. S. nr. 174 (2003-2004). 
Dette inneber blant anna at det skal opprettast åtte 
regionale rovviltregionar, med eigne rovviltnemn­
der som får hovudansvaret for rovviltfor valtninga 
innanfor sin region. I kvar region skal det fastsetjast 

eit nasjonalt mål for den enkelte rovviltarta. Samla 
skal dette medverke til å sikre ei meir lokal forank­
ring av rovviltfor valtninga innanfor ramma av nasjo­
nale og internasjonale forpliktingar. I tillegg skal det 
leggjast til rette for ein meir målretta bruk av midlar 
til førebygging og konfliktdemping, og ei betre sam­
ordning av landbrukspolitiske og miljøvernpolitiske 
verkemiddel for å redusere tap og skader og for å 
styrkje dyrevelferda til beitedyr. Miljødata, geogra­
fiske data og kunnskap om biologisk mangfald skal 
gjerast tilgjengelege for avgjerdstakarar på lokalt, 
regionalt og nasjonalt nivå. 

Ulike internasjonale konvensjonar og avtaler 
står òg sentralt i utvikling og oppfølging av norsk 
arbeid med biologisk mangfald, med konvensjonen 
om biologisk mangfald som den mest sentrale av 
desse. Det blir her òg vist til resultatområde 8, som 
gir ei omtale av anna internasjonalt samarbeid som 
òg omfattar biologisk mangfald, bl.a. i høve til ark­
tisk samarbeid, natur vernsamarbeid med Russ-
land, og miljøretta bistand. 

Internasjonalt blir det arbeidd i ulike fora med 
problema kring avskoging i tropiske land, og ulov­
leg og ikkje berekraftig hogst og handel med tro­
pisk tømmer. Det er teke initiativ til eit samarbeid 
med EU for å vurdere tiltak og verkemiddel. Nasjo­
nalt blir det arbeidd etter eit frivillig spor med bran­
sjar som innfører og nyttar tropisk tømmer, bl.a. 
forhandlarar av hagemøblar og båtbransjen. Det er 
vidare bestemt at staten ikkje skal kjøpe inn pro­
dukt av tropisk tømmer som anten er ulovleg eller 
produsert på ein ikkje berekraftig måte. Dette 
betyr at tropiske tømmerprodukt som blir kjøpte 
inn av staten må vere sertifiserte gjennom ei god­
kjent sertifiseringsordning. Noreg har vidare inn­
gått ei avtale med Indonesia om utvikling og hand­
heving av lovverk mot ulovleg hogst, og samarbei­
der også med indonesiske styresmakter om 
bevaring av skog i og rundt ein nasjonalpark i Riau­
provinsen. 

7 Resultatområde 2 Friluftsliv 

luftslivet er ivaretekne gjennom resultatområda 1, 
Definisjon og avgrensing 3, 4, 6 og 7. Friluftsliv i polare område er dekt av 
Arbeidet på dette resultatområdet skal sikre areal resultatområde 8. 
og rettar til ferdsel, opphald og aktivitetar, og sti­
mulere til miljøvennleg friluftsliv. Areal for frilufts­
liv, grunnlaget for jakt og fiske o.l. og natur- og kul- Strategisk mål 

turopplevingar ved friluftsliv blir òg tekne vare på Alle skal ha høve til å drive friluftsliv som helse­
gjennom arbeidet på resultatområda 1, 3 og 9. fremjande, trivselsskapande og miljøvennleg aktivi-
Andre miljøkvalitetar som har innverknad på fri- tet i nærmiljøet og i naturen elles. 

Nasjonale resultatmål, miljøvernforvaltninga sine 

arbeidsmål og resultatindikatorar og statusbeskriving 

Tabell 7.1 Mål- og indikatortabell for resultatområde 2 Friluftsliv 

Nasjonale resultatmål Miljøvernforvaltninga sine arbeidsmål 

Miljøvernfor valtninga sine 

resultatindikatorar 

1. Friluftsliv basert på allemanns­
retten skal haldast i hevd i alle 
lag av folket. 

1.1. Stimulere til utøving av 
miljøvennleg friluftsliv 
i samarbeid med relevante 
partar, under dette frivillige 
organisasjonar. 

Statistikk om folk si deltaking 
i friluftsliv, under dette: 
Dagsturar og overnattingsturar 
i naturomgivnader. 
Bruk av nærområde i byar og 
tettstader. 
Bærplukking, fritidsfiske og jakt. 

2. Barn og unge skal få høve 
til å utvikle dugleik i friluftsliv. 

2.1. Barn og unge skal meistre 
trygg og miljøvennleg ferdsel i 
utmark. 

Kunnskap om allemannsretten, 
fjellreglane og sjøvettreglane 
innan fylte 18 år. 
Prosentdelen av barn og unge 
under 18 år som har delteke 
i friluftsaktivitetar dei siste 
12 månadene. 
Talet på medlemmer i ungdomsor­
ganisasjonar dominerte av aktivite­
tar retta mot natur- og friluftsliv som 
f.eks. speidarforeiningar og turist­
foreininga sine ungdomsgrupper. 

3. Område av verdi for frilufts­
livet skal sikrast slik at miljø­
vennleg ferdsel, opphald og 
hausting blir fremja og natur­
grunnlaget teke vare på. 

3.1. Viktige område for friluftsliv 
skal vere sikra for føremålet ved 
kjøp, bandlegging og avtalt fleir­
bruk av naturområde. 

Talet på nye område pr. år. 

3.2. Alle statleg sikra friluftslivs­
område (inkl. skjergardsparkar) 
samt markaområde i alle større 
kommunar, skal innan år 2006 

Prosentdelen av friluftsområde 
med slikt forvaltningsopplegg 
(ikkje operativ før 2006). 

inngå i forvaltningsplanar. 

Tabell 7.1 Mål- og indikatortabell for resultatområde 2 Friluftsliv 

Miljøvernfor valtninga sine 

Nasjonale resultatmål Miljøvernfor valtninga sine arbeidsmål resultatindikatorar 

3.3. Viltressursar og fiskeres­
sursar i ferskvatn som kan 
utnyttast skal vere tilgjengelege 
for allmenta. 

Prosentdelen av område som kan 
utnyttast (dvs. fiskeførande vatn 
og vassdrag samt jaktterreng for 
småvilt) i eit utval kommunar med 
sal av kort for fiske og småviltjakt. 

4. Ved bustader, skular og 
barnehagar skal det vere god 
tilgang til tr ygg ferdsel, leik 
og annan aktivitet i ein variert 
og samanhengande grønstruktur 
med godt samband til naturom­
råde omkring. 

4.1. I samarbeid med aktuelle 
partar leggje til rette for at minst 
30 pst. av bustader, skular og 
barnehagar i eit utval byar og tett­
stader har tr ygt og tilgjengeleg 
rekreasjonsareal innan 500 meter 
avstand og i tilknyting til ein 
samanhengande grønstruktur. 

Prosentdelen slike bygningar med 
rekreasjonsareal og tilknyting til 
grønstruktur innan 500 meter. 

Statusbeskriving 

Stortinget behandla våren 2002 St.meld. nr. 39 (2000­
2001) Friluftsliv – Ein veg til høgare livskvalitet. Mel­
dinga gir ei brei oversikt over friluftslivet sine verdiar, 
utbreiing, trendar, mål og tiltak. Hovudarbeidet i 2005 
innan friluftsliv vil vere å følgje opp dei tiltaka som 
ligg i meldinga. I 2005 blir Friluftslivets år arrangert 
og det blir gjort framlegg om ei ekstra eingongsløy­
ving på 5 mill. kroner til dette føremålet. Friluftslivets 
år vil ha hovudfokus på friluftsaktivitetar rundt om i 
landet. Friluftslivets fellesorganisasjon (FRIFO) har 
fått oppdraget med å koordinere innsatsen, og vil 
setje friluftslivet på dagsordenen i alle lokalmiljø. 
Barn og unge er den primære målgruppa for satsinga 
på Friluftslivets år 2005. Det er heilt sentralt at folk 
har rett til å ferdes fritt i naturen. Derfor må verke­
midlane først og fremst setjast inn der vi ser at denne 
retten er under press. Det vil derfor være ekstra 
fokus på utviklinga i strandsona framover. 

Arbeidsmål 1.1. Stimulere til utøving av miljøvennleg 
friluftsliv i samarbeid med relevante partar, under 
dette frivillige organisasjonar. 

Landsomfattande undersøkingar om friluftsliv er 
blitt gjennomførte ei rekkje gonger sidan 1970. I 
Statistisk sentralbyrå si levekårsundersøking i 
2001 vart det gjennomført ei kartlegging av fritids­
bruk – deriblant friluftsliv, trenings- og mosjonsak­
tivitetar. Førebelse analysar synest å dokumentere 
stor stabilitet i aktivitetsmønsteret innanfor frilufts­
livet dei ti siste åra, men det er òg teikn på at norsk 
friluftsliv er i endring. Det er stor og til dels 
aukande oppslutning om fotturar (81 prosent av dei 
spurte) og skiturar. Jakt har i lengre tid hatt stabil 
oppslutning (ca. 10 prosent av dei spurte), mens 

særleg fiske og til dels bærplukking har hatt ein 
svakt dalande tendens dei siste 10 åra. Veksten i 
bruk av sykkel til turformål ser ut til å halde fram. 
Det er mogeleg å tolke endringane i aktivitetsmøn­
steret i lys av generelle samfunnsendringar som òg 
set sitt preg på friluftslivet. Nye tal kjem i neste 
levekårsundersøking som blir gjennomført i 2005. 

Arbeidsmål 2.1. Barn og unge skal meistre trygg og 
miljøvennleg ferdsel i utmark 

Det er ingen klare teikn på rekrutteringssvikt blant 
barn og unge når det gjeld friluftsliv. Hos ungdom­
men skjer det ei gradvis endring i friluftslivsva­
nane. «Moderne» aktivitetar som sykling, snøbrett­
og laussnøkøyring og fjellklatring blir meir popu­
lære. Friluftslivsmeldinga (St.meld. nr. 39 (2000­
2001)) legg opp til å styrkje arbeidet overfor barn 
og barnefamiliar, med særleg fokus på dei som i 
dag sjeldan eller aldri tek del i friluftsliv og fysiske 
aktivitetar. Medviten og offensiv satsing ved 
enkelte skular og især frå friluftslivsorganisasjonar 
si side har ført til at fleire barn og unge no tek del i 
friluftslivsaktivitetar. Fleire av friluftslivsorganisa­
sjonane har eigne barneorganisasjonar, t.d. Barnas 
Turlag med 15 000 medlemmer, Fiskeklubben (6 
500 medl.), KFUM-KFUK-speiderne (13 500 
medl.) og Norske 4H (nesten 19 000 medl.). 

Undersøkingar viser at kunnskap og dugleik 
aukar med målretta stimulering og at grunnlaget for 
gode friluftslivsvanar i vaksen alder blir lagt i barn­
dommen. Neste levekårsundersøking vil for første 
gong gi tal for barn og unge si deltaking i friluftsliv. 

Departementet har starta eit samarbeid med 
Helsedepartementet om felles innsats til fremje av 
friluftsliv og fysiske aktivitetar blant barn og unge. 

Arbeidsmål 3.1 Viktige område for friluftsliv skal vere 
sikra for føremålet ved kjøp, bandlegging og avtalt 
fleirbruk av naturområde. 

Fleire viktige område er sikra til friluftsføremål 
med statleg finansiering det siste året (19 område i 
2003). Samla er no om lag 1 950 område sikra for 
friluftsføremål. 

Regjeringa prioriterer høgt arbeidet med å sikre 
nye friluftsområde. Særleg er det viktig at område i 
kystsona blir sikra. Det å gjere nye «strandperler» til­
gjengelege er eit konkret tiltak som betrar tilhøva for 
friluftsliv for mange brukarar. Dette er òg eit positivt 
verkemiddel som er konfliktdempande. I Friluftsli­
vets år vil ein prioritere dette arbeidet høgt. I tillegg til 
å auke innsatsen for sikring, tilrettelegging og drift av 
særskilte friluftsområde, vil det òg bli lagt stor vekt på 
å opne ulike typar statseigedom for allmenta. Det blir 
særleg viktig å sikre for friluftslivet dei strandperlene 
som Forsvaret og andre statlege grunneigarar ikkje 
lenger har bruk for. 

I tilknyting til Stortinget si behandling av Dok. 
nr 8:82 (2003-2004) – Om salg av Østre Bolærne – 
er Regjeringa gjennom oppmodingsvedtak nr. 539 
(2003-3004) blant anna beden om å gjennomføre 
ein gjennomgang av statlege eigedommar som 
skal avhendast. Aktuelle departement gir ei omtale 
av si oppfølging av oppmodingsvedtaket i respek­
tive fagproposisjonar. For ei nærare omtale av kor­
leis ein kan ta vare på allemannsretten og/eller 
vern av eigedommar som er interessante i forhold 
til allmenta sin tilgang til friluftsliv og/eller kultur­
historie i desse høve, blir det vist til Forsvarsdepar­
tementets St.prp. nr. 1 (2004-2005). 

Departementet vil leggje stor vekt på å betre til­
høva for friluftsliv i strandsona og auka tilgjenge til 
slike område. Prosjektsamarbeidet mellom Fri­
luftsrådas Landsforbund og Direktoratet for natur­
forvaltning, med sikte på å få fram gode sikrings­
prosjekt, vil halde fram. 

Det er innleia eit samarbeid med Stavanger 
kommune for å sikre viktig grønstruktur som ei 
oppfølging av St.meld. nr. 23 (2001-2002) Bedre 

miljø i byer og tettsteder. Det kan òg vere aktuelt å 
gå inn i eit slikt samarbeid med andre større byar 
og tettstader. 

Arbeidsmål 3.2. Alle statleg sikra friluftslivsområde 
(inkl. skjergardsparkar) og markaområde i alle større 
kommunar skal innan år 2006 inngå i 
forvaltningsplanar. 

Det er utarbeidd heilskaplege forvaltningsplanar 
som bl.a. omtaler behovet for tilrettelegging og 
skjøtselsnivå for ein overvegande del av friluftslivs­

områda i Oslofjorden, skjergardsparkane på Sør­
landet og Vestkystparken. Skjergardstenesta er 
etablert med uniformerte båtar og mannskap langs 
heile kysten frå Østfold til og med Hordaland. 

Kysten byr på gode høve til naturopplevingar 
og friluftsliv. Kystlandskapet har særpreg og det er 
mange kulturhistoriske spor som er svært attrak­
tive for friluftslivet. Kjenneteiknet på kystfriluftsli­
vet er aktivitetar som bading, soling, båtliv og fri­
tidsfiske, men her som i innlandet er det likevel fot­
turar som er den vanlegaste aktiviteten. 

Kystleiprosjektet i regi av Den norske turist­
foreining (DNT), Friluftsrådas Landsforbund (FL) 
og Forbundet Kysten er eit tiltak for å stimulere til 
og leggje til rette for eit ikkjemotorisert friluftsliv 
langs kysten. 

Det er utarbeidd ein «Marka-rettleiar» som eit 
tilbod til dei kommunane som forvaltar viktige 
bymarker. 

Status for bygging i strandsona er gitt omtale 
under resultatområde 9 – resultatmål 2 om kom­
munal arealplanlegging. 

Arbeidsmål 3.3. Viltressursar og ressursar av 
ferskvassfisk som kan utnyttast skal vere 
tilgjengelege for allmenta. 

Organiseringa av jakt og fiske varierer mellom 
kommunar og fylke. Aktiviteten aukar likevel på 
dette feltet. Gjennom eit konstruktivt samarbeid 
med rettshavarane blir fleire og fleire område orga­
niserte og opna for allmenta. 

Som eit tiltak for å auke tilgjenget til innlands­
fisk vart fiskeavgifta for denne type fiske (unna­
teke fiske etter anadrom laksefisk) fjerna frå og 
med 2002. Talet på jegerar aukar svakt for kvart år. 
Delen kvinner aukar mest og utgjer snart 6 pst. av 
jegerane. Talet på dei som har løyst jegeravgifts­
kort har stabilisert seg omkring 190 000 norske og 
2 000 utanlandske jegerar. I jegerregisteret er det 
no registrert over 400 000 personar. 

650 000 nordmenn og 60 000 utlendingar fiska 
ferskvassfisk i Noreg i 2003. 150 000 personar fiska 
etter anadrom laksefisk i 2003, av dei var 35 000 
utlendingar. 

Arbeid med å betre tilgangen for allmenta til 
jakt og innlandsfiske vil i aukande grad skje ved at 
rettshavarane utarbeider driftsplanar for dei vilt- og 
fiskeressursane som kan haustast, jf. arbeidsmål 
4.1 under resultatområde 1. 

Arbeidsmål 4.1. I samarbeid med aktuelle partar leggje 
til rette for at minst 30 pst. av bustader, skular og 
barnehagar i eit utval byar og tettstader har trygt og 
tilgjengeleg rekreasjonsareal innan 500 meters avstand 
og i tilknyting til ein samanhengande grønstruktur. 

Stortingsmeldinga om friluftsliv foreslår at kartleg­
ging av grønstrukturen blir lagt til grunn i den kom­
munale planlegginga og forvaltninga, og blir ein pre­
miss for vidare tettstadutvikling. Statistisk sentral­
byrå har nyleg utvikla ein metode for å overvake 
arealstorleikar og tilgjenget til slike nære, grøne lun-
ger. Resultat frå dette arbeidet underbyggjer at dette 
målet er naudsynt. Tilgangen til slike areal er god på 
landsbasis, men tilgangen til nærturterreng minkar 
ved aukande storleik på tettstaden. 

Arbeidet med kartlegging og rettleiing blir ført 
vidare som ledd i oppfølginga av St.meld. nr. 39 
(2000-2001) Friluftsliv – Ein veg til høgare livskvali­

tet og St.meld. nr. 23 (2001-2002) Bedre miljø i byer 

og tettsteder. 

Verkemiddel 

Resultatområdet er planlagt finansiert med totalt 
97,2 mill. kroner. Finansieringa blir i hovudsak 
dekt av Direktoratet for naturfor valtning si bud­
sjettramme jf. kap. 1427, og delar av kapitla 1425 og 
1426. Vidare inneheld delar av Miljøverndeparte­
mentet sine budsjettkapittel 1400 og 1410 òg bud­
sjettmidlar som medverkar til finansieringa av 
resultatområdet i år 2005. Fylkesmannen har òg 
oppgåver under resultatområde 2. Midlar til lønn 
og drift for desse oppgåvene vart frå og med 2001 
budsjetterte på kap. 1510 Fylkesmannsembeta, 
under Arbeids- og administrasjonsdepartementet 
sitt budsjett. 

Statlege midlar er med å sikre regionalt og 
nasjonalt viktige friluftslivsområde. Statlege midlar 
er òg viktige for å motivere kommunane til å reali­
sere vedtekne planar for å bevare grønstruktur og 
leggje til rette for friluftsliv, jf. St.meld. nr. 23 (2001­

2002) Bedre miljø i byer og tettsteder. Løyvingane til 
sikring av friluftslivområde vart auka i statsbudsjet­
tet både for 2003 og 2004. Også for 2005 blir det 
auka løyvingar til sikring av område og til andre til­
tak for å fremje friluftslivet i Friluftslivets år. 

Plan- og bygningslova er det generelle verke­
midlet som kommunane har for å utvikle gode 
område for friluftsliv for alle folkegrupper og inter­
esser. 

Staten medverkar dessutan, i samarbeid med 
kommunane, til finansiering av driftsordningar for 
dei sikra områda. I kystsona frå Østfold til og med 
Hordaland er dette samordna gjennom Skjergards­
tenesta, der staten gjennom Statens naturoppsyn 
har det nasjonalt overordna ansvaret og gir økono­
miske bidrag til driftsutgifter, båtinvesteringar mv. 
Statens naturoppsyn arbeider òg med å integrere 
naturoppsyn i den daglege drifta av skjergardste­
nesta. 

Det blir vidare gitt driftsstøtte til Friluftslivets 
fellesorganisasjon (FRIFO), Den Norske Turist­
forening, Norges Jeger- og Fiskerforbund og Fri­
luftsrådas Landsforbund. Dette gjeld bl.a. til arbei­
det i Forum for natur og friluftsliv som er organi­
sert i alle fylke. Det blir dessutan gitt tilskot til 
stimuleringstiltak i regi av dei frivillige organisasjo­
nane. Desse midlane vil vere knytte til aktivitets­
retta prosjekt med formål å stimulere nye grupper, 
især barn og unge, til å utøve friluftsliv. 

Det blir òg gitt tilskot til frivillige organisasjo­
nar til tilrettelegging for fritidsfiske og jakt. 

I tillegg til plan- og bygningslova er friluftslova, 
lakse- og innlandsfisklova og viltlova dei viktigaste 
juridiske verkemidla. Miljøverndepartementet har 
gitt ut eit rundskriv om friluftslova med oversikt 
over kommunane sine oppgåver når det gjeld å 
fremje allmenta sine friluftsinteresser. 

Departementet ønskjer å bruke informasjon/ 
kommunikasjon som eit viktig strategisk verke­
middel for å nå måla under resultatområde 2 Fri­
luftsliv. Friluftslivets år i 2005 blir ei viktig satsing i 
dette arbeidet. 

8 Resultatområde 3 Kulturminne og kulturmiljø 

Definisjon og avgrensing 

Resultatområdet omfattar forvaltning av kultur­
minne, kulturmiljø og det kulturhistoriske innhaldet 
i landskapet gjennom vern, bruk og verdiskaping. I 
arbeidet inngår arkeologiske kulturminne på land og 
under vatn, og kulturminne og kulturmiljø som er 
automatisk freda gjennom vedtak etter kulturminne­
lova. Sikring og aktiv bruk av kulturhistoriske ver­
diar og kvalitetar i våre fysiske omgivnader skjer i 
stor grad gjennom tilfredsstillande forvaltning, gjen­
nom eigarinnsats, kommunalt planarbeid og i arbei­
det med by- og tettstadsutviklinga, sjå òg resultatom­
råde 9. Resultatområdet inkluderer òg statlege byg­
ningar og fartøy og enkelte verneverdige kyrkjer 
som er kulturhistorisk spesielt viktige. I tillegg dekk-

Nasjonale resultatmål, miljøvernforvaltninga sine 

jer det internasjonalt samarbeid og oppfølging av 
konvensjonar og andre internasjonale avtaler for å 
sikre kulturminne og kulturmiljø. Landskapsarbei­
det er i hovudsak dekt av resultatområde 1 og delvis 
under resultatområde 9. Verknader av luftforurei­
ning på kulturminne er dekt av resultatområde 7. 

Strategisk mål 

Mangfaldet av kulturminne og kulturmiljø skal for­
valtast og takast vare på som bruksressursar, og 
som grunnlag for oppleving og vidareutvikling av 
fysiske omgivnader. Eit representativt utval av kul­
turminne og kulturmiljø skal takast vare på i eit 
langsiktig perspektiv som inspirasjon, kunnskaps­
ressursar og som grunnlag for opplevingar. 

arbeidsmål og resultatindikatorar og statusbeskriving 

Tabell 8.1  Mål- og indikatortabell for resultatområde 3 Kulturminne og kulturmiljø 

Miljøvernfor valtninga sine 

Nasjonale resultatmål Miljøvernfor valtninga sine arbeidsmål resultatindikatorar 

1. Det årlege tapet av kulturminne 
og kulturmiljø som følgje av fjer­
ning, øydelegging eller forfall skal 
minimerast, og skal innan år 2008 
ikkje overstige 0,5 pst årleg. 

1.1. Styrkje omfang og tilgang 
til forvaltningsretta kunnskap 
om kulturminna. 

1.2. I samarbeid med aktuelle 
partar skal stadene si eigenart 
og deira kulturhistoriske innhald 
takast vare på, og estetiske kvali­
tetar i stadforminga innan kommu­
nal planlegging og byutviklings­
politikk skal leggjast vekt på. 

1.3. Oppgåver innan kulturminne­
området skal leggjast til utvalde 
byar. 

1.4. I samarbeid med aktuelle par-
tar leggje til rette for auka medvit 
i kommunane om verdien av og 
høvet til vidare bruk og ombruk. 

Talet på kommunar med tilgang 
til kulturminneregister. 
Talet på arealbrukande sektorar 
med tilgang til kulturminneregister. 

Talet på kommunar med vedteken 
kommunedelplan for kultur­
minne og kulturmiljø. 
Talet på kommunar med kultur­
minnefagleg kompetanse. 
Talet på kommunar som nyttar 
stadsanalyse som planverktøy. 

Utvalde byar skal vere med i for­
søk over 4 år (2004-2008) der dei 
får meir ansvar og mynde etter 
kulturminnelova. 
Opplærings- og rettleiingstiltak 
som er sette i verk 

Talet på verneverdige bygningar 
som er gitt endra bruk. 

Tabell 8.1  Mål- og indikatortabell for resultatområde 3 Kulturminne og kulturmiljø 

Miljøvernfor valtninga sine 

Nasjonale resultatmål Miljøvernfor valtninga sine arbeidsmål resultatindikatorar 

1.5. I samarbeid med andre sek- Talet på statlege sektorar 
torar utvikle verkemiddel (eksiste- med eigen kulturminnefagleg 
rande og nye) for vern og bruk av kompetanse. 
kulturminne og kulturmiljø. 

2. Det representative utvalet av 
kulturminne og kulturmiljø skal 
bevarast i ein tilstand som svarer 
til 1998-nivå, og freda bygningar 
og anlegg skal ha ordinært vedli­
kehaldsnivå innan år 2010. 

2.1. I samarbeid med bl.a. lokale 
styresmakter og eigarar leggje til 
rette for å betre tilstanden for ver­
neverdige kulturminne og kultur­
miljø. 

2.2. Følgje opp Noreg sine plikter i 
forhold til UNESCO sin verdsarv­
konvensjon – gjennom forvaltinga 
av dei norske verdsarvområda og 
ved å medverke til betre representa­
tivitet for områda på verdsarvlista. 

Prosentdel verneverdige kultur­
minne som har ordinært vedlike­
haldsnivå. 
Talet på forvaltningsplanar for 
freda kulturminne og kulturmiljø. 
Formelt vern etablert. 

Rutinebasert revidering av tilstand 
på dei norske verdsarvområda er 
gjennomført og dokumentert. 
Nye norske nominasjonar til 
verdsar vlista sende UNESCO 
i samsvar med tentativ liste 

3. Den geografiske, sosiale, 
etniske og tidsmessige breidda i 
varig verna kulturminne og kul­
turmiljø skal betrast, slik at svakt 
representerte og manglande 
hovudgrupper er representerte 
med fleire objekt innan år 2004 
(i forhold til 1998-nivå).1 

3.1. I samarbeid med aktuelle 
partar arbeide for at andre sektorar 
tek større ansvar for kulturminne 
knytte til eiga verksemd. 

3.2. Gjennomføre fredingar i sam­
svar med sektor vise verneplanar. 

Talet på ferdigstilte sektor vise 
verneplanar. 

Talet på fredingar av svakt 
representerte hovudgrupper. 
Talet på fredingar i samsvar med 
plan. 

Sjølv om målet refererer seg til året 2004 vil det også gjelde for 2005. Målet vil bli revidert som følgje av ein gjennomgang av 
alle dei nasjonale resultatmåla innanfor kulturminnevernet i lys av Stortinget si behandling av den kommande stortingsmel­
dinga om kulturminnepolitikken. 

Statusbeskriving 

Arbeidsmål 1.1. Styrkje omfang av og tilgang til 

forvaltningsretta kunnskap om kulturminna. 

Kulturminnebasen Askeladden vart lansert i 2004. 
Askeladden er ein omfattande database med opp­
lysningar om alle freda kulturminne og kulturmiljø 
i Noreg. Databasen er eit viktig verktøy som vil 
gjere det enklare å registrere og oppdatere opplys­
ningar om freda kulturminne. Askeladden vil vere 
tilgjengeleg for kulturminnefor valtninga sentralt 
og lokalt, for statlege sektorstyresmakter og for 
kommunane. Kulturminnebasen skal bli tilgjenge­
leg over Internett. Per juli 2004 har 82 kommunar 
og elleve arealbrukande sektorar teke Askeladden 
i bruk. Alle kommunar har høve til å få tilgang om 
dei ønskjer det. Det blir vist til omtale under Verke­
middel. 

Arbeidsmål 1.2. I samarbeid med aktuelle partar skal 

stadene si eigenart og deira kulturhistoriske innhald 

takast vare på, og estetiske kvalitetar i stadforminga 

innan kommunal planlegging og byutviklings­

politikk skal leggjast vekt på. 

Arbeid med rettleiing og kunnskapsutvikling er i 
gang, med særleg vekt på å få fram kvalitetar og 
historiske verdiar i forminga av byar og tettstader. 
I den samanhengen blir det utvikla prinsipp for 
bruk, vern, omforming og nybygging i eksiste­
rande kulturmiljø. 

Riksantikvaren har utarbeidd vegleiar om plan­
og bygningslova som verktøy i forvaltninga av kul­
turminne og kulturmiljø, og ein vegleiar om kultur­
minne og kulturmiljø i konsekvensutgreiingar. I til­
legg har Riksantikvaren utvikla ein nettstad for for­
midling og utveksling av informasjon om by- og 

stadsutvikling. Dette er nyttige kunnskapskjelder 
for kommunar, anna for valtning og andre som 
arbeider med arealdisponering. 

Riksantikvaren og andre statlege etatar har 
sidan 2001 samarbeidd om å lage kurs i stadsutvik­
ling for kommunar. I perioden 2003-2005 driv Riks­
antikvaren eit prosjekt for å utvikle betre verktøy 
til forvaltning av historiske bymiljø, i samarbeid 
med nordiske og baltiske land. 

I samband med kommunen si rolle i forvaltinga 
av kulturminne har det vore gjort mykje rundt i 
kommunane. Kvart år sidan 2002 har Riksantikva­
ren satsa økonomiske midlar på prosjekt i kommu­
nane for å få fram gode eksempel på korleis dei 
kan nytte kommuneplanar som verktøy for å sikre 
kulturminne og kulturmiljø og korleis dei gjennom 
auka kunnskap i lokalmiljøet betre kan ta omsyn til 
kulturarven. Til saman har eit førtitals kommunar, 
nokre fylkeskommunar, Fortidsminneforeininga 
og Forbundet Kysten vore engasjerte. 

I følgje KOSTRA var det i 2003 115 kommunar 
som hadde vedteke plan med spesiell vekt på kul­
turminne og kulturmiljø. KOSTRA viser òg at det i 
2003 var 127 kommunar som hadde knytt til seg 
kulturminnefagleg kompetanse. 

Arbeidsmål 1.3. Oppgåver innan 

kulturminneområdet skal leggjast til utvalde byar 

Som ledd i oppfølginga av St.meld. nr. 19 (2001­
2002) Nye oppgaver for lokaldemokratiet – regional 

og lokalt, vart det i 2004 sett i gang prosjekt med 
lokal kulturminneforvaltning (differensiert oppgå­
vefordeling) i byane Bergen, Stavanger og Kristi­
ansand. Prosjektet skal vare i 4 år, og byane skal 
ved utgangen av kvart av dei 4 åra rapportere kor­
leis forsøka blir gjennomførte og følgde opp. 

Arbeidsmål 1.4. I samarbeid med aktuelle partar 

leggje til rette for auka medvit i kommunane om 

verdien av og høvet til vidare bruk og ombruk. 

Bygningane i landet med tilhøyrande infrastruktur 
representerer store samfunnsverdiar. Meir enn 70 
pst. av realkapitalen i landet er investert i bygnin­
gar og anlegg. På årsbasis er ca. 40 pst. av aktivite­
ten innanfor bygg- og anleggsverksemda knytt til 
eksisterande bygningsmasse. 

Riksantikvaren har starta arbeidet med nettba­
sert informasjon om korleis bygningar kan brukast 
på nye måtar framfor å rivast. Det er positiv inter­
esse for prosjektet både frå leverandørar av eksem­
pelstoff og frå potensielle brukarar. Ein database 
med gode døme vil bli lansert mot slutten av 2004. 
Riksantikvaren samarbeider med Statens byg­
ningstekniske etat (BE) om å lage ein temavegleiar 

for byggjetiltak i eksisterande bygningar. Tema­
vegleiaren skal vise korleis tiltak kan oppfylle funk­
sjonskrava i byggjeforskriftene, og samtidig ivareta 
kulturhistoriske verdiar og tradisjonelle byggjeme­
todar. Vegleiaren vil bli lansert for kommunane 
under BE-dagane 2005. 

Arbeidsmål 1.5. I samarbeid med andre sektorar 

utvikle verkemiddel (eksisterande og nye) for vern 

av kulturminne og kulturmiljø. 

Sektorane har stor verknad på kulturminne, kultur­
miljø og landskap, gjennom næringsverksemd, 
byggje- og anleggstiltak og eigedomsforvaltning. 
Det er jamleg kontakt med sektorar som driv verk­
semd som kan ha særleg effekt på kulturminna, og 
som på ein berekraftig måte kan ta i bruk det 
potensialet for verdiskaping som ligg i kulturar­
ven. Siktemålet er å få dei til å ta auka sektoransvar 
og påverke utforminga av eksisterande og nye ver­
kemiddel. Det går føre seg eit samarbeid med 
Direktoratet for samfunnstr yggleik og beredskap 
(DSB) for å betre branntr yggleiken for freda byg­
ningar generelt og trebyar spesielt. Eit ledd i dette 
er pilotprosjektet for sikring av Røros. 

Arbeidsmål 2.1. I samarbeid med bl.a. lokale 

styresmakter og eigarar leggje til rette for å betre 

tilstanden for verneverdige kulturminne og 

kulturmiljø. 

Analysar viser at den tekniske tilstanden for dei 
fleste kulturminne og kulturmiljø framleis ikkje er 
god nok. Riksantikvaren utviklar eit system for 
registrering og over vaking av vedlikehaldstilstan­
den for freda bygningar og anlegg som grunnlag 
for fylkeskommunane sitt vernearbeid. Systemet 
vil kunne medverke til meir systematisk innsats for 
å betre tilstanden. Norsk standard 3424 «Tilstands­
analyse av fredete og verneverdige bygninger» er 
ferdig. Denne vil bli ein god reiskap i kartlegginga 
av tilstanden i freda bygningar, og til hjelp for alle 
som skal arbeide med verneverdige bygningar. 

Riksantikvaren held òg ei rekkje foredrag og 
forelesingar, og utarbeider informasjon til eigarar, 
kommunar og undervisingsinstitusjonar for å sikre 
at dei lokale styresmaktene og eigarane legg betre 
til rette for å betre tilstanden for verneverdige kul­
turminne og kulturmiljø. Det er for eksempel 
under avslutning eit prøveprosjekt med enkel og 
oversiktleg informasjon om kulturlag frå mellomal­
deren, for at eigarar/utbyggjarar, konsulentar og 
kommunal forvaltning skal kunne ta betre omsyn 
til desse kulturlaga i planlegging av nye tiltak. Erfa­
ringane frå prøveprosjektet i Trondheim vil ha 
overføringsverdi til dei andre mellomalderbyane. 

Forutan Riksantikvaren sine eigne økonomiske 
tilskotsmidlar til eigarane av verneverdige kultur­
minne og kulturmiljø, har Kulturminnefondet også 
ei viktig rolle gjennom sin aktivitet og sine økono­
miske verkemiddel i høve til eigarar av vernever­
dige kulturminne. Resultata frå tilskotsfordelinga i 
2003 og 2004 viser at fondet løyser ut stor eigeninn­
sats frå eigarane. 

Arbeidsmål 2.2. Følgje opp Noreg sine plikter i forhold 

til UNESCO sin verdsarvkonvensjon – gjennom 

forvaltninga av dei norske verdsarvområda og ved å 

medverke til betre representativitet i områda på 

verdsarvlista. 

Dei fem norske verdsar vområda er; Urnes stavkyr­
kje, Bryggen i Bergen, Røros Bergstad, berg­
kunsten i Alta samt Vegaøyane som vart godkjent 
som den femte norske verdsar vstaden på UNES-
COs verdsarvliste i juli 2004. UNESCO sine ret­
ningslinjer fastset at det skal rapporterast om 
verdsarvområda sin tilstand og utviklinga deira 
kvart sjette år. Alle områda med unntak av Vega er 
blitt evaluerte, og det blir arbeidd med å følgje opp 
evalueringane. I 2005 skal det gjennomførast ei 
periodisk rapportering på tilstanden til stadane 
som var innskrivne før 1998. Rapporteringa skal 
skje etter retningslinjer og format gitt av UNES-
COs World Heritage Center og skal koordinerast 
for dei nordiske og baltiske landa. 

I 2004 vart Noreg medlem av UNESCO sin 
verdsarvkomité, og blir representert ved Riksanti­
kvaren. Den nordiske verdsar vstiftinga (Nordic 
World Heritage Foundation – NWHF), som vart 
etablert i 2002, har som føremål å styrkje arbeidet 
med UNESCO-konvensjonen for vern av verdas 
kultur- og naturar v. 

Arbeidsmål 3.1. I samarbeid med aktuelle partar 

arbeide for at andre sektorar tek større ansvar for 

kulturminne knytt til eiga verksemd. 

Sektorstyresmaktene har ansvaret for å setje i 
stand og halde ved like kulturminne i statleg eige, 
og for at deira eiga verksemd tek godt nok omsyn 
til eksisterande kulturminne og kulturmiljø. Regje­
ringa arbeider for at omsynet til kulturminneverdi­
ane får ein større plass i sektorstyresmaktene si 
utforming av politikken på ei rekkje område. 

Regjeringa vil syte for at staten blir eit godt 
føredøme som eigar og for valtar av kulturhistorisk 
verdifull eigedom. Moderniseringsdepartementet 
har i samarbeid med aktuelle departement sett i 
gang eit prosjekt for å registrere statlege kulturhis­
toriske eigedommar (SKE-prosjektet). I samband 
med dette prosjektet er Riksantikvaren med i ei 

arbeidsgruppe som skal utarbeide retningslinjer 
for for valting av desse eigedommane. 

Arbeidsmål 3.2. Gjennomføre fredingar i samsvar 

med sektorvise verneplanar. 

I 2003 vart 14 ordinære fredingar (kml §§ 15 og 19) 
vedtekne. Åtte av desse sakene inngår i «Fred­
ningsplan for etterreformatoriske kulturminner i 
Telemark». 119 ordinære enkeltståande fredings­
saker (kml §§ 15, 19 og 20 inklusive mellombelse 
fredingar) er under arbeid på landsbasis. Av desse 
er 23 initierte av Riksantikvaren og 96 av regional­
forvaltinga. I 2003 vart sju ståande byggverk frå 
perioden 1537 – 1649 erklærte/tinglyste som auto­
matisk freda (kml § 4 tredje ledd). 

Fire enkeltståande forskriftsfredingar vart ved­
tekne i 2003. Dette er saker som er reiste i sam-
band med avhending av statlege eigedommar, dvs. 
utanom sektorvis verneplan. Det blir arbeidd med 
ytterlegare seks enkeltståande forskriftsfredingar. 

Fredinga av bygningar og anlegg i «Verneplan 
for jernbanebygninger» var fullført i 2003. 

Fredinga av kulturmiljøet Kongsberg Sølvverk 
vart fullført i 2003. Fylkeskommunen skal fullføre 
Riksantikvaren sitt utkast til for valtningsplan for 
dette kulturmiljøet. 

Freding av bygningar og anlegg som inngår i 
Landsverneplan for Forsvaret, vart vedteke ved 
forskrift 6. mai 2004. Fredinga omfattar ca. 450 
objekt (bygningar, forsvarsanlegg o.a.) fordelt på 
84 lokalitetar. 

Verkemiddel 

Resultatområdet er planlagt finansiert med totalt 
215,3 mill. kroner i 2005-budsjettet. Finansieringa 
er i hovudsak dekt av Riksantikvaren si budsjett­
ramme, jf. kap. 1429 og budsjettramma som 
omfattar avkastninga frå Kulturminnefondet, jf. 
kap. 1432. Kapitla 1400 og 1410 inneheld òg bud­
sjettmidlar som medverkar til finansieringa av 
resultatområdet i 2005. 

Dei økonomiske verkemidla på kulturminnefel­
tet skal medverke til å ta vare på den historiske kul­
turarven vår. Midlane skal i første rekkje nyttast til 
dei nasjonalt viktige kulturminna: freda kultur­
minne frå mellomalderen og frå nyare tid, og vik­
tige satsingar som kystkultur og verdsar vområda. 
Regjeringa legg vekt på at tilskotsmidla skal gå til 
konkrete tiltak på kulturminna. Det er private eiga­
rar som skal prioriterast med tilskotsmidlar. Dei 
har eit spesielt ansvar for å ivareta kulturminne av 
nasjonal verdi. Tilskotsmidla løyser ut stor innsats 
både økonomisk og arbeidsmessig frå eigarane sin 
side, og dei har stor innverknad på lokalt byggje­

og anleggsarbeid. Kulturminne og kulturmiljø gir 
høve til auka verdiskaping, både i «seg sjølve» og 
som del av ein større heilskap. Gode døme på dette 
er stavkyrkjene og verdsar vstadene som genere­
rer store reiselivsinntekter i fleire kommunar. 
Vidare har mange av fyra i landet fått ein ny funk­
sjon som ferie- og reisemål. Kulturminne er såleis 
viktige ressursar for lokalsamfunna og regionane 
og har mykje å seie for næringsutvikling på staden. 
Stader med godt bevarte kulturminne og ei særei­
gen historie og identitet kan ha konkurransefor­
trinn med omsyn til reiseliv og anna næringsverk­
semd, og det kan medverke til å oppretthalde 
busetnad og arbeidsplassar lokalt og regionalt. 
Regjeringa vil leggje til rette for at kulturminna kan 
bli ein ressurs for lokalt og regionalt utviklingsar­
beid. Det er sett i gang arbeid med å få fram gode 
døme på måtar å nytte kulturminna i dette utvi­
klingsarbeidet. 

Kulturminnefondet som Regjeringa har opp­
retta, er ein viktig reiskap for å sikre utvikling og 
verdiskaping basert på kulturminneressursane. 
Fondet skal ha ei rolle som pådrivar for å stimulere 
og utløyse prosjekt med potensiale for verdiska­
ping. Styret for Kulturminnefondet gjer vedtak om 
tildeling av midlar innanfor ramma av gjeldande 
vedtekter og føresegner. Grunnideen for fondet er 
å få til eit maksimalt samspel mellom offentlege og 
private midlar. Føresetnaden er at fondsmidlane 
skal løyse ut midlar frå privatpersonar, næringsliv 
og andre. Tilskotstildelinga for 2003 og 2004 viser 
at tilskota frå fondet løyser ut betydeleg meirinn­
sats og midlar frå dei private aktørane. Det er eit 
mål at Kulturminnefondet skal føre til meir fleksi­
ble og effektive samarbeidsformer mellom offent­
leg og privat sektor og byggje opp under ein styrkt 
verneinnsats. 

Dei viktigaste kulturminna og kulturmiljøa av 
nasjonal verdi skal sikrast gjennom freding etter 
kulturminnelova. Lokal deltaking er eit viktig stra­
tegisk verkemiddel for å nå resultatmåla i resultat­
område 3. For valtninga av kulturminne og kultur­
miljø skjer i dag i stor grad innanfor rammene av 
plan- og bygningslova. Det er derfor viktig å få 
fram opplysningar tidleg i planarbeidet for å unngå 
dyre og tidkrevjande prosessar, if. resultatområde 
9 Regional planlegging . 

Kulturminnebasen Askeladden, som no er i drift 
og blir vidareutvikla, er eit moderne IT-basert plan­
leggingsverktøy for informasjon om kulturminne 
og kulturmiljø og for over vaking av tilstand og rap­
portering om miljøstatus. Basen vil medverke til å 
førebyggje konfliktar og lette og effektivisere 
arbeidet med plansaker for offentlege og private 
aktørar. 

Internasjonalt samarbeid om bevaring av kul­
turminne og kulturmiljø skjer gjennom nordiske 
fora, i norskrussisk samarbeid, innan Europarådet, 
gjennom EØS-samarbeidet og innanfor UNESCO, 
bl.a. gjennom Den nordiske verdsar vstiftinga 
(Nordic World Heritage Foundation) i Oslo. Stif­
tinga skal støtte gjennomføringa av UNESCO sin 
verdsarvkonvensjon (World Heritage Convention) 
av 1972, og vere med å utvikle modellar for bere­
kraftig forvaltning av kulturminne, jf. arbeidsmål 
2.3. Riksantikvaren er fagsenter for kulturminne­
for valtning i bistandsarbeidet og skal i samarbeid 
med NORAD syte for at kulturminneinteressene 
blir tekne vare på i norske bistandsprosjekt. Ein 
viser elles til omtale under resultatområde 8. 

For omtale av Den europeiske landskapskon­
vensjonen, som trådde i kraft 1. mars 2004, blir det 
vist til resultatområde 9. 

9 Resultatområde 4: Overgjødsling og oljeforureining 

Definisjon og avgrensing 

Resultatområdet omfattar arbeidet med å førebyg­
gje og redusere utsleppa av partiklar, næringssalt 
(nitrogen og fosfor) og olje til vassførekomstane. 
Kravstilling til privat og kommunal beredskap mot 
akutt forureining frå olje og kjemikaliar er òg dekt 
av dette resultatområdet. Utsleppa av næringssalt 
og partiklar kjem i hovudsak frå kommunale avløp, 
landbruk, fiskeoppdrett og industri, og kan føre til 
skadar på økosystemet i form av nedslamming og 
overgjødsling. Utsleppa av olje kjem frå landbasert 
verksemd, skipsfart og petroleumsverksemd, og 
kan skade organismar og økosystem i havet, på 
sjøbotnen, i strandsona og i jordsmonnet. Resultat­
området omfattar internasjonalt havmiljøarbeid, 
slik som oppfølging av bl.a. Nordsjø-deklarasjo-
nane, OSPAR-konvensjonen, London-konvensjo-
nen og konvensjonar innan den internasjonale 

skipsfartsorganisasjonen (IMO), så vel som rele­
vante EU-direktiv. 

Strategisk mål 

Det skal sikrast ein vasskvalitet i ferskvatn og 
marine område som medverkar til å halde oppe 
arter og økosystem, og som tek omsyn til helse og 
trivsel for menneska. 

Nasjonale resultatmål, miljøvernforvaltninga 

sine arbeidsmål og resultatindikatorar og 

statusbeskriving 

Nedanfor følgjer ei oversikt over dei nasjonale 
resultatmåla og miljøvernfor valtninga sine eigne 
sektorvise arbeidsmål og miljøvernfor valtninga 
sine resultatindikatorar innanfor resultatområde 4 
Overgjødsling og oljeforureining. 

Tabell 9.1 Mål- og indikatortabell for resultatområde 4 Overgjødsling og oljeforureining 

Nasjonale resultatmål Miljøvernforvaltninga sine arbeidsmål Resultatindikatorar 

1. Utsleppa av næringssalta fosfor 1.1 Utslepp frå kommunal avløps- Talet på anlegg med gjennomført 
og nitrogen til eutrofipåverka sektor skal vere i samsvar med primær, sekundær og tertiær rein­
delar av Nordsjøen skal vere forslag til nytt avløpsregelverk i sing blir vurdert mot talet på 
redusert med om lag 50 pst. forureiningsforskrifta. anlegg som skal ha dei ulike rein­
innan 2005 rekna frå 1985. setypane. 

2. Operasjonelle utslepp av olje 
skal ikkje medføre uakseptabel 
helse- eller miljøskade. Risikoen 
for miljøskade og andre ulemper 
som følgje av akutt forureining 
skal liggje på eit akseptabelt nivå. 

2.1. Operasjonelle utslepp av olje 
og miljøfarlege stoff til sjø frå 
petroleums-verksemda skal stan­
sast eller minimerast innan 2005 
(nullutslepp). 

2.2. Innan 2006 skal det etable-
rast ordningar som sikrar at 
utsleppskrav til skipsfarten blir 
overhaldne i samarbeid med 
relevante sektorstyresmakter. 

2.3. Verksemd som kan medføre 
akutt forureining skal til ei kvar 
tid ha eit akseptabelt beredskaps­
nivå sett i forhold til risikoen for 
akutt forureining. 

Mengd utslepp av olje i vatn frå 

petroleumsverksemda.

Talet på og mengd akutte utslepp 

av olje frå petroleumsverksemd, 

skip og landbaserte utslepp. 


Talet på mottaksordningar for 

avfall frå skip.

Talet på og mengd oppdaga ulov­

lege utslepp av olje frå skip.


Talet på godkjende private og 

kommunale beredskapsplanar.

Det nasjonale resultatmålet for reduksjon av 
utsleppa av næringssalta fosfor og nitrogen til dei 
eutrofipåverka delane av Nordsjøen er i stor grad 
knytte til nordsjøsamarbeidet, der dei deltakande 
landa er samde om å oppnå ein 50 pst. reduksjon av 
utsleppa av desse næringssalta innan 2005. Det har 
dei seinare åra vore gjennomført ei rekkje tiltak for 
å redusere utsleppa av både fosfor og nitrogen til 
desse områda som er eutrofipåverka, og oppfyl­
linga av EUs avløps- og nitratdirektiv vil vere viktig 
for å nå denne målsetjinga. I perioden 1985 til 2002 
vart den menneskeskapte fosfor- og nitrogentilfør­
selen til nordsjøområdet redusert med respektive 
64 pst. og 41 pst. Målet om 50 pst. reduksjon av 
utsleppa av næringssalta nitrogen og fosfor til 
eutrofipåverka delar av Nordsjøen er dermed nådd 
for fosfor, mens det framleis står att tiltak for å nå 
målet for nitrogen. 

Statusbeskriving 

Arbeidsmål 1.1. Utslepp frå kommunal avløpssektor 

skal vere i samsvar med forslag til nytt 

avløpsregelverk i forureiningsforskrifta. 

Forslag til ny forskrift om utslepp frå avløpsanlegg 
var ute på høyring i fjor haust. Forskriftsforslaget 
var bl.a. basert på EU sitt avløpsdirektiv. Det blir 
no arbeidd med å vidareutvikle avløpsregelverket 
ytterlegare slik at det blir meir heilskapleg og stan­
dardisert. Avløpsreglane vil inngå som ein del av 
forskrift om avgrensing av forureining (forurei­
ningsforskrifta). Kommunane er tidlegare blitt opp­
moda om å setje i gang førebuingar til å gjennom­
føre tiltak i tråd med direktivet så raskt som 
mogleg, slik at dei er budde på krava som vil bli 
stilte i den nye forskrifta. I samband med dette er 
det viktig at kommunar som ønskjer unntak frå 
sekundærreinsekravet set i gang nødvendige resi­
pientundersøkingar. Dette vil klargjere kva reinse­
grad dei ulike anlegga må oppfylle. 

Arbeidsmål 2.1. Operasjonelle utslepp av olje og 

miljøfarlege stoff til sjø frå petroleumsverksemda skal 

stansast eller minimerast innan 2005 (nullutslepp). 

Den viktigaste kjelda til utslepp av olje frå petrole­
umsverksemda er produsert vatn. Det vart i 2003 
registrert utslepp på til saman 2 361 tonn olje 
saman med det produserte vatnet frå operasjonelle 
utslepp frå petroleumsverksemda. Dette er ein 
nedgang samanlikna med utsleppa i 2002. Men dei 
akutte utsleppa frå petroleumsverksemda auka, frå 
100 tonn olje i 2002, til 737 tonn olje i 2003. Auken 
skuldast i stor grad eitt enkelt akutt utslepp på 638 
tonn olje. I 2003 var dei totale operasjonelle 
utsleppa av offshorekjemikaliar på 130 000 tonn, 

som er ein reduksjon samanlikna med utsleppa i 
2002. Delen miljøfarlege kjemikaliar som blir nytta 
og sleppte ut er også monaleg redusert dei siste 
åra. I 2003 vart det registrert utslepp av ca. 73 tonn 
miljøfarlege stoff, hovudsakleg naturleg førekom­
mande miljøfarlege stoff i produsert vatn. Dette er 
ein nedgang samanlikna med 2002, då utsleppa var 
på 87 tonn miljøfarlege stoff. 

Arbeidsmål 2.2. Innan 2006 skal det etablerast 

ordningar som sikrar at utsleppskrav til skipsfarten 

blir overhaldne i samarbeid med relevante 

sektorstyresmakter. 

Det er dei ulovlege utsleppa frå skipsfarten som 
utgjer hovudutfordringane. I 1998 vart Nordsjøen 
oppretta som spesielt område under MARPOL 73/ 
78-konvensjonen sitt vedlegg om oljeforureining 
frå skip. Dette inneber strengare utsleppskrav enn 
dei generelle reglane for utslepp av olje frå skip. 
Gjennom Kystverket sitt system for overvaking 
vart det identifisert ca. 74 ulovlege utslepp frå skip 
i år 2003, mot 95 i 2002. I mengd er utsleppa rekna 
til å vere i underkant av 165 m³ (140 tonn) olje i 
2003, mot 142 m³ (121 tonn) i 2002. Ein reknar elles 
med betydelege mørketal for ulovlege utslepp frå 
skip. Eit samarbeid mellom Nordsjølanda har som 
mål å oppnå ei meir effektiv straffeforfølging av 
slike ulovlege utslepp frå skip. 

Forskrift om levering og mottak av avfall og las­
terestar frå skip pålegg alle hamner å ha tilstrekke­
leg mottakskapasitet for avfall frå skip. Alle ham­
ner var innan 1. juli 2004 pålagt å utarbeide ein 
handlingsplan for mottaksordningar og avfalls­
handtering. Ei første talfesting av talet på mottaks­
anlegg frå skip vil bli gjennomført våren 2005. 

Arbeidsmål 2.3. Verksemd som kan medføre akutt 

forureining skal til ei kvar tid ha eit akseptabelt 

beredskapsnivå sett i forhold til risikoen for akutt 

forureining. 

Alle operatørselskapa på norsk sokkel må etablere 
ein akseptabel beredskap mot akutt forureining 
basert på miljø- og risikoanalyse før leite- og pro­
duksjonsverksemd startar. På landsida har ca. 70 
bedrifter godkjende beredskapsplanar. Alle høgri­
sikobedrifter er dekte. Kommunane dekkjer sitt 
beredskapsansvar gjennom interkommunalt sam­
arbeid, og landet er inndelt i 34 interkommunale 
samarbeidsregionar som alle har godkjende bered­
skapsplanar. Det vart registert 126 akutte utslepp 
av olje og andre kjemikaliar frå landbasert verk­
semd i 2003. I mengd er utsleppa utrekna til 433 m³ 

(368 tonn). 

Verkemiddel 

Resultatområdet er planlagt finansiert med totalt 
49 mill. kroner over Miljøverndepartementet sitt 
budsjett for 2005. Finansieringa er i hovudsak dekt 
over Statens forureiningstilsyn si budsjettramme, 
jf. kap. 1441, men òg kap. 1400, 1410 og 1448 inne­
held budsjettmidlar som skal medverke til finansi­
ering av resultatområdet i 2005. Fylkesmannen har 
òg ansvar for store oppgåver under resultatområde 
4. Ein viser til nærare omtale av desse under resul­
tatområde 11. Midlar til lønn og drift for desse opp­
gåvene er budsjetterte på kap. 1510 Fylkes­
mannsembeta, under Arbeids- og administrasjons­
departementet sitt budsjett. 

Gjennom lov om kommunale vass- og kloakkav­
gifter, med tilhøyrande forskrift, er kommunen gitt 
høve til å dekkje sine kostnader på avløpssektoren 
gjennom gebyr. Miljøverndepartementet fører eit 
overordna tilsyn med korleis denne ordninga fun­
gerer og behov for eventuelle endringar. 

I Sem-erklæringa og i St.meld. nr. 12 (2001­
2002) Rent og rikt hav har Regjeringa varsla ei meir 
heilskapleg og økosystembasert for valtning av 
hav-, kyst og vassdragsområde. Dette skal gjen­
nomførast m.a. ved etablering av heilskapelege for­
valtningsplanar for alle norske havområde og ved 
gjennomføringa av rammedirektivet for vatn. 
Regjeringa har styrkt dette arbeidet med 3 mill. 
kroner for 2005. Miljøverndepartementet utviklar i 
samarbeid med andre aktuelle departement ein 
heilskapleg for valtningsplan for området Lofoten-
Barentshavet. Formålet med for valtningsplanen er 
å etablere rammevilkår som gjer det mogleg å 
balansere næringsinteressene knytte til fiskeri, sjø­
transport og petroleumsverksemd innafor ramma 
av ei berekraftig utvikling. Forvaltningsplanen vil 
etablere miljøkvalitetsmål og rammer for påverk­
nad i dei enkelte delane av havområdet, og på den 
måten gi føringar for kva slag krav som må stillast 
til verksemd i dei ulike delane av havområdet. Pla­
nen skal baserast på utgreiingar av konsekvensar 
av petroleumsverksemd, fiskeri og sjøtransport, 
som er respektive Olje- og energidepartementet og 
Fiskeridepartementet sitt ansvar. I tillegg har Mil­
jøverndepartementet ansvaret for utgreiing av kon­
sekvensar for Barentshavet av klimaendringar og 
langtransporterte forureiningar med meir (ytre 
påverknader). Utgreiinga om petroleumsverk­
semda vart ferdig hausten 2003, mens dei andre 
utgreiingane vart sende på høyring i juni 2004. Det 
blir teke sikte på å leggje fram forvaltningsplanen 
for Stortinget i vårsesjonen 2006. 

I ferskvatn og dei kystnære områda legg 
St.meld. nr. 12 (2001-2002) Rent og rikt hav opp til 
ei forvaltning etter EU sitt rammedirektiv for vatn. 

Direktivet set som mål at ein skal oppnå såkalla 
«god tilstand» i vassførekomstane innan 2015. Ei 
kartlegging av «økologisk tilstand» (biologisk 
mangfald) og «kjemisk tilstand» (forureining) i alle 
norske vassførekomstar skal ferdigstillast og rap­
porterast til ESA i 2005. Nødvendige overvakings­
program skal setjast i verk innan 2006. Gjennomfø­
ringa av direktivet skjer i fellesskap mellom Miljø­
verndepartementet, Olje- og energidepartementet, 
Fiskeridepartementet, Landbruksdepartementet 
og Helsedepartementet. 50 pst. av norske vassføre­
komstar vart i 2004 vurdert i forhold til om dei vil 
oppfylle målet i direktivet i 2015. Dei resterande, 
som har usikker status og derfor er mest ressurs­
krevjande, skal kartleggjast i løpet av 2005. Arbei­
det vil bli gjennomført i samarbeid mellom etatar 
under departementa som er nemnde ovanfor. Av 
etatar underlagt Miljøverndepartementet vil arbei­
det særleg krevje ressursar i Statens forureinings­
tilsyn, som koordinerer bidraga frå miljøvernfor­
valtninga. Meir langsiktige kostnader som oppstår 
ved gjennomføringa av tiltak utløyste av direktivet, 
vil avhenge av kva slag resultat den kartlegginga 
av vassførekomstane som er nemnt ovanfor gir. 
Det vil bli nødvendig med ekstra ressursinnsats til 
over vaking og tiltak i vassførekomstar som viser 
seg å ikkje ha tilfredsstillande kvalitet, og til utar­
beiding av for valtningsplanar mv. Miljøverndepar­
tementet og dei aktuelle departementa vil komme 
tilbake til dette i budsjettproposisjonar i åra fram­
over. 

Innan kommunal avløpssektor og fiskeoppdrett 
blir det nytta utsleppsløyve/pålegg om reinsing, i 
medhald av forureiningslova, og bruk av forurei­
ningsgebyr for å sikre gjennomføring av pålegga. 
Departementet vil prioritere arbeidet med å betre 
vasskvaliteten i Vansjø i Østfold. Vassdraget er 
drikkevasskjelde for om lag 60 000 menneske, og 
er sterkt overbelasta med næringssalt. Delar av 
Vansjø har fått ei kraftig algeoppblomstring med 
innslag av giftige algar. Departementet vil styrkje 
arbeidet med å betre vasskvaliteten i vassdraget, 
og har derfor prioritert midlar på budsjettet for 
2005 til utgreiingar og gjennomføring av ekstraor­
dinære tiltak for å betre situasjonen i vassdraget. 
Oppr ydding i utslepp av avløpsvatn i vassdraget er 
likevel eit kommunalt ansvar. Her gjeld prinsippet 
om at forureinar skal betale. Kommunane har dei 
nødvendige verkemidla til å syte for god nok rein-
sing av utslepp frå enkelthus og hytter, og til å opp­
gradere det kommunale avløpsnettet der det er 
nødvendig. Tiltak i Vansjø-Hobølvassdraget har tid­
legare fått støtte frå kap. 1441 post 65 Tilskot til 
heilskapleg vassforvaltning. Denne posten vart frå 
2004 innlemma i rammetilskotet til kommunane. 
Dette inneberer at kommunane som fikk tilskot frå 

kap. 1441 post 65 i 2003, fikk et auka rammetilskot 
i 2004, som vil trappast gradvis ned dei neste tre 
åra, inntil det er omfordelt innanfor inntektssyste­
met til kommunane. 

Departementet vil styrkje arbeidet med miljø­
vennleg skipsfart. Dette arbeidet skjer via sjøfarts­
direktoratet som er fagleg underlagt Miljøvernde­
partementet i saker som gjeld forureining og vern 
om det marine miljø. Det er derfor oppretta eit nytt 
kapittel 1445 «Arbeidet med miljøvennleg skipsfart 
i Sjøfartsdirektoratet» post 21, knytt til arbeidet 
med bl.a. faren for spreiing av framande organis­
mar via ballastvatn i skip, samt arbeid med å redu­
sere avfall, oljeforureining, klima- og NOX-utslepp 
frå skip. 

Den som driv verksemd som kan medføre 
akutt forureining skal i medhald av forureinings­
lova ha ein tilfredsstillande beredskap. Den offent­
lege beredskapen (kommunal og statleg) er derfor 
i prinsippet eit supplement til den private beredska­
pen. Beredskapen for petroleumsverksemda er 
basert på miljøvernstyresmaktene sitt felles regel­
verk med tryggleiksstyresmaktene (Petroleumstil­
synet og Sosial- og helsedirektoratet). Internkon­
troll, som òg omfattar beredskap, er gjennomført 

hos alle operatørselskap. Operasjonelle utslepp til 
sjø frå petroleumsverksemda er regulert gjennom 
forureiningslova, mens sjødugleikslova regulerer 
utslepp frå skip. På oppdrag frå Statens forurei­
ningstilsyn har operatørselskapa utgreidd ein stra­
tegi med tiltaksplan for nullutslepp av miljøfarlege 
stoff for kvar enkelt installasjon. Tiltaka omfattar 
både utslepp frå boring/brønnoperasjonar, produk­
sjon og rørleidningar. Rapportering frå operatørsel­
skapa i 2003 av resultat for arbeidet med nullut­
slepp viste positive resultat, særleg med omsyn til 
reduksjon av mengda miljøfarlege stoff i tilsette 
kjemikaliar. Det er likevel viktig at selskapa gjen­
nomfører planlagde tiltak for at målet om nullut­
slepp skal bli nådd. 

Det er brei semje om at kunnskapsgrunnlaget 
om moglege langtidsverknader av utslepp til sjø frå 
petroleumsverksemda ikkje er godt nok. På denne 
bakgrunnen har Regjeringa i samarbeid med 
industrien sett i gang eit forskingsprogram i regi 
av Noregs forskingsråd på langtidseffektar av 
utsleppa til sjø frå petroleumsverksemda. 

Miljøvernstyresmaktene arbeider vidare for å 
nyttiggjere seg data frå satellittover vaking av hav­
områda i den langsiktige miljøovervakinga. 

10 Resultatområde 5: Helse- og miljøfarlege kjemikaliar 

Definisjon og avgrensing 

Resultatområdet omfattar arbeidet med å førebyg­
gje og redusere bruk og utslepp av miljøgifter og 
andre helse- og miljøfarlege kjemikaliar til jord, luft 
og vatn nasjonalt. Resultatområdet omfattar òg 
internasjonalt arbeid, bl.a. oppfølginga av Stock-
holm-konvensjonen, Rotterdam-konvensjonen, mil­
jøgiftprotokollar under FN sin økonomiske kommi­
sjon for Europa (ECE) og kjemikaliespørsmål 
innan OSPAR-konvensjonen, Nordsjø-deklarasjo-
nane og FN sitt miljøprogram UNEP. Kjemikaliar 
som br yt ned ozon, drivhusgassar og kjemikaliar 

som medfører grenseoverskridande og lokale luft­
forureiningar er dekte under resultatområde 
7 Klimaendringar, luftforureining og støy. 

Strategisk mål 

Utslepp og bruk av helse- og miljøfarlege kjemika­
liar skal ikkje føre til helseskadar eller skadar på 
naturen si evne til produksjon og sjølvfornying. 
Konsentrasjonane av dei farlegaste kjemikaliane i 
miljøet skal bringast ned mot bakgrunnsnivået for 
naturleg førekommande stoff, og tilnærma null for 
menneskeskapte sambindingar. 

Nasjonale resultatmål, miljøvernforvaltninga sine 

arbeidsmål, resultatindikatorar og statusbeskriving 

Tabell 10.1 Mål- og indikatortabell for resultatområde 5 Helse- og miljøfarlege kjemikaliar 

Miljøvernfor valtninga 

Nasjonale resultatmål: Miljøvernfor valtninga sine arbeidsmål: sine resultatindikatorar: 

1. Utslepp av enkelte miljøgifter 1.1. Sikre stans eller reduksjon i Indeks for utslepp av kjemikaliar 
(jf. prioritetslista og kriteria i utslepp av kjemikaliane som er på prioritetslista vekta etter fare 
tabell 10.2) skal stansast eller omfatta av lista eller kriteria, for for helse og miljø. 
reduserast vesentleg innan år dei bruksområda som fell innanfor 
2000, 2005 og 2010. ansvarsområdet til miljøvernfor­

valtninga, og i samsvar med 
fristane i det nasjonale målet. 

2. Utslepp og bruk av kjemikaliar 2.1. Bidra til at generasjonsmålet Talet på stoff på OSPAR si 
som utgjer eit alvorleg trugsmål blir nådd gjennom bl.a. internasjo­ prioritetsliste. 
mot helse og miljø skal kontinu­ nalt arbeid. 
erleg reduserast med det mål å 
stanse utsleppa innan ein gene­
rasjon (dvs. innan 2020). 

3. Risikoen for at utslepp og 3.1. Sikre vesentleg reduksjon i Utvikling i bruk av: 
bruk av kjemikaliar blir årsak risikoen for at utslepp og bruk – utvalde stoff/stoffgrupper 
til skade på helse og miljø skal fører til skade på helse og miljø (vurderte etter fare for helse 
reduserast vesentleg. for dei kjemikaliane og bruks- og miljø) på OBS-lista 

områda som fell innanfor ansvars- – farlege kjemikaliar fordelte på 
området til miljøvernforvaltninga. ulike bransjar (alle fareklassar 

eller CMR-stoff) 
– utvalde produkttypar. 

Tabell 10.1 Mål- og indikatortabell for resultatområde 5 Helse- og miljøfarlege kjemikaliar 

Miljøvernfor valtninga 

Nasjonale resultatmål: Miljøvernfor valtninga sine arbeidsmål: sine resultatindikatorar: 

4. Forureina grunn, vatn og 
sediment som skriv seg frå verk­
semd i tidlegare tider, feildispo­
nering av avfall og liknande, skal 
ikkje medføre fare for alvorlege 
forureiningsproblem. 

4.1. Miljøvernstyresmaktene skal Nøkkeltala på feltet er til 

syte for at dei som har ansvar for vurdering. 2 

forureina grunn og forureina 
sediment, sikrar at forureininga 
som skriv seg frå tidlegare verk­
semd ikkje medfører fare for 
spreiing av alvorleg forureining 
eller helseskade. 

1 Miljøvernstyresmaktene har ansvaret for den påverknad kjemikaliar har på miljøet generelt. I tillegg har miljøvernstyres­
maktene ansvaret for den påverknad kjemikaliar har på helsa til forbrukarane, mens påverknad på helsa til arbeidstakarane 
er arbeidsstyresmaktene sitt ansvar. Miljøvernstyresmaktene sitt ansvar er vidare avgrensa i forhold til kjemikaliane sine 
bruksområde. Eksempel på bruksområde som fell utanfor miljøvernstyresmaktene sitt ansvarsområde er plantevernmiddel, 
legemiddel, veterinærprodukt, kosmetikk, næringsmiddel og ei rekkje bekjempingsmiddel. Endeleg er ansvaret òg 
avgrensa i forhold til enkelte eigenskapar ved kjemikaliar. Brann- og eksplosjonsfare knytt til kjemikaliar fell utanfor miljø­
vernstyresmaktene sitt ansvarsområde. 

2	 Nøkkeltala for forureina grunn og forureina sediment er til vurdering. Det blir arbeidd med å få fram eit sett med nøkkeltal 
som er betre eigna til å følgje status og utviklinga på feltet. Arbeidet er bl.a. avhengig av eit betre datagrunnlag. Reviderte 
nøkkeltal vil bli lagt fram seinare i ei stortingsmelding eller -proposisjon. 

Tabell 10.2 Liste over prioriterte kjemikaliar som er omfatta av det nasjonale resultatmål 1 (Prioritetslista) 

Skal reduserast vesentleg innan 2010 

Skal reduserast vesentleg innan 2000 Skal reduserast vesentleg, også dersom stoffa oppfyller eitt av 

og blir freista stansa innan 2005: seinast innan 2010: kriteria under:1 

–	 Høgklorerte, kortkjeda – Bromerte flammehemmarar 1. Stoff som vanskeleg let seg ned­
parafinar – 1,2 Dikloretan (EDC) bryte, hopar seg opp i levande 

– PCB  – Dioksin og furan organismar og som 
–	 Pentaklorfenol – Heksaklorbenzen a) har alvorlege langtidsverk­
–	 Nonylfenol og nonylfenoletok- – Klorerte alkyl benzen (KAB) nader for helse, eller 

silat* – Muskxylen b) er svært giftige i miljøet. 
–	 Oktylfenol og oktylfenoletoksi- – Tetrakloreten (PER) 2. Stoff som svært vanskeleg let 

lat* – Triklorbenzen seg nedbr yte og som svært lett 
–	 Enkelte tensid – Trikloreten (TRI) hopar seg opp i levande organis-

– PAH  mar (utan krav til kjende giftig­
* skal stansast innan 2000 – Tributyltinnsambindingar verknader) 

– Trifenyltinnsambindingar 3. Stoff som 
– Bly  a) blir gjenfunne i næringskjeda 
– Kadmium  (f.eks. i morsmjølk) i nivå 
–	 Koppar som kan representere ein 
–	 Kvikksølv helse- eller miljørisiko, eller 
– Krom  b) gir tilsvarande grunn til 

bekymring slik som hor­
monforstyrrande stoff og 
tungmetall 

c) Se merknad til tabellen 

Merknad: Det er identifisert følgjande stoff som tilfredsstiller kriteria i tredje kolonne og som ikkje allereie er oppførte på 
prioritetslista: Arsen og arsensambindingar, høgklorerte mellomkjeda parafinar, dietylheksylftalat (DEHP) og enkelte 
PFAS/PFOS-sambindingar. 

1 

Arbeidsmål 1.1. Sikre stans eller reduksjon i utslepp av 
kjemikaliane som er omfatta av lista eller kriteria, for 
dei bruksområda som fell innanfor miljøvernfor­
valtninga sitt ansvarsområde, og i samsvar med 
fristane i det nasjonale målet. 

Arbeidsmål 1 omfattar miljøgifter som utgjer sær­
lege helse- og miljøproblem i Noreg. I følgje målet 
skal utsleppa av stoffa på den første delen av lista 
vere vesentleg reduserte innan 2000 i forhold til 
nivået i 1995, og målet er å stanse dei heilt innan 
2005. Utsleppa av dei andre miljøgiftene på lista 
skal reduserast vesentleg innan 2010. 

Dei samla utsleppa av alle miljøgiftene på prio­
ritetslista er reduserte frå 1995 til i dag. Utsleppa 
av miljøgiftene på den første delen av lista er 
vesentleg reduserte, og målet om at utslepp av 
oktyl- og nonylfenol og etoksilata deira skulle vere 
stansa innan år 2000 vart etter miljøvernstyres­
maktene sitt syn oppfylt så langt som mogleg. 
Utsleppa av miljøgiftene på den andre delen av lista 
er òg reduserte, og for dei aller fleste stoffa sin del 
er det venta utsleppsreduksjonar i tråd med målet. 
Det er likevel naudsynt med framhalden innsats 
for å nå målet om vesentleg reduksjon for alle 
stoffa på lista innan 2010. Regjeringa har lagt fram 
handlingsplanar for bromerte flammehemmarar 
og PCB for å sikre at målet blir nådd for desse 
stoffa. 

Arbeidsmål 2.1. Bidra til at generasjonsmålet 
blir nådd gjennom bl.a. internasjonalt arbeid. 

Målet inneber at utslepp og bruk av kjemikaliar 
som utgjer eit alvorleg trugsmål mot helse og miljø 
skal stansast innan ein generasjon (25 år frå 1995 
då målet vart vedteke, dvs. innan 2020). Stoffa som 
er omfatta av generasjonsmålet er dei som er rekna 
som miljøgifter. Målet er nedfelt i miljøgiftstrate­
gien i OSPAR. Innan OSPAR er rundt 50 stoff prio­
riterte for tiltak. Eit liknande mål har òg blitt ved­
teke i EU sitt rammedirektiv for vatn. Både Stock-
holm-konvensjonen om organiske miljøgifter og 
Rotterdam-konvensjonen om handel med farlege 
kjemikaliar trådde i kraft i 2004 og styrkte den 
internasjonale reguleringa av miljøgifter. Redu­
serte utslepp av stoff omfatta av resultatmål 1 og 
stoff omfatta av internasjonale konvensjonar og 
plikter medverkar til at vi kjem nærare dette målet. 

Arbeidsmål 3.1. Sikre vesentleg reduksjon i risikoen 
for at utslepp og bruk fører til skade på helse og miljø 
for dei kjemikalia og bruksområda som fell innanfor 
miljøvernforvaltninga sitt ansvarsområde. 

Arbeidsmålet er retta mot det meir generelle arbei­
det med å hindre helse- og miljøskade frå kjemika­
liar. Målet inneber at stadig mindre helse- og miljø­
farlege kjemikaliar skal inngå i produksjon, pro­
dukt og avfall, og at kjemikaliar skal nyttast på ein 
måte som reduserer risikoen for helse- og miljøs­
kade til eit minimum. Utviklinga i bruken av kjemi­
kaliar som er omfatta av styresmaktene si OBS­
liste viser at bruken av slike stoff ikkje er vesentleg 
endra frå 1999 til 2002. 

Arbeidsmål 4.1. Miljøvernstyresmaktene skal syte 
for at dei som har ansvar for forureina grunn 
og forureina sediment sikrar at forureining som skriv 
seg frå tidlegare verksemd ikkje medfører fare for 
spreiing av alvorleg forureining eller helseskade. 

I St.prp. nr. 1 (1999-2000) og St.meld. nr. 8 (1999­
2000) vart det utførleg gjort greie for dei resultata 
som var oppnådde i arbeidet med forureina grunn, 
og samtidig trekt opp ein strategi for å forsterke og 
målrette arbeidet på dette området. Omtale av stra­
tegien og status i arbeidet med forureina grunn er 
følgt opp vidare i St.meld. nr. 25 (2002-2003) Regje­

ringens miljøvernpolitikk og rikets miljøtilstand. Det 
er identifisert om lag 100 lokalitetar der det skal 
vere gjennomført tiltak i løpet av 2005 for å sikre at 
forureininga ikkje utgjer fare for helse eller miljø. 
Det er vidare identifisert om lag 500 lokalitetar der 
det i løpet av 2005 skal vere gjennomført nødven­
dige undersøkingar om miljøtilstanden og klarlagt 
eventuelt behov for oppr yddingstiltak. Per 15. 
august 2004 var respektive 33 og 276 av desse 
sakene avslutta på tilfredsstillande måte, og resul­
tata så langt tilseier at måla vil bli nådde innan fris­
ten. Det vil i løpet av 2004 bli utarbeidd forslag til 
ein strategi for det vidare arbeidet med forureina 
grunn etter 2005, der også dei aktuelle sektorsty­
resmaktene vil bli trekte inn. 

I St.meld. nr. 12 (2001-2002) Rent og rikt hav 

vart det gitt ein brei presentasjon av arbeidet med 
forureina sediment, og trekt opp ein ny heilskapleg 
strategi for det vidare arbeidet med oppr ydding i 
forureina sediment. Strategien er utforma med tre 
parallelle løp: 1) å hindre spreiing av miljøgifter frå 
høgrisikoområde og hamner med spreiingsfare, 2) 
å sikre heilskaplege grep regionalt gjennom fylkes­
vise tiltaksplanar, og 3) å skaffe auka kunnskap 
gjennom pilotprosjekt, forsking, over vaking og eta­
blering av eit nasjonalt råd. Det vart i 2003 sett i 
verk konkret oppfølging innanfor alle tre strategi­



66 St.prp. nr. 1 2004-2005 

Miljøver ndepar tementet 
områda. Dette arbeidet er ført vidare i 2004, med 
bl.a. oppr ydding i fleire høgrisikoområde, aktivite­
tar på fire pilotprosjekt og oppfølging av det nyeta­
blerte nasjonale rådet for forureina sediment. Før­
ste fase i utarbeiding av fylkesvise tiltaksplanar for 
forureina sediment er gjennomført i 29 utpeikte 
område. For 15 av desse er det prioritert å utar­
beide ferdige planar i løpet av 2005. For alle andre 
kystområde skal det vere utarbeidd ferdige planar 
innan 2009. Det har vore gjennomført ei nasjonal 
kartlegging av skipsverft o.l., og ca. 200 stader er 
prioriterte for vidare oppfølging. Det er òg gjen­
nomført undersøkingar av utvalde småbåthamner i 
fem fylke, som vil danne grunnlag for ei brei vurde­
ring av forureiningsomfang og behov for tiltak i 
større småbåthamner langs kysten. Utover dette 
går det føre seg viktige forskings- og over vakings­
aktivitetar på feltet. 

Verkemiddel 

Resultatområdet er planlagt finansiert med totalt 
160,8 mill. kroner. Finansieringa er i hovudsak 
dekt over Statens forureiningstilsyn sitt budsjett 
kap. 1441 og kapitla 1400 og 1410. Fylkesmannen 
har òg ansvar for oppgåver under resultatområde 
5. Ein viser til nærare omtale av desse under resul­
tatområde 11. Midlar til lønn og drift for desse opp­
gåvene er budsjetterte på kap. 1510 Fylkes­
mannsembeta, under Arbeids- og administrasjons­
departementet sitt budsjett. Lov om vern mot 
forureiningar og om avfall (forureiningslova), Lov 
om kontroll med produkt og forbrukartenester, og 
forskrifter gitt i medhald av desse er dei sentrale 
juridiske styringsverktøya på kjemikalieområdet. 

Regjeringa vil i 2005 auke innsatsen for å kart­
leggje førekomstar av miljøgifter i naturen, jf. kap. 
1441 post 01. Det skal òg gjerast kartleggingar av 
innhaldet av miljøgifter i ulike produkt. Dette vil gi 
styresmaktene og andre aktuelle aktørar eit betre 
grunnlag for å redusere utsleppa. 

Regjeringa vil følgje opp dei nasjonale hand­
lingsplanane for bromerte flammehemmarar og 
PCB, prioriterte miljøgifter som krev særskilt inn­
sats. Forbodet mot å ha PCB-haldige kondensa­
torar i lysarmatur i bruk gjeld frå 1. januar 2005, og 
tilsyn for å sikre at forbodet blir etterlevt vil bli pri­
oriterte. Statens forureiningstilsyn har gjennom 
enkeltvedtak kunna forlenga fristen for gjennomfø­
ring av kravet, under føresetnad av at miljømålet 
venteleg blir nådd, at utsetjinga blir gitt på bak­
grunn av godkjent utfasingsplan, og at det parallelt 
blir arbeidd for å auke den delen som skifter ut 
heile armaturen, slik at tilleggsgevinst på energis­
paring kan utløysast. Fordi kondensatorane utgjer 
liten fare i bruk, medfører desse krava at utsetjinga 

ikkje gir negative helse- eller miljøkonsekvensar. 
Utforminga og behandlinga av enkeltsøknader er 
arbeidskrevjande både for styresmaktene og for 
verksemdene. Det er derfor sendt på høyring 
utkast til å forskriftsfeste utsetjing av fristen, på dei 
same vilkåra som er praktiserte gjennom enkelt­
vedtak. 

I 2004 vart det forskriftsfesta plikt for impor­
tørar og produsentar til å delta i retursystem for 
PCB-haldige isolerglasruter som skal syte for inn­
samling og miljømessig forsvarleg behandling av 
slike ruter. Tilsyn med at forskrifta blir etterlevd vil 
bli prioritert i 2005. Arbeidet for å auke kompetan­
sen ved identifisering og sanering av PCB i bygnin­
gar vil bli ført vidare i 2005. 

Frå 1. juli 2004 vart det forbode å bruke dei to 
farlegaste bromerte flammehemmarane. Mange 
ulike tiltak er sette i verk for å kartleggje og redu­
sere utslepp av bromerte flammehemmarar frå alle 
kjelder til utslepp, både forbod og pålegg, kartleg­
ging og over vaking, informasjonstiltak, kontrolltil­
tak og internasjonal innsats for å regulere bruken 
av desse stoffa. I oppfølginga av handlingsplanen 
har det vore særskilt fokus på forureiningssituasjo­
nen i Mjøsa. Miljøverndepartement vil i løpet av 
2004 også leggje fram ein handlingsplan mot 
utslepp av kvikksølv. 

Internasjonalt arbeid er spesielt viktig, då ei 
stor mengd av dei helse- og miljøfarlege kjemikali­
ane som blir tilførte miljøet i Noreg stammar frå 
utslepp i andre land, og blir ført til Noreg via luft­
og havstraumar. I tillegg blir det innført ei rekkje 
kjemikaliar via produkt som er produserte utanfor 
Noreg. Forslaget til nytt kjemikalieregelverk i EU 
(REACH) har spesielt stor innverknad for Noreg 
fordi regelverket vil bli ein del av EØS-avtala. 
Regjeringa vil medverke til å utvikle eit godt nytt 
europeisk kjemikalieregelverk gjennom dei fora 
Noreg deltek i, og Noreg skal medverke til effektiv 
gjennomføring og utviding av regionale og globale 
avtaler og konvensjonar på kjemikalieområdet. 
Noreg ønskjer at fleire miljøgifter skal omfattast av 
dei eksisterande globale konvensjonane. Noreg vil 
òg arbeide for at kvikksølv og andre tungmetall 
blir omfatta av ei global, bindande avtale for å elimi­
nere utslepp så langt som mogleg, og medverke til 
å utvikle ein effektiv global kjemikaliestrategi for å 
betre den internasjonale for valtninga av kjemika­
liar. 

Informasjon er nødvendig for at brukarar skal 
kunne erstatte farlige kjemikaliar med alternativ 
som medfører mindre risiko. Produktregisteret er 
eit landsdekkjande register for farlege kjemikaliar 
og stoffblandingar som blir produserte i og impor­
terte til Noreg. Produktregisteret arbeider med å 
leggje til rette for elektronisk deklarering av far­

lege kjemikaliar. I denne samanhengen vil ein òg 
betre tilrettelegginga av offentleg informasjon for 
allmenta. 

Regjeringa vil styrkje arbeidet for at forbruka­
rar skal kunne ta miljøvennlege val, og dermed 
redusere bruk av produkt som inneheld helse- og 
miljøfarlege kjemikaliar. Regjeringa vil særleg ha 
fokus på miljøgifter i forbrukarprodukt i dette 
arbeidet. 

Verkemiddel for arbeidet med forureina grunn 
og forureina sediment er presenterte i St.meld. nr. 
25 (2002-2003) Regjeringens miljøvernpolitikk og 

rikets miljøtilstand og i St.meld. nr. 12 (2001-2002) 
Rent og rikt hav. Utgangspunkt for arbeidet med 
forureina grunn og forureina sediment er at foru­
reinar skal betale, og det viktigaste verkemidlet for 
å få rydda opp er pålegg etter forureiningslova. I 
tillegg er det løyvd midlar til dette arbeidet over 

Miljøverndepartementet sitt budsjett, for bl.a. 
undersøkingar og oppr ydding i område der den 
ansvarlege ikkje kan påleggjast dei fulle kostna­
dene, sjå postomtalen til kap. 1441, post 39 Opp­
ryddingsmidlar. Løyvinga blir trappa opp ytterle­
gare i 2005. I tillegg er bestillingsfullmakta vidare­
ført med 25 mill. kroner. 

Ei rekkje lokalitetar med forureina grunn 
representerer ikkje noko vidare forureiningspro­
blem med den bruken av områda som er i dag, 
men forureiningsrisikoen må vurderast i samband 
med aktuelle byggje- og gravesaker. For slike 
saker er det no fastsett eit nytt kapittel om oppryd­
ding i forureina grunn ved byggje- og gravearbeid i 
den nye samleforskrifta om avgrensing av forurei­
ning, som bl.a. inneheld krav om utarbeiding av 
plan for å unngå spreiing av forureininga under og 
etter tiltaket. 

11 Resultatområde 6: Avfall og gjenvinning 

Definisjon og avgrensing 

Resultatområdet omfattar arbeidet med å redusere 
miljøskadelege utslepp som følgje av avfall (inkl. far-
leg avfall), gjennom å redusere avfallsmengdene, 
auke gjenvinninga, og dessutan medverke til at avfal­
let blir utnytta som ein ressurs, og syte for ei forsvar­
leg sluttbehandling av avfallet, og å medverke til min­
dre forsøpling. Resultatområdet omfattar òg interna­
sjonalt arbeid, særleg arbeidet med EU-direktiv og 
oppfølginga av Basel-konvensjonen. Resultatområdet 
omfattar ikkje kjernefysisk avfall, eller avfall frå 
sprengstoff, eksplosiv mv. Både fiskeavfall som blir 

dumpa til sjøs og lausmassar, stein og grus er omfatta 
av avfallsomgrepet, men dei er ikkje årsak til vesent­
lege ulemper når det gjeld forureining. 

Strategisk mål 

Det er eit mål å syte for at skadane frå avfall blir så 
små som mogleg på menneske og naturmiljø. Dette 
skal gjerast ved å løyse avfallsproblema gjennom ver­
kemiddel som sikrar ein samfunnsøkonomisk god 
balanse mellom omfanget av avfall som blir generert, 
og som blir gjenvunne, brent eller deponert. 

Nasjonale resultatmål, miljøvernforvaltninga sitt 

arbeidsmål, resultatindikatorar og statusbeskriving 

Tabell 11.1 Mål- og indikatortabell for resultatområde 6: Avfall og gjenvinning 

Miljøvernfor valtninga sine 

Nasjonale (resultat)mål: Miljøvernfor valtninga sine arbeidsmål: resultatindikatorar: 

1. Utviklinga i generert mengd 1.1. Miljøvernforvaltninga skal sti- Total mengd avfall generert per år 
avfall skal vere vesentleg lågare mulere til at generering av avfalls­ sett i forhold til økonomisk vekst 
enn den økonomiske veksten. mengdene blir vesentlig lågare enn målt i BNP. 

den økonomiske veksten gjennom 
verkemiddel for meir riktig prising, 
kostnads- og ansvarsdeling for 
avfallshandtering, og gjennom til­
skot og kunnskapsformidling1 . 

2. Basert på at mengd avfall til 
sluttbehandling skal reduserast 
i tråd med kva som er eit fornuftig 
nivå av omsyn til samfunnsøko­
nomi og miljø, er det teke sikte på 
at mengda avfall til sluttbehand­
ling innan 2010 skal vere om lag 
25 pst. av generert avfallsmengd. 

2.1. Miljøvernforvaltninga skal med­
verke til rammevilkår som fører til at 
avfallsmengda til sluttbehandling 
skal vere maksimalt 25 pst. av gene­
rert avfallsmengd pr. år innan 2010, 
gjennom forvaltning av forureinings­
lova, konsesjonspraksis og krav til 
kommunar og næringsliv1. 

Den delen av totalt generert 
mengd avfall som går til slutt­
behandling. 

3. Praktisk talt alt farleg avfall skal 
takast forsvarleg hand om, og 
anten gå til gjenvinning eller vere 
sikra god nok nasjonal behand­
lingskapasitet. 

3.1. Miljøvernforvaltninga skal 
medverke til at praktisk talt alt far-
leg avfall blir teke forsvarleg hand 
om ut frå miljøomsyn, og til å sikre 
god nok nasjonal behandlingskapa­
sitet, gjennom for valtning av foru­
reiningslova og forskrift om gjen­
vinning og behandling av avfall, 
kap. 11 – farlig avfall . 

Mengd farleg avfall med ukjend 
disponering. 
Mengd farleg avfall som blir 
eksportert til sluttbehandling. 

Arbeidsmål og oppfølging/verkemiddel knytte til resultatmål 1 vil i betydeleg grad påverke måloppnåinga for resultatmål 2, 

og omvendt. 

1 



69 2004-2005 St.prp. nr. 1 
Miljøver npar tementet 
Statusbeskriving 

Arbeidsmål 1.1. Miljøvernforvaltninga skal stimulere 
til at generering av avfallsmengd blir vesentleg 
lågare enn den økonomiske veksten gjennom 
verkemiddel for meir riktig prising, kostnads- og 
ansvarsdeling for avfallshandtering, og gjennom 

tilskot og kunnskapsformidling. 1 

Miljøvernforvaltninga har få verkemiddel som 
direkte regulerer genereringa av avfall, men stren­
gare krav til avfallsbehandling, avgift på sluttbe­
handling av avfall og innføring av produsentansvar 
er med på å stimulere til avfallsreduksjon. Også 
arbeidet med berekraftig produksjon og forbruk 
(jf. resultatområde 11) kan bidra til å redusere vek­
sten i avfallsmengdene. 

Den totale avfallsmengda auka med om lag 18 
pst. i perioden 1993-2002, mens BNP i same peri-
ode auka med 37 pst. Mengda næringsavfall hadde 
isolert sett ein vesentleg lågare vekst, mens 
mengda hushaldsavfall auka meir enn BNP i denne 
perioden. 

Arbeidsmål 2.1. Miljøvernforvaltninga skal medverke 
til rammevilkår som fører til at avfallsmengda til 
sluttbehandling skal vere maksimalt 25 pst. av 
generert avfallsmengd pr. år innan 2010, gjennom 
forvaltning av Forureiningslova, konsesjonspraksis 
og krav til kommunar og næringsliv. 

Strenge krav til handtering av avfall og avgift på 
sluttbehandling av avfall medverkar til å styre 
avfallsstraumane i ønskt retning. Særskilte retur­
og produsentansvarsordningar for enkelte 
avfallstypar legg i tillegg til rette for ei stadig 
aukande grad av gjenvinning. 

I 2002 vart om lag 67 pst. av avfallet1 gjen­
vunne. Av avfallet som blir gjenvunne går om lag 
75 pst. til materialgjenvinning, mens 25 pst. blir 
nytta til energi. Mengda avfall som blir gjenvunne 
til material auka med 7 pst. frå 2000 til 2002, og 
utgjer årleg meir enn 2,4 mill. tonn. For energigjen­
vinning var auken på 9 pst., mens auken for biolo­
gisk behandling var på heile 21 pst. i same periode. 

Retursystema for særskilte avfallstypar har opp­
nådd gode resultat, og medverkar til ein positiv 
auke i delen avfall som går til gjenvinning. Delen 
innsamla EE-avfall vart i 2003 berekna til 81 pst.. 
Mesteparten av dette avfallet blir gjenvunne, samti­
dig som store mengder farleg avfall blir teke for­
svarleg hand om. Retursystema for emballasjeavfall 
oppnådde i 2003 ein samla gjenvinningsdel på 83 
pst.. Retur av drikkevareemballasje har i mange år 

1
 Avfall som går til kjent behandling. 

gitt positive resultat, for eksempel er returdelen for 
gjenbruksflasker av glas og plast på over 95 pst.. 

Arbeidsmål 3.1. Miljøvernforvaltninga skal medverke 
til at praktisk talt alt farleg avfall blir teke forsvarleg 
hand om ut frå miljøomsyn, og til å sikre god nok 
nasjonal behandlingskapasitet, gjennom forvaltning 
av Forureiningslova og forskrift om farleg avfall. 

Det løpande arbeidet i miljøvernfor valtninga med 
regulering og tilsyn med alle som handterer farleg 
avfall er viktig for å sikre ei høg grad av innsamling 
og forsvarleg behandling av farleg avfall. Særskilte 
returordningar medverkar òg til høge tal for gjen­
vinning, for eksempel EE-avfall. 

Det oppstod nær 800 000 tonn farleg avfall i 
Noreg i 2003. Av dette vart om lag 700 000 tonn 
levert og handtert i samsvar med gjeldande regel­
verk. Resterande mengd på om lag 100 000 tonn 
vart anten handtert ulovleg eller utanom styres­
maktene sin kontroll. Dette er ei dobling frå året 
før, og skuldast at nye typar avfall nå er omfatta av 
kategorien farleg avfall (CCA- og kreosot-impreg-
nert trevirke). 

Verkemiddel 

Avfallspolitikken blir gjennomført gjennom eit 
samspel mellom ei rekkje ulike verkemiddel; lover 
og forskrifter, avgifter, tilskotsordningar, bransje­
avtaler og informasjonstiltak, og kombinasjonar av 
desse. Resultatområdet er planlagt finansiert med 
359,1 mill. kroner, som blir løyvd over kap. 1441 
Statens forureiningstilsyn, kap. 1400 Miljøvernde­
partementet, og i noko grad over kap. 1410 Miljø­
forsking. Fylkesmannen har òg ansvar for store 
oppgåver under resultatområde 6. Ein viser til nær­
are omtale av desse under resultatområde 11. Mid­
lar til lønn og drift for desse oppgåvene er budsjet­
terte på kap. 1510 Fylkesmannsembeta, under 
Arbeids- og administrasjonsdepartementet sitt 
budsjett. 

Forskrift om kasserte køyretøy trådde i kraft i 
juli 2002 og inneber at produsentar og importørar 
av køyretøy gradvis tek over ansvaret for handte­
ring av kasserte køyretøy fram mot 2007. Innan 
den tid vil ein vurdere om det er behov for å vidare­
føre den statlege ordninga eller om det er aktuelt 
med alternative system for å sikre innlevering av 
bilvrak. Sjå elles omtale av den statlege ordninga 
under kap. 1441, post 73 (Tilskot til biloppsam­
lingssystemet) og post 75 (Utbetaling av pant for 
bilvrak). 

Innsamling og gjenvinning av brukt smøreolje 
(spillolje) blir stimulert gjennom ei avgift på smø­
reolje med tilhøyrande avgiftsrefusjon ved innleve­

ring av spillolje til godkjent innsamlar. Refusjons­
ordninga vart i 2000 utvida til også å omfatte spill­
olje som ikkje stammar frå avgiftspliktig smøreolje, 
men framleis med unntak for spillolje som stam­
mar frå skip i utanriksfart. Sjå nærare omtale av 
refusjonsordninga under kap. 1441, post 76. For 
nærare omtale av avgifta viser ein til St.prp. nr. 1 
(2004-2005) Skatte, avgifts- og tollvedtak. 

Over kap. 1400, post 73 Tilskot til kompetanse­
oppbygging og informasjon om miljøvennleg pro­
duksjon og forbruk, blir det gitt driftstilskot til 
ulike verksemder, jf. postomtalen. 

Avgift på forbrenning av avfall vart 1. juli 2004 
omgjort til ei avgift basert på utsleppa av miljøska­
delege stoff til luft. Avgifta prisar no miljøkostna­
dene ved forbrenning av avfall individuelt for alle 
anlegg, samtidig som den legg betre til rette for 
ytterlegare gjenvinning og auka avfallsbasert ener­
giproduksjon, jf. både energi- og klimapolitikken. 
Sjå elles omtale i St.prp. nr. 1 (2003-2004) Skatte-, 

avgifts- og tollvedtak. 
Det er framlagt eit forslag til strategi for hand­

tering av alt nedbr yteleg avfall for Miljøverndepar­
tementet. Statens forureiningstilsyn foreslår at det 
frå 2009 blir innført eit forbod mot deponering av 
alt nedbr yteleg avfall, at eksisterande verkemiddel 
skal brukast meir effektivt, og at avfallsplanar i 
kommunal byggjesaksbehandling skal gjerast obli­
gatoriske. 

I 2003 gav Miljøverndepartementet Statens foru­
reiningstilsyn i oppdrag å vurdere miljøproblema 
knytte til utrangerte fritidsbåtar og eventuelle behov 
for nye verkemiddel. Utrangerte fritidsbåtar er i dag 
ikkje vurderte til å utgjere eit vesentleg miljøpro­
blem, men det vil bli sett i gang et arbeid for å vur­
dere høvet til å etablere eit samarbeid mellom rele­
vante aktørar for å leggje betre til rette for handte­
ringa av slike båtvrak. Regjeringa vurderer det som 
ikkje nødvendig å innføre særskilte verkemiddel for 
handtering av utrangerte fritidsbåtar no. 

Innsamling og ombruk eller gjenvinning av 
emballasje for drikkevarer blir stimulert gjennom 

ei miljøavgift som blir redusert i takt med aukande 
returdel. I tillegg er det ei grunnavgift på eingongs­
emballasje til drikkevarer for å stimulere til bruk 
av ombruksemballasje framfor emballasje som kan 
gjenvinnast. Innsamling og gjenvinning av annan 
emballasje er regulert gjennom frivillige avtaler 
med næringslivet. Desse avtalene vart fornya i 
2003, og dei ambisiøse krava til gjenvinning vart 
vidareførte. 

Innsats knytt til å redusere helse- og miljøfarlege 
stoff i ulike produkt, jf. resultatområde 5, vil ha inn­
verknad på arbeidet med å redusere miljøproblema 
frå avfall. Kjemikaliepolitikken har som mål å redu­
sere utslepp og bruk av helse- og miljøfarlege kjemi­
kalar, noko som vil medverke til å redusere mengda 
farleg avfall som oppstår. I tillegg er det behov for at 
det stadig blir lagt til rette for forsvarleg handtering 
av farleg avfall frå eit stadig aukande tal produkt. 
Statens forureiningstilsyn har derfor på oppdrag frå 
MD utarbeidd eit forslag til strategi for auka inn­
samling av farleg avfall. Målet med strategien er 
både å auke innsamlinga av farleg avfall og å redu­
sere mengda farleg avfall som oppstår. 

PCB-haldige isolerglasruter utgjer truleg den 
største potensielle kjelda til PCB-forureining som 
er att. Det er derfor no vedteke ei forskriftsmessig 
plikt for importørar og produsentar til å delta i eit 
returselskap som skal syte for innsamling og miljø­
messig forsvarleg behandling av slike ruter. 

Anlegg for sluttbehandling av avfall er konse­
sjonspliktige, og det er stilt strenge krav til rein-
sing av utslepp frå deponi og forbrenningsanlegg. I 
2002 vart det fastsett ei forskrift med nye krav 
knytte til deponering av avfall, mens nye krav til 
forbrenning av avfall vart fastsette gjennom ny for­
skrift i 2003. 

Dei sentrale juridiske styringsverktøya på 
avfallsfeltet er lov om vern mot forureiningar og 
om avfall (forureiningslova), og forskrift om gjen­
vinning og behandling av avfall (avfallsforskrifta). 

12 Resultatområde 7: Klimaendringar, luftforureining og støy


Resultatområdet omfattar følgjande underområde: 
– Klimaendringar 
– Nedbryting av ozonlaget 
– Langtransporterte luftforureiningar 
– Lokal luftkvalitet 
– Støy 

Resultatområdet er planlagt finansiert med totalt 
171,9 mill. kroner. Finansieringa er i hovudsak 
dekt over kap. 1400, og kapitla 1410, 1441 og 1471. 

12.1 Klimaendringar 

Definisjon og avgrensing 

Resultatområdet omfattar arbeidet med å redusere 
utslepp og auke opptak av klimagassar, under dette 
karbondioksid (CO2), metan (CH4) og lystgass 
(N2O). Resultatområdet omfattar òg internasjonalt 
arbeid, bl.a. oppfølging av Klimakonvensjonen og 
Kyotoprotokollen. 

Strategiske mål 

Konsentrasjonen av klimagassar skal stabiliserast 
på eit nivå som vil hindre farleg, menneskeskapt 
påverknad av klimasystemet i tråd med artikkel 2 i 
Klimakonvensjonen. 

Nasjonale resultatmål, miljøvernforvaltinga sine 

arbeidsmål, resultatindikatorar og statusbeskriving 

Tabell 12.1 Mål- og indikatortabell for resultatområde 7, underområde Klimaendringar 

Nasjonale resultatmål Miljøvernforvaltninga sine arbeidsmål 

Miljøvernfor valtninga sine 

resultatindikatorar 

1.1. Leie det norske arbeidet Status for dei internasjonale 
med å vidareutvikle Klimakon­ forhandlingane og landa si 
vensjonen og Kyotoprotokollen oppfølging av avtalene. 
til å bli miljø- og kostnads-effektive Tilstrekkeleg ratifikasjon for at 
instrument for å redusere utslepp Kyotoprotokollen skal kunne tre 
og auke opptaket av klimagassar i kraft. 

Ferdigstilling og implementering av 
regelverket for Kyotoprotokollen. 
Igangsetting av forhandlingar om 
nye forpliktingar etter 2012. 

2. Noreg skal overhalde forplik- 2.1. Leie det nasjonale arbeidet Utvikling i nasjonale utslepp av 
tinga i Kyotoprotokollen om at med å vidareutvikle og imple­ klimagassar. Styrken i bruken av 
utsleppa av klimagassar i perio­ mentere bruken av verkemiddel verkemiddel overfor klimagassar. 
den 2008-2012 i gjennomsnitt for å avgrense utsleppa av klima- Utviklinga og gjennomføringa av 
ikkje skal vere meir enn 1 pst. gassar i Noreg. kvotesystem og andre verke­
høgare enn i 1990. middel. 

2.2. Medverke til å redusere Omfang av utnytting av lokale og 
konsekvensane av utslepp nye fornybare energikjelder. 
ved bruk og produksjon av 
energi i samarbeid med energi­
styresmaktene. 

Statusbeskriving 

Arbeidsmål 1.1. Leie det norske arbeidet med å 
vidareutvikle Klimakonvensjonen og Kyotopro­
tokollen til å bli miljø- og kostnadseffektive 
instrument for å redusere utslepp og auke opptaket 
av klimagassar. 

Noreg ratifiserte Kyotoprotokollen i 2002. Proto­
kollen trer i kraft når minst 55 partar har ratifisert 
den, blant desse industriland som stod for minst 55 
pst. av dei samla CO2-utsleppa frå industrilanda i 
1990. Sidan USA ikkje vil ratifisere, må Russland 
ratifisere for at protokollen skal kunne tre i kraft. I 
2003 og 2004 har arbeidet internasjonalt bl.a. vore 
knytt til oppfylling av forpliktingar under Klima­
konvensjonen og praktisk tilrettelegging for iverk­
setjing av Kyotoprotokollen. Ein har vidare foku­
sert på operasjonalisering av Den grøne utviklings­
mekanismen (CDM) og ferdigstilling av CDM­
regelverket for opptak av CO2 i skog. 

Regjeringa vil at Noreg skal vere ein aktiv delta­
kar i internasjonalt klimasamarbeid, bl.a. i arbeidet 
med å utvikle vidare Klimakonvensjonen og Kyoto­
protokollen til å bli miljø- og klimaeffektive instru­
ment for å avgrense utsleppa og auke opptaket av 
klimagassar. Regjeringa ønskjer å leggje til rette 
for at norsk industri og næringsliv skal kunne delta 
aktivt i internasjonalt klimasamarbeid, bl.a. gjen­
nom bruk av Kyoto-mekanismane. 

Regjeringa vil òg arbeide for at førebuingar til 
forhandlingar om internasjonale forpliktingar for 
åra etter 2012 (etter perioden med forpliktingar 
under Kyotoprotokollen) kjem i gang så snart som 
mogleg. Under den niande Partskonferansen 
under Klimakonvensjonen i desember 2003 viste 
det seg vanskeleg å få i gang førebuande diskusjo­
nar om nye forpliktingar etter 2012. Ein må vere 
budd på at dette òg vil vere stoda under den tiande 
Partskonferansen i Buenos Aires i desember 2004. 

Kyotoprotokollen krev oppretting av nasjonale 
kontaktpunkt for godkjenning av prosjekt under 
Den grøne utviklingsmekanismen og felles gjen­
nomføring. Regjeringa har vedteke å opprette eit 
slikt kontaktpunkt under Miljøverndepartementet. 

Arbeidsmål 2.1. Leie det nasjonale arbeidet med å 
vidareutvikle og implementere bruken av verkemiddel 
for å avgrense utsleppa av klimagassar i Noreg. 

Utsleppa av klimagassar i 2003 var om lag 56 mill. 
tonn CO2-ekvivalentar. Dette er 2 pst. høgare enn 
året før, og 8 pst. høgare enn utsleppa i 1990. Klima­
gassutsleppa i Noreg er venta å auke i åra framover. 
I 2002 la Regjeringa fram St.meld. nr. 15 (2001-2002) 
Tilleggsmelding til St.meld. nr. 54 (2000–2001) 

Norsk klimapolitikk. I tilleggsmeldinga la Regje­
ringa opp til ein heilskapleg bruk av verkemiddel for 
å sikre at Noreg oppfyller sine forpliktingar under 
Kyotoprotokollen. Regjeringa arbeider vidare med 
oppfølginga av tiltaka som er skisserte i tilleggsmel­
dinga, inkludert tilrettelegging for bruk av Kyoto­
mekanismane. Kyotoprotokollen krev oppretting av 
nasjonalt kontaktpunkt for godkjenning av prosjekt 
under Den grøne utviklingsmekanismen og felles 
gjennomføring. Regjeringa har vedteke å opprette 
eit slikt kontaktpunkt under Miljøverndepartemen­
tet. Regjeringa vil i haust leggje fram for Stortinget 
lovforslag om kvotehandel med klimagassar for 
perioden 2005-2007. Som følgje av innføringa av eit 
nasjonalt kvotesystem for klimagassar er det behov 
for å etablere og drive eit norsk register for klimak­
votar. Kvoteregisteret må vere operativt frå 1. januar 
2005. Regjeringa foreslår vidare å auke driftsbud­
sjettet til Statens Forureiningstilsyn for 2005 med 1 
mill. kroner til forbetringar i utsleppsrekneskapen 
for bl.a. klimagassar. 

Arbeidsmål 2.2. Medverke til å redusere 
konsekvensane av utslepp ved bruk og produksjon 
av energi i samarbeid med energistyresmaktene. 

Utslepp av CO2 frå stasjonær forbrenning svarer til 
18,1 millionar tonn i 2001. Regjeringa har som mål 
å gjere norsk energiproduksjon og energiforbruk 
mest mogleg robust og miljøvennleg, gjennom 
m.a. aktiv bruk av Energifondet og Enova SF. Ei 
viktig målsetjing er dessutan at avfall i langt større 
grad enn i dag skal erstatte bruk av fossilt brensel. 

Verkemiddel 

Finansieringa av resultatområde 7, underområda 
klimaendringar, nedbr yting av ozonlaget og lang­
transporterte luftforureiningar blir dekt over kap. 
1400, kap. 1410, kap. 1441 og kap. 1471. CO2 ­
avgifta som vart innført i 1991, vil framleis vere 
hovudverkemidlet i Noreg inntil eit breitt nasjonalt 
kvotesystem er på plass. CO2-avgifta dekkjer om 
lag 69 pst. av CO2-utsleppa og om lag 52 pst. av dei 
samla utsleppa av klimagassar. Ein viser til Finans­
departementet sin avgiftsproposisjon for ei nærare 
oversikt over satsane for CO2-avgifta. 

Regjeringa vil i haust leggje fram for Stortinget 
lovforslag om kvotehandel med klimagassar for 
perioden 2005-2007. EU vedtok i 2003 eit direktiv 
om kvotehandel for klimagassutslepp, og vil, som 
Noreg, begynne med kvotehandel med CO2 frå 
2005. Enkeltelementa i det norske kvotehandels­
systemet frå 2005 vil i så stor grad som råd bli har­
moniserte med EU sitt system. Lovforslaget 
omfattar utsleppskjelder som i dag ikkje er pålagt 

CO2-avgift, og som ville ha fått kvoteplikt etter EUs 
kvotesystem. Regjeringa legg opp til at CO2-avgifta 
blir ført vidare med same omfang som no. I lovfor­
slaget blir det bl.a. lagt opp til at kvotar frå EU sitt 
kvotesystem og frå Den grøne utviklingsmekanis­
men (CDM) under Kyotoprotokollen skal kunne 
nyttast i Noreg på visse vilkår. Samtidig har Regje­
ringa komme fram til ei forståing med Prosessin­
dustriens Landsforening (PIL) om å redusere 
klimagassutsleppa frå prosessindustrien med 20 
pst., jamført med 1990-nivået. 

Miljøverndepartementet har inngått ei avtale 
med elektrobransjen om reduserte utslepp av SF6. 
Frå 1. januar 2003 er det innført ei avgift på produk­
sjon og import av HFK og PFK. Det blir vist til 
avgiftsproposisjonen frå Finansdepartementet for 
detaljane om denne avgifta. Frå 1. juli 2004 er 
avgifta supplert med ei refusjonsordning for brukt 
HFK og PFK som blir levert inn til destruksjon. 
Avgifta og refusjonsordninga skal saman bidra til å 
motverke at ozonreduserande gassar som blir fasa 
ut blir erstatta av klimagassane HFK og PFK, i sta­
den for meir miljøvennlege alternativ. Sjå òg 
omtale under kapittel 1441 post 76. Som ledd i 
klimapolitikken vil Regjeringa medverke til auka 
bruk av nye fornybare energikjelder. Enova SF 
skal medverke til å oppfylle nasjonale energi- og 
miljømål, og spelar gjennom sine tilskotsordningar 
ei sentral rolle i arbeidet med å auke bruken av ny 
fornybar energi. Regjeringa legg i tillegg opp til at 
avfall i større grad enn i dag skal erstatte bruk av 
fossilt brensel. Som eit ledd i dette arbeidet vart 
avgifta på forbrenning av avfall 1. juli 2004 omgjort 
til ei utsleppsbasert avgift. Avgifta prisar no miljø­
kostnadene ved forbrenning av avfall, samtidig 
som den stimulerer til ytterlegare gjenvinning og 
auka avfallsbasert energiproduksjon. 

Dei nordiske energi- og miljøministrane har 
vedteke å etablere eit prøveprosjekt for Austersjø­
regionen for utprøving av Kyoto-mekanismane for 
å skaffe nærare erfaring med slikt prosjektsamar­
beid. Prøveprosjektet trådde i kraft i 2003, og ein 
finansieringsmekanisme vart oppretta under Det 
nordiske miljøfinansieringsselskapet (NEFCO). 

Regjeringa vil sjå nærare på eit sterkare statleg 
engasjement i bruk av Kyotomekanismane, utover 
noverande engasjement i Verdsbanken sitt karbon­
fond og prøveprosjektet for Austersjøregionen, og 
korleis eit slikt engasjement eventuelt skal leggjast 
opp. 

Regjeringa har styrkt og fokusert den klimavit­
skaplege forskinga i Noreg på område av spesiell 
verdi for Noreg. Satsinga er retta mot forskingsmiljø 
på eit høgt fagleg nivå, som gjennom kvalitet og val 
av fordjupingsområde kan få fram resultat av spesi­
ell verdi for problemforståing og politikkutforming, 

både nasjonalt og internasjonalt. Bl.a. er forsking 
rundt den regionale klimautviklinga, arktisk klima­
forsking og forsking på utvikling av strategiar for til-
passing til klimaendringar prioritert. Noreg har 
lange tradisjonar, høg kompetanse og eit særskilt 
ansvar for å vere eit føregangsland innan for valting, 
forsking og samarbeid i nordområda. Noreg har 
engasjert seg sterkt i Arktisk Råd si omfattande 
utgreiing om konsekvensar av klimaendringar for 
natur og samfunn i Arktis (Arctic Climate Impact 
Assessment, ACIA) som vart sett i gang i 2000. Dei 
endelege resultata frå ACIA-arbeidet skal leggjast 
fram for Arktisk Råd sitt ministermøte i november 
2004. Regjeringa vil arbeide for at resultata frå 
ACIA-arbeidet får brei spreiing og blir eit viktig inns-
pel til arbeidet med den fjerde hovudrapporten til 
FN sitt klimapanel (IPCC) og forhandlingane under 
Klimakonvensjonen. Regjeringa vil sjå nærare på 
resultata og vurdere kva for tiltak som vil vere aktu­
elle for ein nasjonal oppfølging. 

Regjeringa vil gjennom tiltak knytte til forsking, 
informasjon og oppbygging av kompetanse aktivt 
medverke til å byggje opp beredskap, og leggje til 
rette for nødvendige samfunnsvise tilpassingar i 
ulike sektorar for å avgrense skadar og tap som er 
venta å ville komme på grunn av klimaendringar. 
Hovudvekta av klimaforskinga er samla i eit stort 
klimaforskingsprogram, NORKLIMA, som vart 
starta i 2004. Regjeringa vil leggje vekt på å spreie 
oppdatert informasjon om klimapolitikken og 
utviklinga i dei internasjonale klimaforhandlin­
gane. Den faglege informasjonen om klimaspørs­
mål og prosjekt skjer gjennom SFT og andre direk­
torat. I tillegg blir det gitt støtte til CICERO, Senter 
for klimaforsking, for å styrkje informasjonsarbei­
det på klimaområdet. 

Regjeringa vil også arbeide med utgreiing og 
utvikling av naudsynte tiltak for tilpassingar til 
moglege klimaendringar i Noreg. 

12.2 Nedbryting av ozonlaget 

Definisjon og avgrensing 

Resultatområdet omfattar arbeidet med å førebyg­
gje og redusere utsleppa av alle ozonreduserande 
stoff, bl.a. klorfluorkarbon (KFK), hydroklorfluor­
karbon (HKFK), metylbromid og halon. Resultat­
området omfattar òg internasjonalt arbeid, bl.a. 
oppfølging av Montrealprotokollen. 

Strategiske mål 

Alt forbruk av ozonreduserande stoff skal stansast 
i tråd med Montrealprotokollen. 

Tabell 12.2 Mål- og indikatortabell for resultatområde 7, underområde Nedbryting av ozonlaget 

Miljøvernfor valtninga sine 

Nasjonale mål Miljøvernforvaltninga sine arbeidsmål resultatindikatorar 

3.1. Leie det norske arbeidet med Status i det internasjonale arbeidet: 
å vidareutvikle Montrealprotokol- – talet på land som har ratifisert 
len til framleis å vere eit miljø- og og følgjer opp dei ulike endrin­
kostnadseffektivt instrument for å gane av protokollen 
avgrense utslepp av ozonreduse- – landa si oppfølging av sine 
rande stoff. forpliktingar. 

4. Det skal ikkje vere forbruk 4.1. Følgje opp bruken av verke- Reell reduksjon i bruk av KFK

av halon, eller av nokon type middel overfor halon, KFK, tetra- og halon.

klorfluorkarbon (KFK), tetraklor- klormetan, metylkloroform og 

metan, metylkloroform og HBFK.

hydrobromfluorkarbon (HBFK).


5. Forbruket av metylbromid 5.1. Leie det nasjonale arbeidet Reell reduksjon i produksjon, 
skal vere stabilisert frå 1995, med å vidareutvikle og implemen- import, eksport og bruk av 
og fasa ut innan 2005. tere bruken av verkemiddel for å metylbromid. 

redusere forbruket av metylbro­
mid i Noreg, under dette oppføl­
ging av endringar i ozonforord­
ninga frå EU. 

6. Forbruket av hydroklorfluor- 6.1. Leie det nasjonale arbeidet Reell reduksjon i produksjon, 

karbon (HKFK) skal vere stabili- med å vidareutvikle og implemen- import, eksport og bruk av 

sert frå 1995, og fasa ut innan tere bruken av verkemiddel for HKFK.

201011 . å redusere forbruket av HKFK i 


Noreg, under dette følgje opp end­
ringar i ozonforordninga frå EU. 

1 Målet er skjerpa som følgje av at Norge har gjennomført EU si forordning av 2000 om stoffer som bryt ned ozonlaget. 

Statusbeskriving 

Arbeidsmål 3.1. Leie det norske arbeide med å 
vidareutvikle Montrealprotokollen til framleis å vere 
eit miljø- og kostnadseffektivt instrument for å 
avgrense utslepp av ozonreduserande stoff. 

I mars 2004 vart det arrangert eit ekstraordinært 
Partsmøte under Montrealprotokollen for å behandle 
søknadar frå industriland om unntak i 2005 frå utfa­
singsforpliktingar til «kritisk bruk» av det sterkt 
ozonreduserande stoffet metylbromid. I-landa har 
forplikta seg til full utfasing av metylbromid innan 
2005. Det finst likevel høve til unntak for såkalla «kri­
tisk bruk», på område der det ikkje er alternativ som 
let seg gjennomføre. Noreg søkte ikkje om slike unn­
tak for 2005. 

Mange land, inkludert Noreg, var svært kri­
tiske til storleiken på dei første søknadane om unn­
tak, og som for fleire land gjekk over siste utfa­
singssteg i 2003. Under det ordinære Partsmøtet i 
november 2003 var det ikkje mogleg for Partane å 

bli samde om dette spørsmålet. Frå norsk side la 
ein særleg vekt på å unngå at det vart laga opnin­
gar i Montrealprotokollen som ville svekkje den 
miljømessige effekten av protokollen. Etter van­
skelege forhandlingar kom ein under det ekstraor­
dinære Partsmøtet i mars 2004 til slutt fram til eit 
resultat som ein er nøgd med frå norsk side. 
Mengda av nyprodusert metylbromid for «kritisk 
bruk» i utfasingsåret 2005 skal ikkje overstige 
reduksjonane som er vedtekne for 2003. Det vart 
òg semje om berre å gi slike unnatak for 2005, slik 
at søknadar om kritisk bruk etter dette må leggjast 
fram for ny godkjenning. 

Det er elles eit problem at mange land som er 
partar til Montrealprotokollen, særleg u-land, ikkje 
har ratifisert alle endringane til protokollen frå 
1990, 1992, 1997 og 1999. Det er derfor no disku­
sjonar om kor vidt ein kan finne måtar å modifisere 
protokollen på (for eksempel ved å inkludere nye 
ozonreduserande stoff), utan å gå vegen om lange 
nasjonale ratifikasjonsprosedyrar. 

Arbeidsmåla 4.1. – 6.1. Leie det norske arbeidet med å 
avgrense utslepp av ozonreduserande stoff og 
forbruket av desse. 

Noreg har oppfylt krava i Montrealprotokollen og 
gjennomført EU-forordninga om ozonreduserande 
stoff (forordning (EF) 2037/2000), som for enkelte 
stoff set strengare mål for utfasing enn Montreal­
protokollen. For metylbromid er EU sine delmål at 
bruken skal reduserast med 75 pst. i høve til 1991­
nivå innan 1. januar 2003 og 100 pst. innan 1. januar 
2005. Bruken av HKFK skal reduserast med 70 pst. 
i høve til eit nytt basisnivå (som er lik HKFK-bru-
ken i 1989 pluss 2 pst. av KFK-bruken i 1989) innan 
1. januar 2004, 75 pst. innan 1. januar 2008 og 100
pst. innan 1. januar 2010. 

Noreg ligg godt an til å nå utfasingsmåla for 
ozonreduserenda stoff både under Montrealproto­
kollen og den nye EU-forordninga. Noreg har 
ingen produksjon av ozonreduserenda stoff. Det 
blir i dag gitt løyve til import av avgrensa mengder 
metylbromid og HKFK. I tillegg blir det importert 
små mengder KFK, teraklormetan (karbontetrak­
lorid) og 1,1,1-trikloretan (metylkloroform) til ana­
lysar som er godkjende som essensiell bruk under 
Montrealprotokollen. 

Noreg har i mange år lege i framkant av dei 
internasjonale føresegnene når det gjeld reduksjon 
i forbruket av dei ozonreduserande stoffa. Målt i 
ozonreduserande effekt er norsk forbruk av ozon­
reduserande stoff redusert med meir enn 98 pst. i 
perioden 1986 til 2002. I 2002 var bruken av HKFK 
redusert til 47,5 pst. under EU sitt krav. 

Verkemiddel 

Finansiering av resultatområde 7, underområde 
nedbryting av ozonlaget, blir i hovudsak dekt 
under kap. 1400 og kap. 1441. 

Bakgrunnen for dei gode reduksjonsresultata 
for ozonreduserande stoff i Noreg er at det er teke i 

bruk ein kombinasjon av verkemiddel som har 
verka styringseffektivt. Forskrifter, informasjon, fri­
villige tiltak og samarbeid mellom styresmaktene og 
bransjane har stått sentralt. Alle dei ozonreduse­
rande stoffa i Montrealprotokollen er no regulerte 
gjennom forskrift 1. juni 2004 nr. 922 om avgrensing 
av bruk av helse- og miljøfarlege kjemikaliar og 
andre produkt (produktforskrifta) kapittel 6. 

Det nasjonale arbeidet er no retta mot kontroll 
av at føresegnene blir etterlevde, og over vaking av 
miljøsituasjonen. Noreg har sett i verk ei ordning 
med lisensiering for import og eksport av ozonre­
duserande stoff, slik dei nye krava i Montrealproto­
kollen la opp til frå 1. januar 2000. 

12.3 Langtransporterte luftforureiningar 

Definisjon og avgrensing 

Resultatområdet omfattar arbeidet med å førebyg­
gje og redusere utsleppa av svovel, nitrogenoksid, 
ammoniakk og flyktige organiske sambindingar. I 
tillegg omfattar det arbeidet med å betre miljøtil­
standen, som f.eks. kalking. Meir enn 90 pst. av 
nedfallet av svovel og nitrogenoksid i Noreg kjem 
frå kjelder utanfor landegrensene. Resultatområdet 
omfattar òg internasjonalt arbeid, m.a. oppfølging 
av Konvensjonen om langtransporterte grense­
kryssande luftforureiningar. 

Strategiske mål 

Utsleppa av svovel, nitrogenoksid, flyktige orga­
niske sambindingar og ammoniakk skal reduse­
rast, slik at påverknaden av naturen blir halden inn­
anfor kritiske belastningsgrenser (naturen sine 
tolegrenser), og slik at mennesket si helse og mil­
jøet ikkje tek skade, i tråd med artikkel 2 i Gøte­
borgprotokollen. 

Tabell 12.3 Mål- og indikatortabell for resultatområde 7, underområde Langtransporterte luftforureiningar
1 

Miljøvernfor valtninga sine 

Nasjonale mål Miljøvernforvaltninga sine arbeidsmål resultatindikatorar 

7.1. Leie det norske arbeidet under 
Konvensjonen om langtransportert 
grensekr yssande luftforureining 
med sikte på å hindre overskridin­
gar av kritiske belastningar. 

Del av økosystem i respektive 
Noreg og heile avtaleområdet 
som er verna mot overskriding av 
tolegrenser for forsuring, bakke­
nært ozon og overgjødsling. 

8. Dei årlege utsleppa av svovel- 8.1.-11.1 Leie arbeidet med å Utvikling i nasjonale utslepp. Del 
dioksid (SO2-utsleppa) skal utvikle og implementere ytterle- av utsleppa som er omfatta av ver­
maksimalt vere 22 000 tonn gare verkemiddel for reduksjon kemiddel og styrken på verke-
f.o.m. 2010. av nasjonale utslepp av SO2, NOx, midla (kr/eining utslepp) i høve 

VOC og NH3 til ulike sektorar. 

9. Dei årlege utsleppa av nitro- 9.1. Sjå ovanfor. Utvikling i nasjonale utslepp. 
genoksid (NOX) skal maksimalt Del av utsleppa som er omfatta av 
vere 156 000 tonn f.o.m. 2010. verkemiddel og styrken på verke-
Fram til 2010 skal dei årlege midla (kr/eining utslepp) i høve 
utsleppa ikkje vere større enn til ulike sektorar. 
nivået i 1987. 

10. Dei årlege utsleppa av flyktige 10.1. Sjå ovanfor. Utvikling i nasjonale utslepp. 
organiske sambindingar (nmVOC) Del av utsleppa som er omfatta av 
skal snarast mogleg reduserast til verkemiddel og styrken på verke­
nivået frå 1988, og f.o.m. 2010 skal midla (kr/eining utslepp) i høve 
dei årlege utsleppa av (nm VOC) til ulike sektorar. 
maksimalt vere 195 000 tonn. 
Dei årlege utsleppa av VOC frå 
heile fastlandet og norsk økono­
misk sone sør for 62. breiddegrad 
skal snarast mogleg reduserast 
med 30 prosent i høve til nivået i 
1989. 

11. Dei årlege utsleppa av ammo- 11.1. Sjå ovanfor. Utvikling i nasjonale utslepp. 
niakk (NH3-utsleppa) skal maksi- Del av utsleppa som er omfatta av 
malt vere 23 000 tonn f.o.m. 2010. verkemiddel og styrken på verke­

midla (kr/eining utslepp) i høve 
til ulike sektorar. 

Samtlege resultatmål reflekterer dei forpliktingar Noreg har teke på seg for dei omtalte stoffene i protokollar under ECE­
konvensjonen om langtransportert grensekryssande luftforureiningar, inkludert Gøteborgprotokollen som Noreg har ratifi­
sert, men som enno ikkje har trådd i kraft. 

Statusbeskriving 

Arbeidsmål 7.1. Leie det norske arbeidet under 
Konvensjonen om langtransportert grensekryssande 
luftforureining med sikte på å hindre overskridingar 
av kritiske belastningar. 

Noreg er avhengig av omfattande reduksjonar av 
utslepp i Europa for å løyse miljøproblema som 
skriv seg frå langtransportert luftforureining. I 
1999 vart det vedteke ein protokoll om reduksjon 

av forsuring, overgjødsling og bakkenært ozon 
(Gøteborgprotokollen) under ECE-konvensjonen 
om langtransportert grensekryssande luftforurei­
ning. 31 statar har underteikna protokollen, mens 
12 partar har ratifisert den per 1. september 2004. 
Noreg ratifiserte protokollen 30. januar 2002. Det 
er venta at protokollen vil tre i kraft i 2004 eller 
2005, når 16 partar har ratifisert. 

Protokollen regulerer landa sine utslepp av svo­
veldioksid (SO2), nitrogenoksid (NOX), ammoni­

akk (NH3) og flyktige organiske sambindingar 
(VOC). Noreg sine forpliktingar i høve til den nye 
protokollen er reflekterte i dei nasjonale måla. I 
1985 var tolegrensene for forsuring overskridne på 
25 pst. av Noreg sitt areal. Denne delen var redu­
sert til om lag 13 pst. i 2000. Med full effekt av 
Gøteborgprotokollen vil område med overskridin­
gar av tolegrenser for forsuring bli ytterlegare 
reduserte. Likevel vil tolegrensene vere over­
skridne på om lag 7-8 pst. av arealet i Noreg i 2010. 
Gøteborgprotokollen inneheld ei føresegn om at 
partane eitt år etter at protokollen trer i kraft bl.a. 
skal vurdere om forpliktingane er tilstrekkelege til 
å nå dei langsiktige måla om at forureiningane 
ikkje skal overstige naturen si tolegrense for for­
suring, overgjødsling og bakkenært ozon. Ein 
treng omfattande fagleg kunnskap, analysar og 
overvaking av forureiningsbelastninga og miljøtil­
standen for å utvikle effektive internasjonale avta­
ler som byggjer på naturen sine tolegrenser og kri­
tiske belastningsgrenser for menneskeleg helse. 
Ved revisjon av Gøteborgprotokollen er det òg 
aktuelt å regulere landa sine utslepp av partiklar 
som medverkar til helseproblem. Det faglege 
arbeidet som skal danne grunnlag for revisjon av 
Gøteborgprotokollen har starta, både nasjonalt og 
internasjonalt. Norske fagmiljø og miljøfor valt­
ninga deltek aktivt i dette arbeidet. 

Arbeidsmåla 8.1.-11.1. Leie arbeidet med å utvikle og 
implementere ytterlegare verkemiddel for reduksjon 
av nasjonale utslepp av SO2, NOX, VOC og NH3. 

Det er i følgje framskrivingane av utsleppa av svo­
veldioksid (SO2) rekna med at dei norske utsleppa 
utan nye miljøtiltak vil vere om lag 26 000 tonn i 
2010. Utsleppa var i 2003 22 800 tonn. Dette er ein 
liten auke frå 2002. Noreg vil likevel overhalde den 
internasjonale forpliktinga for SO2 som går fram av 
svovelprotokollen frå 1994. For å overhalde forplik­
tinga i Gøteborgprotokollen innan 2010 må Noreg 
redusere utsleppa av SO2 med 3 pst. i høve til 2003. 

På bakgrunn av forpliktinga i Gøteborgproto­
kollen har Miljøverndepartementet og Prosessin­
dustriens Landsforening (PIL) inngått ei inten­
sjonsavtale om reduksjonar i svovelutsleppa. Då 
avtala vart inngått forplikta prosessindustrien seg 
til å redusere dei årlege utsleppa av SO2 med mini­
mum 5 000 tonn. Prosessindustrien tok òg på seg å 
leggje fram konkrete forslag til korleis ein slik 
utsleppsreduksjon kan gjennomførast, og samtidig 
leggje fram forslag til korleis ein samla reduksjon 
på 7 000 tonn kan gjennomførast på ein måte som 
er kostnadseffektiv for Noreg. Utslepp frå den 
enkelte verksemda vil bli regulerte i utsleppsløyve 

frå SFT. Stortinget vedtok på denne bakgrunnen å 
fjerne avgifta for utslepp av SO2 frå bruk av kol og 
koks og frå raffineria frå 1. januar 2002. Det er 
venta at gjennomføring av avtala med PIL vil sikre 
at Noreg overheld forpliktinga i Gøteborgprotokol­
len om utslepp av SO2. 

Framskrivingar viser at dei årlege utsleppa av 
NOX kan ventast reduserte til om lag 190 000 tonn i 
2010 med dei tiltaka som er vedtekne til no. 
Utsleppa av NOX i 2003 var 219 600 tonn. Dette er 
ein liten auke frå 2002 og ligg 10 100 tonn under 
gjeldande internasjonale krav. For å overhalde kra-
vet i Gøteborgprotokollen må Noreg redusere 
utsleppa av NOX med 29 pst. i høve til 2003. For 
NOX-utsleppa er bruken av verkemiddel i dag 
utforma med utgangspunkt i St.meld. nr. 41 (1994­
95) Om Norges politikk mot klimaendringer og 

utslipp av nitrogenoksider (NOX). Utsleppa av NOX 

frå køyretøy er regulerte gjennom køyretøyfor­
skriftene til vegtrafikklova. Krava er gjort stren­
gare i tråd med utviklinga av EU sitt regelverk på 
området. Det vart i 2000 innført differensiert årsav­
gift på tunge køyretøy etter utsleppa av bl.a. NOX. 
Låg-NOX-brennarar blir tekne i bruk ved installe­
ring av nye gassturbinar på norsk sokkel der slik 
teknologi er kommersielt tilgjengeleg. Sjøfartsor­
ganisasjonen i FN, IMO, har vedteke regelverk 
som set krav til NOX-utslepp frå skip som er bygde 
eller oppgraderte 1. januar 2000 eller seinare. Det 
er naudsynt med strengare verkemiddel for at 
Noreg skal overhalde NOX-forpliktinga i Gøteborg­
protokollen. Dei største utfordringane er knytte til 
å redusere utsleppa av NOX frå innanriks sjøfart og 
fiske utover det som følgjer av IMO sine krav. 

Dei samla norske utsleppa av VOC auka med 
33 pst. frå 1990 til 2001. Frå 2001 til 2003 vart 
utsleppa reduserte med 23 pst. Dette varslar ein ny 
trend med reduksjon i utsleppa. I 2003 var utsleppa 
av VOC 301 400 tonn. Forpliktinga vår under VOC­
protokollen av 1991 tilsvarer 252 000 tonn. For å 
etterleve forpliktinga i Gøteborgprotokollen må 
Noreg redusere utsleppa av VOC med 35 pst. i 
høve til 2003. 

For å redusere utsleppa ned til eit nivå som er 
innanfor det vi har forplikta oss til internasjonalt, er 
utslepp av VOC frå lasting og lagring av råolje på 
sokkelen no regulerte gjennom utsleppsløyve etter 
forureiningslova. Noreg har gjennom forskrifter 
gjennomført eit EU-direktiv om å redusere VOC­
utsleppa frå lagring og distribusjon av bensin frå 
terminalar til bensinstasjonar og eit direktiv om 
utslepp av VOC frå bruk av løysemiddel i visse 
verksemder og anlegg. Krava i VOC-protokollen av 
1991, som skulle ha vore innfridde i 1999, ligg ein 
no an til å greie i 2005 og 2006, gjennom dei 
utsleppskrava som no er sette til lasting og lagring 

av råolje på sokkelen. Desse krava vil, saman med 
dei andre tiltaka som er nemnde ovafor, venteleg 
føre til at Noreg oppfyller VOC-forpliktinga i Gøte­
borgprotokollen òg. 

Utsleppa av ammoniakk i Noreg auka med om 
lag 12 pst. i perioden 1990-2003. Auken skuldast i 
hovudsak auka utslepp av ammoniakk frå landbru­
ket og frå personbilar med trevegs katalysator. Om 
lag 90 pst. av ammoniakkutsleppa i Noreg skjer i 
landbruket. Det er venta at utsleppa vil endre seg 
lite fram mot 2010 utan nye tiltak. For å overhalde 
krava etter Gøteborgprotokollen må Noreg frå 
2010 halde dei årlege utsleppa av ammoniakk på 
same nivå som i 2003 eller lågare. 

Verkemiddel 

Finansiering av arbeidet under resultatområde 7, 
underområde langtransportert luftforureining, blir 
i hovudsak dekt under kap. 1400 og kap. 1441. 

Regjeringa vil føre vidare den aktive medverk­
naden frå Noreg si side i det omfattande internasjo­
nale samarbeidet knytt til forsking, utgreiing og 
kartlegging av miljøproblem som skuldast lang­
transportert luftforureining. Dette arbeidet 
omfattar bl.a. overvaking, undersøkingar og analy­
sar for å etterprøve at dei protokollane som allereie 
er i kraft har hatt dei venta miljøeffektane, og som 
grunnlag for forhandlingar om moglege nye proto­
kollar. Dei nasjonale overvakingsprogramma, for­
skingsprogram under Noregs forskingsråd, og 
Miljøverndepartementet sitt program Naturen sine 

tolegrenser, er sentrale for å leggje grunnlag for 
nye avtaler om langtransportert luftforureining. 
Miljøvernforvaltninga medverkar òg til finansier­
ing av dei internasjonale programma under Kon­
vensjonen om langtransportert grensekryssande 
luftforureining. Som grunnlag for val av tiltak og 
verkemiddel for å overhalde Noreg sine forpliktin­
gar om utsleppsreduksjonar analyserer miljøvern­
forvaltninga, i samarbeid med andre styresmakter, 
bl.a. potensialet for utsleppsreduksjonar ved ulike 
tiltak og verkemiddel, og kostnadar ved desse. 

I tillegg til dei verkemidla for reduksjon av 
utslepp som er nemnde under statusbeskrivinga er 
Noreg gjennom EU-direktivet om integrert forurei­
ningskontroll (IPPC-direktivet) pålagt å stille krav 
til bruk av dei beste tilgjengelege teknikkane 
(BAT) når det gjeld utslepp av m.a. SO2, NOX og 

VOC frå store energi- og industrianlegg, både på 
land og på sokkelen. SFT arbeider no med å følgje 
opp dette kravet gjennom fastsetjing av nye 
utsleppsløyve. Gjennomføringa av IPPC-direktivet 
vil vere viktig for å overhalde Noreg sine plikter 
under Konvensjonen om langtransportert, grense­
kr yssande luftforureining. 

Miljøstyresmaktene tek, så langt bl.a. forurei­
ningslova gir høve til det, sikte på å utforme 
utsleppsløyve slik at det blir mogleg for industrien 
å oppfylle reduksjonskravet ved å gå saman om å 
setje i verk felles tiltak som reduserer utsleppa der 
industrien finn det mest tenleg. 

Det blir no arbeidd med ein heilskapleg gjen­
nomgang av bruken av verkemiddel for å oppfylle 
krava til reduksjonar av utslepp i Gøteborg-proto-
kollen. Som det går fram av statusbeskrivinga har 
ein i hovudsak avklart kva for verkemiddel som 
skal nyttast for å overhalde forpliktingane for SO2, 
VOC og ammoniakk. Regjeringa vil følgje utvik­
linga i utslepp av desse gassane og vurdere nærare 
om det er behov for endringar i verkemidla. For 
NOX må ein ta i bruk strengare verkemiddel. I det 
pågåande utgreiingsarbeidet legg ein særleg vekt 
på å finne fram til verkemiddel som kan utløyse dei 
rimelegaste tiltaka på skip og båtar. Regjeringa vil 
ved seinare høve komme tilbake til Stortinget med 
endringar i bruken av verkemiddel som er naud­
synte for å overhalde forpliktingane i Gøteborgpro­
tokollen. 

12.4 Lokal luftforureining 

Definisjon og avgrensing 

Resultatområdet omfattar arbeidet med å førebyg­
gje og redusere helseskadelege utslepp av dei 
stoffa som gir redusert luftkvalitet lokalt. Hovud­
kjeldene til slike utslepp er vegtrafikk og ved­
fyring, men andre kjelder medverkar òg. Resultat­
området omfattar òg internasjonalt arbeid, med 
utvikling og oppfølging av EU-direktiv som det 
mest sentrale. 

Strategiske mål 

Lokale problem med luftforureining skal føre­
byggjast og reduserast slik at ein tek omsyn til 
helse og trivsel for menneska. 

Nasjonale resultatmål, miljøvernforvaltninga sine 

arbeidsmål, resultatindikatorar og statusbeskriving 

Tabell 12.4 Mål- og indikatortabell for resultatområde 7 underområde Lokal luftkvalitet 

Miljøvernfor valtninga sine 

Nasjonale resultatmål Miljøvernfor valtninga sine arbeidsmål resultatindikatorar 

12. Gjennomsnittleg døgnkon-
sentrasjon av svevestøv (PM10) 
skal innan 2005 ikkje overskride 
50 mµ/m3 meir enn 25 dagar per 
år og innan 2010 ikkje meir enn 
7 dagar per år. 

12.1.-15.1. Medverke til å nå dei 
nasjonale måla for luftkvalitet ved 
å syte for reduserte utslepp frå 
stasjonære kjelder og betre miljø­
kvalitet på drivstoff og fyringsolje. 

Utslepp av svevestøv (PM10), 
nitrogendioksid (NO2), svovel­
dioksid (SO2) og benzen frå store 
stasjonære kjelder. 

13. Gjennomsnittleg timekonsen-
trasjon av nitrogendioksid (NO2) 
skal innan 2010 ikkje overskride 
150 mµ/m3 meir enn 8 timar per år. 

14. Gjennomsnittleg døgnkonsen-
trasjon av svoveldioksid (SO2) 
skal innan 2005 ikkje overskride 
90 mµ/m3 . 

15. Gjennomsnittleg årskonsentra-
sjon av benzen skal innan 2010 
ikkje overskride 2 mµ/m3 som 
bybakgrunnsverdi. 

Statusbeskriving 

Arbeidsmål 12.1.-15.1. Medverke til å nå dei 
nasjonale måla for luftkvalitet ved å syte for 
reduserte utslepp frå stasjonære kjelder og betre 
miljøkvalitet på drivstoff og fyringsolje. 

Lokal luftforureining er framleis eit problem i fleire 
av dei største byane i Noreg, sjølv om utviklinga 
dei siste ti åra viser ei betydeleg betring. Utreknin­
gar viser at i Oslo vart i 2001 rundt 200 000 men­
neske utsette for konsentrasjonar som var høgare 
enn dei nasjonale måla. Endå fleire vart utsette for 
forureining som kan gi helseverknader for spesielt 
utsette grupper. Det må setjast i verk ytterlegare 
tiltak for å nå dei nasjonale måla for svevestøv for 
2005 og 2010. Det synest òg nødvendig med ytter­
legare tiltak for å nå målet for 2010 for nitrogendi­
oksid. Konsentrasjonen av svoveldioksid og ben-
zen i by- og tettstadsluft vil truleg vere innanfor dei 
nasjonale måla i respektive 2005 og 2010. 

Vegtrafikk er den dominerande kjelda til lokal 
luftforureining. For NO2-konsentrasjonar i byar og 
langs vegar er eksosgassar frå vegtrafikk hovud­
kjelda. Likevel er utsleppa av NOX frå vegtrafikk 
redusert med 37 pst. frå 1990 til 2001 som følgje av 
innførte avgasskrav. Vegtrafikken er òg ein hovud­
bidragsytar til partikkelforureining gjennom 

eksosgassar og vegslitasje, men her kan vedfyring 
òg vere ei vesentlig kjelde. Gjennom nye krav til 
utslepp frå tunge køyretøy, kvaliteten på drivstoff 
og redusert piggdekkbruk er utsleppa av sveve­
støv frå vegtrafikken blitt reduserte. 

Fyring med ved er fleire stader ei vesentleg 
kjelde til luftforureininga (svevestøv), spesielt på 
kalde dagar om vinteren. Dette gjeld spesielt dei min-
ste partiklane. Utslepp frå vedfyring auka med 6 pst. 
frå 1990 til 2001. Utsleppsveksten hadde vore høgare 
dersom ikkje stadig fleire skifter ut gamle foru­
reinande omnar med nyare og meir miljøvennlege 
omnar. I tillegg til svevestøv medverkar vedfyring til 
utslepp av andre helseskadelege sambindingar. 

Utslepp frå store, stasjonære kjelder kan i dag 
føre til enkelte overskridingar av dei nasjonale 
resultatmåla. 

Verkemiddel 

Budsjettmidlar til faglege utgreiingar, forsking og 
miljøover vaking utgjer eit viktig og nødvendig 
grunnlag for arbeidet med lokal luftkvalitet, og blir 
dekte under kap. 1441 og 1410. Resultat frå miljø­
over vaking blir nytta vidare i utrekningsmodellar, 
utgreiingar av tiltak og i dose-respons-samanhen-

gar. Budsjettmidla blir òg nytta til å utvikle verktøy 
og metodar. 

Føresegna om lokal luftkvalitet i forskrift 1. juni 
2004 nr. 931 om avgrensing av forureining (forurei­
ningsforskrifta) kapittel 7 er ei gjennomføring av 
fire EU-direktiv som set grenseverdiar for konsen­
trasjonane av svevestøv, svoveldioksid, nitrogendi­
oksid, bly, benzen og karbonmonoksid, og som stil­
ler krav til måling av bakkenær ozon. Forskrifta set 
òg krav til målingar, utrekningar, tiltaksutgreiingar 
og rapportering. I tilknyting til føresegna om lokal 
luftkvalitet følgjer det òg ein rettleiar. Gjennom føre­
segna om kvaliteten på bensin og autodiesel til bruk 
i motorvogner i forskrift 1. juni 2004 nr. 922 om 
avgrensing i bruk av helse- og miljøfarlege kjemika­
liar og andre produkt (produktforskrifta), imple­
menterer Noreg EU-direktiv på området. Eit nytt 
endringsdirektiv stiller strengare krav til bensin og 
autodiesel frå 2005. Ein viser til omtale av dette i 
St.prp. nr. 1 (2004-2005) Skatte-, avgifts- og tollved­

tak, og framlegget om bruk av avgiftsinsentiv. 
Plan- og bygningslova er eit viktig verkemiddel 

i samband med lokal luftforureining, fordi den kan 
nyttast til å påverke lokaliseringa av utsleppskjel­
dene, og til å regulere utnyttinga av omkringlig­
gjande areal. Rikspolitiske retningslinjer for sam­
ordna areal- og transportplanlegging skal leggjast 

til grunn for all planlegging og utøving av mynde i 
kommunar, fylkeskommunar og statlege organ. 
Fylkesmannen har òg ansvar for store oppgåver 
under resultatområde 7. Ein viser til nærare omtale 
av desse under resultatområde 11. Midlar til lønn 
og drift for desse oppgåvene er budsjetterte på 
kap. 1510 Fylkesmannsembeta, under Arbeids- og 
administrasjonsdepartementet sitt budsjett. 

12.5 Støy 

Definisjon og avgrensing 

Resultatområdet omfattar arbeidet med å førebyg­
gje og redusere dei støyproblema som gir negative 
helse- og trivselseffektar. Sentralt står òg arbeidet 
med å fremje stille (fråver av støy) som miljøkvali­
tet. Hovudkjelda til støyplager er vegtrafikk, men 
ei rekkje andre kjelder medverkar òg. Resultatom­
rådet omfattar òg internasjonalt arbeid, med utvik­
ling og oppfølging av EU-direktiv som det mest 
sentrale. 

Strategisk mål 

Støyproblem skal førebyggjast og reduserast slik at 
det blir teke omsyn til helse og trivsel for menneska. 

Nasjonale resultatmål, miljøvernforvaltninga sine 

arbeidsmål, resultatindikatorar og statusbeskriving 

Tabell 12.5 Mål- og indikatortabell for resultatområde 7 underområde Støy 

Miljøvernfor valtninga sine 

Nasjonale resultatmål Miljøvernfor valtninga sine arbeidsmål resultatindikatorar 

16. Støyplaga skal reduserast 16.1. Miljøvernstyresmaktene Samla støyplage (SPI) frå alle 
med 25 pst. innan 2010 i forhold skal medverke til å nå det nasjo­ kartlagde kjelder, spesielt SPI for 
til 1999. nale målet for støy, gjennom bl.a. industri, motorsport og skyteba­

ved eigne verkemiddel å syte for ner. 
å redusere støyplagene frå indu­
stri, motorsport, skytebaner og 
enkelte produkt. 

Statusbeskriving 

Arbeidsmål 16.1. Miljøvernstyresmaktene skal 
medverke til å nå det nasjonale målet for støy, 
gjennom bl.a. ved eigne verkemiddel å syte for å 
redusere støyplagene frå industri, motorsport, 
skytebaner og enkelte produkt. 

Støy er eitt av dei miljøproblema som rammar flest 
menneske i Noreg. Rundt 1,7 millionar personar er 
utsette for støy nær bustaden sin. Eit fleirtal av 
desse opplever å vere plaga av støyen, og rundt ½ 
million personar er sterkt eller mykje plaga. Støy frå 

samferdsel utgjer til saman opp mot 90 pst. av støy­
plaga, og vegtrafikk åleine står for nesten 80 pst. Det 
er dei ulike sektordepartementa som har hovudan­
svaret for å sikre ein reduksjon av støyplaga innan­
for sin samfunnssektor, og medverke til at det nasjo­
nale resultatmålet for støy kan bli nådd. Skal ein nå 
målet er det behov for nye tiltak og verkemiddel, 
særleg retta inn mot støy frå vegtrafikken. 

Miljøvernstyresmaktene har eit koordinerings­
og pådrivaransvar på støyfeltet, og følgjer opp sta­
tus og utvikling i støyutsleppa og støyplaga gene­
relt. Miljøvernstyresmaktene har vidare eit ansvar 

for å medverke til redusert støyplage frå dei ulike 
kjeldene der miljøvernstyresmaktene sjølve har 
verkemiddel – konsesjonspliktig industri og 
næringsverksemd, skytebaner, motorsportbaner 
og enkelte produkt. Industri- og næringsstøy 
utgjer ca. 8 pst. av samla støyplage. Støyplagene frå 
skytebaner, motorsport og produkt er vesentleg 
mindre. Ein reknar med at støyplaga frå desse kjel­
dene er omtrent uendra sidan 1999, men det er 
enno relativt stor uvisse i talmaterialet for dei min-
ste støykjeldene. Tiltak overfor dei støykjeldene 
der miljøvernstyresmaktene har verkemiddel kan 
altså berre i avgrensa grad medverke til at det 
nasjonale målet for støy blir nådd. 

Verkemiddel 

Budsjettmidlar til faglege utgreiingar, forsking og 
miljøovervaking utgjer eit viktig og nødvendig 
grunnlag for arbeidet med støy, og blir dekte over 
kap. 1441, 1400 og 1410. Miljøovervaking er inn­
henting av tal over utslepp og andre miljødata, og 
blir nytta bl.a. i utrekningsmodellar, utgreiingar av 
tiltak og rapportering av resultat. Både utgreiings­
midlar og forskingsmidlar er sentrale for å kunne 
utvikle vidare den nasjonale støymodellen for 
utrekning og oppfølging av støyplaga på tvers av 
kjelder. Forskings- og utgreiingsmidlar skal vidare 
medverke til kompetanseoppbygging i dei støy­
faglege miljøa og i høgare utdanning. 

Kapitlet om grenseverdiar for støy i forskrift 
om avgrensing av forureining av 1. juni 2004 set 
krav til gjennomføring av utbetringstiltak innan 
1. januar 2005 for dei som er mest utsette for støy. 
Støy frå bl.a. industri, motorsport og skytebaner 
kan regulerast gjennom konsesjonssystemet i foru­

reiningslova. Lova om produktkontroll heimlar 
støykrav til produkt, og er nytta til å gi forskrifter 
om m.a. leiketøy, fritidsbåtar m.m. 

Plan- og bygningslova er, gjennom ein fornuftig 
arealbruk, det viktigaste verkemidlet for å førebyg­
gje støyproblem. Plansystemet blir nytta til å 
bestemme lokaliseringa av støykjelder, og til å 
regulere utnyttinga av areal som ligg omkring. 
Rikspolitiske retningslinjer for samordna areal- og 
transportplanlegging skal leggjast til grunn for all 
planlegging og utøving av mynde i kommunar, fyl­
keskommunar og hos statlege organ. Retningslin­
jer for respektive vegtrafikkstøy (blir òg nytta for 
tog), skytebaner og arealbruk i flystøysoner gitt i 
medhald av lova skal leggjast til grunn for planleg­
ginga. Planretningslinjene for støy er under revi­
sjon og ligg no til sluttbehandling i Miljøverndepar­
tementet etter avslutta høyringsrunde. 

EU vedtok 25. juni 2002 eit rammedirektiv for 
utandørs støy. Fokus er i første rekkje på kartleg­
ging, informasjon og etablering av felles måleei­
ning og målemetodar for støy. Rammedirektivet sti­
pulerer òg at Europakommisjonen i løpet av 4 år 
skal ha utarbeidd forslag til reduksjon av støy frå 
dei viktigaste kjeldene – veg og køyretøy, jernba­
ner og -materiell, fly, utandørs maskiner og indus­
triutstyr og mobile maskiner. Utkast til forskrifts­
endring for implementering av direktivet er sendt 
på høyring med høyringsfrist 8. oktober 2004. 

Fylkesmannen har òg ansvar for store oppgå­
ver under resultatområde 7. Ein viser til nærare 
omtale av desse under resultatområde 11. Midlar 
til lønn og drift for desse oppgåvene er budsjetterte 
på kap. 1510 Fylkesmannsembeta, under Arbeids­
og administrasjonsdepartementet sitt budsjett. 

13 Resultatområde 8: Internasjonalt miljøvernsamarbeid 

og miljøvern i polarområda 


Resultatområdet omfattar følgjande underområde: 
– Internasjonalt miljøvernsamarbeid 
– Miljøvern i polarområda 
– Radioaktiv forureining 

13.1 Internasjonalt miljøvernsamarbeid 

Definisjon og avgrensing 

Til resultatområdet høyrer å ta vare på norske 
interesser innanfor det generelle internasjonale 
miljøvernsamarbeidet, og arbeidet med miljø- og 
utviklingsproblem innanfor organisasjonar knytte 
til FN-systemet, særleg FNs miljøprogram (UNEP) 
og Kommisjonen for berekraftig utvikling (CSD), 
og innanfor Verdas handelsorganisasjon (WTO), 
OECD, EFTA/EØS, Arktisk Råd og Nordisk 

Ministerråd (NMR). Internasjonalt arbeid retta 
mot dei enkelte miljøutfordringane er dekt under 
dei andre resultatområda. Resultatområdet 
omfattar vidare regionalt og bilateralt miljøvern­
samarbeid med land i Aust-Europa, Indonesia, 
Kina og Sør-Afrika. 

Strategiske mål 

Internasjonalt miljøvernsamarbeid skal medverke 
til å redusere globale miljøproblem og miljøskadar 
i Noreg som skuldast aktivitetar og utslepp i andre 
land, sikre ei berekraftig utvikling og betring av 
miljøtilstanden i nærområda våre og i u-landa, og 
sikre at internasjonale avtaler og regelverk gir 
rammevilkår som ikkje svekkjer den nasjonale mil­
jøvernpolitikken. 

Nasjonale resultatmål, miljøvernforvaltninga sine 

arbeidsmål, resultatindikatorar og statusbeskriving 

Tabell 13.1 Mål- og indikatortabell for resultatområde 8 underområde Internasjonalt miljøvernsamarbeid 

Miljøvernfor valtninga sine 

Nasjonale mål Miljøvernfor valtninga sine arbeidsmål resultatindikatorar 

1. Samarbeidet i Norden, 
i Noreg sine nærområde og 
i den arktiske regionen skal 
medverke til å betre miljøsitua­
sjonen og sikre natur- og kultur­
minneverdiane i desse områda 
og til å redusere og førebyggje 
grenseoverskridande forureining 
som kan påverke miljø, helse og 
næringsverksemd i Noreg. 

1.1. Medverke til oppfølging av 
strategien for berekraftig utvik­
ling i Norden og handlings-pro-
grammet for det nordiske miljø-
sam-arbeidet 2005-2008. 

Status for oppfølginga av mål­
setjingane i handlingsplanen. 
Utarbeide indikatorsett ved­
rørande strategien for berekraftig 
utvikling. 

2. Noreg skal arbeide aktivt for 
at EU/EØS-regelverket har eit 
høgt vernenivå på miljøområdet 
og medverke til ei berekraftig 
utvikling. 

2.1. Påverke utforminga av EU 
sin politikk basert på ein brei 
nasjonal prosess og sikre at rele­
vante og akseptable EU-rettsakter 
blir gjennomførte ope og effektivt 
i det norske lovverket. 

2.2. Medverke til miljøsamarbeid 
med dei nye medlemslanda i EU 
i samband med dei nye EØS-finan-
sieringsordningane. 

Få færrast mogleg rettsaktar på 
ESA si resultattavle. 

Omfang av miljøprosjekt under 
ordningane. 

Tabell 13.1 Mål- og indikatortabell for resultatområde 8 underområde Internasjonalt miljøvernsamarbeid 

Miljøvernfor valtninga sine 

Nasjonale mål Miljøvernfor valtninga sine arbeidsmål resultatindikatorar 

3. Noreg skal arbeide for at 3.1. Arbeide for at miljøkonse- Status i norske posisjonar 
rammevilkåra for handel innan­ kvensar blir vurderte og miljø­ i forhandlingane. 
for WTO medverkar til ei bere­ omsyn integrerte i handels- Status i det internasjonale arbeidet 
kraftig utvikling. forhandlingane og i handels­ med handel og miljø i WTO, 

regelverka. OECD, UNEP og EFTA/EØS. 

4. Globale og regionale sam­
arbeidsorgan skal utviklast til 
effektive reiskap for berekraftig 
utvikling, for å oppnå globale 
og regionale miljømål og for 
effektiv oppfølging av interna­
sjonale miljø-konvensjonar. 

4.1. Arbeide for at OECD inte-
grerer miljøomsyn i arbeidet sitt 
og utarbeider analysar og retnings­
linjer som kan fremje ei bere­
kraftig utvikling. 

4.2. Utvikle vidare det regionale 
miljøsam-arbeidet i Europa innan 
UNECE med særlig vekt på opp­
følging av EECCA-strategien 
(Eastern Europa, Caucasus 
and Central Asia). 

4.3. Arbeide for at Kommisjonen for 
berekraftig utvikling (CSD) bidreg 
til oppfylling av målsetjingane frå 
Johannesburg-toppmøtet, med spe­
sielt fokus på miljøaspekta i Kom­
misjonen sitt arbeidsprogram. 

4.4. Fortsetje arbeidet med å 
styrkje UNEP politisk og finan­
sielt gjennom oppgradering av 
UNEP til særorganisasjon på sikt. 

4.5. Arbeide for å integrere 
omsynet til klima, biodiversitet 
og miljøgifter i den ordinære 
verksemda i dei multilaterale 
organisasjonane. 

Status for miljøkomiteen sitt 
arbeid når det gjeld miljøstrategien 
i OECD. 

Status i arbeidet med miljø­
strategien for EECCA-landa. 

Tal vassressursplanar som er sette 
i gang/planlagt i 2005. 
Status i arbeidet med gjennom­
føringa av tusenårsmålene. 

Vedtak i UNEPs styremøte i 2005 
om strategisk plan for kapasitets­
bygging og teknologioverføring. 
Få etablert ein styrkt vitskapskapa­
sitet i UNEP og universelt med­
lemskap i UNEPs styre. 

Vere pådrivar i organisasjonane for 
at dei utfører rutinevise miljøkon-
sekvens-vurderingar av sektorpoli­
tikk, samt spesifikke program der 
miljø er hovudsatsing. 

5. Miljøomsyn skal integrerast i 
norsk utviklingsarbeid. Miljø­
retta bistand og anna samarbeid 
med utviklingsland skal med­
verke til å styrkje miljøvernfor­
valtninga og betre miljøtilstanden 
i samarbeidslanda og til å føre­
byggje globale miljøproblem. 

5.1. Arbeide for å styrkje 
satsinga på miljø gjennom 
norsk utviklingssamarbeid. 

5.2. Arbeide for gjennomgåande 
integrering av miljø i norsk 
utviklingspolitikk og samarbeid. 

5.3. Vidareutvikle miljøsam­
arbeidet med Indonesia, Kina 
og Sør-Afrika. 

Vektlegging av miljø i norske 
samarbeidsland og i støtta til dei 
relevante multilaterale organisa­
sjonane. 

Gjennomføring av anbefalingar 
i Miljøverndepartementets studie 
om miljøintegrasjon. 

Nytt miljøprogram for Sør-Afrika 
og sterkare fokusering på miljø 
i samarbeidet med Kina. 

Statusbeskriving 

Arbeidsmål 1.1. Medverke til oppfølging av strategien 
for berekraftig utvikling i Norden og handlings­
programmet for det nordiske miljøsamarbeidet 
2005-2008. 

Oppfølginga av strategien for berekraftig utvikling 
i Norden skjer både nasjonalt i dei enkelte landa, 
og gjennom sektorsamarbeidet under nordisk 
Ministerråd. Ei evaluering av oppfølginga av miljø­
handlingsprogrammet 2001-04 viser at måla og 
aktivitetane i svært stor grad er gjennomført. Bl.a. 
på bakgrunn av denne evalueringa er det i 2004 
blitt utarbeidd eit nytt nordisk miljøhandlingspro­
gram for perioden 2005-2008. 

Miljøsektoren sitt ansvar for å gjennomføre sin 
del av den nye nordiske berekraftstrategien for perio­
den 2005-2008 er lagt til grunn ved utarbeiding av Det 
nordiske miljøhandlingsprogram 2005-2008. 

Arbeidsmål 2.1. Påverke utforminga av EU sin politikk 
basert på ein brei nasjonal prosess og sikre at 
relevante og akseptable EU-rettsakter blir 
gjennomførte ope og effektivt i det norske lovverket. 

EØS-avtala blir stadig meir omfattande ettersom nye 
rettsakter kjem til i avtala. Den innverknad avtala har 
på norsk politikk aukar tilsvarande. Særleg innafor 
forureiningsområdet har departementet delteke 
aktivt i Kommisjonen sine arbeidsgrupper i medhald 
av EØS-avtala for å påverke nye rettsreglar som blir 
utarbeidde. Det er lagt til rette for ein brei nasjonal 
prosess, gjennom tidleg varsling av nytt regelverk og 
informasjon til allmenta på Internett. Arbeidet er 
nærare omtalt under dei enkelte resultatområda. 
Departementet har helde uformelle kontaktar med 
sentrale aktørar i EU-kommisjonen, Europaparla­
mentet og EU-medlemslanda omkring saker som er 
viktige for oss. Dette gjeld spesielt på klimaområdet 
og kjemikaliepolitikken. Departementet har òg del­
teke aktivt i arbeidet med å følgje opp Lisboa-strate-
gien. 

Utvidinga av EU og EØS-avtala gjer utfordringa 
med å få innverknad på regelverket stadig større. 

Ei rekkje rettsakter på miljøområdet er inn-
lemma i EØS-avtala i 2004. Det er, i denne sam­
menheng, lagt stor vekt på å sikre ei rask og effek­
tiv gjennomføring i norsk lovverk av EU-rettsakter 
som blir sett på som relevante og akseptable. 

Arbeidsmål 2.2. Medverke til miljøsamarbeid med dei 
nye medlemslanda i EU i samband med dei nye EØS­
finansieringsordningane. 

Miljø er eitt av satsingsområda i dei nye EØS-finan-
sieringsordningane, som skal medverke til sosial 
og økonomisk utjamning i dei nye medlemslanda. 
Miljøverndepartementet har etablert uformell kon­
takt med miljøfor valtninga i mottakarlanda om mil­
jøinnhaldet i avtalane. 

Arbeidsmål 3.1. Arbeide for at miljøkonsekvensar blir 
vurderte og miljøomsyn integrerte i handelsfor­
handlingane og i handelsregelverka. 

I forhandlingsrunden i Verdas Handelsorganisa­
sjon (WTO) har miljø blitt eit eige forhandlings­
tema, under dette forholdet mellom WTO-regelver-
ket og miljøvernavtalene, og det er eit omsyn som 
skal integrerast i alle forhandlingsområde. I 2004 
har departementet arbeidd og delteke aktivt i for­
handlingsgruppa for miljø, og i alliansebygging. 
Arbeidet i forhandlingsgruppa har vore prega av 
lita framdrift. 

Under EFTA 3.landsavtalene er det sentralt å 
sikre at reglane ikkje avgrensar nasjonale miljøtil­
tak og verkemiddel. Departementet har delteke 
aktivt i dei nasjonale førebuingane. 

Arbeidsmål 4.1. Arbeide for at OECD integrerer 
miljøomsyn i arbeidet sitt og utarbeider analysar og 
retningslinjer som kan fremje ei berekraftig utvikling. 

OECD arbeider aktivt for å styrkje den tverr­
faglege integreringa av miljøomsyn i den samla 
verksemda i organisasjonen. Berekraftig utvikling 
er nedfelt som ei sentral målsetjing for heile 
OECD-området. 

OECD har vedteke ein miljøvernstrategi for dei 
neste 10 åra som gir målsetjingar for miljøpolitik­
ken i OECD-landa og nasjonale tiltak for å nå 
desse. Dei fem overordna målsetjingane er: å halde 
oppe integriteten i økosystema (f.eks. i klimapoli­
tikken), kople økonomisk vekst vekk frå for ver­
ring av miljøet, bruke indikatorar til å måle fram­
steg og betre grunnlaget for avgjerder, betra livs­
kvalitet, og styrkt internasjonal miljøstyring og 
samarbeid. På miljøministermøtet våren 2004 var 
eit hovudtema oppfølginga av miljøstrategien frå 
2001. Ein av konklusjonane frå møtet var at dei 
fleste landa ikkje er i rute når det gjeld målsetjinga 
om å kople økonomisk vekst vekk frå forverring av 
miljøet. OECD vart oppmoda om å rette fokus mot 
kostnadene ved ikkje å følgje opp målsetjingane i 
miljøstrategien. 

Arbeidsmål 4.2. Utvikle vidare det regionale 
miljøsamarbeidet i Europa, innan UNECE med 
spesiell vekt på EECCA-strategien (Eastern Europe, 
Caucasus and Central Asia). 

Ei langsiktig oppbygging av miljøvernforvaltninga 
i landa i Sentral-, Søraust og Aust-Europa er ei vik­
tig oppgåve for å kunne oppnå miljøforbetringar. 
Samarbeidet mellom landa i Europa og Nord-Ame-
rika om reformarbeid og miljø i dei austlege delane 
av kontinentet skjer innan ramma av «Miljø for 
Europa»-prosessen. 

Ministerkonferansen i Kiev i mai 2003 gav 
«Miljø for Europa»-prosessen ei ny retning med ein 
miljøstrategi for dei 12 tidlegare sovjetrepublikkane 
(Russland, Kviterussland, Ukraina, Moldova, 
Georgia, Aserbajdsjan, Armenia, Turkmenistan, 
Tadsjikistan, Kasakhstan, Kirgisistan og Usbe­
kistan). Miljøverndepartementet har i samarbeid 
med Utanriksdepartementet følgt opp arbeidet med 
miljøstrategien for EECCA-landa bl.a ved å støtte 
fleire vassprosjekt i regionen, særleg i Sentral-Asia. 
Det gjeld bland anna ein integrert vassressursplan i 
Kasakhstan og eit anlegg for drikkevatn i Tadsji­
kistan. 

Arbeidsmål 4.3. Arbeide for at Kommisjonen for 
berekraftig utvikling (CSD) medverkar til oppfylling 
av målsetjingane frå Johannesburg-toppmøtet, med 
spesielt fokus på miljøaspekta i Kommisjonen sitt 
arbeidsprogram. 

CSD er FN sitt overordna organ for berekraftig 
utvikling og har hovudansvaret for å overvake 
gjennomføringa av vedtaka frå toppmøtet i Johan­
nesburg 2002. Gjennom det norske formannskapet 
for Kommisjonen (CSD-12) lyktes Noreg i å skape 
ein modell for det framtidige arbeidet i CSD. Sær­
lig viktig var den brede deltakinga på politisk nivå 
og inkludering av det sivile samfunn. Oppfølginga 
av det norske formannskapet vil vere sentralt for 
Miljøverndepartementet i 2004/2005, bl.a. for å 
oppretthalde det politiske momentum frå CSD-12 
og at CSD-13 gir konkrete resultat for vatn, sanitær 
og busetjing. I tillegg vil blant anna berekraftig pro­
duksjon og forbruk vere eit viktig temaområde for 
miljøforvaltninga. 

Arbeidsmål 4.4. Fortsetje arbeidet for å styrkje UNEP 
politisk og finansielt gjennom oppgradering av UNEP 
til særorganisasjon på sikt. 

FN sitt miljøvernprogram UNEP har sentrale funk­
sjonar for overvaking og analyse og tek initiativ til 
forhandlingsprosessar om miljøvernavtaler. Det er 
i dag brei internasjonal semje om at UNEP må styr­

kjast. På sitt styremøte i februar 2003 vedtok 
UNEP at vitskapskapasiteten skal styrkjast, og 
understreket behovet for adekvat og stabil finansi­
ering av UNEP. UNEP skal òg utarbeide ein strate­
gisk plan for kapasitetsbygging og teknologiover­
føring. Noreg vil følgje dette arbeidet aktivt. 

Departementet deltek i styringa av det globale 
miljøfondet (GEF), og har eit særskilt ansvar for å 
fremje effektivt samvirke mellom GEF og konven­
sjonane. I løpet av 2005 vil hovudtyngda av ei inter­
nasjonal evaluering av GEF sine resultat bli gjen­
nomført. 

Arbeidsmål 4.5. Arbeide for å integrere omsynet til 
klima, biodiversitet og miljøgifter i den ordinære 
verksemda til dei multilaterale organisasjonane. 

Nytt arbeidsmål i 2005. 

Arbeidsmål 5.1. Arbeide for å styrkje satsinga på miljø 
gjennom norsk utviklingssamarbeid. 

Nytt arbeidsmål i 2005. Noreg har, gjennom Topp­
møtet om berekraftig utvikling i Johannesburg 
(2002), og gjennom CSD-formannskapet engasjert 
seg sterkt som talsmann for dei fattige og for mil­
jøet. Ein har òg medverka til å mobilisere det inter­
nasjonale samfunnet til innsats for å nå Tusenårs­
måla og handlingsplanen frå Johannesburg. 

Dette gir eit spesielt ansvar for å sikre oppføl­
ging også i vårt eige utviklingssamarbeid. 

Arbeidsmål 5.2. Arbeide for gjennomgåande 
integrering av miljø i norsk utviklingspolitikk og 
samarbeid. 

Nytt arbeidsmål i 2005. Miljøverndepartementet 
har på oppdrag frå Norad utarbeidd ein studie med 
fokus på korleis miljøomsyn kan integrerast på ein 
betre måte i det bilaterale utviklingssamarbeidet. 
Studien tek for seg tre framtidige satsingar for 
norsk utviklingssamarbeid (næringsutvikling, 
landbruk og utdanning), og foreslår i tillegg eit 
meir heilskapleg system for miljøintegrasjon i utvi­
klingsforvaltninga. 

Arbeidsmål 5.3. Vidareutvikle miljøsamarbeidet 
mellom Indonesia, Kina og Sør-Afrika. 

Den andre programperioden (2000-2004) i miljø­
vernsamarbeidet mellom Noreg og Sør-Afrika er 
avslutta og miljøprosjekta gjennomførte, i all 
hovudsak som planlagt. Regjeringa vil føre vidare 
miljøsatsinga som eit hovudområde i samarbeidet 
med Sør-Afrika. Strategiske konsultasjonar mellom 
dei to miljøverndepartementa har funnet stad og 



86 St.prp. nr. 1 2004-2005 

Miljøver ndepar tementet 
nytt program for perioden 2005-2010 er under utar­
beiding. 

I 2001 underteikna Indonesia og Noreg ei 
intensjonsavtale om å føre vidare miljøvernsamar­
beidet i 2001-2004. Det vart gjennomført ein midt­
vegsgjennomgang av samarbeidet i 2004 som vil bli 
følgt opp. 

Når det gjeld Kina og Noreg har det vore ein 
tett miljøpolitisk dialog mellom miljøvernstyres­
maktene i dei to landa. Miljøsamarbeidet mellom 
Kina og Noreg omfattar aktivitetar innan institu­
sjons- og kapasitetsbygging, kulturminnevern, mil­
jøovervaking og luft- og vassforureining, og fleire 
av prosjekta er i avslutningsfasen. Regjeringa vil 
føre vidare miljøsatsinga som eit hovudområde i 
samarbeidet med Kina. I tråd med St.meld. nr. 35 
(2003-2004) Felles kamp mot fattigdom. En helhetlig 

utviklingspolitikk vil Regjeringa konsentrere dette 
arbeidet om færre enkelttiltak. 

Verkemiddel 

Resultatområde 8 – underområda internasjonalt 
miljøvernsamarbeid, miljøvern i polarområda og 
radioaktiv forureining blir hovudsakleg finansiert 
over kap. 1400, 1410 og 1471. 

For Noreg er det nordiske samarbeidet særleg vik­
tig både på politisk nivå, embetsmanns- og ekspert­
plan for å få betre gjennomslag i miljøarbeidet i EU 
og anna internasjonalt miljøsamarbeid. På sentrale 
område som hav, vatn og kjemikaliar har Noreg gjen­
nom det tette ekspertsamarbeidet i nordisk regi fått 
høve til å påverke det internasjonale regelverket i ei 
grad som ville vore vanskeleg for Noreg aleine. 

På EU/EØS-området er møte med EU-formann-
skap og med sentrale EU-land, Nordisk Minister­
råd og nordiske «frukostmøte» i framkant av miljø­
vernministermøta i EU dei sentrale verkemidla på 
politisk plan. 

Departementet ser det som viktig å helde ufor­
melle kontaktar med sentrale aktørar i EU-kommi-
sjonen, Europaparlamentet og EU-medlemslanda 
omkring saker som er viktige for oss. Viktige 
spørsmål som vil bli reiste overfor aktørar i EU vil 
være særleg knytt til klimapolitikken og kjemi­
kaliepolitikken. Sett i lys av Lisboa-strategien vil 
fremje av miljøteknologi stå sentralt. 

Noreg deltek òg i EU-møte på departements­
rådsnivå (EPRG) og i meir enn 50 ekspertgrupper 
på miljøområdet for å påverke utforming av EU si 
miljøpolitikk. På nasjonalt plan vil det bli helde 
informasjonsmøte med frivillige organisasjonar og 
partane i arbeidslivet, og relevante saker vil bli 
sende på høyring til aktuelle partar. Det blir 
arbeidd med å gjere tilgangen til informasjon endå 

betre for eksterne aktørar for å lette deltaking i dei 
førebuande EU/EØS-prosessane. 

Noreg vil dei neste åra yte store ressursar til dei 
nye EØS-finansieringsordningane, som skal fremje 
økonomisk og sosial utvikling i det utvida EU. Til­
tak som betrar miljøet blir eit prioritert område i 
ordninga, og Miljøverndepartementet samarbeider 
aktivt med Utanriksdepartementet om tilretteleg­
ging av ordninga. Frå norsk side vert det arbeid for 
at ordninga fremjar miljøsamarbeidet mellom dei 
nye EU-medlemslanda og norske aktørar. 

Noreg deltek i arbeidet innan OECD med bere­
kraftig utvikling for å fremme oppfølging av mil­
jøstrategien reflekterer resultata frå toppmøtet i 
Johannesburg. Det vidare arbeidet i OECD med 
fråkopling av miljøpåverknad frå økonomisk vekst 
er viktig i denne samanhengen. 

Departementet vil delta aktivt i forhold til for­
handlingsmøte i WTO, for å få til ei forhandlings­
løysing som sikrar fleksibilitet for verkemiddel­
bruk i miljøvernpolitikken, og fortsett sidestilling 
mellom miljøvernavtalene og WTO-regelverket. 
Departementet deltek aktivt i arbeide med for­
handlingane om EFTAs 3. landsavtaler for å sikre 
nasjonal verkemiddelbruk innan miljøpolitikken. 

Regjeringa vil, gjennom styrande organ i Verds­
banken, UNESCO, UNDP, FAO, WHO og andre 
arbeide for ein styrkt miljøintegrasjon. 

Regjeringa vil følgje opp arbeidet med ei FN-
reform på miljøområdet. Ein vil særleg leggje vekt 
på å utvikle mekanismar som sikrar FN ei meir 
effektiv og heilskapleg tilnærming til miljøvern, 
bl.a. gjennom vidare å styrkje UNEP si rolle som 
sentral FN-autoritet innan miljøspørsmål. 

Regjeringa vil fortsetje å arbeide for ein meir 
handlingsretta kommisjon der landa, internasjo­
nale organisasjonar og det sivile samfunn samar­
beider om oppfølging av berekraftig utvikling og 
FN sine tusenårsmål. 

Det globale miljøfondet (GEF) finansierer dei 
globale miljøavtalene. GEF vart oppretta for å 
dekkje tilleggskostnadene ved tiltak som gir glo­
bale miljøfordelar innanfor områda vern av biolo­
gisk mangfald, klima, ozon, internasjonale vass­
pørsmål, miljøgifter, ørkenspreiing og avskoging. 
Ut frå departementet sitt hovudansvar for dei glo­
bale miljøkonvensjonane deltek vi her for å søkje å 
sikre best mogleg samverknad mellom konvensjo­
nane og finansieringsmekanismen. 

Miljøbistand er eit sentralt verkemiddel til å føl­
gje opp tusenårsmåla og handlingsplanen frå Johan­
nesburg, og til å støtte opp om utviklingslanda i å 
gjennomføre nasjonale og internasjonale miljøfor­
pliktingar. Miljøverndepartementet medverkar på 
ulike måtar til å styrkje miljøsatsing og miljøintegra­
sjon i det norske utviklingssamarbeidet. 

Miljøvernforvaltninga har stilt sin miljøkompe­
tanse til rådigvelde for administrasjonen av utvi­
klingssamarbeidet gjennom fagsenteravtaler (MD, 
RA, SFT, DN, Statens Kartverk), og det er overført 
ein stilling til SFT som i ein toårsperiode vil sikre 
betre samordning av fagsentra og gi arbeidet økt 
tyngde. 

Gjennom dei bilaterale miljøavtalene mellom 
Noreg og respektive Kina, Sør-Afrika og Indonesia 
har styresmaktene ein open miljødialog både på 
politisk og embetsnivå som er av gjensidig inter­
esse for begge partar. Samarbeidet omfattar pro­
sjektsamarbeid innan tema som klima og energi, 
forureining, biologisk mangfald og kulturminne. 

Departementet vil arbeide for å styrkje miljø­
innsatsen i Noreg sine samarbeidsland og sikre at 
miljø blir integrert på ein tilfredsstillande måte i alt 
utviklingssamarbeidet. 

Ei langsiktig oppbygging av miljøvernforvalt­

ninga i landa på Balkan og dei såkalla EECCA­

landa (Eastern Europa, Caucasus and Central 
Asia) er ei viktig oppgåve for å oppnå miljøforbet­
ringar. Hausten 2004 skal miljøministrane frå 
EECCA-landa samt utvalde vestlege land, blant 
anna Noreg, møtast på ministermøtet «Kiev+1» i 
Georgia. Ministrane skal diskutere framdrifta i 
oppfølginga av ein miljøstrategi for EECCA-landa, 
og vurdere vidare tiltak for å følgje opp miljømåla 
frå toppmøtet i Johannesburg. 

13.2 Miljøvern i nord og polarområda 

Definisjon og avgrensing 

Resultatområdet omfattar arbeidet med miljøutfor­
dringane på Svalbard, Jan Mayen, i Barentshavet, i 
Arktis elles og Antarktis med biland, medrekna det 
bilaterale samarbeidet med Russland. 

Strategiske mål 

Noreg skal, gjennom internasjonalt arbeid, med­
verke til at miljøsituasjonen blir betra i Noreg sine 
nærområde i nord og i den arktiske regionen. Dei 
store, samanhengande villmarksområda på Sval­
bard og i Antarktis skal saman med kulturminna 
sikrast mot vesentlege inngrep og påverknader. 
Svalbard skal framstå som eitt av dei best for valta 
villmarksområda i verda, og busetnadene skal 
drivast på ein miljøforsvarleg måte for å sikre miljø 
og trivsel. Noreg skal arbeide for at dei nære ark­
tiske havområda våre blir tekne vare på som nokon 
av dei reinaste i verda, og at ressursutnyttinga går 
føre seg innanfor rammer som sikrar at det biolo­
giske mangfaldet blir halde oppe på kort og lang 
sikt. 

Nasjonale resultatmål, miljøvernforvaltninga sine 

arbeidsmål, resultatindikatorar og statusbeskriving 

Tabell 13.2 Mål- og indikatortabell for resultatområde 8 underområde Miljøvern i nord og polarområda 

Miljøvernfor valtninga sine 

Nasjonale mål Miljøvernforvaltninga sine arbeidsmål resultatindikatorar 

6. Samarbeidet i Norden, 
i Noreg sine nærområde og 
i den arktiske regionen skal 
medverke til å betre miljøsitua­
sjonen og sikre natur- og kultur-
minne-verdiane i desse områda, 
og til å redusere og førebyggje 
grenseoverskridande forureining 
som kan påverke miljø, helse og 
næringsverksemd i Noreg (same 
som nasjonalt mål 
1 under dette resultatområdet). 

6.1. Medverke til å betre miljø­
situasjonen i Noreg sine nær­
område i Barentsregionen og 
i den arktiske regionen. 

Aktivitetar som er sette i gang 
i arbeidsgrupper og program 
under Arktisk Råd. Omfang av 
lokalt og regionale samarbeid. 
Aktivitetar og prosjekt som er 
sette i gang under den norsk­
russiske miljøvern-kommisjonen. 

Tabell 13.2 Mål- og indikatortabell for resultatområde 8 underområde Miljøvern i nord og polarområda 

Miljøvernfor valtninga sine 

Nasjonale mål Miljøvernforvaltninga sine arbeidsmål resultatindikatorar 

7. Samarbeid skal medverke til 
å setje styresmakter og nærings­
liv i Russland betre i stand til 
å få forsvarleg kontroll over 
eigne miljøproblem, og til å i 
ntegrere miljøvernfor valtninga 
i Russland i internasjonalt og 
regionalt samarbeid. 

7.1. Fremje miljøinvesteringar 
i Nordvest-Russland gjennom 
bl.a. NEFCO og Den nordiske 
investeringsbank (NIB). 

7.2. Styrkje samarbeidet med 
russisk miljøvern-forvaltning. 

7.3. Styrkje miljøkompetansen 
i forvaltning og industri. 

Framdrift i modernisering av 
nikkelverket i Petsjenga. 
Talet på verna område som er vik­
tige for biologisk mangfald og på 
restaurerte kulturminne. 
Talet på prosjekt i Nordvest-
Russland med økonomisk støtte 
frå NEFCO og NIB og talet på 
prosjekt med norsk samarbeids­
partnar. 

Talet på kurs/ seminar om 
miljøfor valtning. 

Økonomisk og miljømessig vinst 
i bedrifter som har gjennomført 
Program for Reinare Produksjon. 

8. Utnytting av ressursane i våre 
nære arktiske havområde skal 
ikkje føre til at arter eller bestan­
dar blir truga eller utrydda. 
Bestandar av arter som i dag er 
rekna som truga eller på annan 
måte er negativt påverka av areal­
bruk, hausting og/eller forurei­
ning skal bevarast og om mogleg 
byggjast opp att. 

8.1. Styrkje samarbeidet om vern 
og forvaltning av Barentshavet. 

8.2. Avgrense den menneskelege 
påverknaden på bestands­
utviklinga hos utvalde arter 
på Svalbard. 

Grad av felles problemforståing av 
miljøutfordringane i Barentshavet. 
Russisk tilslutning til OSPAR­
standardar. 

Bestandsstatus for utvalde arter. 
Talet på arter som har endra 
status på raudlista for Svalbard 
og Jan Mayen. 

9. Omfanget av samanhengande 
villmarksområde på Svalbard 
skal søkjast oppretthalde. Eit 
representativt utval av natur på 
Svalbard skal sikrast mot vesent­
lege inngrep og påverknad 
gjennom særskilde vernevedtak. 
Viktige marine naturverdiar 
rundt Svalbard skal sikrast. 

9.1. Styrkje områdevernet på 
Svalbard og bevare omfanget av 
villmarksprega naturområde utan­
for verneområda. 

Omfanget av urørt villmark på 
Svalbard. 
Fråvær av gjennomgåande 
«linjeinngrep». 
Områdevernet sin representativi­
tet og vernestatus. 
Talet på verneområde der 
vernevedtektene er oppgraderte. 
Omfanget av område med 
vernestatus. 

10. Eit representativt utval av 10.1. Avgrense menneskelege Talet på og omfang av registrerte 
kulturminne på Svalbard og Jan skadeverknader på og bevare kulturminne og kulturmiljø. 
Mayen skal søkjast bevart som kulturminne og kulturmiljøet. Gjennomsnittleg årleg tap av 
eit vitskapeleg kjeldemateriale kulturminne i pst. 
og eit grunnlag for opplevingar Gjennomføring av tiltak i medhald 
for framtidige generasjonar. av kulturminneplanen for 
Tapet av kulturminne som følgje Svalbard og miljøhandlings­
av menneskeleg verksemd skal planen for Jan Mayen innan 2005. 
i gjennomsnitt ikkje overstige 
0,1 pst. årleg. 



89 2004-2005 St.prp. nr. 1 
Miljøver npar tementet 
Tabell 13.2 Mål- og indikatortabell for resultatområde 8 underområde Miljøvern i nord og polarområda 

Miljøvernfor valtninga sine 

Nasjonale mål Miljøvernforvaltninga sine arbeidsmål resultatindikatorar 

11. Transport og ferdsel på Sval- 11.1. Styre ferdsla på Svalbard. Omfanget av motorisert ferdsel 
bard skal ikkje medføre vesent- på Svalbard. 
lege eller varige skadar på vegeta- Geografisk utstrekning av snø­
sjonen eller forstyrre dyrelivet. skuterfrie område. 
Høvet til å oppleve naturen ufor- Ferdselsslitasje i utvalde område. 
styrra av motorisert ferdsel skal 
sikrast òg i område som er lett til­
gjengelege frå busetnadene. 

Statusbeskriving 

Arbeidsmål 6.1. Medverke til å betre miljøsituasjonen 
i Noreg sine nærområde i Barentsregionen og i den 
arktiske regionen. 

Arbeidet med oppfølginga av den nordiske hand­
lingsplanen for vern av natur- og kulturminne i 
Arktis (Grønland, Island og Svalbard) er vidare­
ført. Eit pågåande prosjekt har som mål å vurdere 
kulturmiljø på Island, Grønland og Svalbard ut frå 
deira tilknyting til den felles nordiske historia i 
Arktis og foreslå tiltak for ei prioritering og bere­
kraftig forvaltning av signifikante kulturmiljø i 
desse områda. Vidare er det starta eit prosjekt om 
integrering av miljøomsyn i forskingssektoren. 
Fleire prosjekt er blitt avslutta i 2004 og resultata 
er blitt gjort kjent gjennom rapportar og via Inter-
nett. To nye prosjekter ble starta i 2004. I alt er 10 
prosjekter satt i gang og alle vil være avslutta i 
løpet av 2005. 

AMAP. Noreg deltek aktivt i «Arctic Climate 
Impact Assessment – ACIA-prosjektet under Ark­
tisk Råd. ACIA-rapporten vil bli lagt fram under 
ministermøtet i Island i november 2004. Noreg del­
tek i prosjektsamarbeidet under ACAP (Action 
Plan to Eliminate Pollution in the Arctic) som har 
som hovudmål å redusere faren for forureining av 
miljøgifter i Arktis. Noreg har òg vore ein viktig 
pådrivar og bidragsytar til eit større prosjekt i 
Russland under Arktisk råd sitt program for beva­
ring av arktisk flora og fauna (CAFF) knytt til øko­
systemtilnærming og bevaring av biologisk mang­
fald i det nordlige Russland (ECORA). Hovudfinan­
sieringa kjem her frå den globale miljøfasiliteten 
(GEF), men det er òg store bidrag frå Noreg og 
nokre andre arktiske land. 

Saman med lokalt og regionalt miljøvernsamar­
beid i Barentsregionen utgjer arbeidet under den 
bilaterale miljøvernkommisjonen det viktigaste 
bidraget frå norsk side til Barentssamarbeidet på 
miljøområdet (jf. arbeidsmål 7). Arbeidet under 
kommisjonen er no strukturert i tre hovudområde 

for å få best mogleg effektivitet og samarbeid på 
tvers av fagdisiplinar. Hovudområda er det grense­
nære miljøsamarbeidet, natur- og kulturforvaltning 
i Kenozero nasjonalpark og vern av dei nordlege 
havområda. Programmet Reinare Produksjon og 
samarbeid på klima- og energiområdet er òg høgt 
prioritert. Det regionale miljøvernsamarbeidet 
mellom Finnmark fylke og Murmansk fylke rap­
porterer òg til miljøvernkommisjonen. Vidare er 
det eit nordisk samarbeid om prosjekt knytte til 
vern av område i Barentsregionen. Det blir lagt 
stor vekt på å stimulere og styrkje det regionale og 
lokale folk til folk-samarbeidet, under dette samar­
beid mellom urfolk. 

Når det gjeld det norsk-russiske samarbeidet 
om vern og bruk av naturressursar og biologisk 
mangfald er det eit koordinert samarbeid med Sve­
rige og Finland om fleire prosjekt i Russland. Delar 
av dette går inn i arbeidet i Barentsrådet og Ark­
tisk Råd. På kulturminneområdet står objekt på 
UNESCO-lista, vern og rehabilitering av kultur- og 
landskapsvernområde i Kenozero og samarbeid 
om kulturminne i grenseområda sentralt. 

Arbeidsmål 7.1. Fremje miljøinvesteringar i Nordvest-
Russland gjennom bl.a. NEFCO og Den nordiske 
investeringsbanken (NIB). 

Moderniseringsprosjektet for nikkelverket kom i 
gang i 2002. Prosjektet har blitt seinka med om lag 
2 år i forhold til tidlegare ferdigstilling som var 
planlagt innan utgangen av 2006. I følgje NIB vil 
ikkje dette påverke utsleppsreduksjonane. Når 
moderniseringa er fullført i 2008 vil utsleppa av 
SO2 og tungmetall til luft vere reduserte med 
minst 90 pst. 

Nordic Environmental Finance Corporation 
(NEFCO) er ein sentral samarbeidspartnar når det 
gjeld miljøprosjekt i Norden sine nærområde, og 
har medverka til fleire miljøprosjekt i Russland og 
land rundt Austersjøen, bl.a. energiøkonomisering, 
overgang til bioenergi, innsamling og destruksjon 

av miljøgifta PCB, rehabilitering av vass- og avløps­
system og reduksjon av forureining frå landbruket. 
Norske konsulentar og bedrifter medverkar i fleire 
av desse prosjekta. 

Arbeidsmål 7.2. Styrkje samarbeidet med russisk 
miljøvernforvaltning. 

Saman med Olje- og energidepartementet er det 
arrangert eit for valtningsseminar i Moskva om 
bruken av konsekvensvurderingar innanfor norsk 
og russisk petroleumsverksemd i Barentshavet. I 
perioden 2003-2004 vart kontakta styrkja på poli­
tisk nivå med Russland. 

Arbeidsmål 7.3. Styrkje miljøkompetansen i 
forvaltning og industri. 

Dei fleste store industrikombinata i Barentsregio­
nen har delteke i program for Reinare Produksjon. 
Fleire investeringsprosjekt blir førte vidare under 
NEFCO-fondet for reinare produksjon. Sertifise­
ring av ei mekanisk bedrift etter miljøsertifise­
ringssystemet ISO 14001 er ferdigstilt og opplæ­
ring med sikte på sertifisering går føre seg ved to 
nye bedrifter. 

Arbeidsmål 8.1. Styrkje samarbeidet om vern og 
forvaltning av Barentshavet. 

For Barentshavet vil framtidig utvikling når det 
gjeld utnytting av naturressursar i russisk farvatn 
og på russisk sokkel vere viktig. Transporten av 
oljeprodukt frå russisk side langs norskekysten 
har auka monaleg frå våren 2002 og har nå komme 
opp i ca. 25 transportar per månad. Denne trans­
porten kjem frå produksjonen på land. Samtidig 
skjer det ein auke i olje- og gassleiting på russisk 
sokkel. Det norsk-russiske miljøvernsamarbeidet 
blir nytta som ein kanal til å skaffe og kvalitetssikre 
russiske data til bruk i arbeidet med den heilskap­
lege for valtningsplanen for norsk del av Barentsha­
vet, jf. verkemiddelomtalen under resultatområde 
4. Arbeid med å utvikle og etablere eit system for 
miljøover vaking av radioaktivitet og andre miljøgif­
ter i norsk del av dei nordlege havområda er i 
gang. Innanfor det bilaterale miljøvernsamarbeidet 
ser ein nærare på bruken av konsekvensvurderin­
gar innanfor norsk og russisk petroleumsverk­
semd i Barentshavet. Det er gitt støtte til å utar­
beide beredskapsplanar for russisk del av Barents­
havet. 

Arbeidsmål 8.2. Avgrense den menneskelege 
påverknaden på bestandsutviklinga hos utvalde 
arter på Svalbard. 

Svalbardrein har spreidd seg til stadig nye område 
på øygruppa dei siste 10-20 åra. Svalbardbestanden 
er høgst sannsynleg større no enn den var for 10­
20 år sidan. 

Det er òg grunn til å tru at bestanden av polar-
rev på Svalbard er innanfor sikre biologiske grenser. 

Det er ikkje påvist at den svært avgrensa haus­
tinga av svalbardrein, polarrev og svalbardrype 
påverkar bestandane. 

Bestandane av kvitkinngås, kortnebbgås og 
ringgås har auka i tal sidan 1980, men siste års teljin­
gar kan tyde på at veksten har flata ut for kvitkinn­
og kortnebbgås. Bestanden av ringgås er svært 
liten i forhold til det ein meiner den var for 50-100 år 
sidan, og det er usikkert om den er levedyktig. 

Transporten av fleire forureiningsstoff gjen­
nom luft til Svalbard synest å vere redusert dei sei­
nare åra, og det er påvist nedgang i svoveldioksid­
og sulfatkonsentrasjonane. Dette speglar godt 
reduksjonen i utslepp i Europa. Det er grunn til å 
tru at tolegrensa no blir overskriden på mindre enn 
5 pst. av det isfrie landarealet på øygruppa. 

Når det gjeld PCB, er den generelle tendensen 
at forureiningskomponentane som blir målte i luft i 
Ny-Ålesund er reduserte eller har vore konstante 
dei 5-10 siste åra. Tendensen samsvarer godt med 
det ein elles finn i Arktis. Undersøkingar viser like-
vel at PCB-nivået i arter som isbjørn, sel og polar­
måse ved Svalbard framleis er blant dei høgaste i 
Arktis. Samtidig er det for første gongen målt mil­
jøgifta deka-BDE i isbjørn og polarmåke i Arktis. 
Deka-BDE er ein av rundt 70 bromerte flamme­
hemmarar. Funna er oppsiktsvekkande fordi ein 
ikkje har trudd at stoffet kunne langtransporterast. 

Arbeidsmål 9.1. Styrkje områdevernet på Svalbard og 
bevare omfanget av villmarksprega naturområde 
utanfor verneområda. 

I 2003 vart det vedteke fem nye verneområde på 
Svalbard. Dei nye verneområda omfattar til saman 
4449 km2, eller 8 pst. av øygruppa sitt areal. Sjøom­
råda ut til 12 nautiske mil inngår i verneområda. 
Til saman er ca. 65 pst. av landområda på Svalbard 
verna. Dei store verneområda på Svalbard har heilt 
sidan dei vart oppretta omfatta sjøområda ut til ter­
ritorialgrensa. Frå 1. januar 2004 vart fleire av dei 
gamle verneområda utvida som ei naturleg følgd 
av at Noreg sitt sjøterritorium vart utvida frå 4 til 
12 nautiske mil. Det ble i 2004 tatt initiativ til ver­
ning av områder på Jan Mayen og et nytt område 
på Svalbard. 

Arbeidsmål 10.1. Avgrense menneskelege 
skadeverknader på og bevare kulturminne og 
kulturmiljøet. 

Det er gjennomført tiltak for å bevare kulturminne 
som stod i fare for å bli øydelagde bl.a. på grunn av 
aukande ferdsel. Det er òg sett i verk utvida vern 
av enkelte kulturminne som er sterkt utsette for sli­
tasje. I 2004 vart taubaneanlegget frå Advendtdalen 
til Skjæringa på Svalbard freda. I fredinga inngår ei 
rekkje tekniske installasjonar frå den tidlege indus­
trihistoria på Svalbard, knytt til kolgruvedrifta. Det 
er blant anna den karakteristiske Taubanesentra­
len, som er eitt av Longyearbyens viktigaste lande­
merke. 

Arbeidsmål 11.1. Styre ferdsla på Svalbard. 

Styresmaktene vil følje nøye med når det gjeld 
turisttrafikken som sprer seg til stadig nye områ­
der for å sikre at det ikkje medfører skade på natu­
ren og kulturminna. Styresmaktene vil også følgje 
nøye med når det gjeld motorisert ferdsel slik at 
dette ikkje skadar naturen og øydelegg høvet for 
andre uforstyrra naturopplevingar. 

Ferdsla blir regulert gjennom ei eiga forskrift 
slik at denne ikkje reduserer omfanget og kvalite­
ten på villmarksområda. Det er òg lagt vekt på å 
sikre at ferdsel i dei villmarksprega områda i dag 
ikkje øydelegg eller reduserer kulturminna på len-
gre sikt. Det er sett i gang overvaking av den moto­
riserte ferdsla. 

Det ble i 2004 tatt initiativ til å utvikle verkemid­
del for ein betre styring av ferdsla på Svalbard 
knytt til turismen og cruiseturismen spesielt. 

Verkemiddel 

Finansieringa av resultatområde 8, underområde 
miljøvern i nordområda, blir dekt over Norsk 
Polarinstitutt si budsjettramme, jf. kap. 1471 og 
kap. 1472, nytt kapittel oppretta i 2005 – Svalbard 
miljøvernfond. Kap. 1400 inneheld òg budsjettmid­
lar som skal medverke til finansieringa av dette 
resultatområdet i 2005, bland anna gis tilskot til 
sekretariatsutgifter til «Artic Monitoring and 
Assessment program» (AMAP). . 

Prosjektsamarbeidet med Russland, støtte til 
NEFCO sitt miljøutviklingsfond, til prosjekter 
under Arktisk Råd og til NGO-samarbeidet med 
Russland blir finansiert over Utanriksdepartemen­
tet sitt budsjett. Årleg løyving til NEFCO sin 
grunnkapital er delt mellom Miljøverndepartemen­
tet og Utanriksdepartementet. Noreg stiller til råd­
velde eit tilskot på inntil 270 mill. kr til modernise­
ringsprosjektet for nikkelverket i Petsjenga. 

Tilskotet blir administrert av Nordisk Investerings­
bank, NIB. Norilsk Nikel låner tilsvarande beløp av 
NIB og medverkar med resterande 1/3 i eigenka­
pital. Sverige medverkar med 3 mill. USD i tilskot. 
Det er avtalt å samarbeide med miljøvernforvalt­
ninga i Russland om overvaking av miljøverkna­
dene av prosjektet. 

Miljøvernavtalen og prosjektmidlane frå UD er 
viktige verkemiddel i miljøvernsamarbeidet med 
Russland. Arbeidet ledast av ein bilateral kommi­
sjon på politisk nivå. Informasjonsformidling i og 
om nordområda er eit viktig verkemiddel der Svan­
hovd miljøsenter har ei sentral rolle. 

Eit viktig verkemiddel for miljøvernforvalt­
ninga på Svalbard er den nye miljøvernlova med til­
høyrande forskrifter som tok til å gjelde 1. juli 
2002. Lova set klare rammer for all verksemd på 
øygruppa, og gir eit godt grunnlag for eit omfat­
tande vern av natur og kulturminne på Svalbard, 
samstidig som det innanfor ramma av lova er gitt 
rom for miljøforsvarleg busetjing, forsking og 
næringsdrift. 

Svalbardmiljølova forutset oppretting av Sval­
bard miljøvernfond som ein tek sikte på å etablere i 
2005. Fondet skal medverke til å sikre at Svalbard 
sin særprega villmarksnatur blir verna som grunn­
lag for oppleving, kunnskap og verdiskaping. Fon­
det vil i utgangspunktet vere sett saman av midlar 
frå eit gebyr for tilreisande til Svalbard, av midlar 
innkravde gjennom eit gebyr for kort og felling i 
samband med hausting, flora og fauna som er 
handtert i strid med lova, eller verdien av dette, 
miljøerstatning fastsett av Sysselmannen og 
tvangsmulkt. Midlane skal brukast til tiltak som 
har til føremål å verne miljøet på Svalbard, bl.a. 
kartlegging, over vaking og gjenoppretting av mil­
jøtilstanden, skjøtsel og informasjons- og opplæ­
ringstiltak. 

Svalbardmiljølova har ein heimel til å gi for­
skrift om at den som besøker Svalbard skal betale 
eit gebyr der midlane skal gå inn i Svalbard miljø­
vernfond. Gebyret skal ikkje påleggjast fastbuande 
på Svalbard. Departementet gjer framlegg om eit 
gebyr på kr 150 per person per innreise som vil gi 
om lag 6 mill. kroner i inntekter til fondet årleg 
utan at administrasjonskostnader er trekte frå. 
Departementet tek sikte på at ei forskrift blir vedte­
ken i løpet av 2005 slik at gebyrordninga kan ta til å 
gjelde frå same tidspunkt. 

Svalbardmiljølova set krav om jakt- og fiskekort 
for å kunne hauste på Svalbard, og gir departemen­
tet heimel til i forskrift å fastsetje gebyr for jakt-, 
fangst- og fiskekort, for gebyr til felling av sval­
bardrein og gebyr for teoretisk eksamen i sam-
band med jegerprøva. Krav om betaling av gebyr 
vart fastsett i forskrift om hausting på Svalbard 24. 

juni 2002 nr. 712. Gebyra vil gå inn i Svalbard miljø­
vernfond, og vil gi om lag kr 100 000 i inntekter til 
fondet årleg. Departementet tek sikte på å vedta ei 
forskrift som fastset satsane for gebyr slik at gebyr­
ordningane kan ta til å gjelde i løpet av 2005. 

Departementet vil oppnemne eit styre for fon­
det som fattar vedtak om tildeling av midlar innan­
for ramma av svalbardmiljølova, vedtekter og ret­
ningslinjer for disponering av fondet sine midlar 
fastsett av departementet. 

Andre verkemiddel som er tekne i bruk er vel­
ordna registrering og overvaking av sentrale miljø­
komponentar og aktive vernetiltak gjennom bl.a. 
Miljøovervakingsprogrammet for Svalbard og Jan 
Mayen (MOSJ). 

Eit godt kunnskapsgrunnlag basert på forsking 
er ein føresetnad for at Noreg skal kunne forvalte 
sine polare territorium på ein økologisk forsvarleg 
måte. Norsk polarforsking av høg internasjonal kva­
litet er òg ein føresetnad for at Noreg skal kunne 
spele ei aktiv rolle i den vidare utviklinga av det 
internasjonale forskings- og miljøvernsamarbeidet i 
polarområda. Det blir henta inn viktig ny kunnskap 
gjennom forsking i regi av Norsk Polarinstitutt, 
andre forskingsmiljø og Noregs Forskingsråd. 

Eit internasjonalt samarbeid for forvaltning av 
miljøet på Svalbard, knytt bl.a. til å verne trekkj­
ande arter og hindre langtransportert forureining, 
er òg eit viktig verkemiddel. 

Det blir kontinuerleg samla inn store mengder 
data om våre hav- og kystnære område i nord. 
Samtidig aukar behovet for miljøovervaking og kri­
seberedskap i samband med ulykker. 

Informasjon er òg eit viktig verkemiddel for å 
spreie kunnskap om Regjeringa sin miljøpolitikk 
for Svalbard. 

13.3 Radioaktiv forureining 

Definisjon og avgrensing 

Resultatområdet omfattar arbeidet med å førebyg­
gje og redusere utslepp og risiko for framtidige 
ulykker som kan medføre radioaktiv forureining 
som kan påverke naturmiljøet. Internasjonalt går 
dette arbeidet føre seg m.a. i regi av Londonkon­
vensjonen og Oslo- og Paris-konvensjonane, og 
gjennom felles innsats for å løyse atomproblema i 
Nordvest-Russland. Strålevern og helseverknader 
av radioaktiv forureining ligg under Helsedeparte­
mentet sitt ansvarsområde. 

Strategiske mål 

Noreg skal medverke til å redusere utslepp og 
risiko for utslepp av radioaktive stoff som kan føre 
til forureining av norsk miljø. 

Nasjonale resultatmål, miljøvernforvaltninga sine 

arbeidsmål, resultatindikatorar og statusbeskriving 

Tabell 13.3 Mål- og indikatortabell for resultatområde 8 underområde Radioaktiv forureining 

Miljøvernfor valtninga sine 

Nasjonale mål Miljøvernforvaltninga sine arbeidsmål resultatindikatorar 

12. Samarbeidet med Russland 
skal medverke til å redusere 
risikoen for radioaktiv foru­
reining av norske land- og sjø­
område for å unngå moglege 
konsekvensar for helse, miljø 
og næringsverksemd. 

12.1. Redusere faren for radioaktiv 
forureining av miljøet frå avfalls­
lager, nukleære anlegg og trans­
port av radioaktivt materiale i 
Noreg sine nærområde. 

Gjennomførte felles norsk-rus-
siske seminar/kurs om utgreiing 
av miljøkonsekvensar. 
Gjennomførte tr yggingstiltak. 
Atomtryggleiks- og avfallssituasjo­
nen i Nordvest-Russland. 
Status og planar for transport av 
radioaktivt materiale langs nor­
skekysten. 

13. Noreg skal arbeide for at 
utsleppa av radioaktive stoff frå 
reprosesseringsanlegg i våre 
nærområde skal reduserast 
monaleg. 

13.1. Arbeide for reduksjon og 
stans i utsleppa gjennom kontaktar 
med involverte land og samarbeid 
innanfor relevante internasjonale 
fora. 

Resultat frå over vakings-program-
met. 

14. Utslepp av radioaktive stoff frå 
nasjonale kjelder skal avgrensast 
til nivå som ikkje påverkar natur­
miljøet. 

14.1. Kartleggje kjeldene og 
redusere utsleppa til nivå som 
ikkje påverkar naturmiljøet. 

Samla utslepp av radioaktive stoff 
frå nasjonale kjelder. 

Statusbeskriving 

Arbeidsmål 12.1. Redusere faren for radioaktiv 
forureining av miljøet frå avfallslager, nukleære 
anlegg og transport av radioaktivt materiale i Noreg 
sine nærområde. 

Arbeidet med annen fase av ei norsk-russisk kon­
sekvensvurdering av moglege uhellsscenario ved 
lagring av atomavfall i Majak er avslutta. Konklu­
sjonane viser at uhell ved anlegga vil føre til ein 
klar auke av radioaktiv forureining og betydelege 
konsekvensar i dei russiske nærområda. Forurei­
ninga i Karahavet vil òg auke noko og kan få 
uønskte økonomiske og sosiale konsekvensar, 
men forureininga vil fortsett liggje godt under 
internasjonale tiltaksnivå. Første fase i arbeidet 
med vurdering av radioaktiv forureining av elva 
Jenisej frå atomanlegget i Krasnojarsk og mogleg 
påverknad av dei nordlege havområda er avslutta. 
Det som gjenstår er noko modellering og konse­
kvensvurdering i forhold til moglege lekkasjar. 

50 km frå norskegrensa ligg Andrejevabukta 
der det er lagra betydelege mengder militært 
radioaktivt avfall. Det skal utarbeidast ei overordna 
risikovurdering av anlegget med vekt på dei radio­
aktive kjeldene og trusselen dei representerer for 
helse, miljø og tr yggleik. Denne vurderinga vil bli 
eit viktig grunnlag for utforminga på russisk side 
av ein heilskapleg plan for prioriteringar og vidare 
tiltak i området. Eit norsk forslag til over vakings­
program for radioaktivitet i nordlege havområde er 
utarbeidd og godt motteke av russiske ekspertar. 
Det er danna ei arbeidsgruppe som skal sjå nærare 
på ei styrking av samarbeidet. Gjennom utveksling 
av måledata, samarbeid om analysar og kvalitets­
sikring og gjennomføring av felles feltarbeid på 
både norsk og russisk side, skal ein sikre seg betre 
informasjon om radioaktiv forureining i dei nord­
lege havområda. Samarbeidet skal òg medverke til 
auka kunnskap om tilstanden til dumpa eller sokne 
ubåtar og reaktorar med kjernebrensel i desse 
områda. 

Initiativ om mogleg transport av kjernebrensel 
og radioaktivt avfall mellom europeiske reprosesse­
ringsanlegg og kjernekraftverk i Japan via den 
nordlege sjøruta og norske far vatn blir følgde nøye. 
Noreg vil arbeide for at det internasjonale regelver­
ket om transport av radioaktivt avfall blir styrkt. 

Arbeidsmål 13.1. Arbeide for reduksjon og stans i 
utsleppa gjennom kontaktar med involverte land og 
samarbeid innanfor relevante internasjonale fora. 

Dei totale utsleppa av radioaktive stoff til det 
marine miljøet i våre havområde er vesentleg redu­
serte i forhold til tidlegare. Frå det engelske repro­

sesseringsanlegget i Sellafield vart det på 90-talet 
sleppt ut store mengder av det radioaktive stoffet 
Technetium-99. Dette medverka til at det vart målt 
høge konsentrasjonar av dette stoffet i tang og 
hummar langs norskekysten. Samarbeidsregje­
ringa gav høg prioritet til å få redusert disse 
utsleppa, og i april 2004 vedtok britane å redusere 
sine technetium-99-utslepp frå Sellafield-anlegget 
med 90 pst., noko som er i tråd med krav frå både 
Noreg, dei andre nordiske landa og Irland. Regje­
ringa vil fortsette sitt aktive arbeid innanfor 
OSPAR med disse spørsmåla. 

Arbeidsmål 14.1. Kartleggje kjeldene og redusere 
utsleppa til nivå som ikkje påverkar naturmiljøet. 

Gjennom det nasjonale over vakingsprogrammet for 
radioaktiv forureining vil norske styresmakter halde 
seg løpande orienterte om den radioaktive forurei­
ninga av norske land- og sjøområde. I tillegg til foru­
reining utanfrå, omfattar programmet samtidig 
utslepp av radioaktive stoff frå nasjonale kjelder. 
Dette arbeidet har så langt vore fokusert på utslepp 
frå dei nukleære anlegga i Halden og på Kjeller, og 
bruk av opne radioaktive kjelder ved sjukehus, olje­
industri og forskingsaktivitetar. Overvakingspro­
grammet vil bli ført vidare i 2005. Det er òg sett i 
gang eit arbeid for å få betre oversikt over utslepp av 
naturleg radioaktive stoff frå oljeindustrien. 

Verkemiddel 

Finansieringa av resultatområde 8, underområde 
radioaktiv forureining, er i hovudsak dekt over 
kap. 1410, mens det på kap. 1400 òg er sett av mid­
lar til dette underområdet. Finansieringa på kap. 
1410 dekkjer bl.a. ei vidareføring av over vakings­
programmet for radioaktivitet langs norskekysten 
og eit terrestrisk overvakingsprogram. Midlar til 
prosjektsamarbeidet med Russland kjem frå kap. 
0197 post 70 – Tilskot til atomtr yggleikstiltak og 
samarbeidsprogrammet med Sentral- og Aust-
Europa over Utanriksdepartementet sitt budsjett. 

Gjennom ei samarbeidsavtale mellom Miljø­
verndepartementet og Sosial- og helsedeparte­
mentet ved Statens strålevern, vart Strålevernet i 
1999 formelt faginstans for Miljøverndepartemen­
tet på området radioaktiv forureining av miljøet. 
Dette gir tryggleik for at Miljøverndepartementet 
sine noverande og framtidige plikter på dette områ­
det vil bli ivaretekne på ein tilfredsstillande måte. 
Det behovet Miljøverndepartementet har for slik 
ekspertise vil truleg auke i åra framover bl.a. som 
følgje av auka fokus på utsleppa frå oljeindustrien 
og planar om transport av radioaktivt avfall i eller i 
nærleiken av norske farvatn. Det er òg generelt 

aukande internasjonalt fokus på vern av miljøet Informasjonsberedskap er svært viktig når det 
mot radioaktiv forureining. Det blir arbeidd aktivt gjeld radioaktiv forureining. Statens strålevern har 
med nye kriterium for utslepp og det er aukande som faginstans på området hovudansvaret for 
satsing på forsking i moglege effektar på naturmil- informasjonsarbeidet. 
jøet som følgje av eksponering frå radioaktive stoff. 

14 Resultatområde 9: Regional planlegging 

Definisjon og avgrensing 

Programområdet omfattar planlegging og utgrei­
ing etter føresegnene om planlegging og konse­
kvensutgreiing i plan- og bygningslova. Verksemda 
er kjenneteikna av at planlegginga skal vere eit 
sentralt verkemiddel for å fremje og sikre den 
utviklinga som kommunane og fylka ønskjer, både 
fysisk og økonomisk, sosialt og kulturelt. Samtidig 
skal planlegginga ivareta dei nasjonale og regio­
nale interessene som bl.a. ligg i å sikre ei berekraf­
tig arealforvaltning. Planlegginga må derfor vere 
sektorovergripande. Ansvaret for planlegginga ligg 
i hovudsak til kommunestyra og fylkestinga, men 
skal skje i nært samråd med statlege fagstyres­
makter, organisasjonar, næringsliv og innbyggja­
rar. Miljøverndepartementet er statleg planstyres­
makt etter lova og har som oppgåve, i samarbeid 
med andre departement, å utvikle og formidle 
nasjonale mål for planlegginga i fylke og kommu­
nar, arbeide med lov og forskrifter, behandle 
enkeltsaker og sikre riktig bruk av lov og plansys­
tem gjennom rettleiing og opplæring. 

Strategiske mål 

Den regionale planlegginga skal medverke til å 
utvikle eit samfunn som tek vare på viktige felles 
verdiar og grunnleggjande levevilkår for ulike 
grupper innanfor rammene av ei berekraftig utvik­
ling. I planprosessane blir det lagt vekt på ei open 
haldning, innsyn og deltaking. Det er ei hovudut­
fordring framover å leggje til rette for at dei ulike 
sektorane tek plan- og bygningslova i aktiv bruk 
både på det kommunale og regionale nivået. 

Nasjonale resultatmål, 

resultatindikatorar og statusbeskriving 

Forvaltninga av plandelen i plan- og bygningslova 
er ei oppgåve som går på tvers av sektorar, og 
ansvaret for dette er lagt til Miljøverndepartemen­
tet. Det er derfor berre formulert nasjonale resul­
tatmål på dette resultatområdet. 

Tabell 14.1 Mål- og indikatortabell for resultatområde 9 Regional planlegging 

Nasjonale resultatmål Resultatindikatorar 

1. Planlegginga i kommunane skal samordne 
den fysiske, økonomiske, sosiale, estetiske og 
kulturelle utviklinga innanfor kommunen sine 
område. 

2. Kommunal arealplanlegging skal skje innanfor 
rammene av nasjonal politikk, slik den kjem til 
uttr ykk bl.a. i St.meld. nr. 29 (1996-97) Regional 

planlegging og arealpolitikk, med særleg vekt på 
rikspolitiske retningslinjer. 

Talet på kommunar med kommuneplan/ 
kommunedelplan, inklusive tal år sidan vedtak 

Departementet si politikkformidling retta mot fylke/ 
kommunar 
Talet på og typar formelle motsegner fremja 
i planprosessane, fordelt på motsegnsorgan 
og grunngiving 
Talet på motsegnssaker avgjort av departementet 
og endringar gjort av eigengodkjende planar 
Talet på kommuneplanar som har innarbeidd 
universell utforming som prinsipp 

3. Fylkesplanlegginga skal samordne staten, Talet på godkjende planar 
fylkeskommunane og hovudtrekka i kommunane Talet på fylke der regionalt utviklingsprogram (RUP) 
si fysiske, økonomiske, sosiale og kulturelle er integrert i fylkesplanen sitt handlingsprogram 
verksemd retta inn mot regional utvikling. 

Tabell 14.1 Mål- og indikatortabell for resultatområde 9 Regional planlegging 

Nasjonale resultatmål	 Resultatindikatorar 

4. Den regionale planlegginga skal samordne Talet på godkjende fylkesplanar, fylkesdelplanar 
og styre bruk og vern av areal- og naturressursar og interkommunale planar med konkrete 
over kommunegrensene. retningsliner for areal- og naturressursar 

Talet på godkjende fylkesplanar, fylkesdelplanar 
og interkommunale planar med retningslinjer 
for senterstruktur og varehandel 

5. Plan- og bygningslova skal vere eit effektivt 
verktøy for samordning mellom sektorar og 
forvaltningsnivå underlagt folkevalt styring. 

Gjennomførte forenklingstiltak i plan- og 
bygningslova 
Formidling og vegleiing til kommune- og 
fylkesnivået, avklaring av tolkingsspørsmål 

6. Alle viktige vedtak skal byggje på kunnskap 	 Kjennskap til nytt regelverk om konsekvens­
om konsekvensar for miljø og samfunn.	 utgreiingar hos relevante aktørar 

Tidsbruk for KU-saker i forhold til dei rammer for­
skrifta set 
Utarbeiding av KU i fylkes- og kommuneplanar 

Statusbeskriving 

Planlegginga etter plan- og bygningslova skal sam­
ordne den offentlege innsatsen mellom forvalt­
ningsnivå, sektorar og næringar. Tilrettelegging for 
meir effektiv og brukarretta planlegging har vore 
eit sentralt mål i samarbeidsregjeringa sitt moderni­
seringsprogram. Utvikling av elektronisk saksbe­
handlingssystem basert på kart, areal- og miljødata, 
og forenkling av plan- og bygningslova har vore – og 
er – sentrale grep i denne samanhengen. 

Resultatmål 1. Planlegginga i kommunane skal 
samordne den fysiske, økonomiske, sosiale, estetiske og 
kulturelle utviklinga innanfor kommunen sitt område. 

Kravet om ei berekraftig utvikling og demokrati 
viser behovet for kommuneplanen som strategisk 
plan for utvikling av kommunen. Dei fleste depar­
tementa stiller krav til kommunane på sine 
område. Det er viktig at kommuneplanane kan 
fange opp dei relevante sentrale plankrava utan at 
det nødvendigvis må utarbeidast eigne kommunale 
planar for dei ulike sektoromsyna. Lokal Agenda 
21 og prinsippa for universell utforming (jf. resul­
tatmål 2) gir gode perspektiv og arbeidsformer 
som kan medverke til å styrkje og fornye interessa 
for kommunal planlegging og lokalt miljøvern, og 
betre tilhøva for ulike grupper. Mange kommunar 
driv eit aktivt utviklingsarbeid når det gjeld kom­
munal planlegging. Miljøverndepartementet sam­
arbeider med fleire departement og Kommunanes 
Sentralforbund om å organisere læring frå utvi­
klingsarbeida. 

Dei fleste kommunane har vedteke eigen areal-
del til kommuneplanen og reviderer denne med 
jamne mellomrom. Mange kommunar har òg utvi­
kla ein aktiv bruk av kommunedelplanar for 
enkelte tema eller geografiske område i kommu­
nen. Ved gjennomføring av større byggje- og 
anleggsarbeid, og ved nærare avklaring av areal­
bruken i område som er avsette til utbygging i føl­
gje kommuneplanen, blir det utarbeidd regule­
ringsplanar. På dette området legg ein bl.a. vekt på 
å ta i bruk elektroniske verktøy, med sikte på ei 
meir effektiv plan- og byggjesaksbehandling. For 
nærare omtale sjå resultatmål 5. 

Kommunane har rapportert inn 1920 vedtekne 
reguleringsplanar og 313 vedtekne bebyggelses­
planar til det statlege og kommunale rapporte­
ringssystemet KOSTRA i 2003. Dei reelle tala er 
noko høgare, då ikkje alle kommunar rapporterer 
til KOSTRA. Det er i tillegg satt i gang arbeid med 
200 – 300 kommuneplanar og kommunedelplanar. 

Resultatmål 2. Kommunal arealplanlegging skal skje 
innanfor rammene for nasjonal politikk. 

Integrering av berekraftperspektivet i kommunal 
planlegging krev samarbeid på tvers av sektorane 
og formidling av nasjonale og regionale mål tidleg i 
planprosessane. Fylkeskommunen har vegleiings­
plikt. Fylkesmannen og Miljøverndepartementet 
har tilsynsmynde. 

I det store fleirtalet av plansaker blir det opp­
nådd semje lokalt og planane blir eigengodkjende 
av kommunestyret, noko som viser at plansyste­
met fungerer som føresett. Miljøverndepartemen­

tet behandlar berre dei planane der det er konflikt 
mellom kommunen og fylkeskommunen eller stat-
lege fagstyresmakter (motsegnsaker). Talet på 
saker som departementet behandlar er nokså sta­
bilt frå år til år. I 2003 fatta departementet vedtak i 
36 slike saker. I 46 pst. av sakene vart motsegnene 
tekne heilt eller delvis til følgje, mens kommunane 
fekk medhald i 54 pst. av sakene. I saker der kom­
munale vedtak blir overprøvde er det viktig å 
understreke den klare føresetnaden at fylkeskom­
munen eller staten sitt standpunkt skal ha forank­
ring i viktige regionale eller nasjonale interesser. 
Gjennom departementet sine avgjerder i desse 
sakene blir gjeldande arealpolitikk konkretisert og 
formidla når det gjeld viktige nasjonale spørsmål. 
Departementet vil ta i bruk KOSTRA for å få betre 
kunnskap om planaktiviteten i landet, ved at alle 
formelle motsegner som er reist i kommunale 
planprosessar skal rapporterast til KOSTRA. Dette 
vil gi betre kunnskap om korleis sektorstyresmak­
tene følgjer opp nasjonale og viktige regionale mål 
og interesser. 

Utviklinga av byggjeverksemda i 100-meters-
beltet langs sjøen er av nasjonal interesse. Dette er 
behandla av Stortinget våren 2002 i samband med 
St.meld. nr. 39 (2001-2002) og Riksrevisjonens 
Dok. nr. 3:7 (2001-2002). Sidan 2000 har Miljøvern­
departementet, frå kommunane via fylkesmen­
nene, innhenta tal for dispensasjonar frå byggjefor­
bodet i 100-metersbeltet langs sjøen. Rapporte­
ringa gjeld i område som ikkje er avsette til 
bygging i godkjent plan. Rapporteringa viser at 
kommunane årleg får 1800-1900 søknader om dis­
pensasjon. Om lag 75 pst. av søknadene blir god­
kjende, og talet på dispensasjonar for alle typar til­
tak ligg på rundt 1400 pr. år. Frå 2002 vart nye 
bygg skilt særskilt ut i departementet si rapporte­
ring. Tala for 2002 er dei siste tala vi har i denne 
rapporteringa. For å gi kommunane og fylkesman­
nen nok tid til å hente inn informasjonen, er fristen 
for å sende inn tala for 2003 til departementet sett 
til 1. desember 2004. 

Tal for utviklinga i strandsona blir òg regis­
trerte gjennom KOSTRA. Tala for 2003 viser her at 
det vart søkt om 1 175 nye bygg, og at 74 pst. av 
søknadene vart godkjende. Det betyr at det vart 
oppført 870 nye bygg i 2003. Desse tala omfattar 
også dispensasjonar i byggjeområde. 

Utviklinga i strandsona må følgjast nøye­
framover, særleg når det gjeld oppføring av nye 
bygg der nye område blir tekne i bruk. Når nye tal 
for 2003 kjem inn gjennom Miljøverndepartemen­
tet si rapportering, kan tala samanliknast direkte 
med tala i KOSTRA-rapporteringa. Det vil bli vur­
dert om departementet si rapportering då kan 
inkorporerast i KOSTRA. Tiltak for ein offensiv 

strandsonepolitikk er òg omtala under resultatom­
råde 2 – friluftsliv. 

I St.prp. nr. 65 (2002-2003) Revidert nasjonal­

budsjett har Miljøverndepartementet gjort greie for 
mål og utfordringar knytte til bruk, vern og verdi­
skaping i fjellområda, med særleg vekt på reiseliv. 
Regjeringa meiner at nasjonalparkar og andre ver­
neområde har eit stort potensial for turistutvikling, 
samtidig som natur- og kulturverdiane blir 
bevarte. Det skal utarbeidast forvaltningsplanar 
for nasjonalparkane der dette blir eit viktig tema. 
Forbodet mot kommersiell aktivitet i parkane skal 
opphevast. Dette gir nye høve til lokal verdiska­
ping. Natur- og kulturopplevingar er hovudgrunn­
laget for turismen i Noreg, og auka fritid gir meir 
bruk av fjellet til friluftsliv og fritidsbustader. Sam­
tidig gir hyttebygging og turisme viktige inntekter 
for mange kommunar. 

Fjellområda strekker seg ofte over fleire kom­
munar og fylke, og krev interkommunalt og regio­
nalt samarbeid. Miljøverndepartementet vil foku­
sere på dei langsiktige utfordringane som er knytte 
til berekraftig bruk og utnytting av fjellområde, og 
på den naudsynte samordninga mellom vernepla­
nar og planlegging etter plan- og bygningslova. 

St.meld. nr. 23 (2001-2002) Bedre miljø i byer og 

tettsteder legg bl.a. vekt på å gjennomføre pilotpro­
sjekt på utvalde område i samarbeid med byane, 
næringslivet og frivillige organisasjonar. Føremålet 
er å utvikle nye og gode løysingar på miljøproblem 
og utviklingsoppgåver som kan vere gode døme 
for andre. Det er i gang pilotprosjekt i 12 byar på 
dei fire tema miljøsoner, sentrumsutvikling, byom­
forming og miljøvennleg transport i næringslivet. 
Miljøverndepartementet har etablert ein eigen 
bymiljøpris som går til byar og tettstader som har 
gjort ein særskilt innsats for å betre bymiljøet. 
Kristiansand fekk prisen i 2002, Drammen i 2003 
og Årdal i 2004. Eit program for å utvikle attraktive 
og miljøvennlege tettstader i distrikta vil bli 
avslutta i 2005. I programmet blir offentlege verke­
middel samkøyrde med private ressursar for å få 
størst mogleg effekt og skape gode nettverk. 

Som ledd i oppfølginga av St.meld. nr. 40 (2002­
2003) Nedbygging av funksjonshemmende barrierer, 
har Miljøverndepartementet koordinert Hand­
lingsprogram for universell utforming. Program-
met hadde som viktige mål at dei fysiske omgivna­
dene i samfunnet skal planleggjast og utformast 
slik at dei fungerer best mogleg for den enkelte og 
for samfunnet som heilskap. Dette vil bli ført 
vidare i ein handlingsplan for universell utforming, 
som i tillegg omhandlar auka tilgjenge for funk­
sjonshemma til byggverk, transport, informasjon 
og andre viktige samfunnsområde. Miljøvernde­
partementet vil ha den sentrale rolla i koordine­

ringa av handlingsplanen i samvirke med dei andre 
departementa. 

Den europeiske landskapskonvensjonen trådde i 
kraft 1. mars 2004. Konvensjonen legg særleg vekt 
på kvardagslandskapet, det landskapet der folk bur 
og arbeider. Miljøverndepartementet har ansvaret 
for å koordinere iverksetjinga, og har etablert sam­
arbeid med ei rekkje departement om dette. Det er 
òg oppretta eit felles nordisk samarbeid om oppføl­
ging av landskapskonvensjonen. 

Erfaringar viser at over 60 pst. av kommunane 
ikkje har lagt systematisk til rette for medverknad 
frå barn og unge. Det blir vurdert å setje i gang ei 
evaluering med sikte på ein eventuell revisjon for å 
bli meir forpliktande m.o.t. dei behov barn og unge 
har for bl.a. natur- og skuleareal. 

Resultatmål 3. Fylkesplanlegginga skal samordne 
staten, fylkeskommunane og hovudtrekka i 
kommunane si fysiske, økonomiske, sosiale og 
kulturelle verksemd retta inn mot regional utvikling. 

Hovudansvaret for fylkesplanlegginga ligg hos fyl­
keskommunane. Fylkesplanen skal vere eit felles 
regionalt plandokument og planprosessane må 
bere preg av partnarskap, slik at kommunar og stat 
får eigarskap til planen. I 2003 vart det godkjent 2 
fylkesplanar og 11 fylkesdelplanar. 

Regjeringa går inn for å avvikle den sentrale 
godkjenninga av fylkesplanane. Dette er blant anna 
grunngitt med at resultatet av godkjenninga ikkje 
står i forhold til innsatsen med sjølve godkjen­
ningsprosessen. Ein tek sikte på å fremje ein 
Ot.prp. med dei naudsynte endringane i plan- og 
bygningslova våren 2005. 

Resultatmål 4. Den regionale planlegginga skal 
samordne og styre bruk og vern av areal- og 
naturressursar over kommunegrensene. 

Dei 11 fylkesdelplanane som vart godkjende i 2003 
omhandlar spørsmål knytte til store samanheng­
ande naturområde, store infrastrukturtiltak og 
hovudtrekka i utbyggingsmønsteret. Dei handlar 
om tema som samferdsel, arealbruk og utbygging, 
vindkraft, kystsone og naturvern. Fylka har utar­
beidd retningslinjer for lokalisering og senter­
struktur som oppfølging av den mellombelse kjø­
pesenterstoppen. Kjøpesenterstoppen opphøyrde 
1. februar 2004. 

Det er fleire døme på at kommunane i samar­
beid utarbeider planar for bruk og vern av areal- og 
naturressursar. Miljøverndepartementet ser at ei 

rekkje verne- og utviklingstema med fordel kan 
løysast i samarbeid mellom kommunane, og 
ønskjer å stimulera til slikt interkommunalt samar­
beid. Slike planar kan bl.a. vere aktuelle i randso­
nene til større verneområde etter natur vernlova. 

Resultatmål 5. Plan- og bygningslova skal vere eit 
effektivt verktøy for samordning mellom sektorar og 
forvaltningsnivå underlagt folkevalt styring. 

Miljøverndepartementet legg vekt på ein aktiv dia­
log med fylkesnivået. Gjennom årlege tildelings­
brev til fylkesmennene blir det bl.a. teke stand­
punkt til kva prioriteringar som skal leggjast til 
grunn for verksemda i fylket. Det er særskilt viktig 
at fylkesnivået gir naudsynt bistand til kommu­
nane, slik at ein i samarbeid kan oppnå effektive og 
målretta løysingar på aktuelle arealspørsmål og 
miljøutfordringar. 

Som ledd i arbeidet med å effektivisere plan- og 
byggjesaksbehandlinga vedtok Stortinget i vårse­
sjonen 2003 endringar i føresegnene, slik at ein 
berre kan fremje motsegn eller klage på same for­
holdet ein gong. Endringane har verknad frå 1. juli 
2004. Det er òg vedteke endringar i føresegnene 
om konsekvensutgreiingar som følgje av EU-direk-
tiv på området. Ei forskrift om redusert gebyr der­
som kommunane ikkje held fristen for behandling 
av private planforslag er fastsett med verknad frå 1. 
juli 2004. 

Det har vore ei brei høyring av Planlovutvalet 
sitt forslag. Departementet vil avvente Bygnings­
lovutvalet sitt arbeid for vidare oppfølging, slik at 
det kan utførast ein gjennomgripande revisjon av 
heile plan- og bygningslova. Kystsona vil bli priori­
tert i oppfølginga av Planlovutvalet sitt forslag. 

Ein føresetnad for å lage gode planar er tilgang 
på relevant og oppdatert informasjon. Gjennom 
Byggsøk-prosjektet samarbeider Miljøverndepar­
tementet med Kommunal- og regionaldepartemen­
tet om å etablere rutinar for effektiv plan- og byg­
gjesakshandling. Statens bygningstekniske etat 
har prosjektleiinga. Miljøverndepartementet har 
prioritert å leggje vekt på å finne løysingar der 
plansaksbehandlinga kan skje elektronisk. Det vil 
bli lagt til rette for eit system der den enkelte plan­
leggjar kan levere forslag til reguleringsplanar, 
basert på informasjon om planar og annan temain­
formasjon som blir gjort tilgjengeleg over nettet. 

Gjennom samarbeidet Noreg digitalt vil offent­
leg forvaltning samle inn planrelevant informasjon. 
Miljøverndepartementet har sett i gang eit arbeid 
med å vurdere framtidig driftsløysing. 

Resultatmål 6. Alle viktige vedtak etter plan- og 
bygningslova skal baserast på kunnskap om 
konsekvensar for miljø og samfunn. 

Reglane om konsekvensutgreiingar i plan- og byg­
ningslova omfattar større utbyggingsprosjekt og 
stiller krav til vurdering av verknadene for miljø, 
naturressursar og samfunn før det blir fatta vedtak 
om gjennomføring. Kvart år blir om lag 50-60 
utbyggingsprosjekt behandla etter reglane. 

Innføringa av EU-direktivet om miljøverknader 
av visse planar og program har ført til at plan- og 
bygningslova vart endra våren 2004, jf. Ot. prp. nr. 
47 (2003-2004). Endringane inneber at fylkesplanar 
og kommuneplanar som fastset retningslinjer eller 
rammer for framtidig utbygging, og regulerings­
planar som kan ha vesentlege verknader for miljø, 
naturressursar eller samfunn, også skal omfattast 
av kapitlet om konsekvensutgreiingar i plan- og 
bygningslova. Også visse sektorplanar er omfatta 
av føresegnene. Med dette får konsekvensutgreiin­
gane ei sterkare integrering i planprosessane, slik 
at ein unngår tospora prosessar for tiltak som blir 
avgjorde gjennom planar etter plan- og bygnings­
lova. Viktige miljøvurderingar, bl.a. knytte til alter­
nativ lokalisering av verksemder, vil måtte takast 
omsyn til på eit tidlegare stadium i planprosessen 
enn i dag. Kommunane vil som følgje av endrin­
gane få større mynde i forhold til eksisterande 
regelverk om konsekvensutgreiingar. 

Departementet arbeider no med føresegner til 
reglane om konsekvensutgreiingar, slik at alle 
delar av ovanfor nemnde EU-direktiv kan bli sette i 
verk fullt ut. Endringsforslaget vil òg ta omsyn til 
krava i FN/ECE-protokollen om strategiske miljø­
konsekvensutgreiingar, som vart underteikna i 
Kiev i mai 2003, og seinare endringar i Espoo-kon-
vensjonen frå juni 2004. Resultata av eit utgreiings­
prosjekt hausten 2004 som undersøkjer nærare 
kostnadene og nytten av konsekvensutgreiingar vil 
òg bli tekne omsyn til i den nye føresegna. 

Departementet vil leggje fram forslag til ny 
føresegn om konsekvensutgreiingar hausten 2004 
med sikte på at lovendringane og ny føresegn kan 
tre i kraft frå 1. januar 2005. 

Verkemiddel 

Resultatområdet er planlagt finansiert med 57,9 
mill. kroner i 2005. Finansieringa a resultatområ­
det er i hovudsak dekt over kapitla 1400, 1410, 
1427 og 1429. Fylkesmannen har òg ansvar for opp­
gåver under resultatområde 9. Ein viser til nærare 
omtale av desse under resultatområde 11. Midlar 
til lønn og drift for desse oppgåvene er budsjetterte 
på kap. 1510 Fylkesmannsembeta, under Arbeids­
og administrasjonsdepartementet sitt budsjett. 

Føresegnene i plan- og bygningslova om plan-
legging og konsekvensutgreiing er det viktigaste 
verkemidlet på resultatområdet. 

For å medverke til avgjerder som fungerer godt 
for samfunnet, må det utviklast eit godt plansamar­
beid mellom kommunar, fylke og statlege etatar. 
Hovudansvaret for bruk av plan- og bygningslova 
er lagt til kommunane, som normalt fattar endeleg 
vedtak om arealbruken. Etatane på regionalt nivå 
må i ein tidleg fase av planarbeidet gjere kommu­
nen kjent med nasjonale og viktige regionale inter­
esser. 

I samarbeid med Kommunal- og regionaldepar­
tementet blir det arbeidd med å leggje til rette for 
elektronisk saksbehandling i plan- og byggjesaker. 
Departementet gir ut vegleiing og rundskriv 
knytte til regelverket og vil halde god kontakt med 
instansar som har viktige oppgåver i forminga av 
dei fysiske omgivnadane (t.d. Husbanken og byg­
ningsteknisk etat). Avgjerder og lovfortolkingar 
blir publiserte i rettskjelderegisteret Easy-find. 
Publikasjonane PlanNytt og PlanJuss blir utgitt jam-
leg med oppdatert informasjon. Det er vidare lagt 
stor vekt på å formidle løpande informasjon over 
departementet sine internettsider www.planleg-
ging.no. Tiltak som aukar kompetansen innan 
planbistand internasjonalt er òg ein del av departe­
mentet sin innsats. Samarbeidsforum for storbyut­
vikling, der seks byar og ni departement deltek, er 
ein viktig arena for politikkformidling og utveks­
ling av erfaringar med planlegging i byområde. 
Oppfølginga av Handlingsplan for universell utfor­
ming vil medføre særskilt samarbeid med dei 
departementa som har oppgåver knytte til feltet. 

Regjeringa vil gjennom Handlingsplanen for 
universell utforming auke innsatsen for å betre til­
gangen for personar med nedsett funksjonsevne til 
viktige samfunnsområde i 2005. Miljøverndeparte­
mentet har koordineringsansvaret for oppfølginga 
av planen, jf. kap. 1400 post 80. 

15 Resultatområde 10: Kart og geodata 

Definisjon og avgrensing 

Resultatområdet omfattar etablering og drift av geo­
grafisk basisinformasjon. Resultatområdet dekkjer 
òg oppfølging og utvikling av standardar og regel­
verk og fagleg samarbeid med andre land på områ­
det, stimulering av norsk næringsutvikling innanfor 
geografisk informasjonsteknologi (GIT), forsking 
og utvikling, og sikring av historisk geografisk 
informasjon. Kartlegging av polare landområde 
høyrer til resultatområde 8. Resultatområdet inklu­
derer òg eit forvaltningsansvar for å skaffe fram 
arealdata for planleggingsformål. I 2004 starta 
arbeidet med å overføre tinglysinga frå domstolane 
til Statens kartverk som eit sentralt register. 

Strategisk mål 

Landet skal ha ein tenleg infrastruktur for lett til­
gjengeleg geografisk informasjon, dvs. kart og 
elektronisk baserte tenester som tilfredsstiller det 
felles behovet ulike brukargrupper har for geogra­
fisk informasjon og fastlegging av posisjonar, 
under dette eit tilfredsstillande geodetisk grunnlag 
(grunnlag av målepunkt) for kartlegging, oppmå­
ling og satellittbasert stadfesting (koordinatbe­

stemming). Det er viktig å utvikle gode standardar 
for geodata, som er tilpassa internasjonale forhold. 

Innanfor arealpolitikken er det eit mål å skaffe 
fram god informasjon om areala sin tilstand, før 
framtidig bruk blir planlagt. Staten og kommunane 
må i fellesskap etablere dette datagrunnlaget. 
St.meld. nr. 30 (2002-2003) Norge digitalt – et felles 

fundament for verdiskaping, som Stortinget 
behandla i juni 2003, gir føringar for ei framtidig 
utvikling både for Statens kartverk som nasjonalt 
fagorgan og for kva slag løysingar som skal etable­
rast for å få på plass ein nasjonal infrastruktur av 
geodata. Både digitale grunnkartdata og temadata 
inngår i Noreg digitalt. Deltakarane i infrastruktu­
ren vil yte eit økonomisk bidrag til etablering av 
grunnkartdata. I tillegg vil temadata deira fritt bli 
stilte til rådvelde innanfor samarbeidet. 

Nasjonale resultatmål, 

resultatindikatorar og statusbeskriving 

Forvaltninga av den nasjonale kart- og geodatapoli­
tikken er ei oppgåve som går på tvers av sektorar, 
og ansvaret for dette er lagt til Miljøverndeparte­
mentet. Det er derfor berre formulert nasjonale 
resultatmål på dette resultatområdet. 

Tabell 15.1 Mål- og indikatortabell for resultatområde 10 Kart og geodata 

Nasjonale resultatmål Resultatindikatorar 

1. Landet skal ha eit einsarta geodetisk grunnlag Tal på kommunar med ferdig målt landsnett 
(grunnlag av målepunkt) tilpassa satellittbasert Gjenståande km høgdegrunnlag 
stadfesting (koordinatbestemming). 

2. Landet skal ha ein tenleg infrastruktur av Prosentvis del av felles geodata som står att å 
nasjonale geografiske databasar. etablere for landområda 

Digitalt eigedomskartverk i prosent av totalt tal 
eigedommar 
Framdrift i etablering av nasjonalt register for 
luftfartshinder 

3. Landet skal vere dekt av tenlege trykte Ajourhaldsfrekvens for trykt hovudkartserie 
og digitale kartseriar. Noreg 1:50 000 

Del trykte sjøkart i moderne kvalitet 
Del autoriserte elektroniske sjøkart for norske­
kysten etter internasjonal standard i prosent av total 

Tabell 15.1 Mål- og indikatortabell for resultatområde 10 Kart og geodata 

Nasjonale resultatmål Resultatindikatorar 

4. Geografiske data skal vere lett tilgjengelege 
og kunne nyttast effektivt på tvers av sektorar 
og for valtningsnivå. 

Utvikling og bruk av nasjonale og internasjonale 
standardar 
Tal på kommunar og andre som har teikna avtale 
om Noreg digitalt, og uttaket deira av data innanfor 
samarbeidet 
Oppgåve over monopolinformasjon tilhøyrande 
Statens kartverk som er tilrettelagt gjennom 
Norsk Eigedomsinformasjon AS 

5. Arealplanlegginga skal få eit best mogleg infor- Tal på kommunar som har teke tematiske arealdata 
masjonsgrunnlag om verdien og bruken av areala. i bruk 

Statusbeskriving 

Resultatmål 1. Landet skal ha eit einsarta geodetisk 
grunnlag tilpassa satellittbasert stadfesting 
(koordinatbestemming). 

All privat og offentleg oppmåling, kartlegging og 
navigasjon føreset eit korrekt geodetisk grunnlag 
(kartreferanse). Grunnlaget er bygd opp over ei 
rekkje år, men er mange stader ikkje så nøyaktig og 
påliteleg som overgangen til satellittbaserte løysin­
gar krev. Nytt landsomfattande overordna grunnlag, 
basert på internasjonal standard (EUREF89), kom 
på plass i 1997. Arbeidet med eit meir detaljert 
landsnett skjer i samarbeid med kommunar og 
andre brukarar som samfinansierte prosjekt. Så 
langt er 81pst. av kommunane målte ferdig, noko 
som er godt føre planen. Det står i tillegg att arbeid 
for mange kommunar før dei kan ta grunnlaget i 
bruk i det daglege arbeidet. Det nasjonale høgde­
grunnlaget frå 50-talet blir no oppdatert med nye 
målingar, tilpassa bruk av satellitteknologi. Kartver­
ket vil framleis ta ansvar for å utarbeide tenester 
som kan ta i bruk satellittinformasjon til posisjone­
ring. Det blir i samarbeid med kommunar og privat 
sektor bygd ut nettverk som gir stadig større 
grannsemd ved bruk av satellittdata. 

Verksemda ved Kartverket sin målestasjon i 
Ny-Ålesund vil vere redusert i 2005. Dette er gjort 
for å gi rom for satsing på andre tiltak i Statens 
kartverk som er gitt høgare prioritet. 

Resultatmål 2. Landet skal ha ein tenleg infrastruktur 
av nasjonale geografiske databasar. 

Noreg digitalt fører vidare samarbeidet om geogra­
fiske data som tidlegare har vore organisert innan 
konseptet Geovekst. Tidlegare vart det produsert 
geodata for ein verdi av 75 mill. kroner årleg. Innan­
for Noreg digitalt er det eit mål å auke produksjo­
nen. For å få det til må Regjeringa sitt hovudgrep frå 

St.meld. nr. 30 (2002-2003) Norge digitalt – et felles 

fundament for verdiskaping, følgjast opp. Her går 
Regjeringa inn for at alle offentlege verksemder 
som har eit ansvar for geodata eller er store bruka­
rar, skal medverke til etablering, drift og vedlikehald 
av Noreg digitalt. Det vil bli inngått avtale med ei 
rekkje av desse verksemdene i 2004. Tingingar blir 
førte med dei resterande i 2005. Det er òg eit mål at 
alle kommunane tek del i Noreg digitalt. 

Etablering av Noreg digitalt med landsdek­
kjande grunnkartdata og temadata etter felles stan­
dard er eit omfattande arbeid. Produksjon og tilret­
telegging av temadata har verksemdene sjølve 
ansvar for. Progresjonen i etablering av dei enkelte 
temadata vil avhenge av kapasiteten i desse verk­
semdene. Produksjon av grunnkartdata vil bli 
koordinert av Statens kartverk, med økonomisk 
bidrag frå samarbeidspartane i Noreg digitalt. Sjølv 
om alle sluttar opp om samarbeidet, er det ikkje 
venta at arbeidet kan bli fullført før tidlegast i 2015. 
I 2004 er noko over 50 pst. av denne dataetable­
ringa fullført. 

Det nasjonale eigedomsregisteret består av tre 
element; Grunneigedoms-, adresse- og bygningsre­
gisteret (GAB), Elektronisk grunnbok og digitalt 
eigedomskartverk (DEK). Arbeidet med etablering 
av digitalt eigedomskartverk er eit samarbeid mel­
lom Statens kartverk og den enkelte kommune. 
Visjonen er eit landsdekkjande, truverdig eigedoms­
register med data og kart over alle eigedommar i 
Noreg. Registeret skal spele saman med andre 
register i eit nasjonalt eigedomsinformasjonssys­
tem. Eit nytt datasystem for eigedomsregisteret 
(matrikkelen) er under utvikling. Målet er operativ 
drift av systemet innan utgangen av 2005. 

Statens kartverk skal vere registerførar for luft­
fartshinder, jf. forskrift av 14. april 2003, heimla i 
luftfartslova. Statens kartverk må arbeide for å få 
med flest mogleg data frå eigarane av slike hinder. 

Resultatmål 3. Landet skal vere dekt av tenlege trykte 
og digitale kartseriar. 

Første gongs produksjon av økonomisk kartverk 
vart fullført i 2002, og omfattar vel 180 000 km2 , 
dvs. alt vesentleg produktivt areal, til saman over 
32 000 kartblad. Frekvensen på ajourhaldet av 
denne typen kart er i dag 18 år. «N50», den digitale 
førsteutgåva av hovudkartserien for Noreg 1:50 
000 vart lansert i 2001. 

Bruk av pålitelege elektroniske sjøkart i kombi­
nasjon med moderne navigasjonssystem vil betre 
tr yggleiken til sjøs. Bruk av slike system vil kunne 
redusere faren for skadar på personar og miljø, 
redusere materielle kostnader, auke regulariteten, 
korte ned seglingsruter og styrkje næringsgrunn­
laget langs kysten. Så langt har Kartverket gitt ut 
61 av 141 papirkart i moderne kvalitet. Meir enn 
1000 nautiske mil av Norskekysten er no dekt med 
offisielle data. Regjeringa prioriterar arbeidet med 
sjøkart høgt. Kyststrekninga frå svenskegrensa til 
Vega er no ferdig. Strekninga frå Vega og nordover 
vil vere ferdig målt i 2006–2007. Produksjonen av 
kart går kontinuerleg og dei siste sjøkarta vil vere 
tilgjengelege første halvår 2008. Dei siste åra er det 
blitt sendt ein sjømålingsekspedisjon til Svalbard 
kvart år. Dette har, saman med investeringa i ny 
teknologi, gitt god framdrift i den aktuelle målese­
songen frå juli til september/oktober. Til no er 47 
pst. av samla areal dekt med tidsmessige målingar. 
Dei viktigaste sjøområda vil bli målte først. 

Resultatmål 4. Geografiske data skal vere lett 
tilgjengelege og kunne nyttast effektivt på tvers av 
sektorar og forvaltningsnivå. 

Det er særdeles viktig å få på plass og ta i bruk 
aksepterte nasjonale og internasjonale standardar 
for felles bruk av geografiske data. Noreg er aktiv i 
utvikling og bruk av felles standardar. Erfaringane 
viser at Kartverket har ei oppgåve som sentral 
koordinator og bidragsytar i eit vellykka standardi­
seringsarbeid. Miljøvernfor valtninga spesielt, og 
offentleg forvaltning generelt, skal gjennomføre 
ein planmessig bruk av slike standardar. 

Innanfor samarbeidet Noreg digitalt vil partane 
få tilgang til data som er tilrettelagt ved bruk av 
slike standardar. Formidling av data til aktørar 
utanfor samarbeidet Noreg digitalt skjer gjennom 
statsaksjeselskapet Norsk Eigedomsinformasjon. 
Data er lagt til rette etter dei same standardane 
også for denne formidlingstenesta. 

For sjøkartlegging finst det eigne standardar. 
Sjøkartverket har etablert ei koordineringsteneste 
for å gjere elektroniske sjøkart tilgjengelege. Sjø­
kartverket har så langt inngått avtale med 11 nasjo­

nar om denne tenesta under nemninga PRIMAR 
Stavanger. Det er ei sentral målsetjing å få fleire 
land sine sjøkarttenester med i samarbeidet, også 
dei utanfor Europa. Ved konvertering av sjøkart­
data vil data for kysten og dei kystnære områda bli 
lagt til rette for bruk saman med kartdata for land­
områda. Etter konvertering vil sjødata vere tilpassa 
standardane for bruk på land. 

Resultatmål 5. Arealplanlegginga skal få eit best 
mogleg informasjonsgrunnlag om verdien og bruken 
av areal. 

Geodata er eit verkemiddel for at kommunane og 
forvaltninga skal oppnå effektiviseringsvinstar og 
betre resultat innanfor område der det ofte er utar­
beidd nasjonale målsetjingar. Kommunane har ei 
sentral rolle som planstyresmakt. Geografisk infor­
masjon og kart framstiller biletleg og forenklar vik­
tig faginformasjon. Geodata kommuniserer derfor 
effektivt med brukargrupper som ikkje har tema­
tisk spesialkompetanse. Noreg digitalt legg til 
grunn at arealdata, ressursdata, miljødata og plan-
data skal inngå i den felles geografiske infrastruktu­
ren. Det har gjennom fleire år vore arbeidd med 
slike temadata; i samarbeid mellom kommunar, 
fylke og statlege fagstyresmakter leia av Statens 
kartverk. Dette arbeidet blir no ført vidare gjennom 
ei integrering med basis geodata i Noreg digitalt. 

Verkemiddel 

Resultatområdet er planlagt finansiert med 280,6 
mill. kroner i 2005, der alt i hovudsak blir dekt over 
kapitla 1465 og 2465. I tillegg dekkjer statsoppdra­
get midlar til delar av Kartverket si drift som blir 
finansiert over resultatområde 11. Kapitla 1400, 
1410, 1427 og 1429 er òg med på å finansiere resul­
tatområdet. 

Statens kartverk utførar i all hovudsak Miljø­
verndepartementet sine oppgåver innan resultat­
området. Statens kartverk er det nasjonale fagorga­
net som skal kvalitetssikre og leggje til rette geo­
data for heile det norske samfunnet. Kommunane 
har òg eit betydeleg ansvar. Verksemda i kommu­
nane er tradisjonelt knytt til teknisk kartlegging 
(målestokk 1:1 000) og GAB-registrering. Kartver­
ket har eit tradisjonelt ansvar for å etablere og for­
valte nasjonale kartseriar og register, bl.a. hovud­
kartseriane i målestokk 1:50 000 for respektive sjø 
og land, økonomisk kartverk (målestokk 1:5 000) 
og landet sitt offisielle register for grunneigedoms­
adresse- og bygningsdata (GAB-registeret). Eta­
blering av databasar og produksjon av kart i digital 
form har lenge vore den store utfordringa, og vil 
vere det i fleire år framover. 

Når kart og stadfesta (koordinatbestemt) infor­
masjon blir forvalta i digital form, er ikkje informa­
sjonen lenger knytt til ein bestemt kartmålestokk. 
Data samla inn til bruk for eitt formål, f.eks. lokalt i 
ein kommune, er like godt eigna til bruk i landsom­
fattande kartseriar. Å utnytte innsamla data på 
tvers av forvaltningsnivåa stiller krav til samarbeid 
om felles datafor valtning både mellom stat og kom­
mune og mellom dei forskjellige statlege deltaka­

rane. Dette er understreka i St.meld. nr. 30 (2002­
2003) Norge digitalt, og vil vere førande i arbeidet 
med å få med nye partar og auka finansiering til 
den nasjonale infrastrukturen. Statens kartverk er 
eitt av Miljøverndepartementet og NORAD sine 
fagsenter for miljøutvikling, og deltek med jamne 
mellomrom i norske bistandsprosjekt. I det siste 
året har dette vore knytt til ei rekkje land verda 
over. 

16 Resultatområde 11: Områdeovergripande verkemiddel 

og fellesoppgåver 


Resultatområdet omfattar oppgåver og verkemid­
del som går på tvers av resultatområda 1-10. Resul­
tatområdet innverkar følgjeleg på resultatoppnå­
inga innanfor alle dei andre resultatområda. Sen­
trale oppgåver er å: 
–	 Medverke til å integrere miljøomsyn i andre 

område av politikken på ein effektiv måte, bl.a. 
ved i samarbeid med andre departement regel­
messig å utarbeide Stortingsmelding om Regje­
ringas miljøvernpolitikk og riket sin miljøtil­
stand, årleg vurdere og omtale miljøprofilen i 
statsbudsjettet og følje opp nasjonal handlings-
plan for berekraftig utvikling (NA21) kvart år i 
nasjonalbudsjettet. Utvikling av sektoransvaret 
i miljøvernpolitikken vil bl.a. ta utgangspunkt i 
ei evaluering av systemet med sektor vise miljø­
handlingsplanar som er utført av Statskonsult. 

–	 Medverke og ta i bruk generelle økonomiske 
verkemiddel og frivillige avtaler med næringsli­
vet (når slike alternativ gir best resultat i form 
av miljøvennleg teknologi og mindre belastning 
på miljøet), generelle administrative verkemid­
del (f.eks. forsking, informasjon, for valtnings­
politisk samarbeid, innhenting og formidling av 
miljødata, og miljølære i skulen) eller andre 
områdeovergripande verkemiddel (f.eks. 
desentralisering av oppgåver og mynde til regi­
onalt og lokalt nivå). 

–	 Utføre forvaltningsoppgåver, internadministra­
sjon som internadministrativt utviklingsarbeid 
og oppgåver innanfor personale, økonomi, IKT, 

og andre oppgåver som ikkje naturleg høyrer 
inn under dei andre resultatområda. 

Områdeovergripande internasjonalt arbeid er omtalt 
under resultatområde 8. 

Strategiske mål 

–	 Miljøvernforvaltninga skal innrette verksemda 
slik at måla i miljøvernpolitikken blir nådde til 
så låge kostnader som mogleg for samfunnet. 
Styrings- og kostnadseffektivitet skal vere 
grunnleggjande for valet av verkemiddel. 

–	 Miljøvernpolitikken sitt verdigrunnlag skal pro­
filerast, og miljøvernomsyn skal integrerast i 
alle sektorar av samfunnet – og liggje til grunn 
for miljøvernforvaltninga sitt interne arbeid. 
Kunnskap og tilgjenge til miljøinformasjon skal 
medverke til å styrkje forståinga for å betre 
avgjerdsgrunnlaget i miljøvernpolitikken. Det 
skal leggjast til rette for å styrkje og fornye mil­
jøvernarbeidet, og stimulere til berekraftig 
praksis regionalt og lokalt. 

Miljøvernforvaltninga sine arbeidsmål, 

resultatindikatorar og statusbeskriving 

Resultatområdet har ikkje eigne nasjonale mål, 
men må sjåast i lys av miljøvernforvaltninga sine 
områdeovergripande oppgåver, jf. resultatområda 
1-10. 

Tabell 16.1 Mål- og indikatortabell for resultatområde 11 Områdeovergripande verkemiddel 

og fellesoppgåver 

Miljøvernfor valtninga sine arbeidsmål Miljøvernforvaltninga sine resultatindikatorar 

1. Sikre at internadministrasjonen av miljøvern­
forvaltninga er målretta, effektiv og miljøvennleg, 
og i samsvar med overordna retningslinjer for 
statsforvaltninga. 

Godt utført planlegging, økonomistyring, personal­
forvaltning og annan internadministrasjon. 
Utviklinga innanfor IKT har gode nytteuttak av 
investeringar som er gjort. 
Oppdatert internt regelverk. 
Godt utført planlegging og gjennomføring av tiltak 
for organisasjonsutvikling, og god oppfølging av 
andre tiltak innanfor Regjeringa sitt moderniserings­
arbeid. 
Gjennomført interne tiltak i tråd med prosjektplan 
for Grøn stat i Miljøverndepartementet. 

2. Sikre effektive system og målretta kunnskap 
som grunnlag for politiske prioriteringar og styring 
av miljøvernforvaltninga. 

Godt gjennomført budsjettarbeid og styringsdialog 
med miljøvernforvaltninga, andre etatar og verksem­
der med oppgåver på miljøområdet. 
Etablert eit enkelt, forståeleg og operativt system for 
dokumentasjon av resultat innanfor miljøvernpolitik­
ken i samarbeid med andre departement. 
Etablert og teke i bruk gode prosessar og system for 
utvikling av og tilgang til ny kunnskap både internt 
og i samarbeid med andre styresmakter og Noregs 
forskingsråd. 
Teke i bruk eksisterande erfaring og kunnskap på 
ein effektiv måte. 

3. Sikre at miljøvernomsyn blir formidla, forankra 
og integrerte i alle sektorar av samfunnet. 

Formidle relevant og ny miljøkunnskap på ein føre­
målstenleg måte til andre departement. 
Etablert tilstrekkeleg kunnskap om andre departe­
ment sine mål og utfordringar. 
Vidareutvikla Stortingsmelding om Regjeringas mil­
jøvernpolitikk og rikets miljøtilstand for å styrkje at 
miljøvernpolitikken blir integrert i viktige prosessar 
og sektorar. 
Integrert miljøvernpolitiske mål og synleggjort det 
økologiske perspektivet i relevante stortingsdoku­
ment frå Regjeringa. 
Medverka til å endre subsidie- og skatte- og avgifts­
systemet i meir miljøvennleg retning. 
Medverka til fullskala drift av Grøn Stat, dvs. til at 
alle statlege verksemder har innført miljøleiing 
innan 2005. 

Tabell 16.1 Mål- og indikatortabell for resultatområde 11 Områdeovergripande verkemiddel 

og fellesoppgåver 

Miljøvernfor valtninga sine arbeidsmål Miljøvernforvaltninga sine resultatindikatorar 

4. Sikre at nasjonale rammevilkår medverkar til å 
styrkje og fornye det regionale og lokale plan- og 
miljøvernarbeidet. 

Etablert ei føremålstenleg og god ansvarsdeling mel­
lom sentralt, regionalt og lokalt nivå på miljøvernom­
rådet. 
Tilrettelagt eksempelformidling og informasjon slik 
at kommunane betre utnyttar det handlingsrommet 
dei har på plan- og miljøområdet. 
Tilrettelagt føremålstenlege rammer for kommunar, 
organisasjonar og lokalsamfunn som ønskjer miljø- og 
utviklingssamarbeid med lokalsamfunn i sør og aust. 
Tilrettelagt for at organisasjonane kan delta som 
aktive partnarar i utviklinga av miljøvernpolitikken 
på lokalt nivå. 

5. Sikre god informasjon og kommunikasjon med 
ulike målgrupper om lokale, nasjonale og globale 
utfordringar. 

Løpande formidla Regjeringa sin miljøvernpolitikk 
via aktuelle kommunikasjonskanalar. 
Teke i bruk eigna arenaer for kommunikasjon med 
ulike målgrupper internt og eksternt. 
Lagt til rette for meir open og tilgjengeleg miljøinfor­
masjon. 

Statusbeskriving 

Arbeidsmål 1. Sikre at internadministrasjonen av 
miljøvernforvaltninga er målretta, effektiv og 
miljøvennleg, og i samsvar med overordna 
retningslinjer for statsforvaltninga. 

Det ligg føre ein miljøhandlingsplan og overordna 
plan- og styringsdokument for å leie miljøvernfor­
valtninga mest mogleg målretta og effektivt. Det 
blir arbeidd løpande med organisasjonsutvikling i 
tråd med Regjeringa sitt moderniseringsarbeid. 

Leiings- og kompetanseutvikling står sentralt 
for å sikre effektiv og planlagt bruk av ressursane. 
Det blir arbeidd kontinuerleg med å utvikle perso­
nalressursane og vidareutvikle sentrale personal­
politiske område, under dette inkluderande 
arbeidsliv, mobilitet, rekruttering, likestilling og 
integrering av livsfasepolitikk. Departementet har 
bl.a. gjennomført 360 graders leiarevaluering, og 
skal arbeide vidare med utvikling av leiing i lys av 
dette. 

Bruken av informasjonsteknologi skal med­
verke til effektive og betre arbeidsprosessar. 
Departementet har innført elektronisk saksbe­
handling, og arbeider no med innføring av fullt ut 
elektronisk arkiv. Strategi for IKT i heile miljøvern­
forvaltninga blir fornya med verknad frå 2005. 
Oppfølging av strategien er eit forpliktande samar­
beid mellom departement og etatar. Arbeidet med 
Grøn Stat følgjes opp gjennom å integrere miljølei­
ing i departementet sitt system for verksemdsplan­
legging og gjennom ein ISO-14 001 sertifisering. 

Dette gjer at medarbeidarane kan delta i og 
komme med innspel om ulike forslag til tiltak. 
Samtidig gjer verktøya for verksemdsplanlegging 
at ein sikrar eit system for oppfølging av og måling 
av effektane av tiltaka over tid. Tiltaksplanen for 
Grøn Stat i Miljøverndepartementet er basert på 
dei fire satsingsområda; innkjøp, transport, avfall, 
og bygg og energi. 

På innkjøpsområdet er det utarbeidd grøne 
sjekklister for innkjøp på dei viktigaste områda for 
intern drift av departementet. For å redusere rei­
ser og kostnader knytte til desse har departemen­
tet teke i bruk eit eige videokonferanserom slik at 
f.eks. regelmessige møte med etatane kan gjen­
nomførast derifrå. Innanfor avfallsområdet er vi 
knytte til eit prosjekt for kjeldesortering som er 
under oppstarting for statlege verksemder på 
Akershus festning. I forhold til energibruk arbei­
der ein for å knyte bygningsmassen til departe­
mentet til Forsvarsbygg sin driftssentral for fest­
ningsområdet. 

Arbeidsmål 2. Sikre effektive system og målretta 
kunnskap som grunnlag for politiske prioriteringar 
og styring av miljøvernforvaltninga. 

Det er utvikla eit heilskapleg system for styring, 
prioritering og resultatmåling/oppfølging i miljø­
vernfor valtninga. Systemet dekkjer alle nivå, og 
skal ivareta alle føremål, under dette også departe­
mentet sitt arbeid med etatsstyring. I 2004 starta 

departementet eit prosjekt for å kunne vurdere 
eventuelle høve til ytterlegare effektivisering og 
forenkling av arbeidet i miljøvernfor valtninga. Pro­
sjektet omfattar alle etatane, med unntak av Sta­
tens kartverk og Produktregistret. Prosjektet 
omfattar òg interne administrative oppgåver i Mil­
jøverndepartementet. Kartleggingsarbeidet, som 
utgjer første fase av prosjektet, vart avslutta i som­
mar. Ut over hausten blir prosjektet ført vidare 
med såkalla «djupdykk» på utvalde område. 

Miljøvernfor valtninga har ansvar for utvikling 
og drift av systema for dokumentasjon og kvalitets­
sikring av norske miljødata. Miljøvernforvaltninga 
skal syte for at data som blir nytta i statlege og sen­
trale internasjonale rapportar er autoriserte og offi­
sielle norske miljødata. Eit system for resultatdoku­
mentasjon i miljøvernpolitikken er utvikla og under 
prøving. Det blir bl.a. lagt opp til ei systematisk rap­
portering og dokumentasjon av resultata av Regje­
ringa sin samla miljøvernpolitikk på bakgrunn av 
data frå miljøovervaking, miljøstatistikk og sektor­
vis miljørapportering. Systemet vil gi viktig informa­
sjon for å vurdere utviklinga i miljøet og gjennomfø­
ringa av politikken innanfor kvar sektor, og identifi­
sere behovet for ny politikk. Referansesystemet for 
miljøinformasjon skal innehalde tilvisingar til alle 
miljødata som blir nytta i Stortingsmelding om 
Regjeringas miljøvernpolitikk og rikets miljøtilstand 
(RM), Miljøstatus i Noreg på Internett og internasjo­
nal rapportering. Arbeidet med dataproduksjon, for­
valtning og formidling må sjåast i samanheng med 
IKT-strategi for miljøvernfor valtninga. 

Miljøverndepartementet samarbeider med 
Noregs forskingsråd for å sikre at kunnskapspro­
duksjonen blir målretta, og at resultata frå for­
skinga blir formidla slik at dei òg kan nyttast av 
andre avgjerdstakarar. Det er lagt stor vekt på å 
formidle nye forskingsresultat til avgjerdstakarane 
på ein god måte, og at for valtninga får forståing for 
i kor stor grad forskingsresultat ligg til grunn for 
forvaltninga sitt eige arbeid og dei avgjerder den 
tek. Nye kunnskapsbehov og resultat av forskings­
innsatsen som er finansierte av Miljøverndeparte­
mentet, er omtalte under dei enkelte resultatom­
råda. Gjennom EØS-avtala deltek Noreg i EU sitt 5. 
rammeprogram for forsking. Norske forskings­
miljø har markert seg godt, bl.a. i miljødelen av 
rammeprogrammet. 

Arbeidsmål 3. Sikre at miljøvernomsyn blir formidla, 
forankra og integrerte i alle sektorar av samfunnet. 

Miljøprofilen i statsbudsjettet og status i miljøpoli­
tikken er omtalt i stortingsmeldinga om Regjerin­
gas miljøvernpolitikk og rikets miljøtilstand som 
blir lagt fram annakvart år. For å konkretisere sek­

toransvaret har departementa i åra 1998-2002 utar­
beidd miljøhandlingsplanar for sine ansvarsom­
råde. Statskonsult har gjennomført ei evaluering av 
systemet med sektorvise miljøhandlingsplanar. 
Utviklinga av sektoransvaret i miljøvernpolitikken 
vil bl.a. ta utgangspunkt i konklusjonar og anbefa­
lingar frå denne evalueringa. Nettverk for mil­
jølære har blitt eit godt hjelpemiddel for lærarar og 
elevar på alle nivåa innanfor skuleverket. Mange 
skular nyttar nettverket sine Internettsider, som òg 
er kopla opp mot Miljøstatus i Noreg for utdjupande 
bakgrunnsinformasjon. 

Det tverrdepartementale samarbeidet om pla­
nen eNoreg omfattar spørsmål som både er knytte 
til berekraftig utvikling og IKT og til verdien av 
miljøinformasjon og stadfesta (koordinatbestemt) 
informasjon som elektronisk innhald. 

Grøn stat – innføring av miljøleiing i statlege 
verksemder 

Staten har eit stort potensial til å påverke miljøet, 
både gjennom eiga drift og eige forbruk, og gjen­
nom påverknad av produksjon av varer og tenester. 
Sjølv om dei fleste statlege etatar/verksemder har 
ei driftsform som ikkje medfører store enkeltut­
slepp samanlikna med tradisjonell industri, fører 
omfanget av den totale statlege verksemda til at 
miljøpåverknaden er betydeleg. Regjeringa har sett 
som mål at alle statlege etatar og verksemder 
innan utgangen av 2005 skal ha innført miljøleiing 
som ein integrert del av styringssystema for orga­
nisasjonen. 

Kvart departement har ansvar for å innføre mil­
jøleiing i eige hus, og for at underliggjande etatar 
og verksemder innfører miljøleiing innan 2005. 

Alle departementa og dei fleste underliggjande 
etatane har no starta arbeidet. Fleire verksemder 
har allereie innfridd målet og innført miljøleiing 
som ein integrert del av styringssystemet sitt. 
Enkelte verksemder har dessutan gjennomført 
eller har planar om å utvikle vidare miljøleiingssys­
temet sitt til eit meir omfattande og tredjepartserti­
fisert system. Det er venta at alle etatane vil innfri 
målsetjinga som føresett i løpet av 2005. 

Ei rekkje miljøtiltak er sette i verk. Det blir 
blant anna fokusert på å fremje meir miljøeffektive 
innkjøp. Fylkesmannen i Vestfold har gjennomgått 
avfallsrutinane og inngått ny avtale med reinhalds­
byrået. Det har resultert i at restavfallsmengda er 
halvert, samtidig som verksemda har redusert 
kostnadene til både reingjering og avfallshandte­
ring. Fylkesmannen har òg spart betydelege beløp 
ved å oppgradere eksisterande PCar framfor å 
kjøpe nye. Det har forlenga levetida til utstyret og 

redusert miljøbelastninga knytt til produksjon av 
nye PCar. 

Nærare omtale av arbeidet er elles gitt i bud­
sjettproposisjonane frå dei enkelte departementa. 

For å sikre at statlege verksemder har god nok 
kunnskap og kompetanse om miljøleiing og aktu­
elle tiltak, er det blitt utvikla kursopplegg og veglei­
ingsmateriell tilpassa statlege verksemder. I tillegg 
vart det i 2004 etablert ein interaktiv nettstad til 
praktisk hjelp for verksemder. Desse verktøya og 
hjelpemidla vil òg kunne nyttast av andre offent­
lege og private verksemder. 

Berekraftig produksjon og forbruk 

Det er eit mål å minimere den uheldige verknaden 
produkt og tenester har på miljøet, noko som 
seinast vart uttalt i deklarasjonen frå FN-toppmøtet 
i Johannesburg om miljø og berekraftig utvikling. 
Dette området vil derfor vere viktig i Regjeringa 
sitt vidare arbeid med Nasjonal Agenda 21 – hand­
lingsplan for berekraftig utvikling. 

For å bidra til å hindre at miljøbelastning aukar 
i takt med forbruksveksten vil det bli arbeidd for å 
styrkje innsatsen spesielt retta mot forbrukarar, 
med særlig vekt på tilgang på informasjon og anna 
tilrettelegging for å gjere det lettare å opptre som 
miljøvennleg forbrukar. 

Offentleg sektor har eit hovudansvar for å gå 
føre i arbeidet for eit meir berekraftig forbruk. Årleg 
kjøper offentleg sektor varer og tenester for over 
200 milliardar kroner, av dette ca. 75 milliardar i stat-
leg regi. Ved å ta miljøomsyn ved innkjøp og investe­

ringar vil offentleg sektor kunne bidra betydeleg til 
å redusere miljøbelastninga av drifta si. Samtidig vil 
auka etterspørsel etter miljøvennlege løysingar frå 
offentleg sektor bidra til å fremje rimelegare og 
betre utval av miljøvennlege produkt og teknologi i 
heile marknaden. I næringslivet blir det lagt ned 
store ressursar på å utvikle meir miljøvennlege løy­
singar og ta i bruk miljømerkeordningar for å infor­
mere om produkta sine miljøeigenskapar. Nærings­
livet opplever likevel manglande etterspørsel etter 
slike løysingar frå det offentlige. 

I lov om offentlige anskaffelser, er det stilt krav 
om at det ved planlegging av innkjøp skal takast 
omsyn til livssykluskostnader og miljøkonsekven­
sar av nyskaffingane. Erfaringane så langt tyder 
likevel på at det gjenstår betydelege utfordringar i 
å integrere miljøomsyn i innkjøpsprosessen til den 
enkelte statlege verksemda. 

For å fremje miljøomsyn ved offentlege innkjøp vur­
deras det bl.a. opprette eit ekspertpanel for miljømed­
vitne innkjøp som har som formål å identifisere 
barrierane og høva, foreslå verkemiddel og med­
verke til auka fokus på miljømedvitne innkjøp. 

Rett til miljøinformasjon er gitt eit særskilt vern 
i grunnlova. For å styrkje denne retten er det ved­
teke ei ny samla lov om rett til miljøinformasjon og 
deltaking i offentlege avgjerdsprosessar med inn­
verknad på miljøet (miljøinformasjonslova), som 
trådde i kraft 1. januar 2004. Lova inneber ei plikt 
for både offentlege styresmakter og offentlege og 
private verksemder til å gi ut miljøinformasjon. 
Lova forpliktar vidare forvaltingsorgan på alle nivå 
til å gjere allment tilgjengeleg oversiktsinforma­
sjon om miljøtilstand og miljøforhold innanfor sine 
respektive ansvarsområde. Den retten allmenta 
har til miljøinformasjon frå offentlege organ er 
styrkt også ved særskilte innsyns- og saksbehand­
lingsreglar som går lenger enn offentleglova. I for-
hold til miljøinformasjon frå verksemder innfører 
lova heilt nye rettar og plikter. Lova bringar norsk 
rett i samsvar med våre internasjonale forpliktin­
gar på området, men går samtidig lenger på ei 
rekkje punkt. 

For å bidra til å sikre at lova blir overhalden har 
Regjeringa oppnemnt ei eiga uavhengig klage­
nemnd som trådde i funksjon 1. januar 2004. Klage­
nemnda for miljøinformasjon behandlar klager 
over avslag på innsyn hos private verksemder. 
Klage over avslag på miljøinformasjon frå offent­
lege organ følgjer offentleglova sitt system med 
klage til overordna organ. 

Regjeringa ønskjer å leggje til rette for å styrkje 
utvikling og bruk av miljøteknologi, og bidra til at 
dette blir eit sentralt element for å møte viktige mil­
jøutfordringar. Miljøteknologi omfattar alle teknolo­
giar som gir mindre miljøbelastningar enn rele­
vante alternativ. Gjennom redusert energi- og res­
sursbruk blir i tillegg ofte kostnadene reduserte, 
samtidig som teknologien si konkurranseevne blir 
styrkt. Miljøteknologi kan derfor både bidra til mil­
jøforbetringar og sikre næringsutvikling og syssel­
setjing. Det er vidare aukande fokus på miljøtekno­
logiske løysingar internasjonalt, noe som inneber 
auka høve til eksport for norske bedrifter. 

I tillegg vil reduserte kostnader auke høvet for 
utviklingsland til å ta i bruk teknologien og bidra til 
at desse landa sitt sterke behov for økonomisk 
vekst kan skje utan tilsvarande auka belastningar 
på miljøet. Miljøteknologi, som gir grunnlaget for 
auka verdiskaping, redusert forureining og redu­
serte kostnader, kan derfor òg vere eit effektivt og 
sentralt bidrag til arbeidet med å redusere fattig­
dommen i verda. 

Det blir foreslått å styrkje fokuset på miljøtek­
nologi gjennom å satse på tiltak knytte til auka 
samarbeid med og informasjon til næringsliv og 
forskning, meir miljømedvitne offentlege innkjøp, 
kompetanseoppbygging og internasjonalt samar­
beid. 

Det blir òg gitt støtte til kompetanseformidling 
og informasjon om miljøvennleg produksjon og 
forbruk, jf. kap. 1400 post 73. 

Arbeidsmål 4. Sikre at nasjonale rammevilkår 
medverkar til å styrkje og fornye det regionale og 
lokale plan- og miljøvernarbeidet. 

Oppgåver på regionalt nivå 

Den regionale miljøforvaltninga er lagt til fylkes­
mennene som skal sjå til at nasjonale miljømål blir 
omsette til regionale og lokale mål og tiltak. Fyl­
kesmannen har ei sentral rolle i samband med 
samarbeid og samordning med andre sektorar og 
forvaltar dessutan delar av lovverket på miljøvern­
området. Fylkesmannen sine arbeidsoppgåver skal 
vere i samsvar med Regjeringa sine prioriteringar. 
Der internasjonale konvensjonar medfører regio­
nale plikter, må dette prioriterast. Samla sett er mil­
jøvernavdelingane sin innsats i hovudsak retta mot 
resultatområda 1. Berekraftig bruk og vern av bio­
logisk mangfald, 2. Friluftsliv, 4. Overgjødsling og 
oljeforureining, 5. Helse og miljøfarlege kjemika­
liar, 6. Avfall og gjenvinning, 7. Klimaendringar, 
luftforureining og støy og 9. Regional planlegging. 
I tillegg har Miljøverndepartementet ansvaret for 
andre avdelingar hos fylkesmannen når det gjeld 
område av meir tverrsektoriell karakter som kny­
ter seg til resultatområda 9. Regional planlegging 
og 10. Kart og geodata. Fylkesmannen sine vikti­
gaste oppgåver er knytte til: 
–	 Verneplanarbeidet der tempoet skal haldast 

oppe i tråd med gjeldande framdriftsplanar for 
nasjonalparkplanen, sluttføring av dei fylkesvise 
verneplanane, marin verneplan og nytt skog­
vern, under dette vern av skog på statsgrunn. 

–	 Bevaring av villaksen som er eit nasjonalt sat­
singsområde der etablering av nasjonale lak­
sevassdrag og laksefjordar er det viktigaste 
nasjonale løftet. Oppfølginga av stortingsvedta­
ket i samband med behandlinga av St.prp. nr. 79 
(2001-2002) Opprettelse av nasjonale laksevass­

drag og laksefjorder blir derfor høgt prioritert. 
Fylkesmennene sitt arbeid med kartlegging av 
bestandssituasjonen er viktig i eit nasjonalt per­
spektiv og må prioriterast. Vidare skal kampen 
mot lakseparasitten Gyrodactylus salaris førast 
vidare. 

–	 Rovviltforvaltninga, der arbeidet skal førast 
vidare i tråd med Stortinget si behandling av 
St.meld. nr. 15 (2003-2004) Rovvilt i norsk natur. 
Stortinget si behandling av den nye rovviltmel­
dinga inneber bl.a. at det skal opprettast eigne 
regionale rovviltnemnder i åtte regionar, basert 
på eksisterande fylkesgrenser. Eit fylkes­

mannsembete i kvar region skal vere sekreta­
riat for rovviltnemndene. Fylkesmennene skal 
fatte enkeltvedtak knytte til felling av rovvilt inn­
afor dei rammene som rovviltnemndene set. 
Fylkesmannen får vidare ansvar knytt til betre 
samordning av landbrukspolitiske, reindriftspo­
litiske og miljøvernpolitiske verkemiddel på 
regionalt nivå. 

–	 Friluftsliv, der det skal leggjast til rette for fri­
luftsliv og sikre allmenta tilgang til friluftsom­
råde. Fylkesmennene må halde god framdrift i 
arbeidet med sikring av friluftsområde, særleg i 
strandsona. 

–	 Oppfølging av Johannesburgkonferansen og 
St.meld. nr. 42 (2000-2001) om biologisk mang­
fald der det blir utvikla eit nytt for valtningssys­
tem for biologisk mangfald. Sentralt i dette 
arbeidet er data som blir samla inn gjennom den 
kommunale kartlegginga av biologisk mang­
fald. Fylkesmannen har ei særs viktig rolle i 
samband med innhenting og kvalitetssikring av 
data frå kommunane, og i å vere aktiv i ei felles 
geodataforvaltning og kompetanseheving i bru­
ken av geografisk informasjon. 

–	 Arbeidet med forureinande sediment, PCB og 
andre miljøgifter skal styrkjast. Fylkesmannen 
skal prioritere utarbeiding av fylkesvise tiltaks­
planar for dei mest forureinande fjordsedi­
menta. Arbeidet med å nå dei nasjonale måla 
innan forureina grunn inneber ein stor innsats 
for fylkesmannen i form av opprydding og/eller 
granskingar. Tilsyn i form av kontroll og reak­
sjon skal styrkjast for å sikre etterleving av 
regelverket. Fylkesmannen skal reagere raskt 
og strengt på alvorlege brot på forureining- og 
produktkontrollova. Fylkesmannen har vidare 
ei viktig rolle når det gjeld oppfølginga av EU 
sitt rammedirektiv for vatn og tilknytte direktiv, 
særleg avløpsregelverket. 

–	 Ansvar for regional stat si deltaking og med­
verknad i den regionale planlegginga, og ansva­
ret for at nasjonal politikk blir formidla og teken 
vare på. Fylkesmannen har òg ei oppgåve i å 
samordne dei statlege interessene i planarbei­
det, utføre mekling i motsegnsaker og behandle 
klager på regulerings- og utbyggingsplanar. 

–	 Informasjon er eit prioritert verkemiddel for 
heile miljøvernfor valtninga. Fylkesmannen skal 
derfor framleis ha skarpt fokus på innhenting, 
kvalitetssikring, levering og forvaltning av 
miljø- og geodata. Datafor valtninga skjer ved 
hjelp av sentrale fagsystem som er ein del av 
den nasjonale geografiske infrastrukturen. 
Vidare skal fylkesmannen formidle kunnskap 
om utvikling i miljøtilstand og arealbruk. 

–	 Fylkesmannen skal i sin dialog med kommu­
nane om prioriterte miljøutfordringar utnytte 
skjønnsmidlane strategisk. 

Ein viser elles til Arbeids- og administrasjonsde­
partementet sin budsjettproposisjon, Programkate­

gori 01.10 Fylkesmennene. 

Styrking av miljøvernpolitikken på lokalt nivå 

Ei lokal forankring og eit lokalt engasjement i mil­
jøvernpolitikken er nødvendig for å gi legitimitet til 
ein progressiv nasjonal miljøvernpolitikk og for å 
hente ut vinsten av tidlegare investeringar i kapasi­
tet og kompetanse lokalt. Samtidig som kommu­
nane har stor fridom innanfor ramma av det lokale 
sjølvstyret på miljøvernområdet, har dei til dels 
detaljerte statlege for ventningar på andre teneste­
område. I dei seinare åra er det registrert ei ned­
bygging av kommunal kompetanse og kapasitet på 
miljøvernområdet. Dette gjeld særleg dei minst fol­
kerike kommunane, som ofte har store utfordrin­
gar knytte til miljø- og arealpolitikken. I lys av 
denne utviklinga vil Regjeringa vurdere nye initia­
tiv som kan styrkje den lokale forankringa av miljø­
vernpolitikken. 

Kommunen har som sjølvstendig for valtnings­
nivå ansvar for og høve til å finne gode løysingar i 
tråd med den nasjonale miljøvernpolitikken. Stiftel­

sen Idébanken gjennomfører i denne samanhengen 
eit eige utviklingsprogram for 20 føregangskom­
munar som skal presentere sine resultat og erfa­
ringar overfor andre kommunar i 2005. 

Kommunen kan dessutan ta initiativ og skape 
arenaer mellom organisasjonar, lokalt næringsliv, 
skular og lokalbefolkning. Miljøverndepartemen­
tet vil leggje til rette informasjon og støttefunksjo­
nar, og stimulere organisasjonane til å medverke 
slik at kommunane nyttar sitt miljøvernpolitiske 
handlingsrom best mogleg. Departementet tek 
vidare sikte på å gjere tydeleg rolle og forventnin­
gar til kommunane på dei ulike miljøvernpolitiske 
resultatområda, under dette energi- og klimafeltet. 
Veiviser i miljølovverket – ein internettbasert pre­
sentasjon av ansvar, mynde og regelverk på miljø­
vernområdet – er tilgjengeleg på ODIN frå juni 
2004. På forureiningsområdet blir arbeidet med 
regelverksforenklingar ført vidare. 

Lokal Agenda 21 koplar ein global strategi for 
berekraftig utvikling med lokalt engasjement. I 
denne samanhengen er lokale styresmakter ikkje 
først og fremst styresmakt eller tenesteprodusent, 
men partnar og initiativtakar til samarbeidspro­
sjekt med næringsliv, skular og organisasjonar. 
Lokal Agenda 21-prosjekt og folk til folk-samarbeid 
mellom Nord og Sør bør utnyttast sterkare til å 

auke forståinga for utfordringane i utviklingslanda 
og behova når det gjeld produksjons- og forbruks­
mønster i vårt eige land. Miljøverndepartementet 
vil derfor som ledd i oppfølginga av CSD 12 og 
Nasjonal Agenda 21 medverke til å styrkje kommu­
nane sine høve til å gå aktivt inn i rolla som partnar 
og initiativtakar til samarbeidsprosjekt for miljø og 
utvikling med lokalsamfunn i land i Sør og Aust. 

Arbeidsmål 5. Sikre god informasjon og 
kommunikasjon med ulike målgrupper om lokale, 
nasjonale og globale utfordringar. 

Pressa og frivillige organisasjonar er viktige mål­
grupper for Miljøverndepartementet. Vi legg der-
for særleg vekt på at desse gruppene får god til-
gang til informasjon, slik at dei på sin måte kan for­
midle vidare til sine målgrupper. 

Pressereiser i samband med nasjonale og inter­
nasjonale møte der miljøvernministeren deltek er 
blant tiltak som blir nytta. På tradisjonell måte blir 
det utarbeidd artiklar og kronikkar til aviser og 
tidsskrifter, og det blir også arrangert pressekonfe­
ransar ved viktige hendingar. 

Godt samarbeid med organisasjonane er viktig 
for departementet, og driftstilskot til dei frivillige 
organisasjonane er eit nyttig verkemiddel for å 
styrkje aktivitet og deltaking. 

I tillegg til media er Internett ein viktig kanal 
for informasjonsformidling frå Miljøverndeparte­
mentet. Store mengder miljøinformasjon er gjort 
tilgjengeleg under ei felles inngangsside for miljø­
vernforvaltninga: www.miljo.no. Miljøstatus i Noreg 

(www.miljostatus.no) er inngangen til fakta og 
annan informasjon knytt til tilstand og utvikling for 
dei miljøvernpolitiske resultatområda. Det er eta­
tane sitt ansvar å oppdatere denne informasjonen. 
Departementet sine internettsider skal vere ein 
formidlingskanal i tråd med lov om rett til miljøin­
formasjon. Eitt døme er høyringssaker der også 
høyringsfråsegnene blir lagt ut på nettet. Informa­
sjonssidene om EU/EØS er eit anna døme. Dei gir 
brukarane informasjon om arbeidet i EU/EØS i 
god tid og dermed høve til å påverke prosessen. 
Bruken av Internett er ein viktig del av strategien 
for IKT i miljøvernfor valtninga der utvikling av 
interaktive, brukartilpassa informasjonsløysingar 
er sentrale mål. 

For å formidle nyhende, avgjerder og tolkings­
fråsegner innan planlegging etter plan- og byg­
ningslova og kartforvaltning, gir departementet ut 
publikasjonane Plannytt og Planjuss. Publikasjo­
nane er retta mot folk som arbeider i privat og 
offentleg verksemd. Ein nettstad for Handlingspro­
gram for universell utforming er tilrettelagt for per­

sonar med ulike funksjonshemmingar, og er bane­
br ytande innan forvaltninga i bruken av taleweb. 

Det blir sett av midlar til ulike informasjonstil­
tak og aktivitetar. Vi markerer også internasjonale 
miljødagar. Informasjon i samband med aktuelle 
stortingsmeldingar, bl.a. oppfølging av biomang­
faldmeldinga og rovviltmeldinga står sentralt. I 
2005 vil Miljøverndepartementet følgje opp Fri­
luftslivsåret med ulike infotiltak. 

Departementet har eit nært samarbeid med dei 
underliggjande etatane om informasjon til utvalde 
målgrupper. 

Verkemiddel 

Resultatområdet er planlagt finansiert med 493,3 
mill. kroner over Miljøverndepartementet sitt bud­
sjett for år 2005. Resultatområdet omfattar innsat­
sen av områdeovergripande verkemiddel og felles­
oppgåver på tvers av alle resultatområda 1-10, og 

blir finansiert av alle delar av miljøvernforvalt­
ninga, jf. kap. 1400, 1410, 1425, 1426, 1427, 1429, 
1432, 1441, 1444, 1465 og 1471. Tilskot til miljø­
vernorganisasjonane er òg eit viktig verkemiddel 
for å styrkje medverknad og engasjement omkring 
ulike miljøspørsmål, jf. kap. 1400, post 70. For år 
2005 er det totalt avsett 85,7 mill. kroner til miljø­
over vaking over Miljøverndepartementet sitt bud­
sjett, jf. kap. 1410, post 21. I tillegg blir lønn og drift 
av fylkesmannen sine miljøvernavdelingar finansi­
ert over kap. 1510, jf. St.prp. nr. 1 (2004-2005) for 
Arbeids- og sosialdepartementet. 

Miljøverndepartementet utviklar og forvaltar ei 
rekkje lover, reglar og instruksar som har innverk­
nad på miljøsektoren og plansida, f.eks. plan- og byg­
ningslova, forureiningslova, natur vernlova m.m. 

Ein effektiv og målretta organisasjon er eit 
avgjerande verkemiddel for gjennomføring av Mil­
jøverndepartementet sine mål. 

Del III

budsjettforslag for 2005 

Programkategori 12.10 Fellesoppgåver, regional 

planlegging, forsking, internasjonalt arbeid m.m.


Utgiftene under programkategori 12.10 kan førast 
attende til alle resultatområda. 

I forhold til saldert budsjett 2004 foreslår 
departementet ein auke på 3,2 pst. under program­
kategorien. 

Departementet foreslår å opprette ein eigen til­
skotspost med ei løyving på 19,4 mill. kroner til 
arbeidet med universell utforming og auka til­
gjenge for personar med nedsett funksjonsevne til 
transport, bygningar, informasjon og andre viktige 
samfunnsområde. 

Departementet gjer vidare framlegg om at til­
skota til frivillige miljøvernorganisasjonar aukar 
med 15 pst. I tillegg er det lagt inn ein auke på pos-
ten for internasjonale organisasjonar for å dekkje 
ein generell auke av fleire kontingentar og ein spe­
siell auke av kontingenten til European Environe­
ment Agency pga. utvidinga av EU med 10 nye 
medlemsland frå 1. mai 2004. Posten for miljøvenn­
leg byutvikling aukar med 2 mill. kroner. 

Departementet legg vekt på å halde løyvingane 
til forsking og overvaking på eit høgt nivå. Basis­
løyvingane til miljøforskingsinstitutta aukar med 
3,9 pst., mens tilskot til nasjonale oppgåver ved mil­
jøforskingsinstitutta blir haldne på same nominelle 
nivå som i 2004. Løyvingane til overvaking og for­
skingsprogram blir derimot foreslått reduserte 
med til saman 3,4 pst. i høve til løyvingane for 2004. 
Departementet foreslår òg reduksjon i løyvingane 
til kompetanseformidling og informasjon om miljø­
vennleg produksjon og forbruk og under 21-posten 
til departementet. 

Frå 2005 blir også midlane til den nordiske 
verdsar vstiftelsen løyvd under programkategorien. 
Denne løyvinga låg tidlegare under programkate­
gori 12.30. Det blir elles vist til innleiinga i del 2 der 
det er gjort greie for budsjettvise endringar i 2005 
innanfor dei ulike resultatområda. 

Utgifter under programkategori 12.10 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1400 Miljøverndepartementet (jf. kap. 4400) 375.170 311.235 334.667 7,5 

1410 Miljøvernforsking og miljøovervaking 
(jf. kap. 4410) 329.400 318.943 315.412 -1,1 

Sum kategori 12.10 704.569 630.178 650.079 3,2 

Kap. 1400 Miljøverndepartementet (jf. kap. 4400) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Driftsutgifter 158.000 155.232 159.687 

21 Spesielle driftsutgifter 58.383 47.185 37.789 

60 Tilskot til lokalt miljøvern, kan overførast 2.023 

61 Yttersø gard 3.750 

70 Grunnstøtte til frivillige miljøvernorganisasjonar 34.750 26.077 30.000 

(i 1 000 kr) 

Post Nemning 

Rekneskap 

2003 

Saldert 

budsjett 2004 

Forslag

 2005 

71 Internasjonale organisasjonar 33.112 33.457 38.007 

72 Miljøverntiltak i nordområda, kan overførast 6.700 7.000 7.000 

73 Tilskot til kompetanseformidling og informasjon om 
miljøvennleg produksjon og forbruk, kan overførast 33.425 28.713 23.713 

74 Tilskot til AMAP, kan overførast 2.200 2.200 2.200 

75 Miljøvennleg byutvikling, kan overførast 4.694 3.000 5.000 

76 Støtte til nasjonale og internasjonale miljøtiltak, 

kan overførast 8.422 8.371 8.371 

77 Oppfylling av garantiansvar 19.359 

78 Miljøtiltak til nikkelverka på Kola, 

kan overførast, kan nyttast under post 21 7.351 

79 Den nordiske verdsarvstiftelsen 3.000 3.500 

80 Tilskot til universell utforming og tilgjenge for alle, 

kan overførast, kan nyttast under post 21 19.400 

Sum kap. 1400 375.170 311.235 334.667 

Post 01 Driftsutgifter 

Løyvinga dekkjer dei ordinære driftsutgiftene som 
er naudsynte for at Miljøverndepartementet skal 
kunne halde ved lag ei forsvarleg verksemd. Om 
lag to tredelar av løyvinga gjeld lønn til fast tilsette i 
departementet. I perioden 1. mars 2001 – 1. mars 
2004 har talet på årsverk i departementet vorte 
redusert frå 256 til 224. 

Om lag ein tredel av løyvinga går til å dekkje 
husleige, fornying av materiell, inventar og utstyr, 
bl. a. drift og utvikling av IT-anlegget til departe­
mentet, reiseutgifter, kurs- og konferanseverk­
semd og tiltak for kompetanseutvikling. Av desse 
fellesutgiftene er husleige og IT-utgifter dei stør­
ste. Departementet har òg høge reiseutgifter pga. 
det internasjonale miljøvernarbeidet. 

Meirinntekter under kap. 4400 post 02 gir 
grunnlag for tilsvarande meirutgifter under denne 
posten, jf. Forslag til vedtak II nr. 1. 

Post 21 Spesielle driftsutgifter 

Posten dekkjer utgifter til kjøp av utgreiingar og 
lønn til mellombels tilsette som er knytte til faglege 
prosjekt. Miljøvernpolitikken står overfor store 
utfordringar og det er viktig å ha eit grundig fagleg 
fundament for den politikken, som blir lagt opp. 
Det er derfor viktig å ha midlar til å kunne utgreie 
nye politiske satsingar, tiltak og verkemiddel og 
konsekvensar av dei, og til å kunne evaluere gjen­
nomført politikk med sikte på vidare politikkutvik­

ling. På miljøvernområdet er det få sterke interes­
segrupper som har ressursar til på sjølvstendig 
grunnlag å utføre djuptgåande faglege utgreiingar 
som utgangspunkt for å fremje politiske syns­
punkt. På den andre sida står miljøvernet overfor 
ressurssterke interessegrupper med både utgrei­
ings- og påverknadskraft, og som har andre inter­
esser enn miljøvern. Det er derfor viktig at Miljø­
verndepartementet har tilstrekkelege ressursar til 
å kunne initiere utgreiingar av ny politikk og evalu­
ere politiske tiltak og verkemiddel som er sette i 
gang eller gjennomførte. I tillegg blir ressursar 
nytta til å vurdere miljøkonsekvensar av forslag 
som blir fremja frå andre sektorar. Til trass for den 
store politiske betydninga denne posten har for 
departementet, har vi funne det nødvendig å fore­
slå ein reduksjon i løyvinga under posten i høve til 
løyvinga for 2004. Reduksjonen relaterer seg i 
hovudsak til fristilte midlar i samband med avslutta 
prosjekt. Med omsyn til den stramme budsjettsitu­
asjonen har Miljøverndepartementet sett det som 
nødvendig å omprioritere desse midlane til høgt 
prioriterte tiltak som blant anna skjøtsel og for valt­
ning av verneområde, skjergardsparkar og nytt 
skogvern. Vidare er 4,4 mill. kroner flytt til post 80 
Tilskot til universell utforming og tilgjenge for alle 
(nyoppretta). 

For 2005 er midlar under denne posten bl.a. 
planlagt brukt til utvikling av ein heilskapleg for­
valtningsplan for Barentshavet, gjennomføring av 
rammedirektivet for vatn, tiltak for villaksen 

(hovudsakeleg tiltak mot Gyrodactylus salaris, men 
òg eit overvakings- og evalueringsprogram for 
nasjonale laksevassdrag og laksefjordar) og beva­
ring av fjellrev. Meirinntekter under kap. 4400 post 
21 gir grunnlag for tilsvarande meirutgifter under 
denne posten, jf. Forslag til vedtak II nr. 1. 

Post 60 Tilskot til lokalt miljøvern, 
kan overførast 

Midlane er frå 2004 innlemma i det ordinære ram­
metilskotet til kommunane. 

Post 61 Yttersø gard – kjøp av areal 
rundt garden 

Posten var ei eingongsløyving for 2003 og vart lagt 
ned i statsbudsjettet for 2004. 

Post 70 Grunnstøtte til frivillige 
miljøvernorganisasjonar 

Posten omfattar all grunnstøtte til frivillige miljø­
vernorganisasjonar som blir gitt over budsjettet til 
Miljøverndepartementet. Støtte blir gitt til organi­
sasjonar som har sitt kjerneområde direkte knytt 
til miljøvern eller fagspesifikke område. 

Posten blir auka med 15 pst. frå 2004 til 2005. 

Mål 

Tilskotsordninga skal medverke til å halde oppe eit 
breitt utval av demokratisk oppbygde, landsomfat­
tande organisasjonar med miljøvern som hovudar­
beidsfelt, for å sikre frivillig engasjement og styr­
kje medverknaden i miljøvernspørsmål lokalt, regi­
onalt og sentralt, basert på fagleg innsikt. 
Storleiken på driftstilskota blir fastsett bl.a. ut frå ei 
vurdering av organisasjonane sitt aktivitetsnivå 
lokalt, deira økonomi og alternative høve til finansi­
ering, saman med medlemstalet i organisasjonane. 
WWF-Noreg har opplyst at WWF-Noreg si med­
lemsforeining vil bli lagt ned frå 31. desember 
2004. WWF-Noreg utgreier no styreforma si. 
Departementet vil vurdere om den endelege sty­
ringsforma som WWF-Noreg vedtek, fyller vilkåra 
i tråd med kriteria ovanfor, før tilskot eventuelt blir 
utbetalt til organisasjonen. 

Oppfølging og kontroll 

Oppfølging og kontroll går føre seg ved generell 
formalia- og sannsynskontroll av innsende årsmel­
dingar, og rekneskap stadfest av revisor. 

Tabell 17.1 Grunnstøtte til frivillige miljøvernorganisasjonar 

Rekneskap Vedtatt budsjett Forslag 

Organisasjon 2003 2004 2005 

Miljøheimevernet 8 000 

Norges Natur vernforbund 4 324 4 480 5 152 

Framtiden i våre hender 1 588 1 645 1 892 

Den Norske Turistforening 2 904 3 009 3 460 

Norges Jeger- og fiskerforbund 3 980 4 123 4 742 

Friluftslivets fellesorganisasjon 1 962 2 033 2 338 

Norsk Ornitologisk Forening 1 198 1 241 1 427 

Norges kulturvernforbund 540 559 643 

Fortidsminneforeningen 2 539 2 630 3 025 

Forbundet Kysten 1 074 1 113 1 280 

Norsk forening for fartøyvern 982 1 017 1 170 

Noregs Velforbund 1 879 

Natur og Ungdom 852 883 1 015 

Norges Miljøvernforbund 170 176 202 

WWF-Norges Medlemsforening 455 471 541 

Norsk forening mot Støy 648 671 772 

Tabell 17.1 Grunnstøtte til frivillige miljøvernorganisasjonar 

Rekneskap Vedtatt budsjett Forslag 

Organisasjon 2003 2004 2005 

Norsk Vannforening 185 192 220 

Samarbeidsrådet for biologisk mangfold 569 589 677 

Norsk Biologforening 78 81 95 

Norsk Zoologisk Forening 52 54 63 

Norsk Entomologisk Forening 78 81 95 

Norsk Botanisk Forening 78 81 95 

Foreningen Våre Rovdyr 125 130 153 

Norsk Soppforening 49 50 60 

Blekkulfs miljødektektiver 441 768 883 

Sum	 34 750 26 077 30 000 

Grønn Hverdag vart i 2004 overført til kap. 1400, post 73, og grunnstøtta til Norges velforbund gjekk ut frå 2004. 

Departementet tek atterhald og vurderer 
løpande, basert på innkomne søknader, om organi­
sasjonar som blir tildelte grunnstøtte tilfredsstiller 
kriteria for å ta imot støtte på denne posten. 

Post 71 Internasjonale organisasjonar 

Midlane under denne posten gjeld alle resultatom­
råde, unnateke resultatområde 11 Områdeovergri­
pande verkemiddel og fellesoppgåver. Auken på 
posten i forhold til budsjettet 2004 gjeld ein gene­
rell auke av fleire kontingentar og ein spesiell auke 
av kontingenten til EEA pga. utvidinga av EU med 
10 nye medlemsland frå 1. mai 2004. 

Mål 

Målsetjinga med løyvinga er å medverke til å halde 
ved lag drifta av organisasjonar som utfører eit vik­
tig miljøretta arbeid av verdi for Noreg. 

Løyvinga skal dekkje obligatoriske bidrag til 
internasjonale organisasjonar der Noreg deltek 
aktivt. Løyvinga under denne posten er ei direkte 
følgje av at Stortinget har ratifisert avtaler med 
budsjettbindingar, eller at Regjeringa har vedteke 
norsk medlemskap. I tillegg blir det gitt eit frivillig 
bidrag til FN sitt miljøfond (UNEP). Ordninga er 
ikkje open for søknad. 

Følgjande internasjonale organisasjonar får 
bidrag: 
–	 FN sitt miljøfond (UNEP) 
–	 Den internasjonale hydrografiske organisasjon 

(IHO) 
–	 Den internasjonale natur vernunionen (IUCN) 
–	 Fellessekretariat for Oslo- og Pariskonvensjo­

nane og Bonnavtala (oljeforureining) 

–	 Interimsekretariat for Ramsarkonvensjonen 
(vern av våtmarker) 

–	 Konvensjonen om internasjonal handel med 
truga arter (CITES) 

–	 Konvensjonen om trekkjande arter av ville dyr 
(Bonnkonvensjonen) 

–	 Konvensjonen om vern av ozonlaget (Wienkon­
vensjonen) 

–	 Protokoll om stoff som reduserer ozonlaget 
(Montrealprotokollen). 

–	 Den nord-atlantiske laksevernorganisasjonen 
(NASCO) 

–	 Konvensjonen om biologisk mangfald (Biodi-
versitetskonvensjonen/CBD) 

–	 Internasjonalt studiesenter for bevaring og 
restaurering av kulturminnesmerke (ICCROM) 

–	 Det europeiske over vakingsprogrammet for 
langtransport av luftforureiningar (EMEP) 

–	 Konvensjonen om kontroll med grenseover­
skridande transport av farleg avfall (Baselkon­
vensjonen) 

–	 Miljøverndepartementet sin del av det norske 
bidraget til grunnkapital i Det nordiske miljøfi­
nansieringsselskapet (NEFCO) 

–	 Det europeiske miljøvernbyrået (EEA) 
–	 FN sitt klimapanel (IPCC) 
–	 FN sin Rammekonvensjon om klimaendringar 

(UNFCCC) 
–	 Stockholmkonvensjonen om persistente orga­

niske sambindingar (POP) 
–	 Rotterdamkonvensjonen om notifikasjon og for­

handssamtykke ved eksport av kjemikaliar 
–	 Århuskonvensjonen om miljøinformasjon 
–	 International Council of Monuments and Sites 

(ICOMOS) 

Oppfølging og kontroll 

Kontroll og oppfølging av organisasjonane skjer 
ved generell formaliakontroll av reviderte rekne­
skapar og årsrapportar, deltaking i generalforsam­
lingar, årsmøte og liknande. 

Post 72 Miljøverntiltak i nordområda, 
kan overførast 

Midlane under denne posten er retta mot resultat­
område 8. Løyvinga er oppretta for å styrkje miljø­
vernkompetansen retta mot nordområda. Ord­
ninga er ikkje open for søknad. Relevante tilskots­
mottakarar blir tilskrivne. 

A: Tilskot til drift av Polarmiljøsenteret A/S

Mål: 

Målet med ordninga er utvikling av Polarmiljøsen­
teret A/S i Tromsø slik at selskapet kan løyse fel­
lesoppgåver knytte til drifta av Polarmiljøsenteret 
på ein økonomisk og fagleg effektiv måte. Vidare 
skal selskapet ha som oppgåve å formidle informa­
sjon om og profilering av Polarmiljøsenteret nasjo­
nalt og internasjonalt. 

Kriterium for måloppnåing: 

Avtalte driftsoppgåver skal vere løyste på ein effek­
tiv og god måte og vedteken budsjettramme skal 
vere overhalden. Vidare skal Polarmiljøsenteret 
AS ha profilert senteret i nasjonal og internasjonal 
samanheng. 

Tildelingskriterium: 

Realismen i budsjettforslag frå Polarmiljøsenteret 
A/S sett i forhold til oppgåvene selskapet skal 
løyse er det sentrale tildelingskriteriet. Innanfor 
denne budsjettramma vil det i tillegg bli lagt sær­
leg vekt på graden av eigenfinansiering, og kvalite­
ten på og relevansen i føreslåtte aktivitetar for sel­
skapet i budsjettåret. 

Oppfølging og kontroll: 

I tillegg til fagleg kontakt blir det motteke årsrap­
portar om gjennomførte aktivitetar og reviderte 
rekneskapsrapportar frå tilskotsmottakar. Kontroll 
skjer ved fagleg og generell formaliakontroll av 
årsrapport og rekneskap, ved kontroll av tilskots­
mottakaren si faktiske etablering i senteret og ved 
at tre av departementet sine direktorat deltek i sel­
skapet sitt styre. 

Evaluering: 

Det vil bli utført ei ekstern evaluering i 2005. 

B: Tilskot til FoU-verksemd 

Mål: 

Målet med tilskotsordninga er å styrkje miljøvern­
kompetansen retta mot nordområda. Målgruppa 
for tilskotsordninga er samarbeidande forskings­
institutt som er deltakarar i Polarmiljøsenteret. 

Kriterium for måloppnåing: 

Vi måler omfanget av og kvaliteten og relevansen i 
forskingsresultat framlagt i form av rapportar og 
artiklar i nasjonale og internasjonale tidsskrift. 

Tildelingskriterium: 

Vi legg vekt på Norsk Forskingsråds nøkkel for 
basistilskot til miljøinstitutta, fagleg relevans i for­
skingsprosjekta og samarbeidande fagmiljø. 

Oppfølging og kontroll: 

Forskingsinstitutta og andre som får tilskot rappor­
terer på talet FoU-prosjekt som er sette i verk og 
avslutta, mengda av publiserte og selde publikasjo­
nar, under dette også ved internasjonal referee. 
Vidare blir det motteke årsrapportar med omsyn til 
det vitskapelege samarbeidet i senteret og revi­
derte rekneskapsoversikter for tilskota. Kontroll 
skjer ved fagleg gjennomgang og generell formali­
akontroll av dei innsende rapportane. 

Evaluering: 

Det vil bli utført ei ekstern evaluering i 2005. 

Post 73 Tilskot til kompetanseformidling 
og informasjon om miljøvennleg produksjon 
og forbruk, kan overførast 

Midlane under denne posten er retta mot resultat­
område 6, 7, 9 og 11. 

Mål 

Målet med tilskotsordninga er å påverke produk­
sjons- og forbruksmønsteret ved å byggje opp og 
formidle kompetanse om miljøvennleg produksjon 
og forbruk, og stimulere til berekraftig praksis i 
næringsliv, hushald og offentleg verksemd. 

Ordninga vil i 2005 omfatte: 
–	 Drifts- og prosjekttilskot til Stiftelsen for bere­

kraftig produksjon og forbruk, GRIP Senter, 
som skal utvikle og formidle metodar, verktøy 
og informasjon som hjelper, motiverer og gjer 
det enklare for private og offentlege verksem­
der å bli meir miljøeffektive, og auke verdiska­
pinga med redusert ressursbruk og miljøbelast­
ning 

–	 Drifts- og prosjekttilskot til Grønn Hverdag – 
Miljøheimevernet. Verksemda skal gjennom 
praktiske råd og løysingsforslag påverke bl.a. 
forbrukarane til meir miljøvennleg åtferd 

–	 Drifts- og prosjekttilskot til Stiftelsen Idéban­
ken. Stiftelsen har som formål å fremje og for­
midle praktiske, lokale forsøk på å realisere ei 
berekraftig utvikling og gjere synleg det lokale 
handlingsrommet som finst 

–	 Driftstilskot til stiftinga Miljømerking i Noreg, 
som skal stimulere næringslivet si satsing på å 
utvikle meir miljøvennlege produkt og stimu­
lere forbrukarane til val av desse (ordninga er 
nærare omtalt i Barne- og familiedepartementet 
sin budsjettproposisjon) 

–	 Det er avsatt tilskott til miljøstiftelsen Bellona. 
Tilskotet blir gitt på grunnlag av søknad for 
arbeid med innsamling, samanstilling og for­
midling av kunnskap om meir miljøvennleg 
energi- og miljøteknologi 

–	 Prosjekttilskot til LOOP, ei stifting som arbeider 
med å gi meir heilskapleg og samordna infor­
masjon til næringsliv, kommunar og forbruka­
rar om handtering av alle typar avfall, under 
dette spesialavfall 

–	 Driftstilskot til Stiftelsen Miljøfyrtårn, skal med­
verke til å motivere kommunar og lokalt 
næringsliv til å bli meir miljøeffektive 

–	 Drifts- og prosjekttilskot m.m. til ORIO-pro-
grammet for auka gjenvinning av våtorganisk 
avfall og slam 

–	 Driftstilskot til prosjektet «07-06-05-Tid for for­
andring» som skal skape auka oppslutning om 
miljøvernarbeidet blant anna ved hjelp av nye 
kommunikasjonsmåtar som kan nå nye mål­
grupper. 

Tilskotet til Miljøfyrtårn blir redusert, og ORIO­
programmet vil få vesentleg mindre tilskot enn tid­
legare år. Tilskot til Miljøfyrtårn skulle ha vore 
avslutta, men det blir gitt tilskot i 2005 for å lette 
overgangen frå program til stiftelse. Tilskot til 
ORIO-programmet skulle i utgangspunktet 
avsluttast inneverande år, men det blir også i 2005 
gitt noko tilskot med sikte på at relevante aktørar 
syter for ei vidareføring av programmet. 

Kriterium for måloppnåing 

I tillegg til det overordna målet for tilskotsposten 
er det utarbeidd meir konkrete arbeidsmål for dei 
enkelte verksemdene som mottek støtte. Desse 
måla går fram av tilsegnsbrevet til den enkelte 
verksemda. Ved å ta utgangspunkt i tiltak, aktivite­
tar og prosjekt som har vore gjennomførte, skal 
verksemdene gjere greie for effektane av dette og 
knyte det til fastsette arbeidsmål, relevante nasjo­
nale miljømål og mål for berekraftig utvikling ned-
felt i Nasjonal Agenda 21. 

Miljøverndepartementet arbeider kontinuer­
leg for å betre opplegget for resultatrapportering 
frå verksemdene og gjere dette meir systematisk 
og straumlinjeforma. For betre å kunne dokumen­
tere og synleggjere effektane av arbeidet til verk­
semdene er det i 2004 sett i gang eit arbeid for å 
utarbeide føremålstenlege indikatorar/suksesskri-
terium for kvar enkelt verksemd. 

Tildelingskriterium 

Tildeling av midlar er basert på verksemda sine 
resultat frå føregåande år og ein konkret søknad 
om midlar for kommande periode, sett opp mot pri­
oriterte nasjonale miljø- og berekraftsmål. 

Oppfølging og kontroll 

Drifts- og prosjekttilskota blir følgde opp gjennom 
krav som blir fastsette i det enkelte tilsegnsbrev. 
Det blir motteke årsrapport og/eller rekneskaps­
oversikt for alle tilsegner, i tillegg til at det er fagleg 
kontakt med dei enkelte tilskotsmottakarane. 

Evaluering 

Det vart i 2003 gjennomført ei evaluering av til­
skotsordninga. Resultat av evalueringa vart pre­
sentert i St.prp. nr. 1 (2003–2004). 

Post 74 Tilskot til AMAP, kan overførast 

Løyvinga medverkar til å oppnå måla på resultat­
område 8. 

Mål 

Dette er ei internasjonal forplikting Noreg har 
påteke seg, og målet med løyvinga er å sikre vida­
reføring av programmet for arktisk miljøover va-
king (AMAP) gjennom tilskot til drift av stiftinga 
AMAP. 

Stiftinga AMAP vart oppretta av Miljøvernde­
partementet 24. juni 1997. Det internasjonale miljø­



121 2004-2005 St.prp. nr. 1 
Miljøver npar tementet 
vernsamarbeidet under den arktiske miljøvernstra­
tegien (AEPS) tok sikte på å redusere negative mil­
jøverknader av den aukande økonomiske 
aktiviteten i området. AEPS-samarbeidet er no inte­
grert i det breiare samarbeidet i Arktisk Råd. Mil­
jøovervakingsprogrammet AMAP utgjer den vikti­
gaste delen av samarbeidet. 

Oppfølging og kontroll 

Det blir motteke årsrapportar og reviderte rekne­
skapsoversikter. I tillegg er det fagleg kontakt med 
stiftelsen. 

Post 75 Miljøvennleg byutvikling, 
kan overførast 

Tilskotsordninga vart oppretta i samband med 
behandlinga av St.prp. nr. 84 (2000-2001) og vil bli 
ført vidare som oppfølging av St.meld. nr. 23 
(2001–2002) om betre miljø i byar og tettstader. 
Midlane er knytt til konkrete prosjekt som i hovud­
sak er retta mot resultatområde 9 Regional planleg­
ging, men òg resultatområda 1 Berekraftig bruk og 
vern av biologisk mangfald, 2 Friluftsliv, 3 Kultur 
og kulturmiljø og 7 Klima, luftforureining og støy. 
Posten er auka med 2 mill. kroner for å styrkje 
arbeidet med miljøsoner i Groruddalen, Oslo. 

Mål 

Formålet med ordninga er å utvikle og stimulere til 
nye løysingar som fremjar miljøvennleg byutvik­
ling og byforvaltning. Dette gjeld både tiltak i mil­
jøbelasta område i byane, og nye samarbeidsfor­
mer innan arbeidsfelt med mange aktørar og ikkje 
avklarte ansvarsforhold. 

Som oppfølging av St.meld. nr. 23 (2001-2002) 
har staten invitert 12 byar til pilotprosjekt der 
offentlege etatar, næringsliv og bebuarorganisasjo­
nar går saman om å utprøve nye løysingar. Dette 
gjeld etablering av såkalla miljøsoner, der tiltak 
som kan gi reinare luft, mindre støy, betre trafikk­
tryggleik, tilgjenge til grøntområde og betre kul­
turmiljø blir sett samla innanfor eit avgrensa 
område. Andre pilotprosjekt er omforming av 
gamle byområde, planlegging, drift og vedlikehald 
av sentrumsområde og samarbeid med næringsli­
vet om miljøvennlege arbeids- og tenestereiser. 

Midlane blir nytta bl.a. i Groruddalen i Oslo, 
som er eit av pilotprosjekta der fleire tiltak blir 
prøvde ut samla for å betre miljøet i dalen. Midlane 
blir òg nytta til nettverks- og kompetansebygging i 
eit program for utvikling av miljøvennlege og 
attraktive tettstader i distrikta, som går inn i sitt 
siste år i 2005. 

Kriterium for måloppnåing 

Arbeidet skal føre fram til konkrete planar, fysiske 
resultat og nye samarbeidsformer på dei priori­
terte områda. Resultata skal ha overføringsverdi 
og kunne formidlast til andre byar og tettstader 
som står overfor tilsvarande miljøutfordringar. 

Tildelingskriterium 

Tildeling vil skje på grunnlag av søknader frå dei 
partane som deltek i pilotprosjekta. Eigenandel er 
ein føresetnad. 

Oppfølging og kontroll 

Dei tiltaka som blir sette i gang blir følgde opp 
løpande både fagleg og økonomisk. Det blir kravd 
fagrapportar og rekneskapsrapportar av tilskots­
mottakar etter avslutta prosjekt. Kontrollen skjer 
ved generell formalia- og sannsynskontroll av rap­
portar og rekneskapar. 

Evalueringar 

Det vil bli sett i gang forskingsbasert evaluering av 
tiltak som er sette i verk, og resultata frå evalue­
ringa vil bli nytta i det vidare bypolitiske arbeidet 
lokalt, nasjonalt og internasjonalt. 

Post 76 Støtte til nasjonale og internasjonale 
miljøtiltak, kan overførast 

Midlane under denne posten gjeld resultatområda 
7 og 8. 

Mål 

Målet med ordninga er å styrkje arbeidet med mil­
jøspørsmål som er særs viktige for Noreg, og å få 
gjennomslag for norske miljøvernpolitiske priorite­
ringar internasjonalt. Ordninga skal òg medverke 
til at Noreg gjennom nasjonale tiltak oppfyller sine 
internasjonale plikter når det gjeld klimaendringar, 
stoff som br yt ned ozonlaget og grenseover­
skridande luftforureiningar. Tilskotsordninga blir 
kunngjort i eit eige rundskriv frå Miljøverndepar­
tementet om alle departementet sine tilskotsord­
ningar. 

Kriterium for måloppnåing 

Dette er ein post som gir tilskot til forskjellige pri­
vate organisasjonar og det blir utforma konkrete 
mål i kvart tilsegnsbrev. 

Tildelingskriterium 

Tildeling av midlar er basert på kva resultat depar­
tementet ønskjer å oppnå i det internasjonale miljø­
vernsamarbeidet, eller plikter Noreg må innfri 
gjennom nasjonale tiltak. 

Oppfølging og kontroll 

Årsrapportar og reviderte rekneskapar frå frivillige 
organisasjonar og rekneskapar for andre gjennom­
førte prosjekt dannar grunnlaget for ein generell 
formaliakontroll. 

Post 77 Oppfylling av garantiansvar 
for miljøvernlån 

Ordninga vart avvikla frå og med 1991. I 1991 vart 
det innført ei ny ordning med statsgaranterte mil­
jøvernlån for investeringar i tiltak innan gjenvin­
ning, spesialavfall og miljøteknologi i industrien. 
Denne vart avvikla frå og med 1997. 

Låna er sikra mot pant eller med tilsvarande 
sikring, f.eks. negativ pantstillingserklæring. I til­
felle gjeldssaneringar, konkursar o.a. blir staten sitt 
garantiansvar effektivt når den sikringa som er eta­
blert ikkje eller berre delvis gir dekning for miljø­
vernlåna. Det årlege behovet for løyvingar kan 
ikkje fastsetjast, og forslag til løyving er ikkje opp­
ført. Posten blir nytta til å innfri garantiar som er 
gitt i samsvar med tidlegare garantifullmakt. For at 
dette skal kunne skje på ein praktisk måte, og for 
at staten ikkje skal pådra seg unødige rentekostna­
der, har departementet fullmakt til å utgiftsføre 
utan løyving fastslåtte tap under føresetnad av at 
det så snart det er føremålstenleg blir fremja for-
slag til løyving for Stortinget. Denne fullmakta blir 
føreslått ført vidare i 2005, jf. Forslag til vedtak III. 
Det var eit tap på 19,4 mill. kroner på ordningane i 
2003. Garantiansvaret for dei tre ordningane som 
er avvikla, men der staten framleis sit med garanti­
ansvar, er samla sett redusert frå om lag 111 mill. 
kroner per 31. desember 2002 til om lag 46 mill. 
kroner ved utgangen av 2003. 

Tabell 17.2 Garantifullmakter under kap. 1400 post 77 

I Garanti for lån i SND (i 1000 kr) 

a) Tap i 2003 660 

b) Garantiansvar 31.12.03 14 502 

c) Fullmakt, nye tilsegner i 2004 0 

d) Forslag til fullmakt, 
nye tilsegner i 2005 0 

e) Totalramme i 2005 14 502 

II Garanti frå SND til andre private kredittinstitu­
sjonar på vegner av staten 

(i 1000 kr) 

a) Tap i 2003 0 

b) Garantiansvar 31.12.03 495 

c) Fullmakt, nye tilsegner i 2004 0 

d) Forslag til fullmakt, 
nye tilsegner i 2005 0 

e) Totalramme i 2005 495 

III Statsgaranterte lån i private kredittinstitusjonar 
og SND 

(i 1000 kr) 

a) Tap i 2003 18 700 

b) Garantiansvar 31.12.03 31 277 

c) Fullmakt, nye tilsegner i 2004 0 

d) Forslag til fullmakt, 
nye tilsegner i 2005 0 

e) Totalramme i 2005 31 277 

Post 78 Miljøtiltak til nikkelverka på Kola, 
kan overførast, kan nyttast under post 21 

Løyvinga og tilsegnsfullmakta under denne posten 
gjeld resultatområde 8. 
Under behandlinga av St.prp. 84 (2000-2001) slutta 
Stortinget seg til at Noreg løyver inntil 270 mill. 
kroner til modernisering av nikkelverket i Pet­
sjenga på Kolahalvøya. Midlane skal òg dekkje 
kostnadane ved forvaltning av tilskotet. Føresetna­
den for tilskotet er at det blir ein vesentleg reduk­
sjon i utsleppa av SO2, tungmetall og støv frå 
anlegga, og at det vart gitt skatte- og avgiftsfritak 
på det norske bidraget. Under statsministeren sitt 
offisielle besøk i juni 2001 vart avtale om fritak på 
skattar og avgifter inngått. Den nordiske investe­
ringsbanken (NIB) er engasjert til å forvalte tilsko­
tet. Banken skal òg yte eit lån til prosjektet i same 
storleik som tilskotet. Avtalane om tilskot og lån 
mellom NIB og eigarselskapet til nikkelverka vart 
underteikna første halvår 2002, om lag eit halvt år 
etter planane, noko som forseinka prosjektet. 

Moderniseringsprosjektet er tredelt. Det går ut 
på å byggje briketteringsanlegg i Zapoljarny og å 
byggje ny smelteomn og ny svovelsyrefabrikk i 
Nikel. Investeringane på ca. 93,5 mill. USD blir 
finansierte med tilskotet frå Noreg og eit tilskot frå 
Sverige på 3 mill. USD, medan resten blir dekt av 
lån frå NIB (30 mill. USD) og eigendel frå Norilsk 
Nikel-konsernet. Ombygginga starta i 2002, ca. eit 
halvt år forseinka. Bygginga av briketteringsanleg­

get i Zapoljarny går som planlagt. Norilsk Nikel­
konsernet gjer i tillegg omfattande investeringar i 
gruvedrift, knusing og oppkonsentrering av malm i 
Zapoljarny. Dette er viktige investeringar for vidare 
drift av nikkelverket. 

Det er venta ein reduksjon i utslepp av svoveldi­
oksid, støv og tungmetall på minst 90 pst. når pro­
sjektet er gjennomført. Dette vil gi merkbar betring 
av helse og miljø lokalt og for miljøet i Finnmark. 

Prosjektet har blitt seinka med ytterlegare 1,5 år 
i forhold til tidlegare planlagt ferdigstilling som var 
innan utgangen av 2006. Hovudgrunnen til dette var 
vanskar med handteringa av dei store mengdene 
med svovelsyre som vil bli produserte; bl.a. vart det 
vurdert å nytte ein alternativ teknologi som reduse­
rer mengda av produsert svovelsyre. Dette er ein 
kjent teknologi som òg var eit alternativ tidlegare i 
planleggingsprosessen, og som ikkje vil påverke 
utsleppsreduksjonane. NIB har no opplyst at vurde­
ringane er avslutta og at prosjektet held fram med 
bruk av den opphavlege teknologien. Norilsk Nikel 
–konsernet vil for eiga rekning bygge eit pilotanlegg 
av smelteovner i Montchegorsk. Dette vil sikre at 
den nye smelteovnen i Nikel møter dei miljøkrava 
Noreg har sett. Pga. seinkinga i framdrifta av pro­
sjektet ser det ikkje ut til å vere behov for ny løyving 
til prosjektet i 2005. Regjeringa foreslår derfor inga 
løyving i 2005 på posten. 

Det er avsett 0,7 mill. kroner under kap. 1400 
post 21 til å dekkje utgifter ved forvaltning av til­
skotet i 2005. 

Rest på tilsegnsfullmakta blir etter dette 141 
mill. kroner, jf. Forslag til vedtak VI. 

Post 79 Den nordiske verdsarvstiftelsen 

Posten er ny og midlane vart før budsjetterte på 
kap. 1429 Riksantikvaren post 76. Midlane dekkjer 
tilskot til Den nordiske verdsarvstiftelsen (Nordic 
World Heritage Foundation, NWHF) gjennom ei 
grunnløyving på 3,5 mill. kroner. 

Mål 

Målet med løyvinga er å styrkje oppfølginga av 
verdsarvskonvensjonen til UNESCO. Den nor­
diske verdsar vstiftelsen skal bl.a. fungere som eit 
knutepunkt for den samla innsatsen frå dei nor­
diske landa på området, tilby teknisk ekspertise, 
spreie informasjon og medverke til nyskapande 
prosjekt, reise midlar og tilby assistanse til utvi­
klingsland. 

Oppfølging og kontroll 

Det blir motteke årsrapportar og reviderte rekne­
skapsrapportar. Kontrollen skjer ved generell for­
malia- og sannsynskontroll. 

Post 80 Tilskot til universell utforming 
og tilgjenge for alle, kan overførast, 
kan nyttast under post 21 

Midlane til universell utforming er auka med 15 
mill. kroner frå 2004 til 2005. Det er oppretta ein ny 
tilskotspost for å ivareta oppfølginga av St.meld. nr. 
40 (2002-2003) Nedbygging av funksjonshemmende 

barrierer og Stortingets vedtak om ein handlings-
plan for auka tilgjenge til transport, bygg, informa­
sjon og andre viktige samfunnsområde. Planen er 
kalla Handlingsplan for universell utforming og er 
koordinert av Miljøverndepartementet i samarbeid 
med Arbeids- og sosialdepartementet. 

Midlane er knytte til sektorovergripande tiltak i 
handlingsplanen og tiltak innan Miljøverndeparte­
mentet sitt resultatområde 1-3 og 7-11. Ettersom 
offentlege instansar vil ha ansvaret for å initiere 
enkelte av tiltaka, er det behov for at ein del av mid-
lane kan nyttast under post 21. 

Mål 

Føremål med ordninga er å leggje strategien uni­

versell utforming til grunn for å oppnå auka til­
gjenge for alle til viktige samfunnsområde. Ord­
ninga skal stimulere til nye løysingar for at pro­
dukt, byggverk og uteområde blir utforma slik at 
alle, utan omsyn til ulik funksjonshemming, skal 
kunne nytte dei på ein likestilt måte, utan særskilte 
tilpassingar eller hjelpemiddel. Målgrupper er 
ulike for valtningsnivå, offentlege og private instan­
sar og organisasjonar. Enkelte tiltak vil bli knytte til 
internasjonalt samarbeid. 

Kriterium for måloppnåing 

I tillegg til det overordna målet for tilskotsposten, 
vil Statssekretærutvalet for den sameinte politik­
ken for funksjonshemma (SSU) gi råd om innsat­
sen på dei ulike sektorområda. Dei ulike sektorom­
råda fastset vidare eigne resultatmål. Det vil bli 
utarbeidd meir konkrete mål i oppfølging av hand­
lingsplanen for dei enkelte verksemdene som mot­
tek støtte. 

Tildelingskriterium 

Tildeling av midlar er basert på sektorane sitt 
ansvar innan prioriterte område for auka tilgjenge, 
som er fastsette i Handlingsplanen for universell 
utforming og auka tilgjenge, og søknadar om mid­
lar for kommande periode, sett opp mot resultat­
måla for universell utforming. 

Oppfølging og kontroll 

Dei tiltaka som blir sette i gang vil bli følgde opp 
fagleg og økonomisk. Det blir kravd fagrapportar 

eller annan dokumentasjon på gjennomførte tiltak 
og rekneskap av tilskotsmottakar. Sektorane sin 
sameinte innsats blir rapportert til SSU gjennom 
departementet sitt ansvar for koordineringa av inn­
satsområdet. 

Evaluering 

Handlingsplanen for universell utforming skal eva­
luerast. Evalueringa vil rette seg mot verknader 
ved gjennomføringa handlingsplanen innan ramma 
av styringsdokument og ordinære investerings- og 
tiltaksposter i statsbudsjettet. 

Kap. 4400 Miljøverndepartementet (jf. kap. 1400) 

(i 1 000 kr) 

Rekneskap Saldert Forslag 

Post Nemning 2003 budsjett 2004 2005 

02 Ymse inntekter 251 90 93 

03 Refusjon frå Utenriksdepartementet 804 622 643 

16 Refusjon frå fødselspengar/adopsjonspengar 1.781 

18 Refusjon av sjukepengar 1.701 

21 Oppdragsinntekter 1.366 713 737 

Sum kap. 4400 5.902 1.425 1.473 

Post 02 Ymse inntekter 

Under denne posten fører departementet meir til­
feldige inntekter, bl.a. gebyr for parkering på områ­
det til Miljøverndepartementet. Meirinntekter 
under denne posten gir grunnlag for tilsvarande 
meirutgifter under kap. 1400 post 01, jf. Forslag til 
vedtak II nr. 1. 

Post 03 Refusjon frå Utanriksdepartementet 

Det er budsjettert med kr 643 000 i refusjon frå 
Utanriksdepartementet i samband med utgifter til 

medlemskap i Den internasjonale natur vernunio­
nen (IUCN) som er utgiftsført over kap. 1400 post 
71. 

Post 21 Oppdragsinntekter 

Midlane er i hovudsak refusjonar knytte til utgifter 
i samband med oppdrag innan miljøretta bistand. 
Eventuelle meirinntekter under denne posten gir 
grunnlag for tilsvarande meirutgifter under kap. 
1400 post 21, jf. Forslag til vedtak II nr. 1. 

Kap. 1410 Miljøvernforsking og miljøovervaking (jf. kap. 4410) 

(i 1 000 kr) 

Rekneskap Saldert 

Post Nemning 2003 budsjett 2004 Forslag 2005 

21 Miljøovervaking og miljødata 89.987 89.188 85.657 

50 Basisløyvingar til miljøforskingsinstitutta 89.586 89.586 93.086 

51 Forskingsprogram m.m. 125.468 120.018 116.518 

52 Rekrutteringsstipend til kvinnelege miljøvernforskarar 200 

53 Internasjonalt samarbeid om miljøvernforsking 5.000 5.000 5.000 

60 Kommunal overvaking og kartlegging 
av biologisk mangfald, kan overførast 4.008 

70 Nasjonale oppgåver ved miljøforskingsinstitutta 15.151 15.151 15.151 

Sum kap. 1410 329.400 318.943 315.412 

Kap. 1410 Miljøvernforsking og miljøoverva­
king gjeld basisløyvingar og andre tilskot til miljø­
forskingsinstitutta, forskingsprogram m.m., og mil­
jøovervaking og miljødata. Kapitlet rettar seg mot 
alle resultatområde. Løyvingane til miljøvernfor­
sking er totalt sett uendra i forhold til saldert bud­
sjett 2004, mens midlane til miljøovervaking er 
reduserte med 3,5 mill. kroner. Midlane til miljø­
overvaking er retta mot alle resultatområda, unn­
teke resultatområde 10 Kart og geodata, og reduk­
sjonen er fordelt jamt på alle desse. Pågåande akti­
vitetar skal skjermast i størst mogleg grad. 

Post 21 Miljøovervaking og miljødata 

Posten dekkjer utgifter til miljøover vaking og inn­
henting av data og miljøstatistikk knytte til dei mil­
jøvernpolitiske resultatområda, under dette utgif­
ter til resultatdokumentasjon og arbeidet med stan­
dardisering på miljøområdet. Posten dekkjer òg 
formidling av resultata som blir oppnådde, bl.a. 
utvikling og drift av Miljøstatus for Noreg på Inter-
nett. Midlar til overvaking av vilt- og fiskeressursar 
som kan haustast er dekte over andre postar på 
Miljøverndepartementet sitt budsjett. 

Utgiftene er i hovudsak kjøp av varer og tenes­
ter frå forskingsinstitutt m. fl. som gjennomfører 
den praktiske innsamlinga og behandlinga av over­
vakingsdata. 

Posten dekkjer bl.a. bidrag til artsdatabanken, 
det tverrsektorielle nasjonale programmet for kart-
legging og overvaking av biomangfald, og over va-
king av det som er att av fjellrevbestanden. (Ein 
viser til samla omtale av fjellreven under kap. 1427 
Direktoratet for naturfor valtning.) 

Vidare gir den kunnskap om miljøtilstanden og 
endringar i den, og er eit viktig grunnlag for å gjen­
nomføre ein effektiv miljøvernpolitikk. Miljøover­
vaking og miljøstatistikk gir grunnlag for å vurdere 
i kva grad dei nasjonale miljømåla blir oppnådde, 
og kva miljø- og helseverknader ein oppnår med 
verkemiddelbruk og tiltak. Noreg pliktar gjennom 
ei rekkje internasjonale miljøvernavtaler å doku­
mentere utviklinga i miljøet og dei faktorane som 
påverkar miljøtilstanden, og deltek i ei rekkje inter­
nasjonale overvakingsprogram. Resultata frå desse 
programma er det viktigaste grunnlaget for revi­
sjon av eksisterande internasjonale avtaler og eta­
blering av nye. 

Auka vektlegging av resultatoppfølging og sek­
toransvar i miljøvernpolitikken gjer det nødvendig 
med meir systematisk bruk av miljøstatistikk enn 
tidlegare. Samarbeidsavtala med Statistisk Sentral­
byrå har gitt gode oversikter over eksisterande sta­
tistikk som kan nyttast i samanheng med miljø­
over vaking. 

Mange endringar i miljøtilstanden skjer gradvis 
og over lang tid. For å få den nødvendige informa­
sjonen må overvakingsprogramma derfor gå over 
fleire år. 

Dette gjeld først og fremst område der det tid­
legare har vore nødvendig å underbyggje argu­
menta for tiltak med eit godt kunnskapsunderlag, 
bl.a. utslepp av næringsstoff til vassdrag og fjord­
område, sur nedbør og ozon. På andre område er 
over vakinga under utvikling for å kunne møte nye 
krav og ny kunnskap. Dette gjeld særleg innanfor 
biologisk mangfald, nye miljøgifter og kultur­
minne. I 2005 er det lagt opp til å vidareføre dette. 

Post 50 Basisløyvingar til 
miljøforskingsinstitutta 

Midlane under posten dekkjer dei fleste resultat­
områda. Løyvinga for 2005 er auka med 3,9 pst. i 
forhold til saldert budsjett 2004. 

Det er viktig å sikre ei brei og god deltaking frå 
alle relevante forskingsmiljø i EUs rammeprogram 
for forsking. Forskingsrådet har sett i verk ei ord­
ning med delfinansiering av eigendelen når insti­
tutta får tildelt prosjekt frå EU. Institutta høyrer inn 
under sektoransvaret til fleire departement. For 
2005 foreslår Regjeringa ein auke på til saman 50 
mill. kroner til delfinansiering av eigendelen ved 
EU-prosjekt i det sjette rammeprogrammet. Mid-
lane blir løyvde over budsjetta til Nærings- og han­
delsdepartementet, Olje- og energidepartementet, 
Fiskeri- og kystdepartementet, Landbruks- og mat­
departementet, Miljøverndepartementet og Sam­
ferdseldepartementet. I tillegg ligg det midlar til 
ordninga på budsjetta til Utdannings- og forskings­
departementet og Nærings- og handelsdeparte­
mentet som er vidareførte frå 2004. Forskingsrådet 
skal forvalte desse midlane som ei felles ordning. 
3,5 mill. kroner av løyvinga på posten skal Miljø­
verndepartementet nytta til denne ordninga i 2005. 

Mål 

Norsk institutt for by- og regionforsking (NIBR), 
Norsk institutt for luftforsking (NILU), Norsk insti­
tutt for naturforsking (NINA), Norsk institutt for 
kulturminneforsking (NIKU), Norsk institutt for 
vassforsking (NIVA), Senter for jordfagleg miljø­
forsking (Jordforsk) og Senter for klimaforsking 
(CICERO) er sentralinstitutt innan sine område av 
miljøvernforskinga. Dei skal fungere som nasjo­
nale kompetansesenter og ha ei kunnskapsstrate­
gisk rolle overfor miljøvernforvaltninga, og skal til­
fredsstille samfunnet sitt behov for å løyse problem 
på kort og lang sikt innan sine område. NIBR, 
NILU, NINA, NIKU, NIVA og Jordforsk danna i 
2001 selskapet Miljøalliansen AS, som skal med­
verke til auka verdiskaping og kunnskapsproduk­
sjon i samfunnet. 

Posten dekkjer basisløyvingar til miljøfor­
skingsinstitutta, under dette ein del av basisløy­
vinga til JORDFORSK. Noregs forskingsråd gir råd 
om fordeling av midlane. Basisløyvingane blir 
kanaliserte gjennom Noregs forskingsråd. Basis­
løyvinga omfattar grunnløyving og løyving til stra­
tegiske instituttprogram, jf. resultatområde 11 i 
tabellen over resultatområde. 

Oppfølging og kontroll 

Det blir motteke årsrapportar og reviderte rekne­
skapsoversyn for løyvingane, og kontroll skjer ved 
generell formalia- og sannsynskontroll. For oppføl­
ging av årsrapporten vil det bli halde møte med det 
enkelte institutt for drøftingar av miljøforvaltninga 
sine kunnskapsbehov. Noregs forskingsråd sin 
instituttpolitikk medfører at alle institutta skal eva­
luerast ca. kvart 6. år. Følgjande institutt er evalu­
erte: NILU (1997), NIVA (1998), JORDFORSK 
(1998), NIKU (1999) og NIBR (2001). Ei samla vur­
dering av felles problem og samarbeidsområde 
mellom desse institutta var ferdig hausten 1999. 
Det vart bl.a. konkludert med at basisløyvinga har 
ein ikkje ubetydeleg innverknad på institutta si 
kompetanseutvikling. Grunnløyvinga er framleis 
eit sentralt verkemiddel for å sikre nødvendig 
kunnskapsbasis til å utvikle sentrale fagområde 
som ein ventar vil vere av verdi for for valtninga. 
CICERO vart evaluert i 2000. 

Post 51 Forskingsprogram m.m. 

Posten er redusert med 3,5 mill. kroner i forhold til 
saldert budsjett 2004. Midlane under posten er 
retta mot forskingsprogram innafor alle resultatom­
råde, unnateke resultatområde 10 Kart og geodata, 
og reduksjonen er lagt til resultatområde 5 Helse­
og miljøfarlege kjemikaliar og resultatområde 7 Kli­
maendringar, luftforureining og støy. Pågåande 
aktivitetar skal skjermast i størst mogleg grad. 

Mål 

Mål for miljøvernforskinga er å medverke til å styr­
kje kunnskapsgrunnlaget for eit effektivt miljø­
vernarbeid og for ei berekraftig ressursforvaltning 
og samfunnsplanlegging. Miljøvernforskinga skal 
gi eit godt kunnskapsunderlag for nasjonale for­
valtningsoppgåver, for avgjerder i politikkutfor­
ming og som grunnlag for internasjonalt miljøvern­
samarbeid. 

Hovudvekta er lagt på forsking innan klimaend­
ringar, inkl. forsking på biologiske og samfunns­
vise effektar av klimaendringar. Marin forsking og 
forsking innan biologisk mangfald og helse- og mil­
jøfarlege kjemikaliar blir òg prioritert. I 2004 vart 
13 forskingsprogram finansierte over Miljøvernde­
partementet sitt budsjett, og alle var samfinan­
sierte, hovudsakleg med midlar frå budsjetta til 
andre departement. Forsking er eit viktig verke­
middel og er derfor nærare omtalt under dei 
enkelte resultatområda. Det blir framleis arbeidd 
for å betre integreringa av miljøvernforsking i alle 

relevante delar av verksemda innan Noregs fors­
kingsråd. 

Oppfølging og kontroll 

Det blir motteke årsrapportar frå Noregs for­
skingsråd som er utarbeidde på bakgrunn av inns-
pel frå programstyra. I tillegg er representantar frå 
miljøvernforvaltninga valde inn i programstyre. 

Post 53 Internasjonalt samarbeid 
om miljøvernforsking 

Mål 

Tilskotet er kontingent for medlemskap i Internati­
onal Institute for Applied Systems Analysis 
(IIASA). 

Oppfølging og kontroll 

Kontingenten blir overført Noregs forskingsråd 
som tek vare på den norske medlemskapen. 

Post 60 Kommunal overvaking 
og kartlegging av biologisk mangfald, 
kan overførast 

Posten er lagt ned i statsbudsjettet for 2004, og 
midlane er i all hovudsak overførte til rammetil­

skotet til kommunane under Kommunal- og regio­
naldepartementet. 

Post 70 Nasjonale oppgåver 
ved miljøforskingsinstitutta 

Mål 

Målet er å syte for at alle miljøinstitutta har ressur­
sar til fagleg rådgjeving til miljøvernforvaltninga, 
til deltaking og fagleg støtte for miljøvernforvalt­
ninga i internasjonale organ ved behov, informa­
sjons- og opplysningsarbeid overfor forvaltning, 
næringsliv og publikum, kvalitetssikring av data, 
etablering og vedlikehald av relevante nasjonale 
databasar og bibliotekfunksjonar m.m. 

Oppfølging og kontroll 

Det blir motteke reviderte rekneskapsoversyn for 
løyvingane, og kontroll skjer ved generell formalia­
og sannsynskontroll. Det skal haldast årlege møte 
med kvart enkelt institutt for drøftingar av dei 
nasjonale oppgåvene. 

Kap. 4410 Miljøvernforsking og miljøovervaking (jf. kap. 1410) 

(i 1 000 kr) 

Rekneskap Saldert 

Post Nemning 2003 budsjett 2004 Forslag 2005 

50 Refusjon frå diverse fond 4.000 4.000 4.000 

Sum kap. 4410 4.000 4.000 4.000 

Beløpet gjeld den delen av basisløyvinga til og Statens fiskefond. Ein viser til omtale under 
NINA som er finansiert av inntektene til Viltfondet kap. 4425 under programkategori 12.20. 

Programkategori 12.20 Biomangfald og friluftsliv 


Regjeringa prioriterer høgt å ta vare på norsk 
natur. Dei siste hundre åra er villmarksprega 
område (minst 5 km frå nyare tekniske inngrep) i 
Noreg redusert frå omkring halvparten av landare­
alet til 12 pst. og til berre 5 pst. i Sør-Noreg. For å 
verne om dei villmarksområda som er att for kom­
mande generasjonar, vil Regjeringa fortsetje det 
intensiverte arbeidet med å gjennomføre nasjonal­
parkplanen. Sidan tiltredinga i 2001 har Regjeringa 
oppretta i alt 321 verneområde på til saman 7 840 
km2. I løpet av 2005 er følgjande verneplanar plan­
lagt gjennomførte innanfor nasjonalparkplanen: 
Varangerhalvøya, Reinheimen, Øvre Dividal (utvi­
ding av nasjonalpark), Naustdal/Gjengedal, Folge­
fonna, Hallingskar vet, Sørdalen/Isdalen, Visten/ 
Lomsdal, Hyllingsdalen og Sylane. Nye nasjonal­
parksenter vil bli oppretta, og forvaltnings- og 
skjøtselstiltak i nasjonalparkane vil bli prioriterte. 

I 2005 er det planlagt vernevedtak for alle gjen­
ståande tematiske fylkesvise verneplanar, med 
unntak av verneplan for myr i Finnmark og verne-
plan for edellauvskog i Sogn og Fjordane som er 
planlagt vedtekne i 2006. Med dette har ein nådd 
målet i St.meld. nr. 68 (1980-81) om gjennomføring 
av fylkesvise, tematiske verneplanar for tema edel­
lauvskog, myr, våtmark og sjøfugllokalitetar – totalt 
70 verneplanar. 

I 2005 er dei første vernevedtaka planlagt i sam-
band med frivillig vern av skog. Dette gjeld pilot­
prosjektet med Skogeigarforbundet. Det vil òg bli 
gjennomført vernevedtak for gjenståande område 
som hadde meldeplikt fram til 1. august 2003. Ver­
nesaka for Trillemarka Rollag-Østfjell i Buskerud 
skal førast vidare. Vidare er det planlagt utviding 
av to verneområde i Østfold i samband med salet 

av Saugbruksskogane. I 2005 vil ein òg fatte dei 
første vernevedtaka i samband med utvida skog­
vern på Statsskog sitt areal, og vurdere utvida vern 
på statleg eigedom på Songli i Sør-Trøndelag. 

Det er viktig å verne om det biologiske mang­
faldet. Av dei ca. 14 500 artene totalt i Noreg er 20 
pst. raudlista. Omlag 45 pst. av desse er knytte til 
skog, 30 pst. til kulturlandskap, 20 pst. til ferskvatn 
og våtmark/myr, 7 pst. til kyst og 3 pst. til fjell. 

Regjeringa vil halde fram med å styrkje arbei­
det med å ta vare på dei ville laksestammene. I 
løpet av dei to siste åra er løyvingane til kamp mot 
lakseparasitten Gyrodactylus salaris nesten tre­
dobla, og innsatsen vil bli ytterlegare styrkt i 2005. 
Andre bevaringstiltak, forsking og overvaking er 
òg prioriterte. Ordninga med nasjonale laksevass­
drag og laksefjordar vil bli ferdigstilt mot slutten av 
2005. Direktoratet for naturforvaltning har utar­
beidd forslag til eit program for overvaking og eva­
luering av ordninga. 

Arbeidet med å redde fjellreven frå utrydding 
vil framleis bli prioritert. Det blir arbeidd med eit 
prosjekt for innfanging og avl av fjellrev for seinare 
utsetjing i naturen. Eit forsøk med raudrevkontroll 
er sett i verk på Varangerhalvøya. I tillegg blir det 
drive nødvendig overvaking av fjellreven. 

Regjeringa tek sikte på ei opptrapping av inn­
satsen for friluftslivet. Friluftslivets år blir arran­
gert i 2005, og det vil bli stor merksemd om frilufts­
liv som ein viktig del av norsk veremåte og identi­
tet. Målgruppene vil særleg vere barn og unge og 
dei funksjonshemma. Regjeringa legg vekt på å 
betre tilgjenget for allmenta til friluftsområde i 
strandsona og i nærleiken av byar og tettstader. 

Utgifter under programkategori 12.20 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1425 Vilt- og fisketiltak (jf. kap. 4425) 62.648 67.500 70.200 4,0 

1426 Statens naturoppsyn (jf. kap. 4426) 87.300 92.545 100.656 8,8 

1427 Direktoratet for naturfor valtning (jf. kap. 4427) 436.904 514.423 517.772 0,7 

Sum kategori 12.20 586.851 674.468 688.628 2,1 

Utgiftene under programkategori 12.20 gjeld i gåver. Det blir vist til innleiinga i del 2 der det blir 
hovudsak tre resultatområde; 1 Berekraftig bruk gjort greie for budsjettvise endringar i 2005 innan­
og vern av biologisk mangfald, 2 Friluftsliv og 11 for dei ulike resultatområda. 
Områdeovergripande verkemiddel og fellesopp-

Kap. 1425 Vilt- og fisketiltak (jf. kap. 4425) 

(i 1 000 kr) 

Rekneskap Saldert Forslag 

Post Nemning 2003 budsjett 2004 2005 

01 Driftsutgifter 25.480 28.365 26.865 

61 Tilskot til kommunale vilttiltak, kan overførast 5.235 6.000 5.500 

70 Tilskot til fiskeformål, kan overførast 4.806 5.000 8.500 

71 Tilskot til viltformål, kan overførast 27.126 28.135 29.335 

Sum kap. 1425 62.648 67.500 70.200 

Kap. 1425 Vilt- og fisketiltak omfattar utgifter til 
vilt- og fisketiltak og delar av vilt- og fiskefor valt­
ninga. Midlane under kap. 1425 er hovudsakleg 
retta mot resultatområde 1 Berekraftig bruk og 
vern av biologisk mangfald, men har samtidig eit 
klart innslag av tilrettelegging for friluftsliv i form 
av jakt og fiske, jf. resultatområde 2 Friluftsliv. 

Utgiftene over kap. 1425 er finansierte ved 
avgifter på jakt og fiske, og motsvarer inntekter 
over kap. 4425 Refusjonar frå Viltfondet og Statens 
fiskefond. Samla sett er utgiftene auka med 2,7 
mill. kroner i høve til 2004. For nærare utgreiing 
om avgiftene og forholdet mellom kap. 4425, 1425 
og inntektene til fonda, viser vi til omtale under 
kap. 4425. 

Lønn og godtgjersler til fast tilsette innan det 
statlege verksemdsområdet blir ikkje dekte over 
kap. 1425, men over kap. 1427 Direktoratet for 
naturforvaltning og kap. 1510 Fylkesmannsembeta. 

Både løyvingsforslaga under tilskotspostane og 
store delar av løyvingsforslaget under post 01 går 
til formål som er viktige for den lokale vilt- og fiske­
forvaltninga. 

I 2004 blir bruken av fondsmidlane gjennom­
gått i samarbeid med representantar for brukarin­
teressene. Føremålet med gjennomgangen er å 
sikre at midlane blir nytta på ein kostnadseffektiv 
måte i forhold til måla innan vilt- og fiskefor valt­
ninga. Dette må sjåast i nær samanheng med det 
strategiske arbeidet for å styrkje den lokale vilt- og 
fiskeforvaltninga basert på bl.a. driftsplanar. End­
ringane vil gi grunnlag for enklare rollefordeling 
mellom for valtningsnivåa og eit tettare samarbeid 
mellom den statlege for valtninga, kommunane, 
rettshavarane og interesseorganisasjonane om 
bruken av fondsmidlane. 

Post 01 Driftsutgifter 

Midlane under posten er i hovudsak retta mot 
resultatområde 1 Berekraftig bruk og vern av bio­
logisk mangfald. 

Løyvinga skal dekkje utgifter til faglege pro­
sjekt og utgreiingar som grunnlag for konkrete for­
valtningstiltak, og administrative kostnader knytte 
til desse prosjekta. Midlane skal nyttast til å leggje 
til rette for ei langsiktig og berekraftig utnytting av 
vilt- og fiskeressursane og allmenta sin tilgang til 
desse. Posten dekkjer utgifter til fallvilt og drift av 
villreinnemndene. Midlane dekkjer òg utgifter til 
lønn og godtgjersler for mellombels tilsette knytte 
til gjennomføringa av prosjekt og spesielle utgrei­
ingar o.a.. I tillegg dekkjer midlane utgifter til saks­
førebuing, forvaltning av tilskotspostane over kap. 
1425, og fondsfor valtninga av Viltfondet og Statens 
fiskefond med 4,5 mill. kroner. Dette er i samsvar 
med ein fleirårig praksis. Desse utgiftene blir førte 
ut av posten og inntektsførte på kap. 4427 post 01 
som korresponderer med utgifter over kap. 1427 
post 01, jf. Forslag til vedtak II nr. 1. 

Posten er redusert med 1,5 mill. kroner for å 
prioritere ressursane over på tiltakspostane. 

Post 61 Tilskot til kommunale vilttiltak, 
kan overførast 

Tilskotsordninga er retta mot resultatområde 1 
Berekraftig bruk og vern av biologisk mangfald. I 
budsjettet for 2005 blir det gjort framlegg om ein 
reduksjon i løyvinga på 0,5 mill. kroner. Reduksjo­
nen er bl.a. gjort for å få fleire midlar til post 71 Til­
skot til viltformål. 

Mål 

Målet med tilskotsordninga er å medverke til å 
gjennomføre ei berekraftig viltforvaltning i kom­
munane. 

Posten skal dekkje utgifter til tiltak innan den 
lokale viltforvaltninga. Kommunane skal i utgangs­
punktet sjølve dekkje dei administrative kostna­
dene sine til viltarbeidet, jf. Ot.prp. nr. 37 (1999­
2000) Om lov om endring i viltloven. Det er likevel 
nødvendig i ein overgangsperiode å føre vidare 
høvet til å stimulere og styrkje kommunale viltfor­
valtningstiltak. 

Posten skal berre dekkje delar av dei kommu­
nale utgiftene til tiltak, etter at fellingsavgifter for 
elg og hjort blir kravde inn av kommunen og inn­
går i kommunale viltfond. 

Tildelingskriterium 

Tildeling skjer på bakgrunn av søknader og melde 
behov frå kommunane. Fylkesmannen tildeler mid­
lar til kommunane i tråd med regionalt prioriterte 
tiltak. Ved tildelinga legg ein serleg vekt på kom­
munar som sjølve har eit avgrensa inntektsgrunn­
lag gjennom fellingsavgiftene, dvs. kommunar som 
har små bestandar av hjortevilt, og der dei kommu­
nale viltfonda bør få tilført midlar til prioriterte til­
tak via denne tilskotsposten. Det kan gis tilskot til 
kartlegging av viltressursane og viltinteressene i 
kommunane, innarbeiding av viltinteressene i 
kommunale planar, oppretting og drift av 
driftsplanområde, deltaking i rettshavarane sitt 
driftsplanarbeid, delfinansiering av kompetansegi­
vande etter- og vidareutdanning i viltforvaltning og 
andre oppgåver som følgjer av kommunane si 
mynde etter viltlova. Det kan ikkje ytast tilskot til å 
dekkje administrative kostnader i kommunane. 
Det skal særleg leggjast vekt på å styrkje interkom­
munale fellesprosjekt som omfattar kommuneover­
gripande viltbestandar. Ein del av midlane på pos-
ten blir disponert til felles tiltak for kommunane, 
under dette kjøp av tenester i hjorteviltregisteret 
og hjortesenteret på Svanøy. 

Oppfølging og kontroll 

Resultatkontroll og oppfølging skjer gjennom 
generell formalia- og sannsynskontroll av rappor­
tar frå tilskotsmottakarane. 

Post 70 Tilskot til fiskeformål, kan overførast 

Tilskotsordninga er retta mot resultatområda 1 
Berekraftig bruk og vern av biologisk mangfald og 
resultatområde 2 Friluftsliv. Løyvinga skal gå til 
både å dekkje lokalt og sentralt styrte tiltak. Ord­
ninga blir foreslått styrkt med 3,5 mill. kroner i 
2005 som følgje av justeringar i fiskaravgifta og 
oppspart kapital i Statens fiskefond. Ein viser til 
nærare omtale under kap. 4425 post 52. 

Mål 

Målet med tilskotsordninga er å medverke til for­
valting og tiltak knytte til berekraftig bruk av utnyt­
telege bestandar av anadrom laksefisk, til beste for 
fiskarar og rettshavarar. 

Tildelingskriterium 

Tilskot blir gitt tiltak i regi av lag og organisasjonar 
etter søknad. Det kan gis tilskot til investeringar, 
spesielle driftsutgifter til fiskefremjande formål, 
anvend forsking og overvaking. Det kan òg gis til­
skot til tiltak direkte retta mot rekruttering eller 
stimulering til fiske etter laks. 

Oppfølging og kontroll 

Resultatkontroll og oppfølging skjer ved at tilskots­
mottakarane leverer sluttrapportar og -rekneskap 
og eventuelt framdriftsrapportar med rekneskap. 
Det blir gjort ein generell formalia- og sann­
synskontroll av rapportane og rekneskapane. Til­
skot til FoU blir kontrollerte spesielt i forhold til 
dei forventningane som er gitt i tilsegna eller kon­
trakten. 

Post 71 Tilskot til viltformål, kan overførast 

(i 1 000 kr) 

Rekneskap Saldert Forslag 

Underpost Nemning 2003 budsjett 2004 2005 

71.1 Hjortevilttiltak 6.894 7.000 7.000 

71.2 Villreintiltak 2.083 1.700 2.200 

71.3 Lokale vilttiltak m.v. 11.871 13.435 14.135 

71.4 Viltovervaking 6.278 6.000 6.000 

Sum post 71 27.126 28.135 29.335 

Midlane under posten er retta mot resultatom­
råde 1 Berekraftig bruk og vern av biologisk mang­
fald. I 2004-budsjettet vart posten auka med 2,5 
mill. kroner. Ein gjer framlegg om å auke posten 
med ytterlegare 1,2 mill. kroner i 2005 til styrking 
av villreintiltak, jf. underpost 2, og lokale vilttiltak, 
jf. underpost 3. 

Mål 

Målet for tilskotsordninga er å medverke til å gjen­
nomføre oppgåver innan viltforvaltninga og tiltak i 
regi av enkeltpersonar, lag og organisasjonar der 
tiltaket har ein regional, interkommunal eller 
nasjonal karakter. 

Etter endringane i viltlova i 2001, krev kommu­
nane inn og disponerer fellingsavgiftene for elg og 
hjort som ein del av eit kommunalt viltfond. Det er 
derfor føresett at søknader om tilskot til tiltak som 
har reint kommunal karakter blir viste til dei kom­
munale viltfonda som er finansierte med fellingsav­
gifter, midlar frå post 61, og eventuelt eigne kom­
munale midlar. Tiltak av regional karakter er føre­
sett ivaretekne ved at fylkesmennene forvaltar 
delar av løyvinga etter tildeling frå Direktoratet for 
naturforvaltning. 

Tildelingskriterium 

På bakgrunn av søknader innanfor prioriterte sat­
singsområde tildeler fylkesmannen tilskot til tiltak 
som kan stimulere til regionale utviklingsoppgå­
ver, og som støttar opp om kommunale og inter­
kommunale prioriterte tiltak, under dette tiltak 
som stimulerer til eit større engasjement i arbeidet 
med driftsplanar blant rettshavarane, og som 
støttar opp under betre tilrettelegging av jakttil­
høva for allmenta. 

Tiltak som kan gis tilskot er kartlegging av vilt-
ressursane/viltet sine leveområde, kartlegging av 
viltinteressene i kommunar og regionar, innarbei­

ding av viltet sine leveområde og viltinteressene i 
kommunale planar etter plan- og bygningslova, 
kartlegging og iverksetjing av tiltak med formål å 
betre bestandsoversyn, oppretting og drift av 
lokale samarbeidsråd, deltaking i rettshavarane sitt 
driftsplanarbeid, FoU og studentoppgåver, organi­
sasjonar, lag og foreiningar som ønskjer å setje i 
verk tiltak, og andre prioriterte viltføremål. Det 
kan òg gis tilskot til tilrettelegging, organisering 
og informasjon om jakt og jakttilhøve. Fordeling av 
midlane på dei ulike fylka skjer etter nøklar 
baserte på bl.a. innbetalt jegeravgift, talet på 
jegerar i fylket, felt vilt m.m. 

Oppfølging og kontroll 

Resultatkontroll og oppfølging skjer ved at tilskots­
mottakarane leverer sluttrapportar og -rekneskap 
og eventuelt framdriftsrapportar med rekneskap. 
Det blir gjort ein generell formalia- og sann­
synskontroll av rapportane og rekneskapane. 

Underpost 71.1 Hjortevilttiltak 

Underposten skal dekkje tiltak knytte til handlings-
plan for forvaltning av hjortevilt som er utarbeidd i 
samarbeid mellom forvaltninga og organisasjo­
nane i 1995. Ein revisjon av denne handlingsplanen 
vart gjennomført i 2004, og revisjonen vil bli følgd 
opp i 2005. Underposten skal òg dekkje dei sen­
trale overvakingsprogramma for utvikling og 
samansetning av bestandar, og programmet for 
helseovervaking av hjortevilt. Dette er viktige 
grunnlagsdata for konkret forvaltning. Midlar blir 
òg nytta i hjorteviltfor valtninga til tiltaksretta 
undersøkingar, metodeutvikling, tilskot til prak­
tiske tiltak, medverknad til å løyse oppgåver og sti­
mulerings- og informasjonstiltak i regi av organisa­
sjonar m.m., og forvaltningsretta FoU og sentrale 
utviklingstiltak som er nødvendige for seinare å 
kunne setje i verk praktiske tiltak. 

Underpost 71.2 Villreintiltak 

Underposten skal dekkje tiltak i villreinfor valt­
ninga som drift av villreinområda, teljing av bestan­
dar, over vaking, driftsplanar, arbeid med å sikre 
leveområda, forvaltningsretta FoU og sentrale utvi­
klingstiltak som er nødvendige for seinare å kunne 
setje i verk praktiske tiltak. I 2003 vart det sett i 
verk ei ordning der innbetalte fellingsavgifter skal 
tilbakeførast til det enkelte villreinområdet, og der 
midlane skal disponerast av villreinnemnda til til­
tak. I 2004 blir prosjektet Villrein og Samfunn gjen­
nomført med ein brei gjennomgang av kunnskaps­
status og eksisterande tiltak og verkemiddel i vill­
reinforvaltninga, i eit nært samspel mellom 
forsking, for valtning og brukarar. Formålet er å 
leggje grunnlaget for å tr yggje framtida for villrei­
nen. Ein gjer framlegg om å styrkje underposten 
med 0,5 mill. kroner. 

Underpost 71.3 Lokale vilttiltak mv. 

Midlane blir nytta til vilttiltak og prosjekt i regi av 
regionale og landsomfattande organisasjonar, for­
valtningsretta FoU knytt til dokumentasjon og 

over vaking av biologisk mangfald, og sentrale utvi­
klingstiltak som er nødvendige for seinare å kunne 
setje i verk praktiske tiltak i distrikta. 

Midlane skal òg nyttast til sentrale organisasjo­
nar som utførar oppgåver på vegner av eller i sam­
arbeid med styresmaktene for viltfor valtninga. 
Fleire av dei store landsdekkjande organisasjonane 
utfører eit omfattande frivillig arbeid innan viltfor­
valtning. I budsjettet for 2004 vart det lagt inn ein 
auke på 2,5 mill. kroner til dette arbeidet. I budsjet­
tet for 2005 gjer Regjeringa framlegg om å styrkje 
arbeidet ytterlegare med ei auke på 0,7 mill. kro­
ner. 

Underpost 71.4 Viltovervaking 

Midlane blir nytta til overvakingsoppgåver som 
skal sikre ei løpande oversikt over bestandsstatus 
og utvikling av arter og artsgrupper av vilt, som 
ikkje er dekt over underpost 71.1 eller underpost 
71.2. Dei sentrale overvakingsprosjekta skal gi eit 
årleg oppdatert datagrunnlag for å setje i verk 
både sentrale, regionale og lokale forvaltningstil­
tak og justering av verkemiddel, og avdekkje kunn­
skapsbehov. 

Kap. 4425 Refusjonar frå Viltfondet og Statens fiskefond (jf. kap. 1425) 

(i 1 000 kr) 

Rekneskap Saldert Forslag 

Post Nemning 2003 budsjett 2004 2005 

51 Refusjon frå Viltfondet 48.510 54.500 53.700 

52 Refusjon frå Statens fiskefond 13.000 13.000 16.500 

Sum kap. 4425 61.510 67.500 70.200 

Hovuddelen av refusjonane til statsbudsjettet, 
basert på inntektene frå jeger- og fiskaravgiftene til 
Viltfondet og Statens fiskefond, er budsjettert 
under denne posten. Refusjonane under kap. 4425 
gir grunnlag for tilsvarande utgifter som er bud­
sjetterte under kap. 1425 Vilt- og fisketiltak. 

Refusjonane frå Viltfondet og Statens fiskefond 
over kap. 4425 i budsjettet vart auka med om lag 6 
mill. kroner i 2004. Dette skuldast oppspart kapital 
i fonda. Ved inngangen til 2005 vil den ekstra kapi­
talen vere oppbrukt. Regjeringa gjer framlegg om å 
auke jeger-, fellings- og fiskaravgiftene. Saman 
med ei omkanalisering av ressursane frå forvalt­
ning til tiltak, gjer dette det mogleg å halde oppe 
og delvis styrkje omfanget av vilt- og fisketiltak 
trass den reduserte kapitalen i fonda. Forslaget er 
basert på venta inntekter i fonda i 2005, jf. omtale 
under kvart fond nedanfor. 

Post 51 Refusjonar frå Viltfondet 

Hovuddelen av dei midlane som blir refunderte frå 
Viltfondet til statsbudsjettet blir budsjettert under 
denne posten. Viltfondet refunderer i tillegg midlar 
til kap. 4410 post 50 og til kap. 3904, jf. omtale ned­
anfor. 

Refusjonane frå Viltfondet til posten er foreslått 
reduserte med om lag 0,8 mill. kroner. Dette som 
følgje av bl.a. særskilt bruk av kapitaliserte inntek­
ter i fonda i 2004. 

Nærare om Viltfondet 

Mål 

§ 40 i Viltlova fastset at «den som vil drive jakt eller 
fangst etter denne lov, skal betale jegeravgift etter 
satser og regler som Kongen fastsetter» og at «for 
hvert dyr som tillates felt eller felles av elg, hjort 

og villrein skal det betales en fellingsavgift etter 
satser og regler som Kongen fastsetter. Kongen 
kan bestemme at kommunen innenfor nærmere 
rammer kan fastsette fellingsavgiften for elg og 
hjort». 

Gjennom behandlinga av statsbudsjettet for 
1989 fastsette Stortinget følgjande retningslinjer 
for bruken av midlane i Viltfondet: 
–	 Viltfondet skal nyttast til forvaltningstiltak som 

kjem viltet og allmenta til gode, under dette vilt­
forvaltning i kommunane, lokale, regionale og 
sentrale vilttiltak, viltforsking, førebyggjande til­
tak mot og vederlag for skadar valda av hjorte­
vilt, jegerregister og jegerservice. 

–	 Den årlege fordelinga av midlar mellom formåla 
som er nemnde over, skal gå fram av Miljøvern­
departementet sin budsjettproposisjon. Ved 
budsjetteringa er det føresett at ca. halvparten 
av midlane frå jegeravgifta skal gå til vilttiltak i 
distrikta og at fellingsavgiftene som er knytte til 
villrein skal nyttast i villreinforvaltninga. 

Inntekter og avgiftssatsar 

Inntektene til Viltfondet kjem i hovudsak frå jeger­
avgifter og fellingsavgifter. Ordninga med Viltfon­
det synleggjer på denne måten at tilretteleggings­
tiltak for jakt og delar av viltforvaltninga for ein 
stor del er baserte på brukarfinansiering. I tillegg 

kjem meir tilfeldige typar inntekter til fondet frå 
enkelte typar fallvilt og frå renter av fondskapita­
len. 

I 2001 vart det gjennomført ei omfattande 
omlegging av viltforvaltninga, der kommunane i 
staden for staten krev inn og disponerer fellingsav­
giftene for elg og hjort og fører desse inntektene i 
kommunale viltfond. Omleggingsarbeidet blir følgt 
opp løpande av Direktoratet for naturfor valtning. 
Det er fastsett ei statleg rammeforskrift for dei 
kommunale viltfonda, der inntektene til kommu­
nane frå fellingsavgifter inngår. For dei fellingsav­
giftene som blir kravde inn for villrein, er det eta­
blert ei tilsvarande ordning, der midlar blir tilbake­
førte til det enkelte villreinområde i høve til 
innbetalte avgifter føregåande år. 

Ein gjer framlegg om å auke jegeravgifta og fel­
lingsavgiftene for 2005. Fellingsavgiftene har ikkje 
vore endra sidan 1996. Jegeravgifta vart sist justert 
i 2001. Ein gjer derfor framlegg om ei jamn oppjus­
tering på ca. 10 pst. i avgiftene, for på den måten å 
kunne halde fram med å finansiere vilttiltak i same 
omfang som før. 

Dei nye satsane er oppgitt i tabellen under. For 
oversikta sin del er dei økonomiske konsekven­
sane for kommunane i 2005 tekne med, slik at den 
samla bruken av verkemiddel kan sjåast under eitt. 
Merk at for kommunane er dei oppgitte avgiftene 
maksimalsatsar. 

Tabell 17.3 Framlegg om jeger- og fellingsavgifter i 2005 (tal i heile kroner): 

Type avgift: 

Jegeravgift generelt: 

Jegeravgiftstillegg hjortevilt: 

Gebyr jaktstatistikk: 

Gebyr ekstra jegeravgiftskort: 

Fellingsavgift vaksen rein: 

Fellingsavgift reinkalv: 

Storleiken på 

avgifta i 2005 

265 

70 

165 

55 

235 

135 

Estimert tal 

innbetalingar 

191 000 

99 000 

10 000 

3 000 

4 000 

1 500 

Venta innbetalt 

totalbeløp 

50 615 000 

6 930 000 

1 650 0001 

165 000 

940 000 

202 500 

Inntektsført 

Viltfondet 

Viltfondet 

Viltfondet 

Viltfondet 

Viltfondet 

Viltfondet 

Sum statlege avgifter: 60 502 500 Viltfondet 

Fellingsavgift vaksen elg: 

Fellingsavgift elgkalv: 

Fellingsavgift vaksen hjort: 

Fellingsavgift hjortekalv: 

440 

255 

330 

200 

25 400 

12 600 

17 500 

5 000 

11 176 000 

3 213 000 

5 775 000 

1 000 000 

Kommunane 

Kommunane 

Kommunane 

Kommunane 

Sum kommunale avgifter: 21 164 000 Kommunane 

 Innkrevjing av gebyret skjer etterskotsvis i 2005, for dei som ikkje leverte jaktstatistikk i 2004. Talet er vurdert til ca. 10 000. 1

Etter innføring av gebyr for å late vere å rappor­
tere utbytte av jakta til statistiske føremål har sta­
tistikkgrunnlaget blitt vesentlig betra. Etter at det i 
starten var relativt mange jegerar som let vere å 
rapportere, er det venta at denne delen no blir sta­
bilisert på om lag 10 000 krav om gebyr. Dette 
inneber at om lag 5 pst. av jegerane ikkje leverer 
rapport slik dei skal. Inntektene frå avgiftene gjer 
at det blir budsjettert med ein kapitalstraum i Vilt­
fondet som vist i tabellen under. 

Tabell 17.4 Berekning av kapital i Viltfondet i 2005: 

(i 1000 kr): 

Tekst: Beløp 

Saldo per 31.12.03: 8 988 

Budsjettert innbetalt i 2004: 55 950 

Budsjettert refusjon i 2004 
(utbetalingar frå fondet): -62 100 

Budsjettert saldo per 31.12.04: 2 838 

Budsjettert innbetalt i 20051 61 303 

Budsjettert refusjon i 2005 
(utbetalingar frå fondet): -61 300 

Budsjettert saldo per 31.12.05: 2 841 

Talet inkluderer stipulerte renteinntekter og andre inn­
tekter på 0,8 mill. kroner. 

Administrasjon og økonomiforvaltning 

Viltfondet blir for valta av Miljøverndepartementet 
ved Direktoratet for naturforvaltning. Utgiftene 
over statsbudsjettet skal normalt svare til fondet 
sine stipulerte inntekter same året. Eventuelle 
overskytande inntekter skal overførast og kapitali­
serast i fondet, og gi grunnlag for eventuelle større 
refusjonar kommande år. 

Refusjonane frå Viltfondet som blir førte under 
kap. 4425, kap. 4410 og kap. 3904, finansierer utgif­
ter til vilttiltak og viltforvaltning over kap. 1425, for­
sking på viltressursar over kap. 1410 post 50 og 
utgifter til drift av Jegerregisteret i Brønnøy­
sundregistra over kap. 0904 under Nærings- og 
handelsdepartementet sitt budsjett, jf. St.prp. nr. 1 
(2004-2005) for Nærings- og handelsdepartemen­
tet. 

I budsjettet for 2005 gjer ein framlegg om at 4,6 
mill. kroner blir refunderte til Brønnøysundregis­
tra over kap. 3904. 

Den samla budsjetteringa av refusjonane frå 
Viltfondet går fram av tabellen under: 

Tabell 17.5  Samla refusjonar frå Viltfondet i 2005: 

(i 1000 kr) 

Formål: Refusjonar 

Sentrale fallviltutgifter 
(kap. 1425.01): 1 000 

Drift villreinnemndene 
(kap. 1425.01): 2 500 

Prosjekt, administrasjon, 
jaktstatistikk mv. (kap. 1425.01): 15 365 

Kommunal viltforvaltning 
(kap. 1425.61): 5 500 

Hjortevilttiltak (kap. 1425.71.1): 7 000 

Villreintiltak (kap. 1425.71.2): 2 200 

Lokale vilttiltak (kap. 1425.71.3): 14 135 

Viltovervaking (kap. 1425.71.4): 6 000 

Sum refusjon frå Viltfondet 
under kap. 1425, jf. kap. 4425: 53 700 

Viltforsking, NINA 
(kap. 1410.50 jf. kap. 4410.50): 3 000 

Drift av Jegerregisteret 
(kap. 0904 jf. kap. 3904): 4 600 

Sum refusjon frå Viltfondet i 2005: 61 300 

Spesielt om hjortevilt og fallvilt 

Sjølv om kommunane har fått primæransvaret for 
for valtninga av hjortevilt og for alt fallvilt, er det 
likevel nasjonale oppgåver innan desse felta som 
må løysast. FoU-tiltak og overvaking av hjortevilt 
blir dekte av Viltfondet, gjennom den differensi­
erte jegeravgifta. Differensieringa inneber at hjor­
teviltjegerane betaler eit tillegg til jegeravgifta, og 
på denne måten medverkar dei særskilt til nødven­
dige nasjonale oppgåver. 

Når det gjeld fallvilt, er det framleis eit behov 
for å gjennomføre sentrale analysar av individ som 
blir funne igjen som fallvilt eller avliva av ulike 
årsaker, spesielt for rovviltartene. Slike analysar 
må framleis gjennomførast av Direktoratet for 
naturfor valtning. Utgiftene til sentrale oppgåver i 
samband med hjortevilt og fallvilt er budsjetterte 
under kap. 1425 post 01. 

Post 52 Refusjonar frå Statens fiskefond 

Hovuddelen av dei midlane som blir refunderte frå 
Statens fiskefond til statsbudsjettet er budsjettert 
under denne posten. Statens fiskefond refunderer i 
tillegg midlar til kap. 4410 post 50. 

Refusjonane frå Statens fiskefond til kap. 4425 
post 52 er foreslått auka med 3,5 mill. kroner. Dette 
gir grunnlag for ein tilsvarande auke i utgiftene til 
tilskot for lokale fiskeformål, jf. kap. 1425 post 70. 

Nærare om Statens fiskefond 

Mål 

I lov om laksefisk og innlandsfisk m.v., § 30, heiter 
det at den som er fylt 16 år og vil fiske etter ana­
drom laksefisk eller innlandsfisk skal betale avgift 
til fiskefondet. Fiskaravgift på alt fiske etter inn­
landsfisk vart sett til kr 0 frå og med 2002, slik at 
det no berre skal betalast avgift for fiske etter ana­
drom laksefisk. Det er gitt visse unntak, bl.a. for 
fiske i medhald av reindriftslovgivinga og til under­
visnings- eller behandlingsformål. 

Følgjande retningslinjer for bruken av midlar 
frå Statens fiskefond er lagt til grunn: 
–	 Statens fiskefond skal nyttast til for valtningstil­

tak knytte til anadrom laksefisk og som kjem 
samfunnet og allmenta til gode; under dette 
investeringar, spesielle driftsutgifter til fiske­
fremjande føremål, fiskeforsking og over va-
king. 

–	 Den årlege fordelinga av midlane mellom for­
måla som nemnde over, skal gå fram av Miljø­
verndepartementet sin budsjettproposisjon. 
Ved budsjetteringa er føresett at omlag halvpar­
ten av fondet sine inntekter skal gå til lokale til­
tak. 

Inntekter og avgiftssatsar 

Inntektene til Statens fiskefond består av fiskarav­
gift på anadrom laksefisk og renter av kapitalen i 
fondet. Ordninga med Statens fiskefond synleggjer 
at tilretteleggingstiltak, og delar av fiskefor valt­
ninga retta inn mot anadrome fiskearter, for ein 
stor del er basert på brukarfinansiering. 

Avgifta for fiske etter anadrom laksefisk har 
vore uendra på kr 180 sidan 1992. Prisstigninga i 
perioden har vore på nærare 30 pst.. Regjeringa 
gjer framlegg om ei oppjustering av avgifta med ca. 
10 pst. for 2005. Avgifta blir dermed på kr 200. 
Samtidig gjer ein framlegg om å opprette ei familie­
avgift på kr 320 som skal gjelde for ektefelle/sam-
buarar med eventuelle barn mellom 16 og 18 år og 

einslege med barn i same aldersgruppa (barn 
under 16 år er fritekne for avgifta). Vidare gjer ein 
framlegg om å innføre ei eiga avgift for fiske med 
fastståande reiskap i sjøen. Sesongstart for dette 
fisket varierer i dei forskjellige regionane, og ein 
gjer framlegg om ein sats på kr 500 for dei som kan 
starte fisket før 1. juli, og ein sats på kr 300 for dei 
som har fiskestart etter 1. juli. Noregs Grunneigar­
og Sjøfiskelag (NGSL) som organiserar sjølaksefis­
karane har uttalt seg positivt til innføring av ei slik 
avgift. 

Inntektene frå avgiftene gjer at det er budsjet­
tert med ein kapitalstraum i Statens fiskefond som 
vist i tabellen under. 

Departementet har lagt til grunn at inntektene i 
2005 blir om lag 2,5 mill. kroner høgare enn i 2004. 
Samtidig gjer ein framlegg om å tære noko på opp­
spart kapital i fondet. 

Tabell 17.6 Berekning av kapital i Statens 
fiskefond i 2005: 

(i 1000 kr) 

Tekst: Beløp 

Saldo per 31.12.03: 1 848 

Budsjettert innbetalt i 2004: 14 620 

Budsjettert refusjon i 2004 
(utbetalingar frå fondet): -14 000 

Budsjettert saldo per 31.12.04: 2 468 

Budsjettert innbetalt i 2005 1: 16 890 

Budsjettert refusjon i 2005 
(utbetalingar frå fondet): -17 500 

Budsjettert saldo per 31.12.05: 1 858 

1 Talet inkluderer stipulerte renteinntekter på 0,15 mill. 
kroner. 

Administrasjon og økonomiforvaltning 

Statens fiskefond blir forvalta av Miljøverndeparte­
mentet ved Direktoratet for naturforvaltning. 
Utgiftene over statsbudsjettet skal normalt svare til 
dei inntektene ein ventar at fondet vil ha same året. 
Eventuelle overskytande inntekter skal overførast 
og blir kapitaliserte i fondet. 

Refusjonane frå Statens fiskefond finansierer 
utgifter til fisketiltak og fiskeforvaltning over kap. 
1425 (jf. kap. 4425) og forsking på fiskeressursar 
over kap. 1410 post 50 (jf. kap. 4410 post 50). 

Den samla budsjetteringa av refusjonane frå 
Statens fiskefond går fram av tabellen under. 

Tabell 17.7 Samla refusjonar frå Statens fiskefond i 2005: 

(i 1000 kr) 

Formål: Refusjonar 

Prosjekt, administrasjon mv. (kap. 1425.01): 8 000 

Tilskot til fiskeformål (kap. 1425.70): 8 500 

Sum refusjon frå Statens fiskefond under kap. 1425, jf. kap. 4425: 16 500 

Fiskeforsking, NINA (kap. 1410.50, jf. kap. 4410.50): 1 000 

Sum refusjon frå Statens fiskefond i 2005 17 500 

Spesielt om lokal bruk av midlane 

I fordelinga av fondsmidlane, fråtrekt nødvendige 
driftsutgifter, vil ein arbeide for at minst 50 pst. av 
midlane går til tiltak som er initierte lokalt. Andre 
tiltak som er meint å gi effekt for eit avgrensa 

område, eit bestemt vassdrag eller fjordområde, og 
der lokale aktørar deltek i stor grad, blir òg rekna 
som lokale tiltak, sjølv om dei er initierte og admi­
nistrerte frå offentleg forvaltning, organisasjonar 
eller institusjonar på sentralt nivå. 

Kap. 1426 Statens naturoppsyn (jf. kap. 4426) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Driftsutgifter 48.555 53.888 55.899 

30 Tiltak i nasjonalparkane, kan overførast 6.834 10.791 10.391 

31 Tiltak i naturvern-, kulturlandskaps- og friluftsom­
råde, kan overførast 17.596 16.671 21.171 

32 Skjergardsparkar o.a., kan overførast 13.814 11.195 13.195 

70 Tilskot til naturoppsyn, kan overførast 500 

Sum kap. 1426 87.300 92.545 100.656 

Kap. 1426 Statens naturoppsyn omfattar midlar 
til etablering og drift av Statens naturoppsyn og 
midlar til tiltak i natur- og friluftsområde. 

Rolle og oppgåver for Statens naturoppsyn 

Statens naturoppsyn er etablert med heimel i lov 
om statleg naturoppsyn av 21. juni 1996. Statens 
naturoppsyn er framleis under utvikling, og arbei­
der for å etablere eit samla grep om statleg opp­
synsinnsats i naturområde. Den nasjonale leiinga 
ligg i Direktoratet for naturfor valtning. Det heil­
tidstilsette lokale oppsynet er òg tilsett i Direktora­
tet for naturforvaltning, men har arbeidsstad til­
knytt eit geografisk område. Dei områda der beho­
vet for styrkt oppsyn er størst, blir prioriterte. 

Hovudoppgåvene er informasjon og vegleiing, i 
tillegg til bl.a. kontroll, registrering, dokumenta­
sjon, skjøtsel og drift. I dette inngår òg viktige opp­
gåver innan rovviltfor valtninga, bl.a. bestands­

registrering og skadedokumentasjon knytt til den 
lovfesta erstatningsordninga. Statens naturoppsyn 
har òg eit overordna ansvar for lakseoppsynet og 
oppfølginga av ordninga med skjergardstenesta. Ei 
viktig utfordring for oppsynet er å skape forståing 
og respekt for regelverket som finst på dette områ­
det. Verksemda er basert på eigne oppsynsstillin­
gar i kombinasjon med kjøp av tenester og samar­
beid med andre oppsynsordningar lokalt og regio­
nalt. Det blir lagt stor vekt på å etablere godt 
samarbeid med dei andre aktørane innan naturopp­
syn. Dette gjeld både fjelloppsynet i regi av fjell­
styra, Statsskog si fjellteneste og politiet. Særleg er 
samordning med politiet viktig når det gjeld oppgå­
ver knytte til kontroll. Statens naturoppsyn samver­
kar med desse gjennom bl.a. miljøforum og sent-
rale og regionale oppsynsutval. 

Slik føresetnaden var ved etableringa av Sta­
tens naturoppsyn , jf Ot.prp. nr. 30 (1995-96), vil det 
no bli gjennomført ei evaluering av verksemda. 

Post 01 Driftsutgifter 

Posten dekkjer lønns- og driftsutgifter til Statens 
naturoppsyn, medrekna lønn til engasjement i den 
sentrale eininga i Direktoratet for naturforvaltning, 
og kjøp av ulike tenester i samband med drifta av 
det samla statlege naturoppsynet. Posten dekkjer 
òg utgifter til dei lokale rovviltkontaktane som 
arbeider med dokumentasjon av rovviltskadar. 

Posten dekkjer vidare utgifter til IT- og sam­
bandsutstyr, feltutstyr, uniform/arbeidsklede, opp­
læringstiltak, informasjonsmateriell, tiltak innan 
natur vegleiing m.v. og utviklingskostnader. Posten 
dekkjer òg oppdragsverksemd der dei tilsvarande 
inntektene er budsjetterte på kap. 4426 post 01. 

Regjeringa legg stor vekt på oppfølging av bl.a. 
nasjonalparkplanen, også når det gjeld oppsyn. 
Oppsynet er viktig, ikkje minst når det gjeld infor­
masjon og vegleiing til dei som nyttar nasjonalpar­
kane. 

Posten er auka med 1,1 mill. kroner til fellings­
oppdrag, registreringar, utvikling av spesialkompe­
tanse m.m. i samband med rovviltarbeidet. Posten 
er òg auka med kompensasjon for verknadene av 
lønnsoppgjeret i 2004. 

Post 30 Tiltak i nasjonalparkane, 
kan overførast 

Posten dekkjer statlege investeringsutgifter og til­
tak i samband med oppfølginga av nasjonalparkane 
og tilliggjande verneområde i tråd med godkjent 
forvaltningsplan og andre styringsdokument. 
Vidare dekkjer posten utgifter til tilretteleggingstil­
tak av ulike slag i samband med styringa av ferdsla 
inntil og i nasjonalparkane. Frå posten er flytt 0,4 
mill. kroner til kap. 1427 post 21 for å dekkje utgif­
ter til lokal forvaltning i nasjonalparkar. Dette er 
utgifter som tidlegare har vore dekte over tiltaks­
midlane for nasjonalparkar. Samtidig er budsjettet 
til lokal for valtning over kap. 1427 post 21 ytterle­
gare styrkt for å romme utgifter til lokal for valt­
ning. I sum gjer dette at post 30 kan dekkje fleire 
konkrete tiltak i nasjonalparkane enn tidlegare. 
Regjeringa ønskjer på ein berekraftig måte å gjere 
nasjonalparkar og andre større verneområde meir 
tilgjengelege for brukarane. Dette skal skje gjen­
nom tilrettelegging i tråd med Regjeringa sin poli­
tikk for bruk av verneområde i lokal næringsutvik­
ling, jf. omtalen av dette i St.prp. nr. 65 (2002-2003). 

Opparbeiding av stigar og løyper, klopping og mer-
king, tiltak for å betre tilgjenget til verneområda, 
etablering av parkeringsplassar og etablering av 
informasjonsordningar medverkar til å sikre vik­
tige kvalitetar ved at stor ferdsel og aktivitet blir 
kanalisert til bestemte område. Naturen blir lettare 
tilgjengeleg for brukarane, og dermed betrast òg 
grunnlaget for lønnsame reiselivsaktivitetar. 

Post 31 Tiltak i naturvern-, kulturlandskaps- 
og friluftslivsområde, kan overførast 

Posten er auka med 4,5 mill. kroner til skjøtselstil­
tak i verneområde. Posten dekkjer utgifter til ulike 
praktiske tiltak som følgjer av statleg tileigning av 
nasjonalt eller regionalt viktige friluftslivsområde, 
eller varige servituttavtaler for å sikre allmenta 
sine friluftsinteresser i slike område. Posten dekk­
jer òg feltvise utgifter i naturområde freda ved kgl. 
res. Dette er bl.a. utgifter til opparbeiding av stigar, 
tilrettelegging for publikum, uteinformasjonstiltak 
og skjøtsel for å ivareta biologisk mangfald mv.. 
Det siste vil òg kunne gjelde dei høgast prioriterte 
områda i Nasjonal registrering av verdifulle kultur­
landskap. 

Post 32 Skjergardsparkar o.a., 
kan overførast 

Posten er auka med 2 mill. kroner i høve til 2004. 
Auken vil gå til å styrkje forvaltninga av skjergards­
parkar og friluftslivsområde langs kysten. Posten 
er primært retta mot resultatområde 2, og dekkjer 
utgifter til den praktiske forvaltninga av skjer­
gardsparkar og friluftslivsområde langs kysten, 
knytt til drift av skjergardstenesta i Oslofjorden, i 
skjergardsparkane og i Vestkystparken. Skjergard­
stenesteordninga er etablert med bakgrunn i stat-
leg initiativ. Posten dekkjer òg statlege naturopp­
synsoppgåver som er integrerte i skjergardste­
nesta. Departementet legg òg fram forslag om ei 
bestillingsfullmakt under posten på 2 mill. kroner, 
jf. Forslag til vedtak V nr. 1. 

Post 70 Tilskot til naturoppsyn, 
kan overførast 

Ein gjer ikkje framlegg om løyving på denne pos-
ten i 2005. Alle utgifter til naturoppsyn er frå 2004 
dekte over post 01. 

Kap. 4426 Statens naturoppsyn (jf. kap. 1426) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Ymse inntekter 48 114 118 

16 Refusjon av fødselspengar/ adopsjonspengar 19 

18 Refusjon av sjukepengar 326 

Sum kap. 4426 393 114 118 

Post 01 Ymse inntekter 

På posten er ført ulike inntekter for Statens natur­
oppsyn, bl.a. inntekter frå oppdragsverksemd o.l. 

Kap. 1427 Direktoratet for naturforvaltning (jf. kap. 4427) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Driftsutgifter 77.186 73.168 78.579 

21 Spesielle driftsutgifter 34.550 34.503 43.721 

30 Statlege tileigningar, bandlegging av friluftsområde, 

kan overførast 17.751 32.405 34.405 

32 Statlege tileigningar, fylkesvise verneplanar, 

kan overførast 23.498 19.450 19.450 

33 Statlege tileigningar, barskogvern, kan overførast 58.760 101.893 56.868 

34 Statlege tileigningar, nasjonalparkar, kan overførast 2.309 5.100 5.100 

35 Statlege tileigningar, nytt skogvern, kan overførast 18.000 57.213 

60 Kommunal naturforvaltning, kan overførast 15 

70 Tilskot til kalking og lokale fiskeføremål, 
kan overførast 97.234 86.200 80.200 

72 Vederlag for rovviltskade, overslagsløyving 67.767 84.474 77.006 

73 Førebyggjande og konfliktdempande tiltak 
i rovviltfor valtninga, kan overførast 31.064 32.000 32.000 

74 Tilskot til friluftslivstiltak, kan overførast 10.216 10.520 15.520 

75 Internasjonale avtaler og medlemskap 1.009 1.010 1.010 

76 Tilskot til kulturlandskapstiltak, kan overførast 5 

77 Tilskot til nasjonalparksenter, kan overførast 10.240 10.400 11.400 

78 Friluftsrådas landsforbund og interkommunale 
friluftsråd, kan overførast 5.300 5.300 5.300 

Sum kap. 1427 436.904 514.423 517.772 

Direktoratet for naturforvaltning 
si rolle og oppgåver 

Direktoratet for naturfor valtning er Miljøvernde­
partementet sitt sentrale rådgivande og utøvande 
fagorgan innan naturforvaltninga. 

Arbeidet til Direktoratet for naturfor valtning 
med bl.a. skogvern og nasjonalparkar, for valtning av 
truga arter (fjellrev og store rovdyr), lakseforvalt­
ning, marin naturforvaltning og vassdragsforvalt­
ning og tilrettelegging for friluftsliv er ein føreset­
nad for å få gjennomført nasjonal politikk og få sett i 
verk konkrete tiltak nasjonalt, regionalt og lokalt. 

Direktoratet har brei oversikt over naturtilstan­
den i Noreg og rapporterer løpande om dette. 
Direktoratet har fagleg instruksjonsmynde overfor 
miljøvernavdelingane ved fylkesmannsembeta. Dei 
konkrete miljømåla som direktoratet arbeider mot 
er omtalte under resultatområda i Del II. 
Hovudstrategiane for å nå måla er: 
–	 Sikre ein brei variasjon i norsk natur og landskap 

og halde oppe den naturlege produksjonsevna 
–	 Syte for at omsynet til ei langsiktig disponering av 

naturressursane blir lagt til grunn ved areal- og 
vassdragsplanlegging og planar om naturinngrep 

–	 Fremje høve til å bruke naturen til friluftsliv, 
opplæring og hausting 

–	 Skaffe fram og formidle kunnskap som grunnlag 
for ei aktiv og førebyggjande naturfor valtning 

Lakseforvaltning 

Styresmaktene konsentrerer innsatsen om å ta 
vare på dei viktigaste bestandane og leveområda 
deira. I den samanhengen er ordninga med nasjo­
nale laksevassdrag eit viktig nytt hjelpemiddel, og 
desse bestandane har høgast prioritet. Kunnskaps­
grunnlaget for lakseforvaltninga må stadig betrast 

gjennom forsking, overvaking og utviklingsar­
beid. Forskinga er for ein stor del lagd til for­
skingsrådet sitt program om villaksforsking. 
Direktoratet for naturfor valtning har eit opplegg 
for overvaking i indeksvassdrag og på sjøstasjonar, 
og det ligg no føre forslag til eit overvakingspro­
gram for nasjonale laksevassdrag. Ei permanent 
nasjonal faggruppe tek for seg resultata frå over va­
kinga. Gruppa oppsummerar bestandssituasjonen 
og gir råd til Direktoratet for naturforvaltning ut 
frå dette. Det blir lagt stor vekt på innsatsen mot 
dei viktigaste trusselfaktorane, bl.a. lakselus, rømt 
oppdrettslaks, skadelege effektar av inngrep i vass­
drag, og parasitten Gyrodactylus salaris som blir 
gitt særleg prioritet. Kalking av laksevassdrag har 
medført styrking og nyetablering av laks i fleire 
forsura elvar, og stor auke i lakseproduksjonen. 
Genbanken for laks er eit viktig verkemiddel for å 
ta vare på det genetiske mangfaldet, mens ein ven­
tar på at trusselfaktorane skal reduserast eller eli­
minerast. Reguleringane i laksefisket skal tilpas­
sast betre til situasjonen for dei enkelte bestan­
dane. Det blir i den samanhengen arbeidd for ei 
meir prognosebasert regulering, og bruk av kvotar 
er under utgreiing. Rapport om dette skal liggje 
føre innan utgangen av 2004. Det blir òg lagt vekt 
på å utvikle systemet for lokal laksefor valtning og å 
styrkje det sektorovergripande samarbeidet om 
laksefor valtninga. Eit samarbeidsforum for rele­
vante direktorat er oppretta, og det blir arbeidd for 
å styrkje kontroll og tilsynsoppgåver for dei ansvar­
lege sektorane. I samband med næringslivsmessig 
satsing på villaks vil Direktoratet for naturforvalt­
ning i kommande år også prioritere å få fram over­
ordna rammer som sikrar villaksbestandane, sam­
tidig som dei legg til rette for utvikling av fisketu­
risme. Ein oversikt over situasjonen for dei ville 
laksebestandane, går fram av tabellen under. 

Tabell 17.8 Bestandssituasjonen for laks januar 2004, talet på elvar. 

Kategori Beskriving Tal 

1 Tapt bestand 48 

2 Truga bestand 29 

3a Sårbar bestand – nær tolegrensa 34 

3b Sårbar bestand – kan oppretthaldast ved tiltak 21 

4a Redusert bestand – ungfiskproduksjon 60 

4b Redusert bestand – berre vaksenfiskbestand 6 

5a Moderat/lite påverka bestand – spesielt omsynskrevjande 204 

5b Moderat/lite påverka bestand – ikkje spesielt omsynskrevjande 56 

X Usikker kategoriplassering 13 

Totalt tal lakseelvar i Noreg 471 

Nedkjemping av lakseparasitten Gyrodactylus salaris 

I alt 30 vassdrag er infiserte av lakseparasitten 
Gyrodactylus salaris eller under overvaking etter 
behandling. Vassdraga ligger i områda frå Skibot­
nelva i Troms i nord til Sandeelva i Vestfold i sør. 
Smitten i Sandeelva i Vestfold vart påvist i 2004. I 
2003 kom det i gang kjemisk behandling for å ned­
kjempe parasitten i Ranaregionen i Nordland, med 
Ranaelva og Røssåga som dei viktigaste vassdraga. 
Denne aksjonen er fullført hausten 2004, og då vil 
alle dei smitta vassdraga i Ranaregionen vonleg 
vere fri for lakseparasitten. I 2003 starta storskala­
forsøk med bruk av aluminium for å fjerne Gyro-

dactylus salaris. I 2004 blir det gjennomført fullska­
laforsøk i Batnfjordselva i Møre og Romsdal, med 
mål å fjerne parasitten. Aluminium er hovudkom­
ponent i forsøket. 

I 2005 er planen å komme i gang med nedkjem­
ping av Gyrodactylus salaris i Lærdalselva i Sogn og 
Fjordane og vassdrag i Romsdalsfjorden i Møre og 
Romsdal. Aksjonane vil gå over minst 2 år og resul­
tata frå forsøket i Batnfjordselva blir grunnlag for 
kva metode som skal brukast. Det vil òg bli starta 
planlegging av aksjon i Vefsna i Nordland og i 
Driva i Møre og Romsdal. I Driva er det aktuelt å 
starte prosjektering og bygging av langtidssperre. 
I 2004 blir det brukt om lag 20 mill. kroner til arbei­
det med å nedkjempe parasitten. I 2005 er det i til­
legg lagt inn ei auke på 5 mill. kroner til villaksen 
under kap. 1400 post 21. Ein stor del av desse 
midla vil gå til å styrkje arbeidet mot Gyrodactylus 

salaris. 

Samla framstilling av den økonomiske satsinga 
på bevaring av villaksen 

I budsjettet for 2005 vil det bli disponert i overkant 
av 95 mill. kroner til arbeidet med å ta vare på dei 
ville laksebestandane. Dette er ei auke på om lag 
8,5 mill. kroner frå 2004, med 5 mill. kroner på kap. 
1400 post 21 og 3,5 mill. kroner på kap. 1425 post 
70. Midlane er budsjetterte på: 
–	 kap. 1400 post 21 Spesielle driftsutgifter med 

13,5 mill. kroner til innsats for dei ville laksebe­
standane 

–	 kap. 1410 post 50 Basisløyvingar til miljøfor­
skingsinstitutta med om lag 1 mill. kroner til 
nasjonale forskingsoppgåver knytte til dei ville 
laksebestandane 

–	 kap. 1410 post 51 Forskingsprogram m. m. med 
7,2 mill. kroner til forskingsprogrammet om vil­
laks 

–	 kap. 1425 post 01 Driftsutgifter med om lag 8 
mill. kroner til ulike bevaringstiltak 

–	 kap. 1425 post 70 Tilskot til fiskeføremål med 
om lag 8,5 mill. kroner til lokale tiltak 

–	 kap. 1426 post 01 Driftsutgifter med om lag 5 
mill. kroner til lakseoppsyn 

–	 kap. 1427 post 21 Spesielle driftsutgifter med 
om lag 12 mill. kroner til særskilte tiltak mot 
Gyrodactylus salaris 

–	 kap. 1427 post 70 Tilskot til kalking og lokale fis­
keføremål med om lag 40 mill. kroner til tiltak 
for bevaring av laksestammene i forsurings­
ramma vassdrag 

Samla framstilling av satsinga 
på bevaring av fjellrev 

Regjeringa har sett i gang tiltak for å hindre at fjell­
reven blir borte frå den norske fjellnaturen. I bud­
sjettet for 2005 blir det gjort framlegg om å dispo­
nere om lag 4,9 mill. kroner til arbeidet med å ta 
vare på fjellreven. Ein tek sikte på å nytte midlane 
til ulike tiltak for å styrkje bestanden, til å auke 
kunnskapen om fjellreven og til naudsynt over va-
king av arten. Arbeidet med fjellreven vil i all 
hovudsak følgje Direktoratet for naturforvaltning 
sin handlingsplan for fjellrev. Fleire tiltak er alt 
sette i verk og vil bli vidareførte i 2005. 

Eitt av tiltaka er eit prosjekt med innfanging og 
avl av fjellrev for seinare utsetjing i naturen. Dei 
eldste dyra vart fanga inn i 2001. Det blir arbeidd 
med å få fjellrevane til å reprodusere i fangenskap. 
Arbeidet har i 2004 resultert i fjellrevkvelpar på 
Langedrag. 

Eit anna tiltak er eit prosjekt med raudrevkon­
troll og fôring av fjellrev. I 2004 vart det sett i gang 
planlegging av eit fleirårig forsøk med raudrevkon­
troll på Varangerhalvøya. Den praktiske delen av 
dette forsøket vil starte opp i 2004/2005. Prosjektet 
har som målsetjing å få redusert raudrevbestanden 
slik at raudreven sin konkurranse med fjellreven 
på Varangerhalvøya blir mindre. Ei målsetjing i 
prosjektet er òg at uttak av raudrev som metode 
kan bli grundig evaluert. 

Overvaking av fjellreven er framleis naudsynt. 
Ein nasjonal hi-database for fjellrev vart oppretta i 
2004. I 2005 vil ein halde fram med å leggje inn 
data i denne basen. 

Miljøverndepartementet legg vekt på samar­
beid med frivillige organisasjonar i arbeidet med 
fjellreven. 

Løyvingane til arbeidet med fjellreven er bud­
sjetterte på ulike postar på Miljøverndepartemen­
tet sitt budsjett. I oppstillinga nedanfor er det gjort 
greie for kor stor del av budsjettet under dei 
respektive kapitla og postane som blir nytta til for­
målet. 

Midlane er budsjetterte på: 

–	 kap. 1400 post 21 Spesielle driftsutgifter med 1 
mill. kroner til arbeid for bevaring av fjellreven. 

–	 kap. 1427 post 21 Spesielle driftsutgifter med 3 
mill. kroner til ulike faglege prosjekt for beva­
ring av fjellreven 

–	 kap. 1410 post 21 Miljøover vaking og miljødata 
med 0,9 mill. kroner til naudsynt overvaking av 
fjellrev 

Samla framstilling av satsing på villrein 

Noreg er det einaste landet i Europa som framleis 
har intakte høgfjellsøkosystem med bestandar av 
villrein. Villreinen skal ha ein sentral plass i norsk 
fjellfauna også i framtida. 

På oppdrag frå Direktoratet for naturforvalt­
ning blir det i 2004 gjennom prosjektet «Villrein og 
Samfunn» gjennomført ein brei gjennomgang av 
kunnskapsstatus og eksisterande tiltak og verke­
middel i villreinfor valtninga i eit nært samspel mel­
lom forsking, forvaltning og brukarar. Formålet er 
å leggje grunnlaget for å tr yggje framtida for vill­
reinen. 

Villreinnemndene har ein viktig funksjon i vill­
reinfor valtninga. Miljøverndepartementet er gjen­
nom Direktoratet for naturforvaltning orientert om 
villreinnemndene sin økonomi. Departementet har 
i brev til bl.a. Stortinget opplyst at departementet 
ønskjer å gjennomføre ei grundig vurdering av 
denne saka i løpet av 2004. Departementet går inn 
for at praksisen for godtgjersle til villreinnemn­
dene blir endra frå 1. januar 2005, slik at godt­
gjersla følgjer reglane for godtgjersle i statlege 
utval. 

Post 01 Driftsutgifter 

Posten dekkjer lønn til tilsette, husleige og andre 
faste driftsutgifter for Direktoratet for naturforvalt­
ning. Det er lagt inn 4,5 mill. kroner til styrking av 
direktoratet sitt driftsbudsjett. Posten er òg auka 
med kompensasjon for verknadene av lønnsopp­
gjeret i 2004. 

Etter fleire år med reduksjonar i driftsløyvinga, 
har direktoratet måtta utsetje nødvendige investe­
ringar i sin infrastruktur som it-utstyr og inventar, 
og skyve på ein del tiltak, f.eks. kompetanse­
hevingstiltak. Ytterlegare utsetjingar vil gå ut over 
direktoratet si yteevne. Samtidig har direktoratet 
fått auka oppgåvemengd, mellom anna som følgje 
av den forserte satsinga på gjennomføring av nasjo­
nalparkplanen, nytt skogvern, sikring av friluftsom­
råde og tiltak for villaksen. 

Ein del av inntektene som er relatert til posten 
over kap. 4427 post 01 er usikre. I tråd med venta 
inntekter i 2005 er inntektsposten derfor redusert 

med 1 mill. kroner, og utgiftene under kap. 1427 
post 01 redusert tilsvarande. 

Løyvinga kan overskridast mot tilsvarande mei­
rinntekter under kap. 4427, post 01, jf. Forslag til 
vedtak II nr. 1. 

Post 21 Spesielle driftsutgifter 

Posten dekkjer utgifter til faglege prosjekt og opp­
drag som direktoratet utfører, og utgifter som er 
knytte til inntekter over kap. 4427. 

Dei faglege prosjekta består av arbeid knytt til 
bevaring av fjellreven, styrking av dei ville lakse­
stammene, vassdragsforvaltning inkludert arbei­
det med EUs vassdirektiv, konsekvensutgreiingar i 
høve til nasjonalparkar, internasjonale bistandsopp­
drag, jegerprøveordninga, forutan møtegodtgjersle 
for rovviltnemnder og gaupe- og jer vnemnder. 
Utgifter til drifta av Kongsvold Fjeldstue og Songli 
forsøksgard blir òg dekte over posten. Det er sett 
av midlar til tilsynsutval for nasjonalparkar, møte­
godtgjersle for sentrale rovviltutval, lokal forvalt­
ning av verneområde og direktoratet sitt arbeid 
med gjennomføring av det statleg-kommunale 
kartleggingsarbeidet for biologisk mangfald. 

Posten er styrkt med 9,2 mill. kroner. Av dette 
er 5 mill. kroner avsett til styrking av dei ville lak­
sebestandane. I tillegg er budsjettet styrkt til arbei­
det med strandsona, til lokal for valtning i verneom­
råde og til arbeidet med marin verneplan. Noko av 
auken skuldast ei parallell prisjustering av utgifter 
som heng saman med inntektsløyvingane under 
kap. 4427 postane 09 og 54. 

Departementet prioriterer innsatsen for fjellre­
ven. Vidare legg ein mykje ressursar i arbeidet 
med å få fram nasjonalparkplanen. 

Løyvinga kan overskridast mot tilsvarande mei­
rinntekter under kap. 4427 post 09 og post 54, jf. 
Forslag til vedtak II nr. 1. 

Post 30 Statlege tileigningar, bandlegging 
av friluftsområde, kan overførast 

Midlane under posten er retta mot resultatområde 
2 Friluftsliv. 

Ein gjer framlegg om å auke løyinga med 
2 mill. kroner til oppfølging av arbeidet med 
strandsona og i samband med sikringsprosjektet til 
Friluftsrådas landsforbund. Regjeringa prioriterer 
høgt arbeidet med å sikre nye friluftsområde. Sær­
leg er det viktig at område i kystsona blir sikra. Det 
å gjere nye «strandperler» tilgjengelege er eit kon­
kret tiltak som betrar tilhøva for friluftsliv for 
mange brukarar. Dette er òg eit positivt verkemid­
del som er konfliktdempande. 

Staten har det økonomiske ansvaret for å sikre 

særskilte friluftsområde av nasjonal og regional 
verdi som f.eks. skjergardsparkar (jf. kap. 1426 
post 32). Staten investerer òg i kommunal sikring 
av lokalt viktige friluftsområde i byar og tettstader 
gjennom bidrag til sikring mot tinglyst bandleg­
ging av arealbruken til allment friluftsliv. Løyvinga 
kan normalt ikkje nyttast til å kjøpe bygningar. 
Unntak gjeld bygningar som anten skal rivast eller 
dei kan nyttast i friluftslivsamanheng i området. 

Sikringa blir gjennomført ved tileigning eller 
ved ser vituttavtale med grunneigar, helst på frivil­
lig grunnlag, men i enkelte tilfelle òg ved ekspro­
priasjon eller ved vilkår til konsesjon. I tillegg til 
sikring av friluftsområde skal midlane òg dekkje 
andre utgifter som er knytte til gjennomføring av 
desse oppgåvene. 

Investeringsmidlane blir utbetalte når Direkto­
ratet for naturforvaltning har motteke formell 
dokumentasjon på at heimel eller rett er overført 
og at staten sine vilkår er oppfylte. 

Forslaget inneber behov for tilsegnsfullmakt på 
15,2 mill. kroner, jf. Forslag til vedtak VI. 

Det blir elles vist til nærare omtale av sikrings­
arbeidet under resultatområde 2 Friluftsliv. 

Post 32 Statlege tileigningar, fylkesvise 
verneplanar, kan overførast 

Midlane under posten er retta mot resultatområde 1 
Berekraftig bruk og vern av biologisk mangfald. Pos-
ten skal dekkje utgifter til å erstatte dei økonomiske 
tapa som eigarar og rettshavarar har ved vernetiltak 
etter naturvernlova, jf. erstatningsreglane i lova. 
Erstatningar blir fastsette ved minnelege avtaler eller 
ved rettslege skjønn. Posten skal òg dekkje kjøp av 
område som er verna eller føresett verna etter natur­
vernlova. Forutan erstatning ved kjøp skal midlane 
på denne posten òg dekkje andre kostnader som er 
knytte til gjennomføring av verneplanane. 

Løyvinga er ført vidare på same nivå som i 
2004. Ut frå dei kostnadsoverslaga vi har i dag 
medfører dette behov for ei tilsegnsfullmakt på til 
saman 65 mill. kroner, jf. Forslag til vedtak VI. 

Det blir elles vist til nærare omtale av verne­
planarbeidet under resultatområde 1 Berekraftig 
bruk og vern av biologisk mangfald. 

Post 33 Statlege tileigningar, barskogvern, 
kan overførast 

Midlane under posten er i hovudsak retta mot 
resultatområde 1 Berekraftig bruk og vern av bio­
logisk mangfald. 

Barskogvernet som vart vedteke i 1996 er no 
gjennomført i tråd med Stortinget si behandling av 
stortingsmeldinga om barskogvern, jf. St.meld. nr. 

40 (1994-95). Det vil vere behov for både løyving 
og tilsegnsfullmakt på posten i fleire år framover, 
fram til erstatningsoppgjer for dei vedtekne verne­
områda er gjennomførte. Løyvingar til nytt skog­
vern er omtalt under post 35 og 52. 

Posten skal dekkje utgifter til erstatning av dei 
økonomiske tapa eigarar og rettshavarar har ved 
barskogvern etter natur vernlova, jf. erstatningsre­
glane i lova. Erstatningar blir fastsette ved minne­
lege forhandlingar eller ved rettslege skjønn. Pos-
ten skal òg dekkje utgifter som staten som grunn­
eigar har i samband med forvaltninga av innkjøpte 
eigedommar. 

Posten dekkjer òg utgifter til gjennomføring av 
makeskifteløysingar, jf. Stortinget sine merknader 
i Innst. S. nr. 325 (2000-2001). Frå 2003 vart praksis 
i samband med makeskifte endra slik at grunnei­
gar beheld eigedomsretten på arealet i verneområ­
det. Det er òg opna for bruk av opsjonsavtaler ved 
kjøp av makeskifteareal. Inntil 8 mill. kroner av løy­
vinga på post 33 er sett av til kjøp av makeskiftea­
real. jf. Forslag til vedtak VII. 

Posten skal vidare dekkje andre kostnader 
knytte til gjennomføring av skogvernet. 

Den framlagde løyvinga på 56,9 mill. kroner 
skal dekkje kostnader knytte til allereie verna 
skog. Ut frå gjeldande kostnadsoverslag er det òg 
behov for ei tilsegnsfullmakt på til saman 62,5 mill. 
kroner, jf. Forslag til vedtak VI. 

Det blir elles vist til nærare omtale av verne­
planarbeidet under resultatområde 1 Berekraftig 
bruk og vern av biologisk mangfald. 

Post 34 Statlege tileigningar, nasjonalparkar, 
kan overførast 

Midlane under posten er retta mot resultatområde 
1 Berekraftig bruk og vern av biologisk mangfald. 

Posten skal dekkje utgifter til erstatning av det 
økonomiske tapet eigarar og rettshavarar har ved 
vernetiltak etter naturvernlova, jf. erstatningsre­
glane i lova. Erstatningar blir fastsette ved minne­
lege avtaler eller ved rettslege skjønn. 

Forutan erstatning og vederlag skal midlane på 
denne posten òg dekkje andre kostnader som er 
knytte til gjennomføring av nasjonalparkplanen. 

Gjennomføringa av nasjonalparkplanen, jf. 
St.meld. nr. 62 (1991-1992), vil følgje ei framdrift 
som sikrar at planen er sluttført i år 2010. 

Posten er ført vidare med same løyvingsnivå 
som i 2004. Ut frå dagens kostnadsoverslag er det 
gjort framlegg om ei tilsegnsfullmakt på 69 mill. 
kroner, jf. Forslag til vedtak VI. 

Det blir elles vist til nærare omtale av verne­
planarbeidet under resultatområde 1 Berekraftig 
bruk og vern av biologisk mangfald. 

Post 35 Statlege tileigningar, nytt skogvern, 
kan overførast 

Midlane under posten er i hovudsak retta mot 
resultatområde 1 Berekraftig bruk og vern av bio­
logisk mangfald. 

Regjeringa framhevar i forslaget til strategi for 
auka skogvern i St.meld. nr. 25 (2002-2003) at det 
er nødvendig å auke skogvernet i Noreg. Til arbei­
det med nytt vern gjer ein derfor framlegg om ei 
løyving på 57,2 mill. kroner på posten. Dette er ein 
auke frå 2004 på 39,2 mill. kroner. 

Løyvinga gir rom for ei offensiv vidareføring av 
skogvernet gjennom vern av nye område og gjen­
nomføring av verneprosessar. Viktige utfordringar 
i dette arbeidet blir å skape dialog og samhandling 
med skogeigarane, samtidig som ein sikrar god 
fagleg kvalitet i skogvernet. 

Ein planlegg i 2005 vernevedtak for dei såkalla 
meldepliktområda på privat grunn (område som 
hadde meldeplikt fram til 1. august 2003). Dette er 
område med viktige verneverdiar som har vore 
gjennom omfattande saksbehandling og som har 
vore bandlagt i lang tid. Både av omsyn til verne­
verdiane og for å avklare sakene for aktuelle 
grunneigarar er det viktig med sluttføring for 
desse vernesakene. 

Pilotprosjektet for frivillig vern i samarbeid 
med Noregs Skogeigarforbund har hatt høg priori­
tet i 2003 og 2004, og ein planlegg vernevedtak for 
slike område i 2005. I 2004 er det òg starta opp fri­
villige verneprosjekt for akuttsaker og for kyst­
granskog i Midt-Noreg, som vil bli vidareført i 
2005. Departementet har sett i verk ein prosess for 
å vurdere vern etter naturvernlova av området 
Trillemarka-Rollag Østfjell, som er eitt av dei stør­
ste gammalskogsområda som er att i Sør-Noreg. 
Det er lagt stor vekt på eit nært samarbeid med 
aktuelle kommunar og grunneigarar i planproses­
sen. I samband med salet av Saugbruksskogane til 
Vifor AS fekk staten høve til å kjøpe areal som er 
interessante for vern og makeskifte, og ein plan­
legg kjøp for vern av to areal. Desse areala grensar 
inn til to eksisterande verneområde, som er plan­
lagt reviderte og utvida med innkjøpt areal. 

I 2005 vil ein òg gjere dei første vedtaka om 
utvida skogvern på Statsskog SF-grunn. Det er òg 
planlagt utvida skogvern på statens eigedom 
Songli. 

Posten skal dekkje utgifter til erstatning av dei 
økonomiske tapa eigarar og rettshavarar har ved 
barskogvern etter natur vernlova, jf. erstatningsre­
glane i lova. Erstatningar blir fastsette ved minne­
lege forhandlingar eller ved rettslege skjønn. Pos-
ten skal òg dekkje kjøp av skogområde som er 
verna eller føresett verna etter naturvernlova, og 

utgifter som staten som grunneigar har i samband 
med forvaltninga av innkjøpte eigedommar. Posten 
dekkjer vederlagsordning for område som er 
under vurdering for vern. Posten dekkjer òg utgif­
ter til gjennomføring av makeskifteløysingar 
knytte til nytt vern. 

Midlane på denne posten skal vidare dekkje 
andre utgifter som er knytte til gjennomføring av 
skogvernet, som registrering og vurdering av ver­
neverdiar, informasjonstiltak, grensemerking, utar­
beiding av for valtningsplanar når dette er nødven­
dig for å fastsetje skjønnsføresetnadene, mv. 

Midlane på posten vil i tillegg dekkje utbetaling 
av erstatningar knytte til Skjellingshovde og Fug-
glia som vart verna i 2004. 

Den framlagde løyvinga på 57,2 mill. kroner for 
2005 skal dekkje kostnader knytte til nytt vern. Det 
er òg behov for ei tilsegnsfullmakt på 47,7 mill. kro­
ner til nytt vern, jf. Forslag til vedtak VI. 

Det blir elles vist til nærare omtale av verne­
planarbeidet under resultatområde 1 Berekraftig 
bruk og vern av biologisk mangfald. 

Post 52 Overføring til barskogvern 
under Jordfondet 

Midlane under posten er i hovudsak retta mot 
resultatområde 1 Berekraftig bruk og vern av bio­
logisk mangfald. 

I samband med revidert nasjonalbudsjett 2002 
vart posten nytta til overføring av midlar til skog­
vern under Jordfondet, jf. St.prp. nr. 63 (2001­
2002). Jordfondet er for valta av Landbruksdeparte­
mentet. Vedtektene til fondet er endra slik at det òg 
omfattar erstatningar for vern og vederlag i 
påvente av vern av skogsområde etter naturvern­
lova, frivillige kjøp av eigedom som er eller skal 
vernast, kjøp av makeskifteareal i samband med 
vern, og dekkje utgifter knytte til gjennomføringa 
av vernet. 

Tilsegnsfullmakta på 40 mill. kroner for 2004 
vart nytta til vern av områda Skjellingshovde i Opp­
land og Fugglia i Hedmark. Det er ikkje planlagt 
nytt vern på posten i 2005. 

Ein gjer framlegg om ei tilsegnsfullmakt knytt 
til oppfølging av vernet i 2004 på 32 mill. kroner, jf. 
Forslag til vedtak VI. 

Post 70 Tilskot til kalking og lokale 
fiskeformål, kan overførast 

Tilskotsordningane under denne posten rettar seg 
mot resultatområda 1 Berekraftig bruk og vern av 
biologisk mangfald og delar av resultatområde 7 
Klimaendringar, luftforureining og støy. 

Mål 

Målsetjinga med tilskotsordninga er å redusere 
negative effektar på det biologiske mangfaldet i 
vassdrag som følgje av sur nedbør og andre alvor­
lege menneskeskapte trugsmål. Vidare skal til­
skotsordninga nyttast til å avdekkje behov for nye 
tiltak eller gi grunnlag for innsats som kan redu­
sere behovet for kalking i Noreg. 

Kalkingsverksemda har i dei seinaste åra vore 
på eit stabilt nivå med om lag 3 000 lokale prosjekt 
og 24 elvekalkingsprosjekt. Tilførsla av sur nedbør 
har blitt sterkt redusert dei siste åra. Svovelnedfal­
let er redusert med om lag 65 pst. sidan 1980. Som 
følgje av denne utviklinga har Direktoratet for 
naturforvaltning gjennomgått kalkinga for å til-
passe verksemda til den aktuelle forsuringssitua­
sjonen. Sjølv om det vil ta lang tid før utsleppsre­
duksjonane får full effekt, viser gjennomgangen at 
det no er grunnlag for å redusere omfanget av kal­
kinga i dei områda som blir kalka i dag. For å halde 
ved lag pågåande prosjekt kan ein i gjennomsnitt 
redusere kalkingsinnsatsen med om lag 4 pst. per 
år. 

Ein gjer framlegg om å redusere løyvinga med 
6 mill. kroner i 2005. Løyvinga vil bli disponert slik 
at ein sikrar dei oppnådde resultata i kalkingspro­
sjekt som er i gang. Det vil vere nødvendig å redu­
sere noko på omfanget av tilknytte verksemder, 
under dette FoU, resultatkontroll og overvaking. 

Tildelingskriterium 

Tilskot kan gis til prosjekt i område der tolegrensa 
for menneskeskapt forsuring er overskriden. I til­
legg vil bl.a. førekomst av organismar og fiskeslag 

som er følsame for forsuring bli vurdert ved priori­
tering av prosjekt. Prosjekt som er inkluderte i for-
slag til nasjonal handlingsplan for kalking og/eller 
fylkesvise planar for kalkingsverksemda blir priori­
terte. Tilskot kan m.a. gis til kjøp, transport og 
spreiing av kalk og nødvendige installasjonar. Det 
blir òg gitt tilskot til tiltak innan fiskekultivering og 
andre tiltak for å styrkje fiskebestandane i kalka 
vassdrag og til utprøving av kalking og alternative 
tiltak i terrenget. Posten dekkjer òg informasjon 
om effektar av utførte tiltak og vegleiing om kal­
king i vatn og vassdrag. Delar av tilskotsordninga 
er bundne i langsiktige tiltak. 

Tilskotsmottakarar er organiserte lag som 
jeger- og fiskarforeiningar, fiskarlag, grunneigar­
lag o.l., og kommunar. 

Ved tildeling av midlar skal det stillast vilkår 
om at fiske i området blir opna for allmenta etter 
retningslinjer gitt av miljøstyresmaktene, og at 
søkjaren medverkar med ein viss eigeninnsats. 
Eigeninnsatsen kan vere delfinansiering, dugnads­
arbeid, kultiveringstiltak o.a.. 

Tilskotsordninga blir forvalta dels av Direkto­
ratet for naturforvaltning og dels av fylkesmen­
nene. 

Oppfølging og kontroll 

Resultatkontroll og oppfølging skjer gjennom 
undersøkingar av vasskvalitet og biologiske for-
hold i dei kalka vassdraga. Resultata er positive. 
Fiskebestandar er reetablerte og sikra og biolo­
gisk mangfald er reetablert gjennom kalking. På 
Sørlandet har laksefisket hatt ei svært positiv utvik­
ling i dei kalka elvane, og denne regionen er igjen 
blitt viktig for norsk villaks. 

Post 72 Vederlag for rovviltskade, overslagsløyving 

(i 1 000 kr) 

Rekneskap Saldert Forslag

Underpost Nemning 2003 budsjett 2004 2005 

72.1 Vederlag for tap av bufe 47.406 54.474 47.006 

72.2 Vederlag for tap av tamrein 20.361 30.000 30.000 

Sum post 72 67.767 84.474 77.006 

Posten omfattar erstatningar for tap av bufe og 
tamrein. Midlane under posten er retta mot resul­
tatområde 1 Berekraftig bruk og vern av biologisk 
mangfald. Posten er redusert med 7,5 mill. kroner 
då utbetalingane dei siste åra har vore mindre enn 

løyvingsnivået. Erstatningane kan variere frå år til 
år, bl.a. på grunn av naturgitte forhold. Løyvingsbe­
hovet er slik sett vanskeleg å stipulere, og posten 
er derfor budsjettert som overslagsløyving. 

Mål 

Ordninga skal sikre full erstatning for dokumen­
terte og sannsynleggjorde rovviltskadar på bufe og 
tamrein slik dette er nedfelt i viltlova. Løyvinga på 
posten dekkjer erstatningar for rovviltskadar på 
bufe og tamrein valda av store rovdyr. 

Tildelingskriterium 

Erstatningar blir utbetalte i samsvar med forskrift 
fastsett i medhald av lov av 29. mai 1981 nr. 38 om 
viltet, § 12 a. Det blir vist til «Forskrift om erstat­
ning for tap og følgeskader når husdyr blir drept 
eller skadet av rovvilt», fastsett 2. juli 1999 og «For­
skrift om erstatning for tap og følgeskader når tam-
rein blir drept eller skadet av rovvilt», fastsett 4. 
mai 2001. 

Oppfølging og kontroll 

Erstatningssøknadene blir gått gjennom for å sikre 
at vilkåra for erstatning er oppfylte. Dokumentasjo­
nen av skadane er betra etter kvart som innsatsen 
med bestandsregistrering og skadedokumentasjon 
er trappa opp i fylka. Skadedokumentasjonen er for 
heile landet no organisert i regi av Statens 
naturoppsyn. 

Post 73 Førebyggjande og konfliktdempande 
tiltak i rovviltforvaltninga, kan overførast 

Oppdelinga i underpostar er oppheva frå 2005. 
Midlane er retta mot resultatområde 1 Berekraftig 
bruk og vern av biologisk mangfald og omfattar 
førebyggjande og konfliktdempande tiltak i rovvilt­
forvaltninga. Midlane kan òg nyttast til utviklings­
arbeid med klar relevans til målet med posten. 

Mål 

Målet med tilskotsordninga er å førebyggje rovvilt­
skadar i sauehald og tamreindrift gjennom å finan­
siere førebyggjande tiltak. Vidare skal midlane 
medverke til å dempe konfliktar med bjørn og ulv i 
lokalsamfunn. 

For 2005 vil det bli lagt vekt på å føre vidare 
arbeidet med tiltak innan førebygging og konflikt­
demping med utgangspunkt i Stortinget si behand­
ling av St.meld. nr. 15 (2003-2004) Rovvilt i norsk 

natur, jf. Innst. S. nr. 174 (2003-2004). Det vil bli 
lagt vekt på ei effektivisering av arbeidet med føre­
byggjande tiltak gjennom satsing på kostnadsef­
fektive fellestiltak. 

Tildelingskriterium 

For tilskot til førebyggjande og konfliktdempande 
tiltak gjeld særlege vilkår i kvart enkelt tilfelle. I 
tråd med føringane i rovviltpolitikken vil ein hovud­
del av midlane bli kanalisert gjennom dei åtte nye 
regionale rovviltnemndene. Midlane skal nyttast til 
førebyggjande tiltak i sauehald og tamreindrift, til 
konfliktdempande tiltak retta mot lokalsamfunn og 
til ei vidareføring av forsøket med ein jaktleigeord­
ning innanfor ulverevir, i tråd med Stortinget sine 
føresetnader. 

Oppfølging og kontroll 

Det blir utført ein generell formalia- og sann­
synskontroll av rapportar frå tilskotsmottakarar 
om gjennomføring av tiltak og ressursforbruk. 

Post 74 Tilskot til friluftslivstiltak, 
kan overførast. 

Midlane under posten er retta mot resultatområde 
2 Friluftsliv. Friluftslivets år blir arrangert i 2005. 
Friluftslivets fellesorganisasjon har fått i oppdrag å 
vere koordinerande organ for denne satsinga. I 
den samanhengen er løyvinga på posten auka med 
5 mill. kroner. Auken skal gi barn og unge, særleg 
dei inaktive, funksjonshemma og barn av annan 
etnisitet, positive naturopplevingar og gode miljø­
og helsevanar. Midlane skal fremje glede og dug­
leik gjennom tilbod om fysisk aktivitet i natur. 

Mål 

Målet med tilskotsordninga er å medverke til sti­
muleringstiltak og haldningsskapande arbeid for 
friluftsliv, under dette tiltak som styrkjer allmenta 
sine interesser. Posten skal òg dekkje drifta av dei 
regionale nettverka «Forum for natur og friluftsliv» 
(FNF). 

Tildelingskriterium 

I 2005 er tiltak retta inn mot markeringa av Frilufts­
livets år prioriterte. 

Oppfølging og kontroll 

Tilskotsmottakar blir følgt opp i forhold til at mid-
lane blir nytta som føresett og at tiltak blir gjen­
nomførte. Kontrollen overfor tilskotsmottakar går 
føre seg gjennom generell formalia- og sann­
synskontroll av innsende rapporter. 

Post 75 Internasjonale avtaler 
og medlemskap 

Tilskotsordninga er primært knytt til ei rekkje 
arbeidsmål på resultatområde 1 Berekraftig bruk 
og vern av biologisk mangfald, men fleire arbeids­
mål under resultatområde 8 er òg relevante. 

Mål 

Målet for tilskotsordninga er å støtte organisasjo­
nane som er nemnde nedanfor i deira arbeid inter­
nasjonalt for vern av biologisk mangfald og bere­
kraftig bruk av biologiske ressursar, og å gjere 
Direktoratet for naturforvaltning og andre delar av 
miljøforvaltninga i stand til å delta i det faglege 
internasjonale nettverket desse organisasjonane 
utgjer. 

Tildelingskriterium 

Posten skal dekkje utgifter til kontingent i sam-
band med medlemskap i relevante internasjonale 
organisasjonar, under dette: 
–	 Federation of Nature and National Parks of 

Europe (FNNPE) 
–	 Conseil International de La Chasse (CIC) 
–	 Verdas naturvernunion (Government Agency 

member) – The World Conservation Union 
(IUCN) 

–	 Wetlands International (WI) 
–	 BirdLife International (BI) 
–	 Nordisk kollegium for viltforsking (NKV) 
–	 Den europeiske organisasjonen for bevaring av 

geologiarven (ProGEO) 

Posten skal òg dekkje utgifter knytte til relevante 
oppfølgingsprosjekt i tilknyting til medlemskapen, 
slik som i den nordatlantiske laksevernorganisa­
sjonen – North Atlantic Salmon Conservation 
Organisation (NASCO). Kontingenten til NASCO 
er dekt over kap. 1400 post 71. 

Det skjer ei kontinuerleg vurdering av organi­
sasjonen sine målsetjingar og kva nytte Direktora­
tet for naturforvaltning kan ha av medlemskapen. 

Oppfølging og kontroll 

Oppfølging skjer hovudsakleg i form av deltaking i 
og bidrag til møte i organisasjonane sine styrande 
organ, der det blir fatta avgjersler bl.a. om budsjett, 
kontingentar og økonomisk styring. Oppfølging av 
spesielle prosjekt skjer gjennom deltaking i refe­
ranse-, arbeids- eller styringsgrupper, ved kontakt 
med slike grupper, eller ved direkte kontakt med 
prosjektet. 

Kontrollen skjer i hovudsak gjennom generell 
formalia- og sannsynskontroll av innsende pro­
sjektrapportar og årsmeldingar, og av revisorstad­
festa årsrekneskapar frå organisasjonane. I tillegg 
deltek Direktoratet for naturforvaltning på møte i 
organisasjonane sine styrande organ, der det blir 
fatta avgjersler bl.a. om budsjett, kontingentar og 
økonomisk styring. 

Post 77 Tilskot til nasjonalparksenter, 
kan overførast. 

Tilskotsordninga er i hovudsak retta mot resultat­
områda 1 Berekraftig bruk og vern av biologisk 
mangfald og 2 Friluftsliv. Tilskot på same nivå som 
i 2004, jf. framlegget for 2005, gjer det mogeleg å 
arbeide vidare med etableringa av nasjonal­
parksentra. Nasjonalparksenter er viktige i arbei­
det med å gi informasjon og vegleiing til dei som 
besøkjer nasjonalparkane. 

Utover dette gjer ein framlegg om å auke pos-
ten med 1 mill. kroner til norske verdsar vområde 
med viktige naturverdiar. Denne delen av løyvinga 
er primært retta mot resultatområde 1 Berekraftig 
bruk og vern av biologisk mangfald, men omfattar 
òg resultatområde 2 Friluftsliv og resultatområde 3 
Kulturminne og kulturmiljø. Midla må sjåast i 
samanheng med midlar til dei norske verdensar v­
områda under kap. 1429 post 72. 

Ein gjer framlegg om ei tilsegnsfullmakt knytt 
til nasjonalparksenter på 2 mill. kroner, jf. Forslag 
til vedtak VI. 

Mål 

Målet med tilskotsordninga er å sikre etablering og 
drift av nasjonalparksenter ved eksisterande og 
framtidige nasjonalparkar jf. omtale under resultat­
område 1. Nasjonalparksentra sin hovudfunksjon er 
å formidle informasjon om natur- og kulturverdiar 
og medverke til ei god forvaltning av nasjonalpar­
kane. Nasjonalparksenter er viktige i arbeidet med 
å gi informasjon og vegleiing til dei som besøkjer 
nasjonalparkane. Det blir arbeidd med ein ny stra­
tegi for statleg medverknad i nasjonalparksentra. 

Når det gjeld verdsarvområda, er målet med til­
skotsordninga ei berekraftig for valtning av norske 
verdsarvområde med viktige naturverdiar. 

Tildelingskriterium 

Tilskot blir gitt til forprosjektering og etablerings­
kostnader for nye nasjonalparksenter, og tiltak 
innan informasjonsformidling og kompetanseut­
vikling ved eksisterande senter. Tilskot vil gå til å 
arbeide vidare med etableringa av dei 5 nasjonal­

parksentra som enno ikkje er ferdigbygde (Reisa, 
Saltdal, Lierne, Røros/Elgå og Rosendal). 

Midlane til verdsar vområde skal gå til å følgje 
opp for valtinga av slike område i Noreg som har 
viktige natur verdiar. Vegaøyane er tekne inn på 
UNESCOs verdsarvliste i 2004. Det vestnorske 
fjordlandskapet med Geirangerfjorden og Nærøy­
fjorden er nominert til lista i 2004. Arbeidet med 
nominering av Lofoten har starta. Mottakarar er i 
hovudsak organisasjonar som arbeider med oppføl­
ging av verdsarvområda. 

Oppfølging og kontroll 

Resultatkontroll og oppfølging skjer ved at tilskots­
mottakarane leverer sluttrapportar og -rekneskap 
og eventuelt framdriftsrapportar med rekneskap. 
Det blir utført ein generell formalia- og sann­
synskontroll av rapportane og rekneskapane. Det 
blir òg nytta stikkprøvekontroll, bl.a. ved gjennom­
syn av utstillingar og informasjonsmateriell som 
det er gitt støtte til. 

I høve til verdsar vområda blir tilskotsmottakar 
følgt opp i forhold til at midlane blir nytta som føre­
sett og at tiltak blir gjennomførte. Kontrollen overfor 
tilskotsmottakar går føre seg gjennom generell for­
malia- og sannsynskontroll av innsendte rapporter. 

Post 78 Friluftsrådas landsforbund og 
interkommunale friluftsråd, kan overførast 

Midlane under posten er retta mot resultatområde 
2 Friluftsliv. 

Mål 

Målet med tilskotsordninga er å styrkje allmenta 
sine interesser for friluftslivet gjennom det arbei­
det som skjer i Friluftsrådas Landsforbund (FL), 
som er paraplyorganisasjonen for dei interkommu­
nale friluftsråda. FL vart oppretta 1986, er i jamn 
vekst, og har i dag 18 tilslutta interkommunale fri­
luftsråd som til saman dekkjer 164 kommunar med 
ca. 63 pst. av befolkninga i landet. 

Tildelingskriterium 

Tilskotsordninga har to formål. For det første skal 
ordninga gi grunnstøtte til FL (jf. at andre miljø­
vernorganisasjonar får grunnstøtte over kap. 1400 
post 70) og dei interkommunale friluftsråda. 
Vidare er den retta mot praktiske friluftslivstiltak i 
deira regi. FL står for organisering av arbeidet med 
sikring, tilrettelegging og skjøtsel av friluftslivsom­
råde på vegner av det offentlege. 

Oppfølging og kontroll 

Tilskotsmottakar blir følgt opp i forhold til at mid-
lane blir nytta som føresett og at tiltak blir gjen­
nomførte. Kontrollen overfor tilskotsmottakar 
skjer ved gjennomgang av rapportar som blir 
leverte til fastsette tidspunkt. Rapportering i for-
hold til bruk av tilskotsmidlar blir òg tekne opp i 
årlege møte med Friluftsrådas Landsforbund. 

Kap. 4427 Direktoratet for naturforvaltning (jf. kap. 1427) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Ymse inntekter 8.202 7.535 6.791 

09 Internasjonale oppdrag 4.955 1.830 1.892 

15 Refusjon arbeidsmarknadstiltak 254 

16 Refusjon av fødselspengar/ adopsjonspengar 591 

18 Refusjon av sjukepengar 1.255 

40 Inntekter frå sal av makeskifteareal 1.922 

54 Gebyr 2.269 2.300 2.300 

Sum kap. 4427 19.449 11.665 10.983 

Post 01 Ymse inntekter 

Under posten blir bl.a. ført inntekter ved sal av 
Direktoratet for naturforvaltning sine rapportar og 
andre produkt og oppdragsinntekter. Dei tilsva­
rande utgiftene er budsjetterte under kap. 1427 
post 01. I tillegg blir her inntektsført refusjon frå 
kap. 1425 til dekning av direktoratet sine utgifter 
over kap. 1427 post 01 til for valtning av tilskots­
postane på kap. 1425 og fondsforvaltninga av Vilt­
fondet og Statens fiskefond med 4,5 mill. kroner. 
Dette er i samsvar med ein fleirårig praksis. 

Posten er nedjustert med 1 mill. kroner i tråd 
med venta inntekter, og utgiftene under kap. 1427 
post 01 er redusert tilsvarande. 

Løyvinga under kap. 1427 post 01 kan overskri­
dast mot tilsvarande meirinntekter under denne 
posten, jf. Forslag til vedtak II nr. 1. 

Post 09 Internasjonale oppdrag 

Inntektene under posten skal finansiere dei tilsva­
rande utgiftene til verksemd tilknytt kompetanse­
nettverket i samband med miljøretta bistand og 
bilateralt miljøsamarbeid. Dei tilsvarande utgif­
tene er budsjetterte på kap. 1427 post 21. Løyvinga 
under kap. 1427 post 21 kan overskridast mot til­
svarande meirinntekter under denne posten, jf. 
Forslag til vedtak II nr. 1. 

Post 54 Gebyr 

Inntektene på denne posten skal dekkje utgiftene 
til den obligatoriske jegerprøven som vart sett i 
verk frå 1. april 1986. 

Kvar jeger som går opp til prøven må betale eit 
eksamensgebyr på kr 200. Gebyrinntektene skal 
dekkje dei tilsvarande utgiftene under kap. 1427 
post 21 til å drive eksamensordninga. Det budsjet­
terte beløpet er basert på den venta årlege tilgan­
gen på nye jegerar. 

På denne posten blir det budsjettert inntekter 
frå merkjegebyr. Frå 1. januar 2005 blir det etablert 
merkje- og registreringsplikt for dødt vilt som tilfell 
Viltfondet, sjå vedlegg (artsliste) til forskrift 18. 
juni 2004 nr. 913 om ivaretaking av dødt vilt. Dei 
som vil overta merkepliktig vilt (spissmus, flagger-
mus, bjørn, fjellrev, gaupe, jerv, ulv, nokre fuglear­
ter mv.) frå Viltfondet skal betale eit gebyr. Geby­
ret er sett til kr 400 per individ. Innbetalte gebyr 
skal nyttast til etablering og drift av ein sentral 
database for å ivareta informasjon om individa, og 
til å gjennomføre kostnadsfri ettermerking for alle­
reie preparerte individ. Desse utgiftene blir dekte 
over kap. 1427 post 21. 

Løyvinga under kap. 1427 post 21 kan overskri­
dast mot tilsvarande meirinntekter under denne 
posten, jf. Forslag til vedtak II nr. 1. 

Programkategori 12.30 Kulturminne og kulturmiljø


Løyvingane under programkategori 12.30 høyrer i 
hovudsak inn under resultatområde 3 Kulturminne 
og kulturmiljø. Det blir vist til innleiinga i del 2 der 
det er gjort greie for budsjettvise endringar i 2005 
innanfor resultatområdet. 

Satsinga på kulturminneområdet held fram for 
å hindre tap av kulturminne og ta vare på kultur­
minna som bruksressursar og som grunnlag for 
oppleving. Budsjettmidla til kulturminneformål blir 
hovudsakleg budsjetterte på programkategori 
12.30. Den prosentvise endringa mellom saldert 
budsjett 2004 og forslag 2005 går fram av tabellen 
under og utgjer om lag 5,9 pst. 

I budsjettet for 2005 prioriterer Regjeringa sær­
leg å betre rammevilkåra for dei private eigarane. 
Dette ved å auke dei samla tilskotsmidlane som 
blir fordelte til private eigarar under budsjettet til 
Riksantikvaren kap. 1429 post 72 Vern og sikring 
av freda og verneverdige kulturminne og kultur­
miljø. Denne posten aukar i 2005 med om lag 17,5 
mill. kroner samanlikna med saldert budsjett for 
2004. 

Innanfor denne satsinga er det gjort ei spesiell 
prioritering av tilskota til betre vern og sikring av 
freda og bevaringsverdige bygningar og anlegg, og 
desse tilskota aukar med om lag 3,5 mill. kroner 
samanlikna med 2004. 

Regjeringa vil innanfor auken på post 72 trappe 
opp den særlege satsinga på nasjonalt viktige og 
prioriterte kulturminne, som istandsetjing og sik­
ring av stavkyrkjene og verdifull kyrkjekunst i 
desse. Det er sett av 3 mill. kroner meir til desse 
føremåla samanlikna med 2004. Regjeringa legg òg 
opp til betre brannsikring av stavkyrkjene, og post 
73 Brannsikring og beredskapstiltak blir auka med 
2 mill. kroner. 

I 2005 blir det òg innanfor auken på post 72 
foreslått avsett 3,5 mill. kroner meir til bevaring 
av nasjonalt viktige ruinar, og arbeidet med borg­
ruinen Steinvikholm vil blant anna bli vidareført. 
Dei samla midlane som blir avsette til å dekkje 
statlege plikter knytte til dekning av kostnader 
ved arkeologiske utgravingar grunna mindre pri­
vate tiltak, aukar med 1,5 mill kroner samanlikna 
med tidlegare år. 

Regjeringa vil i 2005 leggje auka vekt på verdi­
skaping i kystsona og foreslår 6 mill. kroner meir i 
tilskot til konkrete istandsetjingsprosjekt av faste 
kulturminne langs kysten og til å stimulere til ver­
diskaping gjennom ny bruk av kulturminna. Den 
særskilte satsinga på verdsarvsområda, bl.a. Berg­
staden Røros og Bryggen i Bergen og dei nye 
nominasjonane til lista, blir ført vidare i budsjettet 
for 2005. 

Utgifter under programkategori 12.30 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1429 Riksantikvaren (jf. kap. 4429) 236.069 223.280 237.313 6,3 

1432 Norsk kulturminnefond (jf. kap. 4432) 6.553 13.000 13.000 0,0 

Sum kategori 12.30 242.622 236.280 250.313 5,9 

Kap. 1429 Riksantikvaren (jf. kap. 4429) 

(i 1 000 kr) 

Post Nemning 

Rekneskap 

2003 

Saldert 

budsjett 2004 

Forslag

 2005 

01 Driftsutgifter 76.114 72.093 76.576 

21 Spesielle driftsutgifter, kan nyttast under postane 72 og 

73 41.293 24.050 22.650 

50 Tilskot til Samisk kulturminnearbeid 2.000 2.000 2.000 

72 Vern og sikring av freda og verneverdige kulturminne 
og kulturmiljø, kan overførast, kan nyttast under post 21 93.776 92.780 110.230 

73 Brannsikring og beredskapstiltak, 

kan overførast, kan nyttast under post 21 3.177 8.953 10.953 

74 Fartøyvern, kan overførast 19.410 19.004 14.004 

75 Internasjonalt samarbeid, kan overførast 300 900 900 

76 Den nordiske verdsarvstiftelsen 3.500 

Sum kap. 1429 236.069 223.280 237.313 

Rolle og oppgåver for Riksantikvaren 

Riksantikvaren er direktorat for kulturminnefor­
valtning og Miljøverndepartementet sin rådgi­
vande og utøvande faginstans for for valtning av 
kulturminne og kulturmiljø. Riksantikvaren skal 
medverke fagleg til departementet sitt arbeid med 
kulturminnevern. Riksantikvaren skal rette sin inn­
sats og sine verkemiddel mot nasjonalt viktige kul­
turminne, som stavkyrkjene og andre mellomal­
derminne. Han skal vidare rette innsatsen mot 
eigarar av freda bygningar og anlegg og prioritere 
viktige satsingsområde som kystkultur og verdsar­
vområda. Riksantikvaren har ei viktig rolle i høve 
til å stimulere eigarar og næringsliv til auka verne­
innsats og verdiskaping. Direktoratet har òg ein 
rådgivande funksjon overfor anna offentleg forvalt­
ning, allmenta og næringslivet. 

I saker der Riksantikvaren utøver mynde etter 
særlov, skal både kulturminnefaglege og andre 
samfunnsomsyn leggjast til grunn for avgjerdene. 
Riksantikvaren har ansvaret for å gjennomføre den 
statlege kulturminnepolitikken, og har i den 
samanhengen eit overordna fagleg ansvar for fyl­
keskommunane, forvaltningsmusea, Sysselman­
nen og Sametinget sitt arbeid som regionale sty­
resmakter for kulturminne. Riksantikvaren skal 
gjennom tilretteleggings- og stimuleringstiltak 
medverke til at kommunane tek omsyn til kultur­
minne og kulturmiljø som viktige element og res­
sursar i sine omgivnader. Riksantikvaren skal for­
midle kontakt mellom norske og internasjonale 

fagmiljø, representere norske styresmakter i rele­
vante internasjonale organ og sjå til at folkerettsleg 
bindande avtaler om kulturminnevern blir etter­
levde. 

Riksantikvaren har utarbeidd serviceerklærin­
gar overfor bl.a. eigarar av freda bygningar og 
anlegg. 

Post 01 Driftsutgifter 

Posten dekkjer lønn og godtgjersler til faste og 
mellombels tilsette, husleige, oppvarming, IT, rei­
severksemd, informasjonstiltak og andre driftsut­
gifter for Riksantikvaren. Posten dekkjer òg kjøp 
av konsulenttenester i samband med faglege pro-
sjekt/utgreiingar. Vidare dekkjer posten utgifter 
knytte til deltaking i kompetansenettverket for mil­
jøretta bistand og anna oppdragsverksemd. Dei til­
svarande inntektene blir førte under kap. 4429 
respektive post 02 og 09. Løyvinga på posten kan 
overskridast mot tilsvarande meirinntekter under 
dei to nemnde inntektspostane, jf. Forslag til ved­
tak II nr. 1. 

For 2005 er posten foreslått auka. Dette med 
bakgrunn i ei nødvendig forsterking av driftsbud­
sjettet til Riksantikvaren grunna nye oppgåver og 
behovet for auka fokusering på oppfølging av vik­
tige nasjonale oppgåver. Midlane er i hovudsak 
omdisponerte frå post 21. Ein stor del av auken på 
posten kjem òg av kompensasjon for auka lønnsut­
gifter i 2005 som følgje av verknadene av lønnsopp­
gjeret i 2004. 

Post 21 Spesielle driftsutgifter, 
kan nyttast under postane 72 og 73 

Posten dekkjer kostnader ved tiltak på freda og 
verneverdige kulturminne og kulturmiljø, bl.a. når 
Riksantikvaren står som tiltakshavar og gjennom­
fører tiltaket for eigar. Midlane på post 21 må sjåast 
i samanheng med midlane som er budsjetterte 
under tilskotspostane 72 og 73. 

Posten dekkjer òg utgifter til innhenting av 
kunnskap og utviklingsarbeid, bl.a. om metodar for 
teknisk vedlikehald og skjøtsel av ulike typar kul­
turminne. Midlane blir nytta til kjøp av tenester frå 
bl.a. forvaltningsmusea og NIKU. I likskap med 
2004 vil nokre midlar under posten også i 2005 bli 
nytta til kjøp av vedlikehald- og istandsetjingste­
nester for bygningar som Riksantikvaren sjølv har 
eit eigaransvar for. I 2005 vil Riksantikvaren starte 
arbeidet med sikring og restaurering av Hove kyr­

kje. Det vil òg bli sett i verk tiltak på andre bygnin­
gar som Riksantikvaren har eigaransvar for. 

I tillegg dekkjer posten drift av kulturminneba­
sen. Databasen skal ha opplysningar om kva slag 
kulturminne som finst, kor dei er og kva vernesta­
tus dei har, og vil kunne formidle kunnskap om 
kulturminneverdiane til bl.a. forvaltninga, lokal­
samfunn, eigarar og andre interesserte. 

Posten er for 2005 foreslått noko redusert på 
grunn av ei teknisk omdisponering av midlar til 
post 01, jf. omtalen under denne posten. 

Post 50 Tilskot til Samisk kulturminnearbeid 

Tilskotsordninga skal ivareta dei overordna kultur­
minnefaglege omsyna i arbeidet med samiske kul­
turminne og kulturmiljø. Midlane skal i hovudsak 
nyttast til større vedlikehalds- og restaureringsar­
beid, og blir stilte til disposisjon for Sametinget. 

Post 72 Vern og sikring av freda og verneverdige kulturminne og kulturmiljø, 
kan overførast, kan nyttast under post 21 

(i 1 000 kr) 

Rekneskap Saldert Forslag

Underpost Nemning 2003 budsjett 2004 2005 

72.2 Vern og sikring av freda og bevaringsverdige 
bygningar og anlegg 31.057 21.417 24.867 

72.3 Vern og sikring av bygningar og anlegg 
frå mellomalderen 9.177 14.457 20.957 

72.4 Kystkultur 25.132 12.100 18.100 

72.5 Kulturlandskap 1.226 1.280 1.280 

72.6 Skjøtsel av automatisk freda kulturminne 947 7.308 8.808 

72.7 Fartøyvernsentra 3.550 3.550 

72.8 Tekniske og industrielle kulturminne 16.902 14.702 14.702 

72.9 World Heritage List, nasjonale oppgåver 9.335 17.966 17.966 

Sum post 72 93.776 92.780 110.230 

Alle tilskotsordningane under denne posten 
rettar seg mot resultatområde 3 Kulturminne og 
kulturmiljø. Posten blir nytta til tiltak som fører til 
forvaltning, vern og sikring av freda og vernever­
dige kulturminne, kulturmiljø og verdifulle land­
skap. Dette kan skje gjennom direkte tilskot til 
eigarar eller forvaltarar av slike kulturminne, kul­
turmiljø og landskap. Ved større tiltak er det ofte 
både føremålstenleg og økonomisk mest gunstig at 
Riksantikvaren eller fylkeskommunane i staden for 

eigar/forvaltar av kulturminnet, kulturmiljøet eller 
landskapet står for iverksetjing og gjennomføring 
av tiltaka. Det skjer ved at Riksantikvaren eller fyl­
keskommunane kjøper tenestene og følgjer opp 
arbeidet. Tiltaket kjem i desse tilfella eigarane/for-
valtarane til gode, men kostnadene blir rekne­
skapsførte som driftsutgifter over post 21, jf. 
omtale under post 21. 

For 2005 er posten foreslått auka for å styrkje 
innsatsen knytt til å betre rammevilkåra for dei pri­



152 St.prp. nr. 1 2004-2005 

Miljøver ndepar tementet 
vate eigarane av freda og bevaringsverdige bygnin­
gar og anlegg. Tilskota til dette føremålet aukar 
med om lag 3,5 mill. kroner, jf. underpost 72.2. I til­
legg blir det avsett 3 mill. kroner meir til bevaring 
av stavkyrkjene jf. stavkyrkjeprogrammet, og til 
sikring av verdifull kyrkjekunst i desse kyrkjene, jf. 
underpost 72.3. Innanfor ramma av denne under­
posten vil det òg bli avsett midlar til arbeidet med 
besøkssenteret ved Borgund stavkyrkje. Dette 
skjer i samarbeid med Kultur- og kyrkjedeparte­
mentet. Det er òg innarbeidd 3,5 mill. kroner meir 
på underposten til bevaring av viktige ruinar. Inn­
anfor ramma av denne underposten vil det også bli 
avsett midlar til vidareføring av det langsiktige 
arbeidet med borgruinen Steinvikholm. Regjeringa 
foreslår vidare å styrkje innsatsen til dekning av 
kostnader for private eigarar grunna arkeologiske 
utgravingar ved mindre private tiltak. Det er innar­
beidd 1,5 mill. kroner meir til dette føremålet i 
2005, jf. underpost 72.6. Denne underposten vil i 
2005 òg dekkje midlar til tilskot til Kaupangunder­
søkingane for å gjere desse betre kjende i Noreg 
og i utlandet. Sistnemnde skjer i samarbeid med 
Utdannings- og forskingsdepartementet og Kultur­
og kyrkjedepartementet. 

For 2005 vil Regjeringa leggje auka vekt på ver­
diskaping i kystsona og foreslår 6 mill. kroner meir 
til arbeidet med kystkultur, jf. underpost 72.4. Til­
skotsmidlane vil dels bli brukte til konkrete istand­
setjingstiltak på faste kulturminne langs kysten og 
dels til å stimulere til verdiskaping i kystsona gjen­
nom ny bruk av desse kulturminna. 

Den auka innsatsen i 2004 for å styrkje arbeidet 
med verdsar vområda blir ført vidare i 2005. Det 
visast i denne samanhenga til omtala på kap. 1427 
post 77 Tilskot til nasjonalparksenter, der det er 
sett av 1 mill. kroner til verdsarvområda. 

Det er foreslått ei tilsegnsfullmakt under pos-
ten på 8,5 mill. kroner, jf. Forslag til vedtak VI. 

Underpost 72.2 Vern og sikring av freda 
og bevaringsverdige bygningar og anlegg 

Mål 

Målet med tilskotsordninga er å følgje opp dei stat-
lege forpliktingane i § 15a i kulturminnelova. Det 
vil seie å gi heilt eller delvis vederlag til eigarar av 
freda kulturminne til fordyrande arbeid som følgjer 
av vilkår for dispensasjon. Tilskotsordninga skal 
òg dekkje andre viktige vedlikehalds- og restaure­
ringstiltak på kulturminne av nasjonal verdi. Mål­
gruppa for ordninga er eigarar og forvaltarar av 
freda eller verneverdige kulturminne og kultur­
miljø. 

Underposten dekkjer tilskot til freda bygningar 
og anlegg. Dette er for ein stor del bygningar og 
anlegg i privat eige, f.eks. bustader og bygardar, 
husmannsplassar, andre gards- og driftsbygningar, 
andre næringsbygg osv. Ein vesentleg del av løy­
vinga blir fordelt til eigarar av freda bygningar og 
anlegg via fylkeskommunane. Desse tilskota er 
foreslått auka med om lag 3,5 mill. kroner for 2005. 

Kriterium for måloppnåing 

– om midlane går til dekning av fordyrande vilkår 
sett ut frå antikvariske omsyn, jf. § 15 i kultur­
minnelova 

– om tiltaka blir gjennomførte etter antikvariske 
retningslinjer og i samsvar med eventuelle 
andre retningslinjer frå fylkeskommunen og/ 
eller Riksantikvaren 

Tildelingskriterium 

Eigarar av freda bygningar og anlegg har krav på 
tilskot til heil eller delvis dekning av kostnader 
som skuldast fordyrande vilkår sett av kulturmin­
nestyresmaktene, i samband med dispensasjon frå 
fredingsvedtak. Ved tildeling av tilskot til større 
vedlikehalds- og restaureringsarbeid på kultur­
minne av nasjonal verdi, blir det lagt vekt på utvik­
ling av handverkskompetanse, vidareføring av tra­
disjonell handverksteknikk og materialbruk, og 
utvikling og gjennomføring av spesielle konserve­
ringsoppgåver. 

Det meste av tilskotsmidlane blir fordelt etter 
søknad til private eigarar og forvaltarar av freda 
eller verneverdige kulturminne og kulturmiljø. For 
å få tilskot er det ein føresetnad at tiltaket fell inn 
under måla for ordninga. Ved fordeling av tilskot 
skal Riksantikvaren og fylkeskommunen innanfor 
dei disponible budsjettmidla på underposten utføre 
ei samla fagleg vurdering av den kulturhistoriske 
verdien og betydninga tiltaka har i forhold til målet 
for tilskotsordninga. 

Riksantikvaren kan også sjølv prioritere og ini­
tiere oppgåver og tiltak innanfor særlege satsings­
felt. 

Oppfølging og kontroll 

Kontrollen skjer ved ein generell formalia- og sann­
synskontroll av rekneskap og sluttrapport frå til­
skotsmottakaren. I spesielle tilfelle er det òg aktu­
elt med kontroll på staden av Riksantikvaren eller 
fylkeskommunen for å sjå til at tiltak er gjennom­
førte etter antikvariske retningslinjer og andre 
føresetnader for tilskotet. 

Underpost 72.3 Vern og sikring av bygningar 
og anlegg frå mellomalderen 

Mål 

Tilskotsordninga skal medverke til å verne og 
sikre automatisk freda bygningar og ruinar frå 
middelalderen, under dette stavkyrkjene. Mål­
gruppa for ordninga er eigarar og forvaltarar av 
disse kulturminna. 

Underposten omfattar tilskot til bygningar og 
anlegg som er automatisk freda etter kulturminne­
lova, og er eit høgt prioritert område. Midlane blir 
nytta til tilskot til det fleirårige stavkyrkjeprogram­
met for å setje stavkyrkjene i bygningsmessig god 
stand. Utover dette dekkjer underposten tilskot til 
steinkyrkjer og ruinar. 

For 2005 er underposten foreslått auka med til 
saman 6,5 mill. kroner. Av dette skal 3 mill. kroner 
nyttast til ei forsering av arbeidet med stavkyrkje­
programmet. Dette omfattar òg tiltak for konser ve­
ring og sikring av den verdifulle kyrkjekunsten i 
desse kyrkjene. Resten av foreslått auke på 3,5 
mill. kroner vil bli brukt til auka innsats for beva­
ring av nasjonalt viktige ruinar. 

Løyvinga for 2005 dekkjer òg tilskotsmidlar til 
arbeidet med eit besøkssenter ved Borgund stav­
kyrkje og vidareføring av arbeidet med restaure­
ring av borgruinen Steinvikholm. 

Kriterium for måloppnåing 

–	 om tiltaka blir gjennomførte etter antikvariske 
retningslinjer og i samsvar med eventuelle 
andre retningslinjer frå Riksantikvaren 

Tildelingskriterium 

Tilskotsmidlane blir nytta til større vedlikehalds­
og restaureringsarbeid på bygningar og anlegg 
som er automatisk freda etter kulturminnelova. Til­
skotsmidlane blir fordelte etter søknad til private 
eigarar og forvaltarar av desse kulturminna. For å 
få tilskot er det ein føresetnad at tiltaket fell inn 
under målet for ordninga. Ved fordeling av tilskot 
skal Riksantikvaren innanfor dei disponible bud­
sjettmidla på underposten utføre ei samla fagleg 
vurdering av den kulturhistoriske verdien og 
betydninga tiltaka har i forhold til målet for til­
skotsordninga. 

Riksantikvaren kan også sjølv prioritere og ini­
tiere oppgåver og tiltak innanfor særlege satsings­
felt. 

Oppfølging og kontroll 

Oppfølging og kontroll skjer ved ein generell forma­
lia- og sannsynskontroll av rekneskap og sluttrap­
port frå tilskotsmottakaren. I enkelte tilfelle skjer 
det òg ved kontroll av om kulturminnet er sikra og 
sett i stand etter antikvariske retningslinjer. 

Underpost 72.4 Kystkultur 

Mål 

Tilskotsordninga skal medverke til å sikre og setje 
i stand eit representativt utval faste kulturminne 
langs kysten. Målgruppa for ordninga er eigarar 
og forvaltarar slike kulturminne. 

Underposten dekkjer tilskot til istandsetjing av 
bygningar og anlegg og andre faste kulturminne 
med tilknyting til kysten, eksempelvis kulturminne 
knytte til sjøfart, fiske, handel, kommunikasjon, 
kombinasjonsbruk, rekreasjon osv. For 2005 er 
underposten foreslått auka med 6 mill. kroner. 
Midlane vil bli brukt til auka tilskot til konkrete 
istandsetjingstiltak på faste kulturminne langs kys­
ten og dels til å stimulere til verdiskaping i kyst­
sona gjennom ny bruk av desse kulturminna. 

Kriterium for måloppnåing 

–	 om tiltaka blir gjennomførte etter antikvariske 
retningslinjer og i samsvar med eventuelle 
andre retningslinjer frå Riksantikvaren og/eller 
fylkeskommunen 

Tildelingskriterium 

Tilskotsmidlane blir nytta til større istandsetjings­
arbeid på bygningar og anlegg og andre faste kul­
turminne med tilknyting til kysten. Tilskotsmid­
lane blir fordelte etter søknad til private eigarar og 
forvaltarar av desse kulturminna. For å få tilskot er 
det ein føresetnad at tiltaket fell inn under målet for 
ordninga. Ved fordeling av tilskot skal Riksantikva­
ren, ev. fylkeskommunen, innanfor dei disponible 
budsjettmidlane utføre ei samla fagleg vurdering 
av dei kulturhistoriske verdiane og betydninga til-
taka har i forhold til målet for tilskotsordninga, 
under dette også effektar knytt til verdiskapning i 
kystsona lokalt og regionalt. 

Riksantikvaren kan også sjølv prioritere og ini­
tiere oppgåver og tiltak innanfor særlege satsings­
felt. 

Oppfølging og kontroll 

Kontrollen skjer ved generell formalia- og sann­
synskontroll av rekneskap og sluttrapport med 
fotografi frå tilskotsmottakaren. I spesielle tilfelle 
er det òg aktuelt med kontroll på staden av Riksan­
tikvaren eller fylkeskommunen, for å sjå til at kul­
turminnet er sikra og sett i stand etter antikvariske 
retningslinjer. 

Underpost 72.5 Kulturlandskap 

Mål 

Tilskotsordninga skal medverke til å ta vare på ver­
difulle kulturmiljø. Målgruppa for ordninga er eiga­
rar og forvaltarar av slike område. 

Underposten blir nytta til skjøtsel av kultur­
miljø som er freda etter Kulturminnelova, eller 
andre viktige kulturmiljø. 

Kriterium for måloppnåing 

– om tiltaka medverkar til å sikre at dei kulturhis­
toriske verdiane i freda og andre særleg verdi­
fulle kulturmiljø blir tekne vare på 

Tildelingskriterium 

Tilskotsmidlane blir nytta til skjøtsel av kulturmiljø 
som er freda etter Kulturminnelova eller andre vik­
tige kulturmiljø. Tilskotsmidlane blir fordelte etter 
søknad til private eigarar og forvaltarar av desse 
områda. For å få tilskot er det ein føresetnad at til­
taket fell inn under målet for ordninga. Ved forde­
ling av tilskot skal Riksantikvaren innanfor disponi­
ble budsjettmidlar utføre ei samla fagleg vurdering 
av tiltaka i forhold til målet for tilskotsordninga. 

Riksantikvaren kan også sjølv prioritere og ini­
tiere oppgåver og tiltak innanfor særlege satsings­
felt. 

Oppfølging og kontroll 

Oppfølging og kontroll skjer ved ein generell for­
malia- og sannsynskontroll av rapportar og rekne­
skap. Fagleg oppfølgingsansvar kan leggjast til fyl­
keskommunen og Sametinget. 

Underpost 72.6 Skjøtsel av automatisk freda 
kulturminne 

Mål 

Tilskotsordninga skal medverke til å ta vare på eit 
representativt utval arkeologiske kulturminne, 
under dette sikring av bergkunst og tilskot til til­
takshavarar i høve til kulturminnelova § 10. 

Midlane blir nytta til å dekkje tilskot til skjøtsel 
av arkeologiske kulturminne. Midlar til Bergkunst­
prosjektet blir òg dekte her. I samsvar med den 
opphavlege prosjektplanen er målet å sikre 300 
lokalitetar. Sikring i denne samanhengen inneber 
dokumentasjon av biletmaterial og tilstand, og 
utarbeiding av planar for vidare skjøtsel og konser­
vering. I tillegg blir det drive forsking på nedbr y­
tingsårsaker, og forsøk med metodar for å for­
seinke eller avgrense nedbr ytinga. Til no er om lag 
250 lokalitetar sikra på denne måten. Underposten 
dekkjer i 2005 òg tilskot til Kaupangprosjektet for å 
gjere resultata av undersøkingane kjende i Noreg 
og utlandet. 

I tillegg dekkjer underposten tilskot til tiltaks­
havarar i høve til kulturminnelova §10. For 2005 er 
tilskotsmidlane til dette formålet foreslått auka 
med 1,5 mill. kroner. 

Tildelingskriterium 

Tilskotsmidlane for å ta vare på dei arkeologiske 
kulturminna, under dette eit utval bergkunstlokali­
tetar, blir fordelte etter søknad til private eigarar og 
forvaltarar av kulturminna. For å få tilskot er det 
ein føresetnad at tiltaket fell inn under målet for 
ordninga. Ved fordeling av tilskot skal Riksantikva­
ren innanfor disponible budsjettmidlar utføre ei 
samla fagleg vurdering av tiltaka i forhold til målet 
for tilskotsordninga. 

Riksantikvaren kan også sjølv prioritere og ini­
tiere oppgåver og tiltak innanfor særlege satsings­
felt. 

I samband med mindre private tiltak har tiltaks­
havar krav på heil eller delvis dekning for utgifter 
som følgjer av særskilt gransking av automatisk 
freda kulturminne eller særskilte tiltak for å verne 
desse, gitt at utgiftene er å sjå på som urimeleg tyn­
gande for tiltakshavaren. 

Oppfølging og kontroll 

Oppfølging av tiltaket skjer ved kontroll av om til­
tak blir gjennomførte i samsvar med faglege krite­
rium for tilskotet. Vidare ved generell formalia- og 
sannsynskontroll av rekneskap og sluttrapport frå 
tilskotsmottakaren. 

Underpost 72.7 Fartøyvernsentra 

Mål 

Medverke til drift og oppgradering av Nordnorsk 
fartøyvernsenter og båtmuseum, Hardanger far­
tøyvernsenter og Bredalsholmen dokk og fartøy­
vernsenter. 

Underposten dekkjer driftstilskot til fartøyvern­
sentra for å dekkje sentra sine utgifter til forsking 
og dokumentasjon. Noko av tilskotsmidlane vil òg 
kunne nyttast til investeringar i anlegga deira. 

Kriterium for måloppnåing 

–	 om tilskotet medverkar til at dei 3 utvalde far­
tøyvernsentra kan fungere som kompetanse­
senter for restaurering og vedlikehald av fartøy, 
under dette om tilskotet medverkar til å ivareta 
fellestenester knytte til dokumentasjon og for­
sking, fagleg rådgiving og liknande 

Tildelingskriterium 

Tilskotsmidlane blir fordelt etter søknad frå dei 3 
utvalde fartøyvernsentra. Storleiken på det samla 
tilskotet til det enkelte fartøyvernsenter skal innan­
for disponible budsjettmidlar fastsetjast etter ei 
fagleg vurdering frå Riksantikvaren av den enkelte 
søknaden, og av behovet og venta miljøfaglege 
resultat som er synleggjort i denne. 

Oppfølging og kontroll 

Generell formalia- og sannsynskontroll av revidert 
årsrekneskap og årsmelding frå fartøyvernsentra. 

Underpost 72.8 Tekniske og industrielle 
kulturminne 

Mål 

a)	 Målet med tilskotsordninga er å medverke til å 
sikre og setje i stand og medverke til drift av føl­
gjande 10 utvalde anlegg: 
–	 Fetsund lenser/Fetsund lensemuseum 
–	 Sjølingstad Uldvarefabrikk 
–	 Klevfoss Cellulose- & Papirfabrikk 
–	 Nes Jernverksmuseum 
–	 Norsk Vassdrags- og Industristadmuseum 

(Tyssedal kraftanlegg) 
–	 Norsk Fiskeriindustrimuseum/Neptun sild­

oljefabrikk 
–	 Spillum Dampsag & Høvleri 
–	 Norsk Trikotasjemuseum og Tekstilsenter 
–	 Folldal gruver 
–	 Kistefos Museet 

Dei 10 tekniske og industrielle kulturminna er valt 
ut for spesiell oppfølging, og tilskot til istandsetjing 
og vedlikehald av dei 10 anlegga blir gitt over 
denne underposten. Underposten blir i avgrensa 
grad òg nytta til å gi tilskot til enkelte andre 
anlegg. Prioriteringa av Tyssedal kraftanlegg vil 
stå ved lag med sikte på å fullføre istandsetjinga av 

kraftstasjonen i 2005. Anlegga får òg tilskot til 
museumsdrift. Dette blir dekt over kap. 328, post 
70 Det nasjonale museumsnettverket på Kultur- og 
kyrkjedepartementet sitt budsjett. Desse midlane 
blir fordelte av fylkeskommunane. 

Kriterium for måloppnåing 

–	 om dei 10 utvalde anlegga er sikra og sette i 
stand 

Tildelingskriterium 

Tilskotsmidlane til å sikre og setje i stand eit repre­
sentativt utval tekniske og industrielle kulturminne 
blir fordelte etter søknad til private eigarar og for­
valtarar av desse kulturminna. For å få tilskot er 
det ein føresetnad at tiltaket fell inn under målet for 
ordninga. Ved fordeling av tilskot skal Riksantikva­
ren innanfor disponible budsjettmidlar utføre ei 
samla fagleg vurdering av tiltaka, i forhold til målet 
for tilskotsordninga. 

Riksantikvaren kan også sjølv prioritere og initi­
ere oppgåver og tiltak innanfor særlege satsingsfelt. 

Storleiken på driftstilskotet til dei utvalde 
anlegga skal innanfor disponible budsjettmidlar 
fastsetjast av Riksantikvaren, etter ei samla fagleg 
vurdering i lys av den enkelte søknad, og av beho­
vet og venta miljøfaglege resultat som er synleg­
gjort i denne. 

Oppfølging og kontroll 

Oppfølging og kontroll skjer gjennom kontroll av 
om kulturminnet er sikra og sett i stand etter anti­
kvariske retningslinjer. Vidare gjennom generell 
formalia- og sannsynskontroll av rekneskap og slutt­
rapport med fotografi frå tilskotsmottakaren. I spesi­
elle tilfelle er det òg aktuelt med kontroll på staden 
av Riksantikvaren eller fylkeskommunen. Vidare 
gjennom kontroll av om drifta ved anlegget skjer 
etter formålet, bl.a. gjennom at Riksantikvaren kon­
trollerer revidert årsrekneskap og årsmelding og 
rapportar/uttaler frå fylkeskommunane. 

Underpost 72.9 World Heritage List, 
nasjonale oppgåver 

Mål 

Tilskotsordninga skal sikre og setje i stand dei nor­
ske verdsar vområda i tråd med dei internasjonale 
retningslinjene frå UNESCO. Målgruppe for ord­
ninga er eigarane og forvaltarane av dei norske 
områda som er førte opp på UNESCO si verds­
arvliste: Bergstaden Røros, Bryggen i Bergen, 
Urnes Stavkyrkje, Hjemmeluft i Alta, Vegaøyane. 

Arbeidet med å følgje opp UNESCO-konvensjo-
nen om å ta vare på kultur- og naturar v i verda er 
eit høgt prioritert område. Dei fem norske verds­
arvområda skal vere viktige førebilete for for valt­
ninga av kulturminna i landet. Den auka satsinga 
på verdsarvområda på underpost 72.9 i 2004 blir 
ført vidare på same nivå i 2005. Det er òg avsett 1 
mill. kroner til arbeidet med verdsar vområda på 
kap. 1427 Direktoratet for Naturforvaltning post 77 
Tilskot til nasjonalparksenter. 

Kriterium for måloppnåing 

–	 om dei norske verdsar vområda er sikra og sette 
i stand i tråd med forpliktingane som følgjer av 
verdsar vkonvensjonen 

Tildelingskriterium 

Tildeling av tilskot skjer innanfor disponible bud­
sjettmidlar i samsvar med behov og forpliktingar 
som følgjer av verdsarvkonvensjonen og den 
faglege evalueringa i medhald av UNESCO sine 
retningslinjer. 

Oppfølging og kontroll 

Oppfølging skjer gjennom møte og fagsamlingar 
som blir gjennomførte i samsvar med avtalt 
arbeidsprogram. Kontrollen skjer ved generell for­
malia- og sannsynskontroll av rekneskap og slutt­
rapport frå tilskotsmottakaren. I spesielle tilfelle er 
det òg aktuelt at Riksantikvaren eller fylkeskom­
munen utfører kontroll på staden for å sjå til at til­
tak er gjennomførte etter antikvariske retningslin­
jer og andre føresetnader for tilskotet. 

Post 73 Brannsikring og beredskapstiltak, 
kan overførast, kan nyttast under post 21 

Mål 

Målet med tilskotsordninga er å sikre utvalde kul­
turminne og kulturmiljø, under dette spesielt dei 
28 stavkyrkjene som er att, mot uventa øydeleg­
ging. Målgruppa er eigarar og forvaltarar av slike 
kulturminne og kulturmiljø. 

Hovuddelen av midlane på underposten dek­
kjer brannsikringstiltak i stavkyrkjene. Auken på 
posten i høve til 2004 skuldast at det er lagt inn 
ekstra midlar for å styrkje arbeidet med brannsik­
ring av stavkyrkjene. Brannsikring av Bergstaden 
Røros vil i 2005 òg bli prioritert innanfor ramma av 
posten. 

Det er foreslått ei tilsegnsfullmakt under pos-
ten på 2 mill. kroner, jf. Forslag til vedtak VI. 

Kriterium for måloppnåing 

–	 talet på stavkyrkjer som har tilfredstillande 
brannsikringsanlegg 

–	 talet på andre nasjonalt viktige kulturminne 
som har tilfredstillande brannsikring 

Tildelingskriterium 

Midlane under posten blir nytta til tilskot til å eta­
blere sikring eller drift av sikringsanlegg i utvalde 
kulturminne og kulturmiljø. Drift, vedlikehald og 
oppgradering av sikringsanlegg ved stavkyrkjene 
og tilskot til prosjekt som har relevans for brann­
sikring av andre verdifulle kulturminne og kultur­
miljø er prioriterte. Storleiken på tilskotet blir fast-
sett av Riksantikvaren etter ei samla fagleg vurde­
ring av tiltaka, sett i forhold til disponible 
budsjettmidlar for gjeldande år. Viktige element i 
Riksantikvaren si vurdering i denne samanhengen 
er: 
–	 ei fagleg og tr yggleiksmessig vurdering av 

behovet for etablering, oppgradering, vedlike­
hald og drift som er dokumentert i søknaden, 
og/eller 

–	 ut frå Riksantikvarens informasjon elles om 
behovet med omsyn til standard og nivå på 
brannsikringsanlegget i den enkelte stavkyrkja 

Riksantikvaren kan også sjølv prioritere og initiere 
oppgåver og tiltak innanfor særlege satsingsfelt. 

Oppfølging og kontroll 

Oppfølging og kontroll skjer gjennom generell for­
malia- og sannsynskontroll av rekneskap og slutt­
rapport frå tilskotsmottakar. Fysisk kontroll frå 
Riksantikvaren kan òg vere aktuelt, under dette 
kontroll av om sikringstiltak, sikringsarbeid eller 
drift av sikringstiltak er gjennomførte på eit fagleg 
akseptabelt nivå. 

Post 74 Fartøyvern, kan overførast 

Mål 

Målet med tilskotsordninga er å sikre og setje i 
stand eit representativt utval fartøy. 

Midlane på posten utgjer tilskotsmidlar til kon­
krete restaurerings- og istandsetjingsarbeid på far­
tøy. Verneverdige stålbåtar kan få tilskot frå posten 
på lik linje med andre verneverdige fartøy, jf. Stor­
tinget sine merknader i Budsjett-innst. S. nr. 8 
(2003–2004). For 2005 er posten foreslått noko 
redusert. 

Det er foreslått ei tilsegnsfullmakt under pos-
ten på 8 mill. kroner, jf. Forslag til vedtak VI. 

Kriterium for måloppnåing 

– om tiltaka blir gjennomførte etter antikvariske 
retningslinjer og i samsvar med eventuelle 
andre retningslinjer frå Riksantikvaren         

Tildelingskriterium 

Tilskotsmidlane skal medverke til å sikre og setje i 
stand eit representativt utval fartøy, og blir fordelte 
etter søknad til private eigarar og for valtarar av 
desse kulturminna. For å få tilskot er det ein føre­
setnad at tiltaket fell inn under målet for ordninga. 
Ved fordeling av tilskot skal Riksantikvaren innan­
for disponible budsjettmidlar utføre ei samla fagleg 
vurdering av tiltaka i lys av den enkelte søknaden, 
og av behovet og venta miljøfaglege resultat som 
er synleggjort i denne. 

Riksantikvaren kan også sjølv prioritere og ini­
tiere oppgåver og tiltak innanfor særlege satsings­
felt. 

Oppfølging og kontroll 

Kontrollen skjer ved generell formalia- og sann­
synskontroll av rekneskap og sluttrapport med 
fotografi frå tilskotsmottakaren. I spesielle tilfelle 
er det òg aktuelt med kontroll på staden av Riksan­
tikvaren eller fylkeskommunen for å sjå til at kul­
turminnet er sikra og sett i stand etter antikvariske 
retningslinjer. 

Post 75 Internasjonalt samarbeid, 
kan overførast 

Mål 

Målet med tilskotsordninga er å bidra til at interna­
sjonalt samarbeid på feltet kulturminnevern styrast 

i ei retning som fell saman med norske politiske og 
fagpolitiske interesser, markere Noreg som viktig 
medspelar til nøkkelorganisasjonar innan Riksanti­
kvaren sitt fagfelt, og markere Noreg som eit land 
med særleg kompetanse på vern av kulturminne i 
tre. 

Tilskotsordninga rettar seg mot resultatom­
råde 8 Internasjonalt miljøvernsamarbeid og miljø­
vern i polarområda. Riksantikvaren representerer 
norske styresmakter i ulike internasjonale organi­
sasjonar og er engasjert i fleire prosjekt. Posten 
dekkjer tilskot, medlemsavgifter og utgifter knytte 
til samarbeidsavtaler og utgreiingsarbeid, under 
dette det norskrussiske miljøvernsamarbeidet 
under den bilaterale miljøvernavtala. 

Oppfølging og kontroll 

Oppfølging skjer hovudsakleg i form av deltaking i 
møte i organisasjonane sine styrande organ, der 
det blir fatta avgjersler bl.a. om budsjett, kontin­
gentar og økonomisk styring. Oppfølginga av spe­
sielle prosjekt skjer gjennom referansearbeids­
eller styringsgrupper, ved kontakt med slike grup­
per, eller ved direkte kontakt med prosjektet. Kon­
trollen skjer i hovudsak gjennom generell formalia­
og sannsynskontroll av innsende prosjektrapportar 
og årsmeldingar, og av revisorstadfesta årsrekne­
skapar frå organisasjonane. 

Post 76 Den nordiske verdsarvstiftelsen 

Midlane på posten er flytta til ny post 79 under 
Miljøverndepartementets budsjettkapitel 1400. Det 
blir vist til omtale under denne posten. 

Kap. 4429 Riksantikvaren (jf. kap. 1429) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

02 Refusjonar og diverse inntekter 4.729 1.961 3.167 

09 Internasjonale oppdrag 126 2.233 1.170 

16 Refusjon av fødsel- og adopsjonspengar 2.475 

17 Refusjon av lærlingar 15 

Sum kap. 4429 7.345 4.194 4.337 



158 St.prp. nr. 1 2004-2005 

Miljøver ndepar tementet 
Post 02 Refusjonar og diverse inntekter 

Posten gjeld refusjonar og innbetalte midlar frå 
oppdragsverksemd for andre institusjonar mv., jf. 
omtale under kap. 1429 post 01. Under posten er 
òg budsjettert inntekter ved sal av Riksantikvaren 
sine rapportar og andre produkt. Meirinntekter 
under posten gir grunnlag for meirutgifter under 
kap. 1429 post 01, jf. Forslag til vedtak II nr. 1. For 
2005 er det gjort enkelte omdisponeringar mellom 
inntektspost 02 og 09, der delar av inntektene som 
tidlegare var førte opp på post 09 no er foreslått 
førte opp på post 02. Dette for å sikre ei meir realis­

tisk budsjettering av inntektene på kap. 4429, med 
bakgrunn i tidlegare rekneskapstal og erfaring. 

Post 09 Internasjonale oppdrag 

Midlane på posten skal finansiere dei tilsvarande 
utgiftene til verksemd tilknytt kompetansenettver­
ket i samband med miljøretta arbeid, jf. omtale 
under kap. 1429 post 01. Meirinntekter under pos-
ten gir grunnlag for meirutgifter under kap. 1429 
post 01, jf. Forslag til vedtak II nr. 1. For 2005 er 
delar av inntektene på post 09 foreslått ført opp på 
post 02, jf. omtalen på denne posten. 

Kap. 1432 Norsk kulturminnefond (jf. kap. 4432) 

(i 1 000 kr) 

Post Nemning Rekneskap 

2003 

Saldert bud­

sjett 2004 Forslag 2005 

50 Til disposisjon for kulturminnetiltak 6.553 13.000 13.000 

Sum kap. 1432 6.553 13.000 13.000 

Løyving under dette kapitlet rettar seg mot 
resultatområde 3 Kulturminne og kulturmiljø. 
Norsk kulturminnefond vart oppretta då Stortinget 
under behandling av St.prp. nr. 63 (2001-2002), jf. 
Innst. S. nr. 255 (2001-2002), løyvde 200 mill. kro­
ner som fondskapital. Fondskapitalen er plassert 
som kontolån i Statskassa med rente tilsvarande 
renta på 10 års statsobligasjonslån. Avkastninga av 
kapitalen skal nyttast til tilskot til kulturminnefor­
mål og til for valting av tilskotsmidlane, jf. post 50. 
Kulturminnefondet har eit styre på 5 medlemer og 
3 varamedlemer. Det er utarbeidd eigne vedtekter 
for verksemda til fondet og det er vedteke retnings­
linjer for tildeling av fondsmidlar. For 2005 vil 
avkastninga utgjere om lag 13 mill. kroner. Dette 
er heilårsverknad av avkastninga på kapitalen i fon­
det i 2004. 

Post 50 Til disposisjon for kulturminnetiltak 

Beløpet på posten tilsvarer den samla avkastninga 
av kapitalen i Norsk kulturminnefond som er bud­
sjettert under kap. 4432 post 80 Avkastning. Mid-
lane under post 50 blir førte tilbake til kapitalen i 
fondet og gjennom dette stilt til disposisjon for dei 
formåla og prosjekta Norsk kulturminnefond 
støttar opp under. Ein mindre del av midlane vil gå 
til for valtning av fondet, bl.a. lønn til sekretariats­
leiar og administrative funksjonar, styrehonorar og 
reiser. 

Mål 

Målet med fondet er å leggje til rette for auka sam­
spel mellom offentlege og private midlar til vern og 
utvikling av freda og bevaringsverdige kultur­
minne og kulturmiljø. Ordninga skal stimulere til 
auka verneinnsats frå eigarar og næringsliv si side, 
og til meir effektive samarbeidsformer mellom 
offentlege og private aktørar. Midlane frå fondet 
skal komme i tillegg til dei ordinære løyvingane til 
kulturminneformål. 

Midlane blir nytta til tiltak som fører til vern og 
sikring av kulturminne og kulturmiljø og til pro­
sjekt som fremjar verdiskaping, næringsverksemd 
og aktivitet i lokalsamfunnet. Prosjekt som gir 
synergieffektar, som løyser ut private midlar eller 
betydeleg eigeninnsats skal prioriterast. Det skal i 
gjennomsnitt vere ei privat medfinansiering på 50 
pst. i dei prosjekta som fondet engasjerer seg i. 
Den private medfinansieringa skal vere minst 30 
pst. i kvart prosjekt. 

Oppfølging og kontroll 

Oppfølging skjer ved generell formalia- og sann­
synskontroll av rekneskap og sluttrapport frå til­
skotsmottakaren. I spesielle tilfelle er det òg aktu­
elt med kontroll på staden for å sjå til at tiltak er 
gjennomførte etter antikvariske retningslinjer og 
andre føresetnader for tilskotet. 

Kap. 4432 Norsk kulturminnefond (jf. kap. 1432) 

(i 1 000 kr) 

Post Nemning 

Rekneskap 

2003 

Saldert 

budsjett 2004 

Forslag

 2005 

80 Avkastning frå Norsk kulturminnefond 6.553 13.000 13.000 

Sum kap. 4432 6.553 13.000 13.000 

Post 80 Avkastning frå 
Norsk kulturminnefond 

Posten gjeld avkastninga av Norsk kulturminne­
fond. Avkastninga skal nyttast til tilskot til kultur­
minnetiltak og til forvalting av tilskotsmidlane, jf. 
kap. 1432 post 50. Fondsmidlane er plasserte som 

kontolån i statskassa med rente tilsvarande renta 
på 10-års statsobligasjonslån. 

Meirinntekter under posten gir grunnlag for 
meirutgifter under kap. 1432 post 50, jf. Forslag til 
vedtak II nr. 1. 

i 

Programkategori 12.40 Forureining 

Programkategorien omfattar i hovudsak følgjande 
resultatområde: Resultatområde 4 Overgjødsling 
og oljeforureining, Resultatområde 5 Helse- og mil­
jøfarlege kjemikaliar, Resultatområde 6 Avfall og 
gjenvinning, Resultatområde 7 Klimaendringar, luft­
forureining og støy, og Resultatområde 11 Område­
overgripande verkemiddel og fellesoppgåver. 

Rammefordelingsforslaget for kategorien er på 
621,9 mill. kroner i 2005. Dette er ein auke på 3,6 
mill. kroner, dvs. 0,6 pst. samanlikna med saldert 
budsjett for 2004. Auken skuldast i hovudsak auka 
satsing på forureina sediment. 

Regjeringa ønskjer å føre ein aktiv kjemikalie­
politikk, med fokus på å redusere utsleppa av dei 
farlegaste miljøgiftene, styrkt kontroll og tilsyn og 
ein aktiv innsats for å styrkje internasjonale regule­
ringar på kjemikalieområdet. Det blir òg satsa på 
viktige forskings- og over vakingsaktivitetar. Regje­
ringa aukar løyvingane til kartlegging av miljøgif­
ter og til oppfølginga av strategiane for forureina 
sediment og forureina grunn. Løyvingane til dette 
er auka med 15 mill. kroner, dette inkluderer òg 
arbeidet med å betre vasskvaliteten i Vansjø i Øst­
fold, (sjå òg omtale under resultatområde 5 og pos­
tomtalen til kap. 1441, post 39 og 1441, post 01). 

Regjeringa vil føre vidare arbeidet med avfall 
og gjenvinning utan særlege budsjettendringar. 
Det er framleis nødvendig med fokus på avfallsfel­
tet for å nå dei nasjonale måla. Ei rekkje sentrale 
verkemiddel er etablerte, fornya og justerte dei 
siste åra. Særlege utfordringar i tida framover er 
knytte til ytterlegare innsats overfor farleg avfall på 
avvege, og å vurdere ytterlegare tilpassing av 
avfallspolitikken til klimapolitikken. Det skal 
vidare arbeidast for at produsentar og importørar 
får gode nok incentiv til å ta omsyn til produkta 
sine miljøeigenskapar i heile levetida, under dette 

avhendingsfasen. Eksisterande verkemiddel 
avfallspolitikken blir løpande evaluerte og eventu­
elt justerte slik at dei fungerer mest mogleg etter 
føremålet. 

Regjeringa har auka budsjettet med 3 mill. kro­
ner for 2005 for å styrkje arbeidet med den heil­
skaplege forvaltningsplanen for Barentshavet og 
gjennomføringa av rammedirektivet for vatn. Ram­
medirektivet for vatn vil effektivisere vassforvalt­
ninga og bidra til å verne og betre vassførekom­
stane og vassmiljøet langs kysten og i vassdraga. 
Dette for å sikre ein meir heilskapleg og øko­
systembasert forvaltning av hav-, kyst- og vass­
dragsområda. Utvikling av ein heilskapleg forvalt­
ningsplan for Barentshavet er høgt prioritert av 
Regjeringa. Dei marine økosystema i Barentshavet 
er påverka av ei rekkje menneskelege aktivitetar 
som går føre seg i havområdet, og av forureining 
som blir transportert med luft og vatn frå andre 
område. Formålet med for valtningsplanen er å eta­
blere rammevilkår som gjer det mogleg å balan­
sere næringsinteressene knytte til fiskeri, sjøtran­
sport og petroleumsverksemd innanfor ramma av 
ei berekraftig utvikling. Heilskapleg for valtnings­
plan for Barentshavet skal vere eit verktøy for å 
kontrollere miljøkonsekvensar og identifisere dei 
mest kostnadseffektive konsekvensreduserande 
tiltaka på tvers av sektorar. Forvaltningsplanen 
skal leggje til rette for verdiskaping basert på res­
sursane i havområdet, og samtidig stille krav slik at 
miljøet i Lofoten og Barentshavet blir sikra for 
kommande generasjonar. 

Regjeringa ønskjer å leggje til rette for å styrkje 
utvikling og bruk av miljøteknologi, og bidra til at 
dette blir eit sentralt element for å møte viktige mil­
jøutfordringar. Det er derfor sett av 3 mill. kroner 
på kap. 1441, post 21 til formålet. 

Utgifter under programkategori 12.40 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1441 Statens forureiningstilsyn (jf. kap. 4441) 589.036 603.834 605.213 0,2 

1444 Produktregisteret 14.971 14.203 14.637 3,1 

1445 Miljøvennlig skipsfart 2.000 

2422 Statens miljøfond 62.310 200 -100,0 

Sum kategori 12.40 666.317 618.237 621.850 0,6 

Kap. 1441 Statens forureiningstilsyn (jf. kap. 4441) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Driftsutgifter 190.570 190.572 190.263 

21 Spesielle driftsutgifter 47 450 3.450 

39 Oppryddingstiltak, kan overførast 45.707 50.880 64.880 

63 Tilskot til kommunale avløpstiltak, kan overførast 7.105 

65 Tilskot til heilskapleg vassfor valtning, kan overførast 6.130 

73 Tilskot til biloppsamlingssystemet 125.268 123.180 127.368 

75 Utbetaling av pant for bilvrak, overslagsløyving 160.806 151.252 151.252 

76 Refusjonsordningar, overslagsløyving 40.381 50.000 68.000 

77 Tilskot til innsamling av isolerglasruter 
som inneheld PCB, kan overførast 13.021 

78 Tilskot til energiutnytting frå avgiftspliktige 
sluttbehandlingsanlegg for avfall, kan overførast 37.500 

Sum kap. 1441 589.036 603.834 605.213 

Statens forureiningstilsyn sitt ansvar er å delta 
og medverke sentralt i arbeidet med å skape ei 
berekraftig utvikling. Statens forureiningstilsyn 
skal arbeide for ein forsvarleg miljøkvalitet. Foru­
reining, produkt og avfall skal ikkje føre til helse­
skade, gå utover trivselen eller skade naturen si 
evne til produksjon og sjølvfornying. 

Statens forureiningstilsyn sine roller for å nå 
måla er: 
– overvake og informere om miljøutviklinga 
–	 utøve mynde for å halde ved like og betre mil­

jøet gjennom reguleringar, kontrolltiltak og pro­
sessar som kan understøtte miljøarbeidet regio­
nalt og lokalt 

–	 gjere tydeleg dei ulike samfunnssektorane sitt 
ansvar for å oppfylle miljøvernpolitiske mål 

–	 utgreie og gi råd overfor Miljøverndepartemen­
tet 

–	 styre fylkesmennene sine miljøvernavdelingar 
innan Statens forureiningstilsyn sitt ansvarsom­
råde 

–	 delta i det internasjonale miljøvernsamarbeidet 
og hjelpearbeidet 

–	 ha ansvar for å stille beredskapskrav til private 
bedrifter og kommunar. 

Post 01 Driftsutgifter 

Posten dekkjer lønn til faste og mellombels tilsette 
og driftsutgifter for Statens forureiningstilsyn. Pos-
ten dekkjer vidare midlar knytte til forsking, 
utgreiingar (FOU), IT-utgifter (under dette utgifter 
til drifting av RDS-systemet, miljøstatus etc.), hus­
leige, informasjon, internasjonalt arbeid og formid­
ling relatert til: 
–	 arbeidet innan overgjødsling og oljeforureining 

–	 arbeidet innan helse- og miljøfarlege kjemika­
liar 

–	 arbeidet innan avfall og gjenvinning 
–	 arbeidet innan klimaendringar, luftforureining 

og støy 
–	 bistandsarbeidet i samsvar med avtalen med 

NORAD 
–	 miljøtilstanden i Noreg 

Posten kan overskridast mot tilsvarande meirinn­
tekter under kap. 4441, postane 04, 05 og 09, jf. 
Forslag til vedtak II nr. 1. 

Den Norske utsleppsrekneskapen har jamt 
over har god kvalitet, men internasjonal revisjon 
har fleire gonger peikt på avvik i forhold til ret­
ningslinjene under Klimakonvensjonen og Kyoto­
protokollen. Usleppsrekneskapen for klimagassar 
bør derfor utbetrast på visse punkt. Etter Kyoto­
protokollen skal landa si samla kvotemengd (kvan­
tifisering av utsleppsforpliktingane) i 2008 – 2012 
talfestast ut frå ein rapport som må leverast seinast 
ved slutten av 2006. For å få forbetringane med i 
denne rapporten, bør størstedelen av oppgåvene 
bli gjennomførte i 2005. 

For at Noreg skal oppfylle forpliktingane sine 
under Gøteborgprotokollen frå og med 2010 er det 
avgjerande å kunne berekne reduksjonar i utslepp 
som følgjer av tiltak og verkemiddel. Det er særleg 
viktig å betre rekneskapen for utslepp av NOx frå 
skip. Ein føreslår å setje av til saman 1 mill. kroner 
i 2005 til betringar i utsleppsrekneskapen for kli­
magassar og utslepp som er omfatta av Gøteborg­
protokollen. 

Det er sett av 1 mill. kroner i 2005 til auka kart-
legging av helse- og miljøfarlege kjemikaliar i mil­
jøet og i produkt. Dette er viktig for at nødvendige 
tiltak skal kunne setjast i verk i tide. 

Post 21 Spesielle driftsutgifter 

Akutt beredskap – farleg avfall 

Posten dekkjer utgifter Statens forureiningstilsyn 
kan få ved å måtte fjerne spesielle typar avfall slik 
som eigarlaust spesialavfall, spesialavfall frå kon­
kursbu eller spesialavfall som eigaren ikkje klarer 
å ta hand om på ein forsvarleg måte, jf. forurei­
ningslova §§ 74 og 76. 

Innovasjon – miljøteknologi 

Regjeringa ønskjer å leggje til rette for å styrkje 
utvikling og bruk av miljøteknologi, og medverke 
til at dette blir meir sentralt i høve til viktige miljø­
utfordringar, jf. omtale under resultatområde 11. 
–	 Regjeringa føreslår derfor å løyve 3 mill. kroner 

til Statens forureiningstilsyn sitt arbeid med å 

auke kompetanse og stimulere til styrkt utvik­
ling og bruk av miljøteknologi. 

Post 39 Oppryddingstiltak, kan overførast 

Posten er knytt til resultatområda 4 Overgjødsling 
og oljeforureining, 5 Helse- og miljøfarlege kjemi­
kaliar og 6 Avfall og gjenvinning. Posten blir nytta 
til å dekkje utgifter til undersøkingar og gjennom­
føring av oppr yddingstiltak i vatn, grunn og sedi­
ment som er forureina med farlege miljøgifter eller 
sterkt overbelasta med næringssalt. Posten er fore­
slått styrkt med 14 mill. kroner for å følgje opp stra­
tegien for forureina sediment og sikre at delmåla i 
strategien for forureina grunn kan bli nådde i løpet 
av 2005. Styrkinga skal og dekkje oppr ydding i 
Vansjø og ev. andre vannforekomster med sam­
mensatte miljøproblemer. Delmåla for forureina 
grunn er gjennomføring av nødvendige tiltak på 
om lag 100 identifiserte lokalitetar og gjennomfø­
ring av nødvendige undersøkingar på om lag 500 
identifiserte lokalitetar (sjå òg omtale under resul­
tatområde 5). 

Forureinar betaler-prinsippet ligg til grunn for 
arbeidet på dette feltet, og så langt det er rimelig 
vil pålegg etter forureiningslova bli nytta som ver­
kemiddel for å sikre opprydding i forureina vatn, 
grunn og sediment. Det vil likevel vere ulike situa­
sjonar der det er aktuelt at miljøvernforvaltninga 
dekkjer delar av utgiftene til undersøkingar, opp­
rydding eller andre tiltak: 
–	 Der Staten ved miljøvernforvaltninga er den 

ansvarlege for forureininga. 
–	 Der den ansvarlege ikkje kan identifiserast, 

ikkje er betalingsdyktig og/eller av andre grun­
nar ikkje kan stå for ei god opprydding. 

–	 Der det hastar med å få rydda opp. Staten for­
skotterer oppryddingskostnadene for å komme 
raskt i gang, og vil krevje kostnadene refun­
derte frå den ansvarlege i etterkant. 

–	 Der miljøforvaltninga vil skaffe fram grunnlag 
for å leggje til rette for kunnskapsinnhenting og 
formidling, bl.a. ved å gjennomføre pilotpro­
sjekt. 

–	 Der det er nødvendig for å medverke til ei samla 
opprydding eller anna tiltaksgjennomføring i eit 
område. 

–	 Der det av andre grunnar er urimeleg at den 
ansvarlege skal dekkje alle kostnadene. 

I tillegg kan posten nyttast til å medverke til utar­
beiding av fylkesvise tiltaksplanar for opprydding i 
forureina sediment i større fjordområde, til tiltaks­
retta undersøkingar ved skipsverft og i småbåt­
hamner, til planmessig kartlegging og oppfølging 
av forureiningssituasjonen (tilstandsdata), til 

undersøkingar og utgreiingar for å leggje til rette 
for ein målretta og effektiv innsats i oppryddings­
arbeidet, anna kunnskapsoppbygging og til å 
dekkje utgifter knytte til det nasjonale rådet for for­
ureina sediment. Fordi tiltaka strekkjer seg over 
fleire år, er det foreslått å vidareføre bestillingsfull­
makta knytt til posten med 25 mill. kroner, jf. For-
slag til vedtak V nr. 1. 

Post 73 Tilskot til biloppsamlingsystemet 

Tilskotsordninga rettar seg mot resultatområde 6 
Avfall og gjenvinning og resultatområde 5 Helse­
og miljøfarlege kjemikaliar. 

Mål 

Tilskotsordninga er ein del av oppsamlingssyste­
met for bilvrak og beltemotorsyklar. Målet med 
oppsamlingssystemet er å sikre forsvarleg og mil­
jøvennleg innsamling og behandling av bilvrak frå 
heile landet. Ordninga omfattar driftsstøtte til god­
kjente biloppsamlingsplassar og støtte til pressing 
og frakt av vrak frå oppsamlingsplassane til frag­
menteringsverka. Ordninga skal vere sjølvfinansi­
erande, dvs. at inntekter og utgifter skal balansere 
over tid. Inntektene kjem frå vrakpantavgifta på før­
stegongsregistrerte køyretøy, jf. St.prp. nr. 1 (2004­
2005) Skatte-, avgifts- og tollvedtak, og frå inntekter 
ved sal av metall i vraka. Vrakpantavgifta blir fast-
sett på bakgrunn av prognosar for for venta nybil­
sal og talet på pantevrak, jf. kap. 1441 post 75. 

Den delen av det eksisterande avgiftssystemet 
som gjeld utbetaling av pant til bileigar vil førebels 
bli ført vidare. Ein viser til omtale under resultat­
område 6 når det gjeld EU-direktiv om utrangerte 
køyretøy (2000/53/EU). 

Tildelingskriterium 

–	 Det blir gitt driftsstøtte på kr 611 per motteke 
vrak til godkjende oppsamlingsplassar for å 
sikre gjennomføring av dei miljøvernoperasjo­
nane dei er pålagde å utføre i samband med 
mottak av vrak. 

–	 Det blir gitt transportstøtte til presse- og trans­
portoperatørane til dekning av kostnadene for 
pressing og frakt av vraka frå oppsamlingsplas­
sane til behandlingsanlegga. Transportstøtta 
skal sikre at ingen delar av landet fell utanom 
oppsamlingsordninga på grunn av høge trans­
portutgifter. Storleiken på tilskotet er bl.a. 
avhengig av kva som kan oppnåast ved sal av bil­
vraka til fragmenteringsverka, jf. kap. 4441 post 

08. Tilskotet inneber ei plikt for tilskotsmottaka­
ren til å samle inn vrak frå dei godkjende opp­
samlingsplassane. 

–	 Posten dekkjer òg utgifter til ulike utgreiingar 
og tiltak som miljøvernstyresmaktene treng for 
å administrere ordninga. 

Oppfølging og kontroll 

Driftstilskotet blir utbetalt av Tollregion Midt-
Norge etter mottak av ei vrakpantkvittering for at 
bilvraket er motteke for behandling. 

Post 75 Utbetaling av pant for bilvrak, 
overslagsløyving 

Tilskotsordninga rettar seg mot resultatområde 6 
Avfall og gjenvinning og resultatområde 5 Helse­
og miljøfarlege kjemikaliar. 

Mål 

Tilskotsordninga er ein del av oppsamlingssyste­
met for bilvrak og beltemotorsyklar. Målet med 
denne tilskotsordninga er å stimulere bileigar til å 
levere utrangerte bilar til godkjent biloppsamlings­
plass slik at bilvraket kan takast hand om på ein 
forsvarleg måte og gjenvinnast. Posten dekkjer 
utbetaling av vrakpant og kostnader ved overføring 
av vrakpanten til bileigaren. 

Forskrift om kasserte køyretøy trådde i kraft i 
juli 2002 og inneber at produsentar og importørar 
gradvis tek over ansvaret for handtering av kas­
serte køyretøy fram mot 2007. Innan den tid vil ein 
vurdere om det er behov for å vidareføre den stat-
lege ordninga eller om det er aktuelt med alterna­
tive system for å sikre innlevering av bilvrak. 

Tildelingskriterium 

Vrakpanten blir utbetalt av Tollregion Midt-Noreg 
mot kvittering for at bilvraket er levert til godkjent 
biloppsamlingsplass for behandling. Vrakpanten 
for 2005 vil vere kr 1 500. Det vart i 2003 utbetalt 
vrakpant for 107 000 vrak. Innsamlingsnivået er 
venta å stige noko i 2005. 

Oppfølging og kontroll 

For å sikre at bilvraket har rett til vrakpant, blir 
kvitteringa kontrollert mot det sentrale motor­
vognregisteret. Kontrollen skjer elles ved kontroll 
av lager på oppsamlingsplassane og rekneskap 
med vedlegg. 

Post 76 Refusjonsordningar, 
overslagsløyving 

Refusjonsordningane under denne posten rettar 
seg mot resultatområde 5 Helse- og miljøfarlege 
kjemikaliar og resultatområde 6 Avfall og gjenvin­
ning og resultatområde 7 Klimaendringar, luftforu­
reining og støy. 

Posten auker med 18 mill. kroner som følgje av 
heilårlig verknad av refusjonsordninga knytte til 
HFK/PFK. 

Refusjon av smørjeoljeavgifta 

Mål 

Målet med ordninga er å stimulere til auka innleve­
ring av spillolje til miljøgodkjent behandling. Spill­
olje er brukt smørjeolje, og er klassifisert som far-
leg avfall. Smørjeolje er, med unntak av enkelte 
bruksmåtar, pålagt smørjeoljeavgift, jf. St.prp. nr. 1 
(2004 -2005) Skatte-, avgifts- og tollvedtak, kap. 5542 
post 71. Refusjonsordninga vart innført i 1994 og 
utvida i 2000 for å sikre høgare innsamlingsgrad. 

Kriterium for måloppnåing 

Innsamlingsgrad for spillolje (med og utan rett til 
refusjon) er i dag i overkant av 80 pst. og har vore 
stabil dei siste åra. Total mengd innsamla spillolje 
er på om lag 40 000 m3, av dette omlag 25 000 m3 

med rett på refusjon. Det er ikkje rekna med 
vesentleg endring i mengd innsamla spillolje i 
2005. Posten dekkjer òg utgifter til informasjon og 
administrasjon av ordninga. 

Tildelingskriterium 

Det blir utbetalt refusjon for dei fleste typar brukt 
smøreoljer, med unntak av bl.a. spillolje som kjem 
frå større skip (større enn 250 fot) i internasjonal 
sjøfart. Refusjonen blir utbetalt til større mottaks­
anlegg (tankanlegg) med førehandstilsegn frå Sta­
tens forureiningstilsyn. I tilsegna er det fastsett ein 
del vilkår som refusjonsmottakar har plikt til å 
rette seg etter. Krav om utbetaling blir kontrollerte 
i forhold til førehandstilsegna. 

Oppfølging og kontroll 

Oppfølginga blir ivareteken gjennom statistikk 
over årleg innsamla spillolje. Ved kontroll i tankan­
legga i 2003 og 2004 er det konstatert mange brot 
på ordninga for refusjonar. Statens forureiningstil­
syn føljer opp brota med å nekte refusjonsutbeta­

ling eller krevje tilbakebetaling av feilaktig utbe­
talte refusjonar. Strengare reaksjonar som tilbake­
trekking av tilsegna eller melding til politiet blir òg 
vurdert i alvorlege tilfelle. 

Ei evaluering av refusjonsordninga for spillolje 
i 2003 konkluderte med at systemet fungerer godt, 
og har sikra ein auke i innsamlingsgraden frå 
omtrent 75 pst. i 1994 til 80–85 pst. i dag. 

Refusjon av avgift på Trikloreten (TRI) 

Mål 

Målet med ordninga er å hindre utslepp til miljøet 
av TRI frå TRI-haldig avfall, og er eit verkemiddel 
som skal medverke til at avgiftssystemet verkar 
optimalt. 

Trikloreten (TRI) er ei miljøgift. Bruk og 
utslepp skal reduserast vesentleg. TRI, som er eit 
løysemiddel som først og fremst blir brukt til avfei­
tting i industrien, vart frå 1. januar 2000 pålagt 
avgift, jf. St.prp. nr. 1 (1999-2000) Skatte-, avgifts- og 

tollvedtak. Refusjonsordning for innbetalt TRI­
avgift vart innført samtidig, for å auke effekten av 
verkemidla. 

Posten dekkjer utbetaling av refusjon og utgif­
ter til informasjon og administrasjon av ordninga. 
Det har dei siste åra vore relativt små utbetalingar 
gjennom ordninga som følgje av at bruken av ny 
TRI er kraftig redusert. Det er ikkje venta vesent­
lege endringar i 2005. 

Tildelingskriterium 

TRI-haldig avfall skal leverast til godkjent mottak 
eller behandlingsanlegg for farleg avfall, og ein vil 
få delvis refusjon av den innbetalte avgifta for den 
mengd TRI som finst i avfallet. For å stimulere til 
raskare utfasing av bruken av TRI vart refusjons­
satsen sett til 25 kr/kg, noko som utgjer under 
halvparten av avgiftssatsen. 

Oppfølging og kontroll 

Oppfølginga skjer gjennom statistikk over årleg 
innsamla mengd TRI. Anlegg som tek imot farleg 
avfall og gjenvinningsverksemda skal vere god­
kjent av Statens forureiningstilsyn. 

Avgifta har medverka til ein kraftig reduksjon i 
etterspørselen etter ny TRI. På grunn av dei små 
mengdene som er i bruk og som er omfatta av refu­
sjonssystemet, vil ein vurdere om det er føremål­
stenleg å vidareføre refusjonsordninga eller om ein 
kan sikre innlevering av TRI-haldig avfall på andre 
måtar. 



165 2004-2005 St.prp. nr. 1 
Miljøver npar tementet 
Refusjon av avgift på hydrofluorkarbon (HFK) 
og perfluorkarbon (PFK) 

Mål 

Stortinget vedtok i samband med si behandling av 
statsbudsjettet for 2003 å innføre ei avgift på hydro­
fluorkarbonar (HFK) og perfluorkarbonar (PFK) 
frå 1. januar 2003. Avgifta er retta mot import og 
produksjon av HFK og PFK, både som bulkvare og 
som delemne i produkt. Avgifta er kr 183 per tonn 
CO2-ekvivalentar, og blir innkravd ved bulkimport 
og import i produkt der gassane eller bindingar av 
gassane er nytta. I samsvar med oppmoding frå 
stortingsfleirtalet i samband med behandlinga av 
statsbudsjettet for 2003, har Regjeringa etablert ei 
refusjonsordning i høve til avgifta. Refusjonsord­
ninga trådde i kraft 1. juli 2004. Refusjonsordninga 
er heimla i Forskrift 1. juni 2004 nr. 930 om gjenvin­
ning og behandling av avfall (avfallsforskrifta), 
kapittel 8. HFK blir i første rekkje nytta som kulde­
medium i kjøle- og fryseanlegg, men betydelege 
mengder blir òg brukte til brannslokking, og som 
drivgass til produksjon av isolasjonsmaterial. 

Formålet med ordninga er å redusere utslepp 
til miljøet av HFK og PFK. HFK- og PFK-gassane 
er klimagassar, og reguleringa av desse er ein del 
av strategien for å redusere utsleppa av klimagas­
sar i samsvar med Kyotoprotokollen. Ordninga 
med avgift og refusjon er venta å medverke til ei 
avgrensing i bruken av gassane til dei mest naud­
synte områda, stimulere til produktutvikling, styr­
kje arbeidet med å hindre lekkasjar og stimulere til 
innsamling og forsvarleg behandling av brukt 
gass. Målgruppe for ordninga er aktørar som har 
større mengder HFK- og PFK-haldig avfall. 

Kriterium for måloppnåing 

Det er forventa at kombinasjonen av avgift og refu­
sjon vil gi ein utsleppsreduksjon på om lag 40 pst. i 
2010, i høve til kva utsleppet ville ha vore utan 
avgift og refusjon. 

Tildelingskriterium 

Forskrifta inneber at kuldebransjen og andre som 
leverer HFK og PFK til godkjent destruksjonsan­
legg for destruksjon, kan krevje refusjon. Føreset­
naden er dokumentasjon som viser kva for mengd 
og typar av HFK og PFK som er leverte. 

Det blir utbetalt refusjon for den mengda HFK 
og PRK som er levert til godkjent destruksjonsan­
legg for destruksjon. Refusjonssatsane vil vere lik 
dei gjeldande differensierte avgiftssatsane for 
avgifta på HFK og PFK ved innleveringstidspunk­
tet, jf. Stortingets årlege avgiftsvedtak og forskrift 
11. desember 2001 nr. 1451 om særavgifter § 3-18-2. 

Oppfølging og kontroll 

Statens forureiningstilsyn fører tilsyn med refu­
sjonsordninga, jf. avfallsforskrifta § 17-3. 

Miljøverndepartementet vil vurdere ordninga 
løpande og gjennom dette også behovet for evalue­
ring. 

Post 77 Tilskot til innsamling av 
isolerglasruter som inneheld PCB 

Posten er lagt ned, jf. St.prp. nr. 63 (2003-2004). 

Post 78 Tilskot til energiutnytting 
frå sluttbehandlingsanlegg for avfall, 
kan overførast 

Posten er lagt ned, jf. St.prp. nr. 63 (2003-2004). 



166 St.prp. nr. 1 2004-2005 

Miljøver ndepar tementet 
Kap. 4441 Statens forureiningstilsyn (jf. kap. 1441) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Refusjon av kontrollutgifter 2.679 

04 Gebyr 22.106 21.059 21.059 

05 Leigeinntekter 882 888 918 

08 Inntekter frå sal av bilvrak 44.754 31.696 32.774 

09 Internasjonale oppdrag 2.240 4.503 4.656 

16 Refusjon av fødsel- og adopsjonspengar 2.156 

17 Refusjon av lærlingar 46 

18 Refusjon av sykepengar 2.201 

Sum kap. 4441 77.064 58.146 59.407 

Post 04 Gebyr 

I samsvar med prinsippet om at forureinaren skal 
betale, er det innført gebyr på forureinande verk­
semd. Posten omfattar gebyrinntekter frå konse­
sjonsbehandling og kontroll. 

Vidare omfattar posten gebyrinntekter frå til­
syn og kontroll med kjemiske stoff og produkt. 

Inntekter fastsette i forskrift om førehandsmel­
dingar av nye kjemiske stoff, jf. resultatområde 5 
Helse- og miljøfarlege kjemikaliar, blir òg førte 
under denne posten. 

Kap. 1441 post 01 kan overskridast mot tilsva­
rande meirinntekter under denne posten, jf. For-
slag til vedtak II nr. 1. 

I denne posten inngår Statens forurensningstil­
syn sine inntekter frå gebyr betalt i medhald av for­
skrift om gebyr for deklarering av farlig avfall. 
Gebyret dekkjer Statens forureiningstilsyn sine 
utgifter til kjøp av tenester knytte til behandling og 
sammenstilling av informasjon frå deklarering. 

Post 05 Leigeinntekter 

Inntektene omfattar dei leigeinntektene Statens 
forureiningstilsyn har i samband med utleige av 

nokre kontorlokale og utleige av konferansesente­
ret. Meirinntekter under posten gir grunnlag for 
meirutgifter under kap. 1441 post 01, jf. Forslag til 
vedtak II nr. 1. 

Post 08 Inntekter frå sal av bilvrak 

Løyvinga er rekna ut under føresetnad av levering 
av om lag 107 000 bilvrak til fragmentering, jf. utgif­
ter kap. 1441 post 73. 

Post 09 Internasjonale oppdrag 

Inntektene er knytte til oppdrag i samband med 
Statens forureiningstilsyn sitt samarbeid med 
NORAD, bl.a. gjennomgang og evaluering av miljø­
prosjekt og institusjonsbygging i samarbeidsland. 
Dette samarbeidet vil bli utvikla vidare og trappa 
opp, jf. kap. 1441 post 01. Kap. 1441 post 01 kan 
overskridast mot tilsvarande meirinntekter under 
denne posten, jf. Forslag til vedtak II nr. 1 

Kap. 1444 Produktregisteret 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

01 Driftsutgifter 14.971 14.203 14.637 

Sum kap. 1444 14.971 14.203 14.637 

Rolle og oppgåver for produktregisteret 

Produktregisteret er oppretta for å rasjonalisere 
innsamling av kjemikalieinformasjon til bruk innan 
HMS-arbeid, og er det sentrale statlege registeret 
på dette området. Produktregisteret er i første 
rekkje eit serviceorgan for Arbeidstilsynet, Oljedi­
rektoratet, Giftinformasjonen, Statens forurei­
ningstilsyn, Statens institutt for folkehelse, Statens 
arbeidsmiljøinstitutt og Direktoratet for brann- og 
eksplosjonsvern. Produktregisteret kan dessutan 
medverke med open informasjon til andre som har 
oppgåver innan HMS-sektoren. Det vil i 2005 bli 
arbeidd vidare med å effektivisere og fornye Pro­
duktregisteret. Som eit ledd i arbeidet med å for­
nye Produktregisteret vart det foreslått å endre 
nemninga på styret i Produktregisteret til «råd» for 
at den skal samsvare betre med styret si faktiske 
rolle. Som følgje av dette vart instruksen for Pro­

duktregisteret oppheva og styret nedlagt med 
verknad frå 1. august 2004 i tråd med omtalen i 
St.prp. nr. 63 (2003–2004). 

Mål: 

Produktregisteret skal samle inn, systematisere og 
arkivere opplysningar om kjemikaliar, og leggje til 
rette opplysningar ut frå registrerte data, slik at 
definerte brukarar får tilgang til riktig informasjon. 
Omarbeide graderte data til ugradert informasjon 
for å gjere opplysningane meir allment tilgjenge­
lege. 

Post 01 Driftsutgifter 

Posten dekkjer lønn til faste og mellombels tilsette 
og driftsutgifter, under dette utgreiing, informa­
sjon m.m. for Produktregisteret. 

Kap. 1445 Miljøvennlig skipsfart 

(i 1 000 kr) 

Post Nemning 

Rekneskap 

2003 

Saldert 

budsjett 2004 

Forslag

 2005 

21 Spesielle driftsutgifter 2.000 

Sum kap. 1445 2.000 

Sjøfartsdirektoratet har i fleire år utført oppgå­
ver for Miljøverndepartementet når det gjeld miljø­
vennleg skipsfart. Departementet vil gjennom den 
nyoppretta posten bidra til å styrkje arbeidet med 
miljøvennlig skipsfart i Sjøfartsdirektoratet. 

Rolle og oppgåver for Sjøfartsdirektoratet: 

Sjøfartsdirektoratet er fagleg underlagt Miljøvern­
departementet i saker som gjeld forureining og 
vern om det marine miljø, og utfører viktig arbeid 
innanfor dette området. Arbeidet omfattar bl.a. 
utgreiingsoppgåver, utarbeiding av forskrifter, 
utferding av sertifikat, flaggstatskontrollar og ham­
nestatskontrollar. Sjøfartsdirektoratet utfører også 
betydelege internasjonale oppgåver på miljøområ­
det retta mot FN sin sjøfartsorganisasjon IMO, EU, 
Nordsjøsamarbeidet og Det arktiske samarbeidet. 

Sjøfartsdirektoratet har som ei av sine hovud­
målsetjingar å medverke til at skipsfarten er ei 
miljøvennleg transportform. Dette inneber at 
direktoratet skal medverke til at norsk maritim 
verksemd er minst like miljøeffektiv som alterna­
tive transportformer, og har gode tekniske og ope­
rasjonelle forhold som førebyggjer miljøskadar. I 
tillegg skal direktoratet medverke til stor tryggleik 
mot forureining ved effektivt tilsyn av norske skip 
og hamnestatskontroll av framande skip. 

Post 21 Spesielle driftsutgifter 

Posten bidreg til å dekkje lønn til faste og mellom­
bels tilsette og driftsutgifter for Sjøfartsdirektora­
tet i arbeidet med ein miljøvennleg skipsfart. Pos-
ten dekkjer vidare midlar knytte til utgreiingar, 
informasjon, internasjonalt arbeid og formidling 
relatert til miljøspørsmål. 

Kap. 2422 Statens miljøfond 

(i 1 000 kr) 

Post Nemning 

Rekneskap 

2003 

Saldert 

budsjett 2004 

Forslag

 2005 

50 Tapsfond 35.000 

70 Statens miljøfond, rentestøtte 810 200 

90 Statens miljøfond, lån, kan overførast 26.500 

Sum kap. 2422 62.310 200 

Statens miljøfond vart etablert i 1998 som ei 
låneordning med formål å sikre finansiering av 
prosjekt som medverkar til å redusere utslepp av 
klimagassar og andre miljøskadelege utslepp, jf. 
resultatområda 4 Overgjødsling og oljeforureining, 
5 Helse- og miljøfarlege kjemikaliar, 6 Avfall og 
gjenvinning og 7 Klimaendringar, luftforureining 
og støy. 

Det er gitt tilsegner for heile den totale utlåns­
ramma på 250 mill. kroner, og alle resterande tilseg­
ner vart utbetalte i 2003. Låneordninga er nedlagt. 

Post 70 Statens miljøfond, rentestøtte 

Siste utbetaling av rentestøtte skjedde i april 2004. 
Posten blir nedlagt frå 2005. 

Post 90 Statens miljøfond, lån, kan overførast 

Det blir ikkje ført opp løyving på denne posten 
fordi alle lånetilsegner vart utbetalte i 2003. Posten 
blir nedlagt frå 2005. 

Kap. 5322 Statens miljøfond, avdrag 

(i 1 000 kr) 

Rekneskap Saldert Forslag 

Post Nemning 2003 budsjett 2004 2005 

91 Innbetaling av avdrag 33.262 14.000 10.300 

Sum kap. 5322 33.262 14.000 10.300 

Post 91 Innbetaling av avdrag 

Basert på løpande lån og utbetalingar er avdraga 
utrekna til 10,3 mill. kroner for 2005. 

Kap. 5621 Statens miljøfond, renteinntekter 

(i 1 000 kr) 

Post Nemning 

Rekneskap 

2003 

Saldert 

budsjett 2004 

Forslag

 2005 

80 Renteinntekter 7.042 7.000 3.500 

Sum kap. 5621 7.042 7.000 3.500 

Post 80 Renteinntekter 

Basert på løpande lån og utbetalingar er renter 
m.m. utrekna til 3,5 mill. kroner. 

Programkategori 12.50 Kart og geodata 

Utgiftene under programkategori 12.50 høyrer inn I St.meld. nr. 30 (2002-2003) Norge digitalt – et 

under resultatområde 10 Kart og geodata. Ein felles fundament for verdiskaping er det slått fast at 
viser til innleiinga i del 2 der det blir gjort greie for sjøkartlegginga skal ha 1. prioritet dei næraste åra. 
budsjettendringar i 2005 innanfor resultatområdet. Regjeringa legg òg vekt på å følgje opp dei andre 

satsingane som er omtala i meldinga. 

Utgifter under programkategori 12.50 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1465 Statens kjøp av tenester i Statens kartverk 354.883 321.323 336.323 4,7 

2465 Statens kartverk (jf. kap. 5491 og 5603) 7.270 12.000 12.000 0,0 

Sum kategori 12.50 362.153 333.323 348.323 4,5 

Kap. 1465 Statens kjøp av tenester i Statens kartverk 

(i 1 000 kr) 

Rekneskap Saldert Forslag 

Post Nemning 2003 budsjett 2004 2005 

21 Betaling for statsoppdraget, kan overførast 354.883 321.323 336.323 

Sum kap. 1465 354.883 321.323 336.323 

Kapitlet dekkjer etablering og drift av infra­
struktur for geografisk informasjon. Løyvinga blir 
sett på som ei inntekt for Statens kartverk, slik at 
tilsvarande beløp blir inntektsførte under kap. 2465 
Statens kartverk, post 24.1 Driftsinntekter. 

Post 21 Betaling for statsoppdraget, 
kan overførast 

Posten er styrkt for å dekkje opprettinga av eit 
nasjonalt register for luftfartshinder (jf. forskrift 
fastsett av Luftfartstilsynet 14. april 2003 med hei­
mel i lov av 11. juni 1993 nr. 101 om luftfart) og 
dekning av omstillingskostnader ved reorganise­
ring av Statens kartverk. Den økonomiske innsat­
sen til Arealis-programmet er redusert. 

Miljøverndepartementet legg vekt på at Statens 
kartverk skal vere eit tydeleg nasjonalt fagorgan 
innan sitt fagområde. Verksemda skal konsentre­

rast om styresmaktoppgåver og tilrettelegging for 
heile den norske geodataverksemda. Her inngår 
produksjon, standardisering, for valtning og drift av 
offentlege data. For å realisere desse måla er eta-
ten skarpstilt og det er gjort ei nedbemanning på 
ca. 160 årsverk i 2003 og 2004. Samtidig er det ei 
oppbygging av kompetanse og kapasitet for å ta 
hand om tinglysinga, som gradvis blir overført frå 
domstolane i perioden 2004-2007. Justisdeparte­
mentet har ansvar for gjennomføring av tingly­
singsreforma fram til 2007. 

I 2004 er bl.a. desse tiltaka gjennomførte: 
–	 Den konkurranseretta verksemda i Statens 

kartverk er selt til ein privat aktør. 
–	 Statsaksjeselskapet Norsk Eigedomsinforma­

sjon har fått ansvaret for formidling av monopol­
informasjon frå Statens kartverk. 

–	 Den regionale strukturen til Statens kartverk er 
endra. Det er no 6 færre kartkontor. 

Desse tiltaka gjer det mogleg å halde oppe innsat­
sen på sjøkartlegging og auke kjøp frå private på 
mellomlang sikt. 

Det blir utarbeidd spesifiserte produksjonsmål 
og aktivitetar som grunnlag for departementet si 
styring med og kontroll av statsoppdraget. 

Det er behov for ei bestillingsfullmakt på 
90 mill. kroner i samband med arbeidet med å 
etablere moderne elektroniske sjøkart for norske­
kysten, jf. Forslag til vedtak V nr. 2 

Ein gjer framlegg om at inntil 3 mill. kroner kan 
omdisponerast mellom denne posten og kap. 2465 
post 45, jf. Forslag til vedtak IV. 

Kap. 2465 Statens kartverk (jf. kap. 5491 og 5603) 

(i 1 000 kr) 

Rekneskap Saldert Forslag

Post Nemning 2003 budsjett 2004 2005 

24 Driftsresultat: -4.000 

45 Større utstyrsinnkjøp og vedlikehald, kan overførast 11.270 12.000 12.000 

Sum kap. 2465 7.270 12.000 12.000 

Rolle og oppgåver for Statens kartverk 

Hovudoppgåva for Statens kartverk er å byggje og 
vedlikehalde ein nasjonal geografisk infrastruktur, 
og syte for at brukarane får enkel og effektiv til-
gang til stadfesta (koordinatbestemt) informasjon. 
Den pågåande utbygginga av breiband og nye 
kommunikasjonskanalar i Noreg vil gjere Kartver­
ket til ein sentral leverandør av data for ei rekkje 
tenester. 

Som staten sitt fagorgan innan kart og stadfes­
ting (koordinatbestemming) skal Kartverket iva­
reta dei forvaltningsoppgåvene som følgjer med, 
under dette arbeid med standardar og regelverk 
og samordning med andre land på området. Kart­
verket skal dessutan delta i forsking og utvikling av 
kartteknologi, og samarbeide med norsk industri 
og kartbransje, bl.a. om eksportretta tiltak. Kart­
verket skal syte for at den geografiske informasjo­
nen etaten forvaltar blir sikra for ettertida. 

På enkelte område blir basisproduksjonen for­
sert ut over det statsoppdraget gir grunnlag for, 
gjennom tilskot frå brukarar eller samarbeid om 
felles geodataprosjekt gjennom Noreg digitalt. 
Fleire av Kartverket sine produksjonsmål føreset 
at budsjetterte samfinansieringsprosjekt blir reali­
serte. 

Basisproduksjonen omfattar i hovudsak føl­
gjande oppgåver: 
–	 Etablering og drift av nasjonalt geodetisk 

grunnlag 
–	 Medverknad til etablering av geodetisk grunn­

lag, og drift og etablering av kartgrunnlag i 
kommunane 

–	 Drift og utvikling av nasjonal kontrollteneste for 
satellittposisjonering 

–	 Etablering og drift av geografiske primærdata­
basar, bl.a. administrative grenser, eigedoms­
kartverk, GAB (Grunneigedoms-, adresse- og 
bygningsregisteret), sentralt stadnamnregister 
og vegdatabase 

–	 Sjøkartlegging 
–	 Etablering og drift av nasjonale kartseriar, bl.a. 

hovudkartserien for land og sjø i trykt og digital 
form 

–	 Drift av arkiv og databasetenester, under dette 
sikring av historisk informasjon 

–	 Norsk bidrag til global geodesi og kartlegging 
–	 Utarbeiding av standardar og fagleg vegleiing 
–	 Samordning av Noreg digitalt 

–	 Forvaltningsoppgåver, bl.a. når det gjeld admi­
nistrative grenser, eigedomsregistrering og 
stadnamn 

–	 Beredskapsoppgåver 
–	 Innføring av tinglysinga som eit sentralt regis­

ter i Statens kartverk 
–	 Drift av luftfartshinderdatabasen 

I tillegg utfører Statens kartverk nasjonale oppgå­
ver knytte til andre departement sine budsjett, for 
eksempel kontroll av riksgrensa og kart til Forsva­
rets formål m.v. 

I 2005 skal Statens kartverk følgje opp St.meld. 
nr. 30 (2002-2003) Norge digitalt – et felles funda­

ment for verdiskaping, i samsvar med dei forslaga 
som vart behandla i Stortinget i juni 2003. Det vil 
bli særs viktig å få samarbeidet om Noreg digitalt 
til å fungere. 

Som nemnt i omtalen av kap. 1465 er den regio­
nale strukturen til Statens kartverk endra. Etter 
ein reduksjon på 6 kartkontor er det no 12 att. Dei 
er organiserte i 5 regionar. Innan kvar region har 

eitt kontor eit særleg ansvar for felles administra­
tive funksjonar for heile regionen. Alle 12 kontora 
har nokolunde lik fagleg kompetanse. For å møte 
behovet for auka kjøp av tenester, er det ved kvart 
kontor ei bemanning på 6 fagpersonar per fylke. 
Dette har redusert talet på tilsette i det regionale 
leddet med nærare 70 årsverk. Med bakgrunn i 
noko reduksjon i talet på oppgåver og meir bruk av 
moderne teknologi, er dette ei forsvarleg løysing 
som gir Statens kartverk eit større handlingsrom 
over tid. Dette handlingsrommet kan likevel bli 

noko redusert dei næraste åra, i hovudsak grunna 
ventelønnskostnader og husleigekostnader som er 
knytte til situasjonen før omorganisering og nedbe­
manning i 2004. I 2005 kan slike kostnader bli på 
inntil 13 mill. kroner. 

Etter den «skarpstillingsprosessen» som er 
gjennomført i 2004, vil det ikkje vere behov for 
endringar i organisasjonen i 2005 ut over den til­
passinga som følgjer av oppbygginga av Eigedoms­
divisjonen. 

Post 24 Driftsresultat: 

(i 1 000 kr) 

Rekneskap Saldert Forslag

Underpost Nemning 2003 budsjett 2004 2005 

24.1 Driftsinntekter -615.470 -446.323 -556.323 

24.2 Driftsutgifter, overslagsløyving 584.654 431.619 544.034 

24.3 Avskrivinger 11.745 11.500 9.274 

24.4 Renter av staten sin kapital 2.780 3.204 3.015 

24.5 Til reguleringsfondet 12.291 

Sum post 24 -4.000 

Statens kartverk er ei statleg for valtnings­
bedrift som styrer den interne økonomien etter 
bedriftsøkonomiske rekneskapsprinsipp, mens 
statsbudsjettet og statsrekneskapen blir rappor­
terte etter kontantprinsippet. Kartverket si tilkny­
tingsform er under vurdering. Driftsresultatet i 
Kartverket var tidlegare knytt til den konkurranse-

Tabell 17.9 Kartverket sine driftsinntekter 

retta verksemda, som vart selt i 2004. Driftsresulta­
tet er i budsjettet for 2005 sett til 0 kroner. 

Underpost 24.1 Driftsinntekter 

Kartverket sine bedriftsøkonomiske driftsinntek­
ter fordeler seg som følgjer: 

(i mill. kr) 

Rekneskap Plan Plan 

2003 2004 2005 

Betaling for statsoppdraget 355 331 336 
Samfinansiering, belastningsfullmakter o.l. 137 100 190 
Royalty av sal av kart og geografiske data og salsinntekter frå sjøkart 102 15 30 

Sum driftsinntekter 594 446 556 

Rekneskap 2003 er ført opp i samsvar med 
Kartverket sin bedriftsøkonomiske rekneskap. 
Plan 2004 refererer seg til St.prp. nr. 1 (2003-2004). 

Kartverket sine salsinntekter, etter salet av 
konkurranseretta oppgåver og overføring av for­
midlingsteneste til Norsk Eigedomsinformasjon 

AS, er i hovudsak knytte til selskapet PRIMAR Sta­
vanger, som formidlar sjøkart i samarbeid med 
andre land sine sjøkartverk, og royaltyavtale med 
selskapet Norsk Eigedomsinformasjon som for­
midlar Kartverket sin basisinformasjon. 

Underpost 24.2 Driftsutgifter, overslagsløyving 

Posten omfattar utgifter til lønn og andre løpande 
driftsutgifter, og etablering og oppgradering av 
Kartverket sine databasar og geografiske infra­
struktur elles. 

Underpostane 24.3 Avskrivingar 
og 24.4 Renter av staten sin kapital 

Avskrivingar og renter av staten sin kapital er bud­
sjetterte ut frå ein venta bokført kapital på 45 mill. 
kroner per 31. desember 2004. 

Underpost 24.5 Til reguleringsfondet 

Eit eventuelt avvik mellom budsjettert beløp under 
post 24 Driftsresultat og det rekneskapsførte belø­
pet under posten skal regulerast ved overføringar 
frå/til reguleringsfondet. Ei vesentleg årsak til avvik 
mellom det faktiske driftsresultatet og det budsjet­
terte driftsresultatet vil vere terminforskyvingar i 

Tabell 17.10 Kartverket sin kapitalbalanse

kontante inn- og utbetalingar. Per 31. desember 
2003 var reguleringsfondet på 46,2 mill. kroner. 

Post 45 Større utstyrsinnkjøp og vedlikehald, 
kan overførast 

Posten skal omfatte alle varige investeringar over 
kr 200 000. Grensa samsvarar med nasjonal nyskaf­
fingsverdi i reglane for offentlege nyskaffingar. 

Kartverket sitt produksjonsutstyr er it-basert. 
Produksjonsverksemda omfattar behandling av 
store datamengder frå oppmåling av sjø og land, 
edb-basert kartproduksjon m.v. Kartverket må 
løpande fornye og utbetre utstyrsparken sin for å 
kunne utnytte effektivitetsvinstane i ny teknologi i 
produksjonen sin, og møte etterspørselen etter nye 
produkt. Det budsjetterte investeringsnivået svarer 
likevel ikkje til meir enn ca. 2,5 pst. av totalomsetna­
den. 

Posten kan overskridast ved sal av utstyr der 
inntektene blir rekneskapsførte under kap. 5465 
post 49, jf. Forslag til vedtak II nr. 2. 

(i mill. kr) 

Rekneskap Rekneskap Venta Venta 

31.12.02 31.12.03 31.12.04 31.12.05 

Eigedelar 

Anleggsmidlar: 

Driftsmidlar, eigedommar 49,3 48,8 51,2 53,9 

Aksjar, andelar 0,0 0,0 0,0 0,0 

Utlån og obligasjonar 0,0 0,0 0,0 0,0 

Sum anleggsmidlar 49,3 48,8 51,2 53,9 

Omøpsmidlar1: 

Varebehaldning, varer i arbeid 22,6 17,0 8,0 8,0 

Kortsiktige fordringar 58,2 52,6 52,6 52,6 

Kortsiktige plasseringar 0,0 0,0 0,0 

Kassebehaldning og innskot 0,0 0,0 0,0 0,0 

Sum omløpsmidlar 80,8 69,6 60,6 60,6 

Sum eigedelar 130,1 118,5 111,8 114,5 

Tabell 17.11 Kartverket si gjeld og eigenkapital

 (i mill. kr) 

Rekneskap Rekneskap Venta Venta 

31.12.02 31.12.03 31.12.04 31.12.05 

Gjeld og eigenkapital 

Eigenkapital2: 

Eigenkapital utan reguleringsfond -64,9 -85,0 -94,0 -94,0 

Reguleringsfondet 33,9 46,2 46,2 46,2 

Sum eigenkapital -30,9 -38,7 -47,7 -47,7 

Langsiktig gjeld3: 

Staten sin renteberande kapital 49,3 48,8 51,2 53,9 

Anna langsiktig gjeld 0,0 0,0 0,0 0,0 

Sum langsiktig gjeld 49,3 48,8 51,2 53,9 

Kortsiktig gjeld4: 

Kortsiktig gjeld 155,3 165,9 165,9 165,9 

Mellomverande med statskassen -43,6 -57,6 -57,6 -57,6 

Sum kortsiktig gjeld 111,7 108,4 108,4 108,4 

Sum gjeld og eigenkapital 130,1 118,5 111,8 114,5 

1 Omløpsmidlar. Det blir ikkje gjort overslag over omløpsmidlane før rekneskapsavslutning. Omløpsmidlane blir derfor førte 
opp uendra i budsjettåret. Omløpsmidlane blir rekneskapsførte i samsvar med Kartverket sin bedriftsøkonomiske rekne­
skap. 

2 Eigenkapital. Posten kjem fram som ein differanse mellom eigedelar og gjeld. Eventuelt avvik mellom rekneskapsført drifts­
resultat (etter føring til eller frå reguleringsfondet) og Kartverket sitt bedriftsøkonomiske resultat blir rekna mot eigenkapi­
talen. 

3 Langsiktig gjeld. Kartverket finansierer alle anleggsmidlar fullt ut som “lån» i statskassen. Statens renteberande kapital fun­
gerer derfor som motpost til anleggskapitalen. Den renteberande kapitalen er fordelt på 5 ulike “lån». 

4 Kortsiktig gjeld. Det blir ikkje gjort overslag over kortsiktig gjeld før rekneskapsavslutning. Kortsiktig gjeld blir derfor ført 
opp uendra i budsjettåret. Kortsiktig gjeld blir rekneskapsført i samsvar med Kartverket sin bedriftsøkonomiske rekneskap. 

Programkategori 12.60 Nord- og polarområda


Utgiftene under programkategori 12.60 høyrer inn 
under resultatområda 7 Klima, luftforureiningar og 
støy, 8 Internasjonalt miljøvernsamarbeid, og mil­
jøvern i polarområda og 11 Områdeovergripande 
verkemiddel og fellesoppgåver. Auken på program­
kategori 12.60 skuldast i hovudsak rammeoverfø­
ring av 7,7 mill. kroner til utstyr og husleige til inn­
flytting i Svalbard forskingspark, midlar til heilårs­
drift av den norske forskingsstasjonen Troll i 
Dronning Maud Land og oppretting av Svalbard 
miljøvernfond. 

Regjeringa prioriterer høgt å styrkje det for­
skings- og overvakingsbaserte kunnskapsgrunnla­
get for miljøforvaltninga av norske nord- og polar­
område. Hovudinnsatsen vil vere retta mot klima­
endringar, miljøgifter og biologisk mangfald. Betre 
kunnskap til forvaltninga av isbjørnbestanden, 
langtransporterte miljøgifter og miljøgifter frå kjel­
der med lokal betydning vil ha særleg fokus. 
Vidare er verneområda på Svalbard viktige refe­
ranseområde for økologisk forsking, og det er 
behov for auka kunnskap som grunnlag for for valt­
ning og vern av desse områda. Noreg har òg eit 
ansvar for å bringe fram kunnskap om og verne 
kulturminne som viser den menneskelege verk­
semda i polarområda gjennom tidene. 

Føresetnadene for å auke kunnskapsproduksjo­
nen vil bli styrkte ved at den norske forskingssta­

sjonen Troll i Dronning Maud Land i Antarktis blir 
bygt ut til heilårsstasjon. Vidare er forskingspar­
ken i Longyearbyen på Svalbard under bygging og 
Norsk Polarinstitutt vil auke sin vitskapelege akti­
vitet på Svalbard. Det vil òg bli lagt vekt på å styr­
kje det bilaterale forskingssamarbeidet i Arktis og 
Antarktis. 

Det er sett høge mål med omsyn til å bevare 
den særprega villmarksnaturen og kulturminna på 
Svalbard. Samtidig skal desse kvalitetane ved Sval­
bard gi grunnlag for oppleving, ny kunnskap og 
lokal verdiskaping. Turismen har blitt eit viktig 
grunnlag for busetnad og næringsutvikling på Sval­
bard, men besøksverksemda og ferdselen har også 
miljøeffektar. Regjeringa tek sikte på å etablere eit 
Svalbard miljøvernfond i 2005. Fondsmidlane skal 
brukast til tiltak som har til føremål å verne miljøet 
på Svalbard, m.a. kartlegging, over vaking og gjen­
oppretting av miljøtilstanden, skjøtsel og informa­
sjons- og opplæringstiltak. Fondet vil i utgangs­
punktet vere sett saman av midlar frå eit gebyr for 
tilreisande til Svalbard, av midlar innkravd gjen­
nom eit gebyr for kort og for felling i samband med 
hausting, flora og fauna som er handtert i strid 
med lova, eller verdien av dette, miljøerstatning 
fastsett av Sysselmannen og tvangsmulkt. 

Utgifter under programkategori 12.60 fordelte på kapittel 

(i 1 000 kr) 

Rekneskap Saldert Forslag Pst. endr. 

Kap. Nemning 2003 budsjett 2004 2005 04/05 

1471 Norsk Polarinstitutt (jf. kap. 4471) 114.753 120.320 140.912 17,1 

1472 Svalbard miløvernfond (jf. kap. 4472) 5.400 

Sum kategori 12.60 114.753 120.320 146.312 21,6 

Kap. 1471 Norsk Polarinstitutt (jf. kap. 4471) 

(i 1 000 kr) 

Rekneskap Saldert Forslag 

Post Nemning 2003 budsjett 2004 2005 

01 Driftsutgifter 104.263 105.822 114.779 

21 Spesielle driftsutgifter, kan overførast 9.992 14.000 25.635 

50 Stipend 498 498 498 

Sum kap. 1471 114.753 120.320 140.912 

Rolle og oppgåver for Norsk Polarinstitutt: 

Norsk Polarinstitutt er den sentrale statsinstitusjo­
nen for kartlegging, miljøovervaking og forvalt­
ningsretta forsking i Arktis og Antarktis, jf. 
St.meld. nr. 42 (1992-93), fagleg og strategisk råd­
givar overfor den sentrale forvaltninga og fagleg 
rådgivar for miljødirektorata og Sysselmannen i 
polarspørsmål. 

Norsk Polarinstitutt skal halde ved lag ei brei 
forskingsbasert kompetanse i miljøvernforvaltning 
innan viltfor valtning, område- og habitatvern, kli­
maover vaking og forureiningsproblematikk. Norsk 
Polarinstitutt har ansvar for topografisk og geolo­
gisk kartlegging av landområda på Svalbard og 
norsk biland og territorialkrav i Antarktis, og har 
spisskompetanse til å utvikle og leie overvakings­
program. Norsk Polarinstitutt skal i samarbeid med 
dei andre miljødirektorata, Sysselmannen og andre 
relevante aktørar setje i verk og vidareutvikle sys­
tem for miljøovervaking av norsk Arktis. Norsk 
Polarinstitutt skal medverke til å stimulere nasjonal 
og internasjonal forsking på Svalbard gjennom å gi 
tilgang til instituttet sin infrastruktur, så som for­
skingsstasjon, feltutstyr og transport mot dekning 
av instituttet sine kostnader. 

Norsk Polarinstitutt er organ for oppfølging og 
gjennomføring av norsk miljølovgiving i Antarktis 
og skal gjennom ekspedisjonsverksemda ivareta 
forvaltninga sine kunnskapsbehov og utøve nød­
vendig kontroll. Frå 2005 skal Norsk Polarinstitutt 
drive heilårsstasjon i Dronning Maud land. 

Norsk Polarinstitutt skal, saman med dei andre 
miljødirektorata, fremje miljøforsking og forvalt­
ningsrådgiving innan Barentsregionsamarbeidet og 
det bilaterale norsk-russiske miljøvernsamarbeidet. 

Norsk Polarinstitutt vil fokusere forskinga si på 
klimaprosessar og klimaendringar, effektane av 
desse på naturen og økotoksikologi i Arktis og 
Antarktis. Norsk Polarinstitutt skal utforske og 
overvake det marine miljøet i iskantsona i Barents­
havet, grunna den innverknad dette har på 
næringsproduksjonen i havet, og dermed viktige 
bestandar av pattedyr, fugl og fisk i området. 

Norsk Polarinstitutt skal representere Noreg i 
internasjonale samarbeidsfora og formidle kon­
takt mellom norske og internasjonale fagmiljø. 
Norsk Polarinstitutt skal, som aktør i Polarmiljø­
senteret, medverke til å styrkje dette. Norsk Polar­
institutt skal òg utvikle samarbeidet med dei andre 
forskingsinstitusjonane i Tromsø og i Nord-Noreg 
elles og drive utover vendt informasjon om polar­
områda m.a. gjennom samarbeid med Polaria. 

Post 01 Driftsutgifter 

Posten dekkjer utgifter som Norsk Polarinstitutt 
har til lønn og godtgjersler for faste og mellombels 
tilsette. Vidare dekkjer posten ordinære driftsutgif­
ter og utgifter knytte til instituttet si samla for­
skings- og ekspedisjonsverksemd. Løyvinga under 
posten omfattar vidare midlar til sekretariat for 
International Arctic Science Committee og Sval­
bardkurset. I 2005 er det rammeoverført 7,7 mill. 
kroner frå UFD til utstyr/husleige for Norsk Polar­
institutt si deltaking i Svalbard Forskingspark. 

Posten dekkjer òg utgifter knytte til sals- og 
oppdragsverksemd, utgifter knytte til drift av polar­
forskingsfartøyet R/V «Lance», og utgifter knytte 
til leige og drift av Polarmiljøsenteret. Dei tilsva­
rande inntektene er førte under kap. 4471 postane 
01 og 03. Løyving kan overskridast dersom det er 
tilsvarande meirinntekt under dei to nemnde post­
ane, jf. Forslag til vedtak II nr.1. 

Post 21 Spesielle driftsutgifter, 
kan overførast 

Posten dekkjer utgifter til vitskapeleg samarbeid i 
Antarktis der midlane gjeld deltaking i det interna­
sjonale Antarktissamarbeidet og midlar til gjen­
nomføring av dei norske Antarktisekspedisjonane. 

Noreg medverkar gjennom forskingsinnsats og 
aktiv deltaking i arbeidet under Antarktistraktaten 
og Miljøprotokollen til eit globalt samarbeid for 
vern av det sårbare miljøet i Antarktis. Det er ein 
nær samanheng mellom å ha innverknad og å vere 

til stades, og norsk polarforsking i Antarktis har 
derfor ein viktig politisk og fagleg funksjon. 

Løyvinga skal òg dekkje oppgraderinga og drift 
av den norske forskingsstasjonen Troll i Dronning 
Maud Land. Stasjonen skal byggjast om til heilårs­
stasjon, og i februar 2005 opnar stasjonen klar til 
overvintring for om lag 7 personar. Vidare skal løy­
vinga medverke til å dekkje utgiftene til etablering 
og drift av ei flystripe på blåisen ved Troll-stasjo-
nen, som òg er ein del av det internasjonale 
DROMLAN-prosjektet (Dronning Maud Land Air 
Network). 

Med denne satsinga vil Noreg styrkje sitt nær­
vær i Antarktis betydeleg, og også medverke i 
større grad til det internasjonale arbeidet for å 
bevare Antarktis som det reinaste og minst 
påverka villmarksområdet i verda. 

Post 50 Stipend 

Midlane under denne posten er retta mot resultat­
område 8 Internasjonalt miljøvernsamarbeid og 
miljøvern i polarområda. 

Mål 

Stipendmidlane skal auke rekrutteringa til og kom­
petansen innanfor den norske polarforskinga. Mid-

lane er eit viktig og effektivt verkemiddel for å sti­
mulere norsk polarforsking på Svalbard. Støtte blir 
primært gitt til norske hovudfags- og doktorgrad­
studentar. Støtta skal dekkje ekstrautgifter ved 
opphald i felt. 

Kriterium for måloppnåing 

Gjennomført feltarbeid i tilknyting til hovudfags­
studie eller doktorgrad. 

Tildelingskriterium 

Det blir lagt vekt på relevante polare problemstil­
lingar, fagleg kvalitet og i kor stor grad temaet ligg 
til rette for forsking. 

Oppfølging og kontroll 

Det blir kravd innsendt ei rekneskapsoversikt og 
ein kort fagleg rapport om gjennomføringa. 

Evaluering 

Det er ikkje lagt opp til ekstern evaluering av ord­
ninga. 

Kap. 4471 Norsk Polarinstitutt (jf. kap. 1471) 

(i 1 000 kr) 

Rekneskap Saldert Forslag 

Post Nemning 2003 budsjett 2004 2005 

01 Sals- og utleigeinntekter 11.472 17.299 17.887 

03 Inntekter frå diverse tenesteyting 21.129 17.294 17.882 

16 Refusjon av fødselspengar/ adopsjonspengar 462 

18 Refusjon av sykepengar 462 

Sum kap. 4471 33.526 34.593 35.769 

Post 01 Sals- og utleigeinntekter 

Salsinntektene gjeld sal av kart, flybilete og publi­
kasjonar, mens utleigeinntektene gjeld utleige av 
feltutstyr, transportmiddel, under dette utleige av 
forskingsfartøy, husleigeinntekter og andre inntek­
ter. Kap. 1471 post 01 kan overskridast tilsvarande 
eventuelle meirinntekter under denne posten, jf. 
Forslag til vedtak II nr. 1. 

Post 03 Inntekter frå diverse tenesteyting 

Oppdragsinntektene gjeld inntekter frå eksterne 
oppdrag for andre offentlege instansar og frå det 
private næringslivet. Meirinntekter under denne 
posten gir grunnlag for tilsvarande meirutgifter 
under kap. 1471 post 01, jf. Forslag til vedtak II 
nr. 1. 

Kap. 1472 Svalbard miljøvernfond (jf. kap. 4472) 

(i 1 000 kr) 

Post Nemning 

Rekneskap 

2003 

Saldert 

budsjett 2004 

Forslag 

2005 

01 Driftsutgifter, kan nyttast under post 70 

70 Tilskot, kan overførast, kan nyttast under post 01 5.400 

Sum kap. 1472 5.400 

Svalbardmiljølova forutset oppretting av Sval­
bard miljøvernfond som vil bli etablert i 2005. Fon­
det vil i utgangspunktet vere sett saman av midlar 
frå eit gebyr for tilreisande til Svalbard, av midlar 
kravde inn gjennom eit gebyr for kort og for felling 
i samband med hausting, gebyr for teoretisk eksa­
men i samband med jegerprøva, verdien av flora og 
fauna som er handtert i strid med lova, miljøerstat­
ning fastsett av Sysselmannen og tvangsmulkt. 
Både fondkapitalen og avkastninga skal nyttast til 
tilskot til tiltak som har til føremål å verne miljøet 
på Svalbard. Fondet skal sikre si eiga drift slik at 
ein mindre del av midlane også vil gå til forvaltning 
av fondsmidlane. Det blir lagt opp til at Svalbard 
miljøvernfond skal ha eit styre som vil fordele 
fondsmidlane etter eksterne søknader. Det er utar­
beidd eigne vedtekter for verksemda til fondet og 
det vil bli vedteke retningslinjer for tildeling av 
fondsmidlar. Fleire av gebyrordningane vil først ta 
til å gjelde i løpet av 2005 slik at inntektene til fon­
det vil vere om lag 5,4 mill. kroner dette året. 

Post 01 Driftsutgifter, kan nyttast 
under post 70 

Midlane under post 01 vil gå til forvaltning av fon­
det, med utgifter til styret, (innkrevjing av gebyr) 
og forvaltning av tilskot frå fondet. Tildeling av 
midlar frå fondet til statlege verksemder vil òg bli 
ført under denne posten. 

Post 70 Tilskot, kan overførast, 
kan nyttast under post 01 

Svalbard miljøvernfond omfattar midlar til vern av 
naturmiljø og kulturminne på heile øygruppa. Fon­
det sine midlar skal fordelast av styret for fondet til 
tiltak på Svalbard i samsvar med svalbardmiljølova 
§ 98 og føremålet med fondet slik det er fastsett i 
vedtektene. Dette omfattar m.a. undersøkingar og 
tiltak for å kartleggje og over vake miljøtilstanden, 
årsaker til miljøtilstanden, tilskot til skjøtsel, vedli­
kehald og gransking i samsvar med svalbardmiljø­
lova og til informasjons-, opplærings- og tilretteleg­
gingstiltak. Det vil ikkje vere høve til å bruke fon­
det sine midlar til miljøfor valtninga sine ordinære 
administrative utgifter, og til tiltak som blir dekte 
av ordinære driftsmidlar for Sysselmannen. 

Mål 

Målet for fondet er å sikre at Svalbard sin særprega 
villmarksnatur og dei unike kulturminna blir tekne 
vare på som grunnlag for oppleving, kunnskap og 
verdiskaping. 

Oppfølging og kontroll 

Resultatkontroll og oppfølging skjer gjennom 
generell formaliakontroll av rapportar frå tilskots­
mottakarane. 

Kap. 4472 Svalbard miljøvernfond (jf. kap. 1472) 

(i 1 000 kr) 

Rekneskap Saldert Forslag 

Post Nemning 2003 budsjett 2004 

50 Refusjon frå fondet 5.400 

Sum kap. 4472 5.400 

Under dette kapitlet er budsjettert refusjonane nane under kap. 4472 gir grunnlag for tilsvarande 
til statsbudsjettet basert på inntektene (m.a. frå utgifter som er budsjetterte under kap. 1472 Sval­
diverse gebyr) til Svalbard miljøvernfond. Refusjo- bard miljøvernfond. 

2005 



178 St.prp. nr. 1 2004-2005 

Miljøver ndepar tementet 
Post 50 Refusjon frå fondet 

Under denne posten blir dei midlane som blir 
refunderte frå Svalbard miljøvernfond til statsbud­
sjettet budsjetterte. Det er gjort greie for føremålet 
med fondet og fondet sine inntekter under kap. 
1472. Svalbard miljøvernfond blir for valta av eit 

styre oppnemnt av Miljøverndepartementet. Utgif­
tene blir budsjetterte over Miljøverndepartemen­
tet sitt budsjett. Dei årlege refusjonane til statsbud­
sjettet skal normalt svare til fondet sine stipulerte 
inntekter same året. Eventuelle overskytande 
beløp blir kapitaliserte i fondet. 

Miljøverndepartementet


t i l r å r : 


1. I St.prp. nr. 1 om statsbudsjettet for år 2005 blir dei summane førde opp som er nemde i eit framlagt forslag: 

a. Sum utgifter under kap 1400-1472 og 2465 kr 2.705.505.000 

b. Sum inntekter under kap 4400-4472, 5322 og 5621 kr 218.487.000 

Forslag

til vedtak om bevilgning for budsjetterminen 2005,


kapitla 1400-1472 og 2465, 4400-4472, 5322 og 5621


I 

Utgifter: 

Kap. Post Kr Kr Kr 

Fellesoppgåver, regional planlegging, forsking, internasjonalt arbeid m.m. 

1400 Miljøverndepartementet (jf. kap. 4400) 

01 Driftsutgifter 159.687.000 

21 Spesielle driftsutgifter 37.789.000 

70 Grunnstøtte til frivillige miljøvern­
organisasjonar 30.000.000 

71 Internasjonale organisasjonar 38.007.000 

72 Miljøverntiltak i nordområda, 

kan overførast 7.000.000 

73 Tilskot til kompetanseformidling 
og informasjon om miljøvennleg 
produksjon og forbruk, kan overførast 23.713.000 

74 Tilskot til AMAP, kan overførast 2.200.000 

75 Miljøvennleg byutvikling, kan overførast 5.000.000 

76 Støtte til nasjonale og internasjonale 
miljøtiltak, kan overførast 8.371.000 

79 Den nordiske verdsarvstiftelsen 3.500.000 

80 Tilskot til universell utforming 
og tilgjenge for alle, kan overførast, 

kan nyttast under post 21 19.400.000 334.667.000 

1410 Miljøvernforsking og miljøovervaking 
(jf. kap. 4410) 

21 Miljøovervaking og miljødata 85.657.000 

50 Basisløyvingar til miljøforskingsinstitutta 93.086.000 

51 Forskingsprogram m.m. 116.518.000 

53 Internasjonalt samarbeid 
om miljøvernforsking 5.000.000 

70 Nasjonale oppgåver 
ved miljøforskingsinstitutta 15.151.000 315.412.000 

Sum Fellesoppgåver, regional planlegging, 
forsking, internasjonalt arbeid m.m. 650.079.000 

Kap. Post Kr Kr Kr 

Biomangfald og friluftsliv 

1425 Vilt- og fisketiltak (jf. kap. 4425) 

01 Driftsutgifter 26.865.000 

61 Tilskot til kommunale vilttiltak, 

kan overførast 5.500.000 

70 Tilskot til fiskeformål, kan overførast 8.500.000 

71 Tilskot til viltformål, kan overførast 29.335.000 70.200.000 

1426 Statens naturoppsyn (jf. kap. 4426) 

01 Driftsutgifter 55.899.000 

30 Tiltak i nasjonalparkane, kan overførast 10.391.000 

31 Tiltak i naturvern-, kulturlandskaps- 
og friluftsområde, kan overførast 21.171.000 

32 Skjergardsparkar o.a., kan overførast 13.195.000 100.656.000 

1427 Direktoratet for naturfor valtning 
(jf. kap. 4427) 

01 Driftsutgifter 78.579.000 

21 Spesielle driftsutgifter 43.721.000 

30 Statlege tileigningar, bandlegging 
av friluftsområde, kan overførast 34.405.000 

32 Statlege tileigningar, fylkesvise 
verneplanar, kan overførast 19.450.000 

33 Statlege tileigningar, barskogvern, 

kan overførast 56.868.000 

34 Statlege tileigningar, nasjonalparkar, 

kan overførast 5.100.000 

35 Statlege tileigningar, nytt skogvern, 

kan overførast 57.213.000 

70 Tilskot til kalking og lokale fiskeføremål, 
kan overførast 80.200.000 

72 Vederlag for rovviltskade, overslagsløyving 77.006.000 

73 Førebyggjande og konfliktdempande tiltak 
i rovviltforvaltninga, kan overførast 32.000.000 

74 Tilskot til friluftslivstiltak, kan overførast 15.520.000 

75 Internasjonale avtaler og medlemskap 1.010.000 

77 Tilskot til nasjonalparksenter, 
kan overførast 11.400.000 

Kap. Post Kr Kr Kr 

78 Friluftsrådas landsforbund 
og interkommunale friluftsråd, 

kan overførast 5.300.000 517.772.000 

Sum Biomangfald og friluftsliv 688.628.000 

Kulturminne og kulturmiljø 

1429 Riksantikvaren (jf. kap. 4429) 

01 Driftsutgifter 76.576.000 

21 Spesielle driftsutgifter, 
kan nyttast under postane 72 og 73 22.650.000 

50 Tilskot til Samisk kulturminnearbeid 2.000.000 

72 Vern og sikring av freda og verneverdige 
kulturminne og kulturmiljø, 

kan overførast, kan nyttast under post 21 110.230.000 

73 Brannsikring og beredskapstiltak, 

kan overførast, kan nyttast under post 21 10.953.000 

74 Fartøyvern, kan overførast 14.004.000 

75 Internasjonalt samarbeid, kan overførast 900.000 237.313.000 

1432 Norsk kulturminnefond (jf. kap. 4432) 

50 Til disposisjon for kulturminnetiltak 13.000.000 13.000.000 

Sum Kulturminne og kulturmiljø 250.313.000 

Forureining 

1441 Statens forureiningstilsyn (jf. kap. 4441) 

01 Driftsutgifter 190.263.000 

21 Spesielle driftsutgifter 3.450.000 

39 Oppryddingstiltak, kan overførast 64.880.000 

73 Tilskot til biloppsamlingssystemet 127.368.000 

75 Utbetaling av pant for bilvrak, 

overslagsløyving 151.252.000 

76 Refusjonsordningar, overslagsløyving 68.000.000 605.213.000 

1444 Produktregisteret 

01 Driftsutgifter 14.637.000 14.637.000 

1445 Miljøvennleg skipsfart 

21 Spesielle driftsutgifter 2.000.000 2.000.000 

Sum Forureining 621.850.000 

Kart og geodata 

1465 Statens kjøp av tenester i Statens kartverk 

21 Betaling for statsoppdraget, kan overførast 336.323.000 336.323.000 

2465 Statens kartverk (jf. kap. 5491 og 5603) 

24 Driftsresultat: 

1 Driftsinntekter -556.323.000 

2 Driftsutgifter, overslagsløyving 544.034.000 

3 Avskrivingar 9.274.000 

4 Renter av staten sin kapital 3.015.000 0 

45 Større utstyrsinnkjøp og vedlikehald, 

kan overførast 12.000.000 12.000.000 

Sum Kart og geodata 348.323.000 

Nord- og polarområda 

1471 Norsk Polarinstitutt (jf. kap. 4471) 

01 Driftsutgifter 114.779.000 

21 Spesielle driftsutgifter, kan overførast 25.635.000 

50 Stipend 498.000 140.912.000 

1472 Svalbard miløvernfond (jf. kap. 4472) 

70 Tilskot, kan overførast, 

kan nyttast under post 01 5.400.000 5.400.000 

Sum Nord- og polarområda 146.312.000 

Sum departementets utgifter 2.705.505.000 

Inntekter: 

Kap. Post Kr Kr Kr 

Fellesoppgåver, regional planlegging, forsking, internasjonalt arbeid m.m. 

4400 Miljøverndepartementet (jf. kap. 1400) 

02 Ymse inntekter 93.000 

03 Refusjon frå Utanriksdepartementet 643.000 

21 Oppdragsinntekter 737.000 1.473.000 

4410 Miljøvernforsking og miljøover vaking 
(jf. kap. 1410) 

50 Refusjon frå diverse fond 4.000.000 4.000.000 

Sum Fellesoppgåver, regional planlegging, 
forsking, internasjonalt arbeid m.m. 5.473.000 

Biomangfald og friluftsliv 

4425 Refusjonar frå Viltfondet 
og Statens fiskefond (jf. kap. 1425) 

51 Refusjonar frå Viltfondet 53.700.000 

52 Refusjonar frå Statens fiskefond 16.500.000 70.200.000 

4426 Statens naturoppsyn (jf. kap. 1426) 

01 Ymse inntekter 118.000 118.000 

4427 Direktoratet for naturforvaltning 
(jf. kap. 1427) 

01 Ymse inntekter 6.791.000 

09 Internasjonale oppdrag 1.892.000 

54 Gebyr 2.300.000 10.983.000 

Sum Biomangfald og friluftsliv 81.301.000 

Kulturminne og kulturmiljø 

4429 Riksantikvaren (jf. kap. 1429) 

02 Refusjonar og diverse inntekter 3.167.000 

09 Internasjonale oppdrag 1.170.000 4.337.000 

4432 Norsk kulturminnefond (jf. kap. 1432) 

80 Avkastning frå Norsk kulturminnefond 13.000.000 13.000.000 

Sum Kulturminne og kulturmiljø 17.337.000 

Forureining 

4441 Statens forureiningstilsyn (jf. kap. 1441) 

04 Gebyr 21.059.000 

05 Leigeinntekter 918.000 

08 Inntekter frå sal av bilvrak 32.774.000 

09 Internasjonale oppdrag 4.656.000 59.407.000 

5322 Statens miljøfond, avdrag 

91 Innbetaling av avdrag 10.300.000 10.300.000 

Kap. 

5621 

Post 

80 

Statens miljøfond, renteinntekter 

Renteinntekter 

Kr Kr 

3.500.000 

Kr 

3.500.000 

Sum Forureining 73.207.000 

4471 

4472 

01 

03 

50 

Nord- og polarområda 

Norsk Polarinstitutt (jf. kap. 1471) 

Sals- og utleigeinntekter 

Inntekter frå diverse tenesteyting 

Svalbard miljøvernfond (jf. kap. 4472) 

Refusjon frå fondet 

Sum Nord- og polarområda 

17.887.000 

17.882.000 

5.400.000 

35.769.000 

5.400.000 

41.169.000 

Sum departementets inntekter	 218.487.000 

Fullmakter til å overskride løyvingar som er gitt 

II 

Meirinntektsfullmakter 

Stortinget samtykkjer i at Miljøverndepartementet i 2005 kan: 

1. 

Overskride løyvingar under mot tilsvarande meirinntekter under 

Kap. 1400 post 01 Kap. 4400 post 02 

Kap. 1400 post 21 Kap. 4400 post 21 

Kap. 1427 post 01 Kap. 4427 post 01 

Kap. 1427 post 21 Kap. 4427 post 09 og 54 

Kap. 1429 post 01 Kap. 4429 post 02 og 09 

Kap. 1432 post 50 Kap. 4432 post 80 

Kap. 1441 post 01 Kap. 4441 post 04, 05 og 09 

Kap. 1471 post 01 Kap. 4471 post 01 og 03 

Kap. 1472 post 01 og 70 Kap. 4472 post 50 

2.	 overskride løyvinga under kap. 2465 Statens 
kartverk, post 45 Større utstyrsinnkjøp og ved­
likehald, med eit beløp som svarer til rekne­
skapsførte inntekter frå sal av anleggsmidlar 
under kap. 5465 Statens kartverk, post 49 Sal 
av anleggsmidlar. Unytta inntekter frå slikt sal 
kan takast med ved utrekning av overført 
beløp. 

3.	 overskride løyvinga under kap. 1427 Direktora­
tet for naturfor valtning post 33 Statlege tileig­
ningar, barskogvern, med eit beløp som svarer 
til rekneskapsførte inntekter frå sal av make­
skifteareal under kap. 4427 Direktoratet for 
naturforvaltning, post 40 Inntekter frå sal av 
makeskifteareal. Unytta meirinntekter frå sal av 
makeskifteareal kan takast med ved utrekning 
av overført beløp under løyvinga. 

III 

Fullmakter til å utgiftsføre utan løyving 

Stortinget samtykkjer i at Miljøverndepartementet giøkonomiseringsføremål som staten juridisk 
i 2005 kan utgiftsføre utan løyving tap som er slått pliktar å dekkje, under kap. 1400 Miljøverndepar­
fast på garantiar for lån til miljøverntiltak og ener- tementet post 77 Oppfylling av garantiansvar. 

IV 

Omdisponeringsfullmakt 

Stortinget samtykkjer i at Miljøverndepartementet kartverk, post 21 Betaling for statsoppdraget og 
i 2005 kan omdisponere inntil 3 mill. kroner mel- kap. 2465 Statens kartverk, post 45 Større 
lom kap. 1465 Statens kjøp av tenester i Statens utstyrsinnkjøp og vedlikehald. 

Fullmakter til å pådra staten plikter utover løyvingar som er gitt 

V 

Bestillingsfullmakter 

Stortinget samtykkjer i at Miljøverndepartementet 1. av materiell o.l. utover gitteppyvingar, men slik 
i 2005 kan gjere bestillingar: at samla ramme for nye bestillingar og gammalt 

ansvar ikkje overstig følgjande beløp 

Kap Post Nemning Samla ramme 

1426 Statens naturoppsyn 

32 Skjergardsparkar m.v. 2,0 mill. kroner 

1441 Statens forureiningstilsyn 

39 Oppryddingstiltak 25,0 mill. kroner 

2. av sjømålingsdata og kartgrunnlag ut over gitt draget, men slik at ramma for nye bestillingar 
løyving under kap. 1465 Statens kjøp av tenester og gammalt ansvar ikkje overstig 90 mill. kro­
i Statens kartverk, post 21 Betaling for statsopp­ ner. 

VI 

Tilsegnsfullmakter 

Stortinget samtykkjer i at Miljøverndepartementet men slik at samla ramme for nye tilsegner og gam-
i 2005 gir tilsegn om tilskot utover gitte løyvingar, malt ansvar ikkje overstig følgjande beløp: 

Kap Post Nemning Samla ramme 

1400 Miljøverndepartementet 

78 Miljøtiltak i nikkelverka på Kola 141,0 mill. kroner 

1427 Direktoratet for naturforvaltning 

30 Statlege tileigningar, bandlegging av friluftsområde 15,2 mill. kroner 

32 Statlege tileigningar, fylkesvise verneplanar 65,0 mill. kroner 

33 Statlege tileigningar, barskogvern 62,5 mill. kroner 

Kap Post Nemning Samla ramme 

34 Statlege tileigningar, nasjonalparkar 69,0 mill. kroner 

35 Statlege tileigningar, nytt skogvern 47,7 mill. kroner 

52 Overføring til skogvern under Jordfondet 32,0 mill. kroner 

77 Tilskot til nasjonalparksenter 2,0 mill. kroner 

1429 Riksantikvaren 

72 Vern og sikring av freda og verneverdige kulturminne 8,5 mill. kroner 
og kulturmiljø 

73 Brannsikring og beredskapstiltak 2,0 mill. kroner 

74 Fartøyvern 8,0 mill. kroner 

Andre fullmakter 

VII 

Kjøp av makeskifteareal 

Stortinget samtykkjer i at Miljøverndepartementet post 33 Statlege tileigningar, barskogvern, til kjøp 
i 2005 kan nytte inntil 8 mill. kroner av løyvinga av areal som seinare kan makeskiftast med bar-
under kap. 1427 Direktoratet for naturforvaltning skogareal som blir verna. 

